
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᐅᑐᐱᕆ 30, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ  ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ 

ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ 

ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓂ ᐋᖁᐊᖅ): ᐅᑉᓗᒃᑯᑦ. ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᓯᒪᐃᓚᒃ ᑐᒃᓯᐊᕐᓂᒃᑯᑦ ᐊᒻᒪᐃᔪᓐᓇᖅᑮᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓗᒃᑯᑦ ᑲᑎᒪᔨᐅᖃᑎᒃᑲᑦ, ᓂᕈᐊᓯᑦᓯᐊᕈᓐᓇᖅᓯᕗᓯ. ᐅᑉᓗᒥ ᓴᓇᑦᓯᐊᕈᒫᕆᕗᒍᑦ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 310 - 6(2): ᓄᓇᕘᑉ ᐅᓪᓗᖁᑎᖓ ᕕᓂᐸᒡ ᓴᓇᐅᒐᓄᑦ ᑕᑯᔭᒐᖃᕐᕕᖓᓂ 

(ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐹᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑕᐃᑦ ᐅᓐᓄᓴᐅᔪᑦ ᓈᓚᑦᑐᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑕᒪᑐᒪᓂ ᐊᕐᕌᒍᒥ, ᓄᓇᕗᑦ ᐅᓪᓗᖓᓂ ᖃᐅᒪᔪᖅ ᐅᐃᓂᐸᐃᖕᒥ ᓴᓇᙳᐊᒐᓄᑦ 

ᑕᑯᔭᒐᖃᕐᕕᖕᒥ. ᓄᑖᖅ ᑕᑯᔭᒐᖃᕐᕕᒃ ᐊᖏᕐᕋᕆᔭᐅᕗᖅ ᐊᖏᓛᖑᓪᓗᓂ ᐃᓄᖕᓃᙶᖅᑐᓂᒃ ᓄᐊᑕᐅᓯᒪᔪᓄᑦ 

ᐃᓄᐃᑦ ᓴᓇᙳᐊᒐᖏᓐᓂᒃ ᓄᓇᕐᔪᐊᕐᒥ.  

 

ᓄᓇᕗᑦ, ᐱᓗᐊᖅᑐᒥᒃ ᑭᕙᓪᓕᒧᑦ, ᐊᒃᑐᐊᖕᒪᑦ ᒫᓂᑑᐸᒧᑦ. ᖃᐅᔨᓐᓇᖅᑐᒻᒪᕆᐅᓚᐅᖅᐳᖅ ᓄᓇᕗᒻᒥ 

ᕿᑲᕐᓇᐅᑎᓪᓗᒍ ᐅᐃᓂᐸᐃᖕᒥ ᔪᓚᐃ 9-ᖑᑎᓪᓗᒍ. ᑕᐃᑯᖓ ᓂᐅᕐᕈᓯᒪᕗᖓ ᐊᕐᕌᒍᑕᒫᖅᓯᐅᑎᒥᒃ 

ᑲᑎᒪᔭᖅᑐᖅᖢᖓ ᑲᓇᑕᒥ ᓯᕗᓕᖅᑎᐅᖃᑎᒌᓂᒃ. 

 

ᐊᓕᐊᓇᐃᒍᓱᓚᐅᖅᐳᖓ ᐃᓚᐅᔪᓐᓇᓚᐅᕋᒪ ᐊᑎᓕᐅᖅᑕᐅᑎᓪᓗᒋᑦ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᒥᒃ ᒫᓂᑑᐸ 

ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᐅᐃᓂᐸᐃᖕᒥ ᓴᓇᙳᐊᒐᕐᓄᑦ ᑕᑯᔭᒐᖃᕐᕕᖕᒥ. ᑕᒪᓐᓇ ᐱᓕᕆᖃᑎᒌᖕᓂᖅ 

ᐱᕕᒃᓴᖃᖅᑎᑦᑎᕗᖅ ᓄᑖᓂᒃ ᐱᒋᐊᖅᑕᐅᓯᒪᔪᓂᒃ, ᐃᓚᒋᔭᐅᓪᓗᑎᒃ ᐳᓛᕐᕕᖕᒥ ᑕᑯᔭᖅᑐᕐᓃᑦ ᐃᓄᒃᑐᑦ, 

ᓄᓇᓕᖕᓄᑦ ᑲᑎᓐᓂᕆᔭᐅᕙᒃᑐᑦ ᐃᓄᖕᓄᑦ ᒫᓂᑑᐸᒥ, ᖃᐅᔨᒪᔭᒥᓂᒡᓗ ᑐᓴᐅᒪᖃᑎᒌᖕᓂᕐᒥᒃ. 

ᐱᕕᖃᕈᑕᐅᓂᐊᕐᒥᔪᖅ ᐃᖅᑲᓇᐃᔭᖅᑐᓂᒃ ᑲᔪᖏᖅᓴᐃᔪᓕᕆᓂᕐᒧᑦ ᐱᕕᒃᓴᐅᔪᓂᒃ ᐃᓄᖕᓄᑦ, ᐊᒻᒪ 

ᐱᓕᕆᖃᑎᖃᑦᑎᐊᕈᓐᓇᖅᓯᓗᑎᒃ ᒫᓂᑑᐸᒥ ᐃᓄᐃᑦ ᑲᑐᔾᔨᖃᑎᒌᑦ ᐃᓄᐃᑦ ᐃᓕᓐᓂᐊᖅᑎᑦ ᐃᓕᓐᓂᐊᖅᑎᑕᐅᔪᑦ 

ᐱᓕᕆᐊᖓᓐᓂ. 

 

ᐅᖃᖅᑎᑦᑎᔩ, ᖁᔭᓐᓇᒦᕈᒪᔭᒃᑲ ᑲᑐᔾᔨᖃᑎᒌᑦ ᐊᒻᒪᓗ ᐳᓛᕐᕕᒃ ᑐᙵᓱᒃᑎᑦᑎᔪᓐᓇᓚᐅᕐᒪᑕ ᐅᕙᑦᑎᓐᓂᒃ 

ᐱᓕᕆᑎᑦᑎᑎᓪᓗᒋᑦ ᔪᓚᐃ 9-ᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ ᖃᐃᕐᓂᖅ.  

 

ᐊᖓᔪᖅᑳᑉ ᐅᖃᐅᓯᖓ 311 - 6(2): ᓄᓇᕘᑉ ᓴᓇᔪᓕᕆᔨᖓ ᓇᔪᖅᑎᖃᖅᑐᓄᑦ - ᕕᓂᐸᒡ ᓴᓇᔭᐅᒪᔪᓄᑦ 

ᑕᑯᔭᒐᖃᕐᕕᖕᒥ - ᖃᐅᒪᔪᖅ (ᖃᐃᓐᓂᖅ) 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑏᑦ, ᓄᓇᕗᒻᒥᐅᓪᓗ. ᐅᕙᖓᑦᑕᐅᖅ 

ᑖᔅᓱᒥᖓ ᑕᐅᓇᓂ ᐅᐃᓂᐸᐃᒡᒥ ᐅᖃᐅᓯᖃᕐᓂᐊᕐᒥᒐᒪ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐱᓕᕆᕝᕕᒋᔭᒃᑲ, ᐱᓕᕆᖃᑎᖃᖅᖢᑎᒃ 

ᓄᓇᕗᑦ ᑐᙵᕕᒃᑯᓐᓂᒃ, ᐱᒋᐊᖅᑎᑦᑎᓂᐊᓕᕐᓂᖏᓐᓂᒃ ᓄᓇᕗᒻᒥ ᓴᓇᙳᐊᖅᑎᓂᒃ ᐊᖏᕐᕋᕆᔭᐅᔪᒥ 

ᐱᓕᕆᐊᖑᕙᒃᑐᒥᒃ WAG-ᖃᐅᒻᒪᔪᕐᒥᒃ ᐱᒋᐊᕐᓗᓂ ᔭᓄᐊᕆ 2024−ᒥ. ᑖᓐᓇ ᐱᓕᕆᐊᖅ ᐱᕕᖃᖅᑎᑦᑎᓂᐊᖅᑐᖅ 

ᓂᕈᐊᖅᑕᐅᓯᒪᔪᓂᒃ ᐃᓄᖕᓂᒃ ᓴᓇᙳᐊᖅᑎᓂᒃ, ᐊᑕᐅᓯᕐᒥᒃ ᐊᑐᓂ ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ, ᐱᕕᖃᕐᓗᑎᒃ 

ᓴᖅᑭᑎᑦᑎᓂᕐᒥᒃ ᓴᓇᓂᕐᒥᒃ ᖁᕝᕙᕆᐊᖅᑎᓪᓗᒍᓗ ᐅᐃᓂᐹᒡᒥ ᓴᓈᓄᑦ ᑕᑯᔭᒐᖃᕐᕕᒃ ᐊᒻᒪ ᖃᐅᒪᔪᖅ.  

 

ᐅᖃᖅᑏ, ᑖᓐᓇ ᐱᓇᓱᐊᕈᓯᕐᓄᑦ ᑎᓴᒪᓄᑦ ᐊᑐᖅᑕᐅᓂᐊᖅᑐᖅ ᐊᒻᒪᓗ ᑖᒃᑯᐊ ᓂᕈᐊᖅᑕᐅᔪᑦ $10,000-ᓂᒃ 

ᑐᓂᔭᐅᓂᐊᖅᑐᑦ ᓂᕆᔾᔪᑎᖏᓐᓄᑦ ᐊᒻᒪᓗ ᑐᔪᕐᒥᔾᔪᑎᖏᓐᓄᑦ ᐱᓱᕝᕕᖕᒧᑦ. ᖃᐅᑕᒫᑦ ᐊᑐᐃᓐᓇᖃᕐᓂᐊᕐᒥᔪᑦ 

ᓴᓇᕕᒻᒥ WAG-ᖃᐅᒪᔪᖅ ᐊᒻᒪᓗ ᑕᑯᔭᒐᖃᕐᕕᐅᑉ ᐱᕙᓪᓕᐊᔪᓕᕆᔨᓄᑦ ᐊᒻᒪᓗ ᐃᓪᓗᖁᑎᖓᓄᑦ. 

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ 19−ᓂᒃ ᐱᓇᔪᒃᑐᓂᒃ ᐅᑯᓂᖓ ᓂᕈᐊᖅᑕᐅᔪᓂᒃ 

ᓴᓇᙳᐊᖅᑎᓂᒃ ᑖᔅᓱᒧᖓ ᓴᓇᙳᐊᖅᑎᒧᑦ:   

 

 ᐊᒡᕼᐊᓕᖏᐊᖅ ᐅᕼᐅᒃᑲᓐᓄᐊᖅ, (ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ ᐅᖃᑦᑎᐊᕐᓂᙱᒃᑯᒃᑯ, (ᑐᓵᔨᑎᒎᓕᖅᑐᖅ) 

ᐃᖃᓗᒃᑑᑦᑎᐊᖅ;  

 

 ᐄᕙ ᕿᕐᓂᖅ ᓄᐊ ᖃᒪᓂ'ᑐᐊᕐᒥᒃ; ᐊᒻᒪ  

 

 ᑕᐃᐅᓪ ᖃᑉᓗᐃᑦᑐᖅ ᐃᖃᓗᒻᒥᐅᑕᖅ.  

 

ᐅᖃᖅᑎᑦᑎᔩ, ᓄᓇᕗᑦ ᒐᕙᒪᒃᑯᑦ ᓴᓇᙳᐊᖅᓯᒪᔪᑦ ᑲᑎᖅᓱᖅᓯᒪᔭᖏᑦ ᒫᓐᓇ ᐃᓂᖃᖅᑎᑕᐅᕗᑦ ᐅᐃᓂᐸᐃᒡᒥ 

ᓴᓇᙳᐊᒐᕐᓄᑦ ᑕᑯᔭᒐᖃᕐᕕᖓᓂ ᐅᑭᐅᓄᑦ ᑕᓪᓕᒪᓄᑦ ᐊᑐᖅᑐᐊᕐᓂᐊᖅᖢᑎᒃ. ᐱᓕᕆᑎᑦᑎᓂᖅ ᓴᓇᙳᐊᖅᑎᓂᒃ 

ᓄᓇᖃᖃᑕᐅᓗᓂ ᐅᐃᓂᐹᒡᒥ ᓴᓇᐅᒐᖃᕐᕕᖕᒥ ᐱᕕᖃᕈᑕᐅᓂᐊᖅᐳᖅ ᓴᓇᙳᐊᖅᑎᓄᑦ ᐊᔪᕈᓐᓃᖅᐹᓪᓕᕐᓗᑎᒃ 

ᐅᐸᒡᓗᒋᓪᓗ ᓄᓇᕗᑦ ᒐᕙᒪᒃᑯᑦ ᓴᓇᙳᐊᒐᖏᑦ ᑲᑎᖅᓱᖅᑕᐅᓯᒪᔪᑦ ᐱᔭᒃᓴᐅᖕᒥᔪᑦ ᐃᓄᖕᓄᑦ ᐅᐃᓂᐹᒡᒥ ᓴᓈᓄᑦ 

ᑕᑯᔭᒐᖃᕐᕕᖕᒥ ᖃᐅᒪᔪᖅ ᐃᑭᐊᖅᑭᕕᖓᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ.  

 

ᐊᖓᔪᖅᑳᑉ ᐅᖃᐅᓯᖓ 312 - 6(2): ᓂᕐᔪᑎᑦᑕ ᖃᓂᒻᒪᐅᓯᕆᓲᖏᓐᓄᑦ ᖃᐅᔨᓴᐃᔾᔪᑎᑦ - ᑐᒃᑐᓄᑦ 

(ᖃᕝᕕᒃ) 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᓯᔩ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᓯᔪᒪᓪᓗᖓ ᒪᓕᒐᓕᐅᕐᕕᒻᒥ ᓄᓇᕗᒻᒥᐅᓂᓪᓗ ᐱᑕᖃᕐᓂᖓᓂᒃ 

ᐋᓐᓂᐊᖃᕐᓂᖓᓄᑦ ᐅᖃᐅᓯᐅᔪᒥᒃ ᕿᑎᕐᒥᐅᓂ ᑭᕙᓪᓕᕐᒥᓗ ᑐᒃᑐᒐᓱᒃᑎᓂᑦ ᐅᑭᐊᒃᓵᖑᓵᖅᑐᒥ.   

 

ᐅᖃᖅᑎᑦᓯᔩ, ᐱᓕᕆᕝᕕᑉᐳᑦ ᖃᐅᔨᓴᐃᓐᓇᖅᑐᑦ ᖃᓄᐃᔾᔪᑕᐅᔪᒥᒃ ᐅᖃᐅᓯᐅᒐᔪᙱᑦᑐᓂᒃ ᐋᓐᓂᐊᕆᔭᓂᒃ ᑐᒃᑐᓂᒃ 

ᕿᑎᕐᒥᐅᓂᒃ ᑭᕙᓪᓕᕐᒥᓪᓗ ᓇᐹᖅᑐᖃᙱᑦᑐᒥᒃ ᑐᒃᑐᓂᒃ.   

ᐅᖃᖅᑎᑦᓯᔩ, ᐅᓪᓗᒥᒧᑦ ᑎᑭᓪᓗᒍ, ᐱᓕᕆᕝᕕᒃᐳᑦ ᐱᖓᓱᓂᒃ ᖃᐅᔨᓴᕋᒃᓴᓂᒃ ᐊᐅᓪᓚᖅᑎᑦᓯᓯᒪᓕᖅᑐᑦ 

ᐋᓐᓂᐊᖅᑐᓂᒃ ᖃᐅᔨᓴᖅᑕᐅᔪᒃᓴᓂᒃ, ᒪᕐᕉᒃ ᕿᑎᕐᒥᐅᓂᒃ, ᐊᒻᒪ ᐊᑕᐅᓯᖅ ᑭᕙᓪᓕᕐᒥ. 

 

ᕿᑎᕐᒥᐅᓂᒃ ᖃᐅᔨᓴᕋᑦᓴᖅ ᓇᓗᓇᐃᖅᓯᓚᐅᖅᐳᖅ ᖁᐱᕐᕈᐃᑦ ᐋᓐᓂᐊᖏᓐᓂᒃ. ᑖᒃᑯᐊ ᖁᐱᕐᕈᐃᑦ ᐆᒪᔫᖃᑎᒥᓂᒃ 

ᐆᒪᕕᖃᓕᖅᑎᑦᑎᔪᑦ ᐃᒻᒪᒃᑎᓐᓂᖃᖅᑎᑦᓯᑦᓱᑎᒃ / ᐳᓪᓕᖅᓯᒪᑦᓱᑎᓪᓗ ᓄᑭᖏᑦ ᑕᖏᖃᕈᑎᖏᓐᓂᒃ, 

ᖃᐅᔨᓴᖅᑕᐅᑲᓐᓂᕐᓂᐊᖅᑐᑦ ᓇᓗᓇᐃᖅᓯᓂᕐᒧᑦ ᖃᓄᐃᑑᓂᖓᓂᒃ ᖁᐱᕐᕈᐃᑦ. 

 

ᐅᖃᖅᑎᑦᓯᔩ, ᐱᓕᕆᕝᕕᑉᐳᑦ ᓱᓕ ᐅᑕᖅᑭᔪᑦ ᖃᐅᔨᓴᖅᑕᐅᔾᔪᑎᕕᓂᓐᓂᒃ ᑲᓇᑕᒥ ᐆᒪᔪᕐᓄᑦ 

ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓂᒃ (CWHC) ᑭᕙᓪᓕᖕᒥᑦ ᖃᐅᔨᓴᕋᑦᓴᒥᒃ. ᖃᐅᔨᔭᐅᔪᑦ ᑕᕝᕙᙵᑦ ᖃᐅᔨᓴᕋᑦᓴᒥᒃ 

ᐅᖃᐅᓯᐅᓂᐊᖅᐳᑦ.  

 

ᐅᖃᖅᑎᑦᓯᔩ, ᐱᓕᕆᕝᕕᒃᐳᑦ ᐱᓕᕆᖃᑎᖃᐃᓐᓇᕐᓂᐊᖅᑐᑦ ᐆᒪᔪᕐᓂᒃ ᐊᓯᖏᓐᓂᓪᓗ ᐋᓐᓂᐊᓂᒃ ᖃᐅᔨᒪᔨᑕᕐᓂᒃ 

ᐊᕕᑦᑐᖅᓯᒪᔪᓂᓪᓗ ᐊᕙᑎᓕᕆᓂᕐᒧᑦ ᐱᓕᕆᔨᓂᒃ ᑐᑭᒧᐊᑦᑎᑦᓯᓂᕐᒧᓪᓗ ᑭᐅᒃᑲᓐᓂᕐᓂᖏᑦ.   

 

ᐅᖃᖅᑎᑦᓯᔩ, ᐊᖑᓇᓱᒃᑏᑦ ᖃᐅᔨᓴᕋᑦᓴᓂᒃ ᓇᒃᓴᖃᑦᑕᖁᕙᕗᑦ ᐊᑦᑕᕐᓇᙱᒃᑳᖓᑦ ᐅᖃᐅᓯᖃᖃᑦᑕᖁᕙᕗᓪᓗ 

ᓈᒻᒪᙱᑦᑐᓂᒃ ᑐᒃᑐᐃᑦ ᐃᓛᒃᑰᓕᖓᓂᖏᓐᓂᒃ. ᐊᖑᓇᓱᒃᑏᑦ, ᐆᒪᔪᕐᓂᐊᖅᑏᑦ, ᐊᐅᓚᑦᓯᔨᐅᖃᑎᒌᑦ ᐊᒻᒪ 

ᖃᐅᔨᓴᖅᑏᑦ ᐱᓕᕆᖃᑎᒌᖃᑦᑕᖅᐳᑦ ᖃᐅᔨᓴᖅᓗᑎᒃ ᑐᒃᑐᐃᑦ ᖃᓄᐃᙱᓐᓂᖏᓐᓂᒃ ᖃᐅᔨᓇᓱᐊᕈᓐᓇᖅᑐᒍᑦ 

ᐋᖅᑭᒋᐊᕈᑎᒃᓴᓂᒃ ᐱᐅᓯᒋᐊᕈᑎᒃᓴᓂᒃ ᐊᑯᓂᐅᔪᒃᑯᑦ ᖃᓄᐃᙱᑦᓯᐊᕐᓂᕐᒧᑦ ᐊᒻᒪ ᑲᔪᓯᔪᓐᓇᑦᓯᐊᕐᓂᖏᓐᓄᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 313 - 6(2): ᐃᓄᒃᑐᑦ ᐱᓕᒻᒪᒃᓴᐅᑎᑦ ᑲᑐᔾᔨᖃᑎᒌᒍᑎᐅᔪᓪᓗ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ.  

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑦᑐᖓ ᓇᓗᓇᐃᖅᓯᔪᒪᓪᓗᖓ ᐃᓚᖏᓐᓂᒃ ᐃᓕᓐᓂᐊᖅᑕᐅᔪᒃᓴᓂᒃ ᐊᒻᒪ 

ᑲᑐᔾᔨᖃᑎᒌᒍᑕᐅᔪᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ ᐱᓕᕆᕝᕕᑦᑎᓐᓂ. ᐅᖃᐅᓯᖅ ᑐᙵᕕᒋᔭᐅᖕᒪᑦ 

ᓄᓇᖃᖅᑳᖅᓯᒪᔪᑦ ᐃᓄᐃᑦ ᐃᓕᓴᕐᓇᐅᑎᖏᓐᓄᑦ ᐊᒻᒪ ᐃᓕᖅᑯᓯᖏᓐᓄᑦ, ᐱᓕᕆᕝᕕᒐ ᐊᖏᖅᓯᒪᕗᑦ ᐃᓄᒃᑐᑦ 

ᐃᖏᕐᕋᑦᑎᐊᕈᓐᓇᕐᓂᖅᓴᐅᖁᓪᓗᒍ ᐊᐅᓚᓂᕆᔭᑦᑎᓐᓄᑦ ᐱᔨᑦᑎᕋᖅᑎᓪᓗᑕ ᓄᓇᕗᒻᒥᐅᓂᒃ. 

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᐅᖃᕈᓐᓇᕋᒪ ᐱᖓᓱᑦ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑏᑦ, ᐊᒻᒪ ᖁᓕᑦ 

ᐃᓅᙱᑦᑐᑦ ᐃᖅᑲᓇᐃᔭᖅᑏᑦ ᐱᓕᕆᕕᓐᓂᙶᖅᑐᑦ ᐃᓚᐅᓚᐅᕐᒪᑕ ᐱᕈᕐᕕᒃᑯᓐᓂ ᐃᓄᒃᑐᑦ ᐃᓕᓐᓂᐊᖃᑕᐅᔪᓂᒃ 

ᐊᕐᕌᓂᒃ.  

 

ᐅᖃᖅᑏ, ᑕᒪᓐᓇ ᐱᓕᕆᐊᖑᔪᖅ ᐅᔾᔨᕐᓇᖅᓯᑎᑦᑎᕗᖅ ᐊᑐᖅᑕᐅᕙᖕᓂᖓᓂᒃ ᐃᓄᒃᑐᑦ ᐃᖅᑲᓇᐃᔭᕐᕕᖕᒥ, 

ᓴᙱᒃᑎᒋᐊᕈᑕᐅᕗᖅ ᓇᖕᒥᓂᖅ ᐅᐱᒋᔪᓐᓇᖅᓯᓂᕐᒧᑦ ᐃᖅᑲᓇᐃᔭᖅᑎᓄᑦ ᐃᑲᔫᑕᐅᓪᓗᓂᓗ 

ᐃᓅᖃᑎᒌᑦᑎᐊᓕᒃᑲᓐᓂᓂᕐᒧᑦ ᐃᑲᔪᖅᓱᕐᓗᒍ ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ; ᐱᕙᓪᓕᐊᑎᑦᑎᓂᖅ ᐊᔪᙱᑕᒥᒃ 

ᑕᐅᑐᖕᓂᒃᑯᑦ, ᐃᓕᓐᓂᐊᖅᑎᑦᑎᓂᒃᑯᑦ, ᐊᑐᕋᓱᖕᓂᒃᑯᑦ, ᐊᒻᒪ ᐱᓇᔪᓐᓂᒃᑯᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᖕᒥᔪᖓ ᐱᒻᒪᕆᐅᓂᖓᓂᒃ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑦ 

ᒫᓂᑑᕙᐅᑉ ᓯᓚᑦᑐᖅᓴᕐᕕᕐᔪᐊᖓᓂ. ᑖᓐᓇ ᐊᖏᖃᑎᒌᒍᑎ ᐃᑲᔪᖅᑐᐃᕗᖅ ᐃᖅᑲᓇᐃᔭᕐᓂᕐᒧᑦ ᐃᓂᑖᖅᑎᑦᑎᓂᕐᒥᒃ 

ᐃᓕᓐᓂᐊᖅᑎᓄᑦ ᐱᔭᕇᖅᓯᓂᐊᕐᓗᑎᒃ ᐃᓕᓐᓂᐊᖅᑕᒥᓂᒃ ᐱᓕᕆᔾᔪᑎᓕᕆᓂᕐᒥᓂᒃ, ᑎᑎᕋᐅᔭᕐᓗᑎᒃ 

ᐊᑕᓂᕆᔭᐅᔪᓂᒃ ᐃᓕᓐᓂᐊᕐᕕᖕᓂ ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᕐᓂᕐᒥᒃ, ᐊᔪᕈᓐᓃᖅᓴᕐᓂᕐᒥᒃ 

ᐃᖅᑲᓇᐃᔮᒃᓴᓂᒡᓗ ᒪᓂᒪᑎᑕᐅᔪᓂᒃ ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥᒃ.   

ᐅᖃᖅᑏ, ᑖᓐᓇ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᐅᔪᖅ ᐃᑲᔫᑎᖃᕐᒪᑦ ᖁᑦᑎᖕᓂᖅᓴᓄᑦ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔭᕐᓂᕐᒧᓪᓗ ᐱᔭᕇᓚᐅᖅᑎᓪᓗᒋᑦ. ᐊᕐᕌᒍᑕᒫᑦ, ᑎᓴᒪᑦ ᐅᖓᑖᓄᓪᓘᓐᓃᑦ ᐊᕐᕌᒍᒥᑦ 

ᓴᓇᔨᒻᒪᕆᕈᕆᐅᖅᓴᓂᕐᒧᑦ ᐃᓕᓐᓂᐊᖅᑏᑦ ᓯᓚᑦᑐᓴᕐᕕᔾᔪᐊᕐᒥ ᒫᓂᑑᐸᒥ ᐃᓕᔭᐅᕙᒃᐳᑦ ᐱᓕᕆᕝᕕᖕᓄᑦ. ᐊᒻᒪᓗ 

ᐊᐅᔭᐅᓚᐅᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᒌᒍᑎᓂᒃ ᐊᑐᓚᐅᕐᒪᑕ, ᐃᓕᓐᓂᐊᖅᑎᓂᒃ ᐃᓕᓯᓪᓗᑎᒃ.  

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐱᓕᕆᐊᕆᔭᐅᔪᓂᒃ ᐱᓕᕆᕕᖕᓂᒃ ᐱᐊᓂᒃᑕᐅᓯᒪᓕᕐᓂᖓᓂᒃ 

ᑖᒃᑯᓄᖓ ᐱᒻᒪᕆᐅᓪᓗᑎᒃ ᐱᓕᕆᐊᖑᕙᓪᓕᐊᔪᒪᔪᓄᑦ. ᐅᔾᔨᕆᔭᐅᖁᕙᒃᑲ ᐱᒻᒪᕆᐅᓂᖏᓐᓂᒃ 

ᓴᙱᑦᑎᒋᐊᖅᑎᑦᑎᓂᖕᒥᑦ ᒐᕙᒪᒃᑯᓐᓂᒃ ᓄᓇᕗᒻᒥ ᓴᖅᑭᔮᖅᑎᑦᓯᓂᕐᒥᒃ ᐅᖃᐅᓯᕐᒥᒃ ᐅᓄᖅᓯᑎᑦᓯᓂᕐᒥᓪᓗ 

ᓯᓚᑦᑐᓴᕐᕕᒻᒥᒃ ᐃᓕᓐᓂᐊᕐᓂᕐᒧᑦ ᑲᔪᓯᓂᖃᑦᓯᐊᕐᓂᕐᒧᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓖᑦ ᓄᓇᕗᒻᒥ ᐊᕐᓇᐃᑦ 

ᑲᑎᒪᔨᖏᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 314 - 6(2): ᓄᑖᑦ ᑎᒃᑯᐊᖅᓯᓂᕗᑦ ᖁᓪᓕᒃᑯᑦ ᓄᓇᕘᒥ ᖃᓄᐃᑦᑑᓂᖏᑕ ᐊᕐᓇᐃᑦ 

ᑲᑎᒪᔨᖏᓐᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒻᒪᕙᒃᑲ ᒪᕐᕉᒃ ᑲᑎᒪᔨᖑᓵᓚᐅᖅᑑᒃ ᓄᓇᕗᒻᒥ ᐊᕐᓇᐃᑦ 

ᑲᑎᒪᔨᖏᓐᓄᑦ.  

 

ᐅᖃᖅᑎᑦᑎᔩ, ᐅᐱᒍᓱᑉᐳᖓ ᑐᓴᖅᑎᑦᑎᔭᕆᐊᔅᓴᖅ ᔪᐋᓐ ᑕᑉᑑᓇ, ᖁᕐᓗᖅᑑᕐᒥᐅᖅ ᐊᒻᒪᓗ ᑲᓚᕆᓴ ᑯᑉᓗᒌᓇ 

ᐃᖃᓗᒃᑑᑦᑎᐊᕐᒥᐅᑦ ᑎᒃᑯᐊᖅᑕᐅᓚᐅᕐᒪᑎᒃ ᖁᓪᓕᒃᑯᓐᓄᑦ ᐅᑭᐅᓄᑦ ᐱᖓᓱᓄᑦ ᑲᑎᒪᔨᐅᓂᐊᕐᓗᑎᒃ. ᑕᒪᕐᒥᒃ 

ᐊᕐᓇᐃᑦ ᐃᑲᔪᕐᔪᐊᖅᓯᒪᕗᑦ ᐊᕐᓇᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᓄᓇᓕᖏᓐᓂᒃ ᐱᓕᕆᖃᑕᐅᑦᑎᐊᖅᑐᑎᓪᓗ 

ᐃᑲᔪᖅᑐᐃᓪᓗᑎᒃ ᐊᒻᒪᓗ ᐱᔪᓐᓇᕐᓂᖅᑖᑎᑦᑎᓪᓗᑎᒃ ᐊᕐᓇᓂᒃ ᓂᕕᐊᖅᓯᐊᓂᓪᓗ. ᖁᕕᐊᓱᓪᓚᕆᑦᑐᖓ 

ᑭᒡᒐᖅᑐᐃᓂᖅᓴᐅᓂᐅᓴᒻᒪᑕ ᐅᐊᓕᓂᕐᒥ ᓄᓇᕗᒻᒥ ᓯᕗᒧᐊᑉᐸᓪᓕᐊᑎᓪᓗᑕ.  

 

ᐅᖃᖅᑎᑦᑎᔩ, ᖁᕕᐊᓱᖃᑎᒋᔪᒪᕙᔅᓯ ᔪᐋᓐ ᑕᑉᑑᓇ ᐊᒻᒪᓗ ᑲᓚᕆᓴ ᑯᑉᓗᒌᓇ ᑎᒃᑯᐊᖅᑕᐅᓚᐅᕐᓂᖏᓐᓂᒃ. 

ᖁᔭᒋᕙᒃᑲ ᐊᓯᖏᑦ ᑕᐃᒃᑯᐊ ᐱᒐᓱᐊᓚᐅᖅᑐᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 315 - 6(2): ᓄᓇᕐᔪᐊᒥ ᐃᓱᒪᓕᕆᓂᕐᒧᑦ ᖃᓄᐃᖏᑦᑎᐊᕈᑎᒧᑦ ᐅᓪᓗᖓ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, ᒫᓐᓇ ᓂᑯᕕᑦᑐᖓ ᐃᓕᑕᕆᒍᐊᖅᖢᒍ ᓄᓇᕐᔪᐊᕐᒥ ᐃᓱᒪᓕᕆᓂᕐᒧᑦ ᐅᑉᓗᕆᔭᐅᓚᐅᖅᑎᓪᓗᒍ 

ᐊᒃᑐᕝᕙ 10, ᑕᕝᕙᓂ ᐅᑭᐅᕆᔭᑦᑎᓐᓂ. ᒥᓂᔅᑕᒋᔭᐅᓪᓗᖓ ᐋᓐᓂᐊᑕᐃᓕᑎᑦᑎᔨᒃᑯᓐᓄᑦ, ᓄᓇᕗᒻᒥᐅᑦ 

ᐊᔭᐅᖅᑐᐸᒃᑲ ᐃᓱᒪᓕᕆᓂᐅᑉ ᒥᒃᓵᓄᑦ ᐅᖃᖃᑎᖃᕐᓂᖅᓴᐅᖁᓪᓗᒋᑦ ᐅᖃᖃᑎᒋᒍᐊᒐᕐᒥᓂᒃ, ᐃᓚᒋᔭᕐᒥᓂᒃ, 

ᐱᖃᓐᓇᕆᔭᕐᒥᓂᒃ, ᐃᓄᑐᖃᕐᒥᓪᓘᓐᓃᑦ, ᒪᒃᑯᒃᑐᒥᓪᓘᓐᓃᑦ. ᑕᒪᓐᓇ ᐃᓱᒪᓕᕆᓂᖅ ᐊᒻᒪ ᐃᓱᒪᒃᑯᑦ 

ᖃᓄᐃᙱᑦᑎᐊᕐᓂᖅ ᐅᖃᐅᓯᐅᔫᓪᓗᐊᖁᓪᓗᒋᑦ. ᐅᖃᖃᑎᒌᓐᓂᒃᑯᑦ.  

ᐅᖃᖅᑎᑦᑎᔩ, ᑕᒪᓐᓇ ᐃᑲᔪᕐᓂᖃᖁᕐᒪᑦ. ᐅᖃᖃᑎᒌᓐᓂᑐᐃᓐᓇᐅᔮᕋᓗᐊᖅᖢᓂ ᑭᓯᐊᓂ ᐱᕕᖃᖅᑎᑦᑎᒻᒪᑦ ᑕᒪᓐᓇ 

ᐃᓅᖃᑎᒋᔭᑦᑎᓐᓂᒃ ᖃᓄᖅ ᓱᓇᓂᒃ ᐅᖃᐅᓯᖃᕈᐊᕐᒪᖔᕐᒥᒃ ᐃᓱᒪᖅᓱᕐᓂᖃᐅᓕᖅᖢᑎᒃ ᐊᒻᒪ ᐃᓱᒪᓕᕆᓂᕐᒥᒃ 

ᑐᑭᓯᐅᒪᑐᕋᐅᑦᑎᐊᓂᖅᓴᐅᔫᓪᓗᐊᓕᖅᑐᑕᓪᓗ ᐱᒐᑦᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᓴᙱᒃᑎᒋᐊᖅᑎᑦᓯᔪᒍᑦ ᓄᓇᕗᒻᒥ ᐃᓱᒪᓕᕆᓂᕐᒧᑦ ᑲᒪᒋᔭᐅᓂᕐᒥᒃ 

ᐱᔨᑦᑎᕋᐅᑎᓂᓪᓗ ᐊᖏᓪᓕᒋᐊᖅᑎᓪᓗᒍ ᒪᒥᓴᕐᓂᖅ ᐅᖃᖃᑎᒌᓐᓂᒃᑯᑦ ᐱᓕᕆᐊᑦᓴᒃᑯᑦ. ᖃᕆᑕᐅᔭᒃᑯᑦ 

ᐃᓱᒪᓕᕆᓂᕐᒧᑦ ᐃᓅᓯᓕᕆᔭᐅᓂᕐᒧᑦ ᐱᔨᑦᓯᕋᖅᑕᐅᓂᖅ ᑕᑯᕙᓪᓕᐊᖏᓐᓇᖅᑐᑦ ᓴᙱᔪᓂᒃ ᐱᔨᑦᓯᕋᖅᑕᐅᔪᓂᒃ 

ᐱᐅᔪᓂᓪᓗ ᖃᓄᐃᓕᖓᓕᕐᓂᖏᓐᓂᒃ. ᐱᓕᕆᐊᖃᖅᑐᒍᑦ ᓴᖅᑭᔮᖅᑎᑦᓯᓂᕐᒧᑦ ᐱᓕᕆᐊᑦᓴᕐᒥᒃ ᓄᓇᕗᓕᒫᒥᑦ, 

ᐋᓐᓂᐊᖃᖕᓇᙱᑦᑐᓕᕆᔨᒃᑯᓪᓗ ᐆᑦᑑᑎᖃᓐᓂᐊᖅᑐᑦ ᓄᑖᓂᑦ ᓄᓇᕗᒻᒥᑦ ᐃᓅᓯᓕᕆᓂᒻᒥᒃ ᐊᔾᔨᒌᙱᑦᑑᑎᓂᒃ 

ᓄᓇᓕᓐᓂ ᐱᓕᕆᐊᑎᒍᑦᑕᐅᖅ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᖃᕐᒥᔪᑦ ᐱᕙᓪᓕᐊᑎᑦᓯᓂᕐᒧᑦ ᐃᓱᒪᓕᕆᔨᙳᕆᐅᖅᓴᔪᓄᑦ 

ᐃᓕᓐᓂᐊᖅᑕᐅᔪᑦᓴᓂᒃ ᓄᓇᕗᒻᒥ. ᑭᐅᔪᒪᓪᓗᒍ ᐱᔭᕆᐊᖃᕐᓂᖅ ᐱᑐᐃᓐᓇᐅᙱᑦᑐᓂᒃ ᐃᓱᒪᓕᕆᓂᕐᒧᑦ 

ᐱᔨᑦᓯᕋᕐᓂᕆᔭᐅᕙᑦᑐᓂᒃ ᐃᑲᔪᖅᑐᐃᔪᒪᓂᕐᒧᓪᓗ ᐊᑐᓕᖅᑎᑦᓯᓂᕐᒥᒃ ᓄᓇᕗᒻᒥ ᐃᓱᒪᓕᕆᓂᕐᒧᑦ ᒪᓕᒐᕐᒥᒃ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᕙᒌᔭᖅᐳᑦ ᐅᓄᖅᓯᑎᑦᓯᔪᒪᓪᓗᑎᒃ ᐊᔾᔨᒌᙱᑦᑐᓂᓪᓗ ᐱᔪᓐᓇᕐᓂᕐᒧᑦ ᐅᐸᓪᓗᑎᒃ 

ᖃᕆᑕᐅᔭᒃᑯᓪᓗ ᐃᓱᒪᓕᕆᓂᕐᒧᑦ ᐱᔨᑦᓯᕋᐅᑎᓂᒃ ᑕᒪᐃᓐᓂᒃ ᓄᓇᓕᓕᒫᓂᒃ. ᐱᓕᕆᐊᖃᕐᒥᔪᒍᑦ 

ᐊᖏᓪᓕᒋᐊᕆᓂᕐᒥᒃ ᐊᖏᓂᖓᓂᒃ ᐃᓱᒪᓕᕆᓂᕐᒧᑦ ᐱᔨᑦᓯᕋᕐᓂᕐᒥᒃ ᕿᑭᖅᑕᓂ ᐋᓐᓂᐊᕐᕕᒻᒥ, ᐊᑲᐅᓯᓴᕐᕕᒃ 

ᐃᖃᓗᑦᑑᑦᓯᐊᕐᒥᓪᓗ ᐃᓱᒪᓕᕆᓂᕐᒧᑦ ᐱᓕᕆᕝᕕᒃ.   

 

(ᑐᓵᔨᑎᒎᕈᓐᓃᖅᑐᖅ) ᓄᓇᕗᒻᒥᐅᑦ ᐃᖅᑲᐃᑎᑦᑐᐊᐸᒃᑲ ᒫᓐᓇ ᐅᖃᖅᑎᑦᑎᔩ, ᐃᕝᕕᑦ ᓇᖕᒥᓂᖅ ᐅᕝᕙᓘᓐᓃᑦ 

ᖃᐅᔨᒪᔭᐃᑦ ᓇᒡᓕᒋᔭᐃᑦ ᐊᒃᓱᕈᕐᓇᖅᑐᒃᑰᕐᓂᖅᐸᑦ ᒫᓐᓇᐅᔪᖅ ᐃᓄᑑᙱᒻᒪᑦ ᐊᒻᒪ ᐃᓄᑑᙱᓐᓇᕕᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᐄᓛᒃ, ᐄᓛᒃ! 

 

ᐃᑲᔪᖅᑕᐅᓵᕐᓗᓂ ᐃᑲᔪᖅᑕᐅᒍᐊᕐᓂᕋᕐᓗᓂ ᑕᒪᓐᓇ ᑲᙳᒋᔭᐅᒋᐊᖃᙱᒻᒪᑦ ᖃᓄᐃᙱᓪᓚᕆᑦᑐᖅ 

ᐃᑲᔪᖅᑐᐊᒍᐊᕐᓗᓂ. ᑲᙳᓇᖅᑐᒃᑯᑦ ᑭᓇᐅᒻᒪᖔᖅᐱᑦ ᖃᐅᔨᒪᑎᑦᑎᖏᓪᓗᑎᒃ ᐊᐱᕆᔫᓪᓗᐊᖅᑐᑎᒃ 

ᐃᑲᔪᖅᑕᐅᒍᐊᕐᓗᑎᒃ ᐋᓐᓂᐊᖅᑕᐃᓕᑎᑦᑎᔨᒃᑯᑦ ᐃᑭᐊᖅᑭᕕᖓᓂᒃ ᑕᑯᔭᒃᓴᐅᑲᕈᑦᑐᖅ ᑕᐃᒪ ᐊᑐᐃᓐᓇᖅᑕᓕᒃ 

ᐅᖃᓗᕝᕕᐅᔫᓪᓗᐊᖅᑐᓂᒃ ᐅᕝᕙᓘᓐᓃᑦ ᐋᓐᓂᐊᕐᕕᖁᑎᒋᔭᑉᑎᓐᓄᑦ ᑕᑯᔭᖅᑐᕐᓗᓯ ᐅᖃᖃᑎᖃᕆᐊᖅᑐᕐᓗᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐃᑲᔪᖅᑕᐅᔭᕆᐊᖃᕈᕕᑦ ᐃᑲᔪᖅᑕᐅᔭᕆᐊᓕᖕᒥᓪᓘᓐᓃᑦ ᖃᐅᔨᒪᒍᕕᑦ, 

ᐅᖃᓪᓚᖃᑎᖃᕆᑦ ᐱᖃᓐᓇᕆᔭᕐᓄᑦ, ᖃᑕᙳᑎᖕᓄᑦ, ᐃᓕᓴᐃᔨᒧᑦ, ᐃᓅᓯᓕᕆᔨᒧᑦ ᐅᕝᕙᓘᓐᓃᑦ ᐃᓐᓇᕐᒧᑦ. 

ᓄᓇᕗᑦ ᒐᕙᒪᒃᑯᖏᑦ ᓄᓇᓕᖕᓂᒃ, ᐊᕕᒃᑐᖅᓯᒪᔪᓂᒃ, ᓯᓚᑖᓃᑦᑐᓂᒡᓗ−ᓄᓇᕘᒥᒃ ᐱᔨᑦᑎᕋᖃᑦᑕᖅᐳᑦ 

ᐃᓱᒪᓕᕆᓂᕐᒨᖓᔪᓂᒃ. ᐊᔾᔨᒌᙱᑦᑑᑎᑦ ᐃᑲᔪᖅᑕᐅᓃᑦ ᐃᑲᔪᕈᓐᓇᖅᐳᑦ ᒪᒥᓴᕐᓂᕐᒧᓪᓗ. ᑲᙳᓇᖅᑐᒃᑯᑦ 

ᐃᑲᔪᖅᑕᐅᔪᒪᒍᕕᑦ, ᐅᕗᖓ ᐅᖃᓗᒍᓐᓇᖅᐳᑎᑦ ᒪᒥᓴᕐᓂᖅᐅᖃᓪᓚᖕᓂᒃᑯᑦ ᐊᑭᖃᙱᑦᑐᒧᓪᓘᓐᓃᑦ ᐅᖄᓚᓗᑎᑦ 

ᐅᕗᖓ 1-888-648-0070. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᑉ ᐅᖃᐅᓯᖓ 316 - 6(2): ᓄᑖᖅ ᑮᓇᐅᔭᓕᐅᒐᒃᓴᓄᑦ ᐊᕙᓗᖏᑦ - ᓚᐃᓴᓐᓯᖃᖅᑐᑦ ᓱᕈᓯᓄᑦ 

ᐸᐃᕆᕕᐅᔪᑦ ᑐᑦᑕᕕᖏᓐᓄᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᐅᓐᓄᓴᒃᑯᑦ ᐅᕙᓃᑦᑐᓄᑦ ᐅᓪᓗᒥ ᐊᒻᒪ 

ᓄᓇᕗᒻᒥᐅᑦ.  

 

ᐅᖃᖅᑏ, ᖃᐅᔨᒪᔪᒍᑦ ᐃᖅᑲᓇᐃᔭᖅᑏᑦ ᓚᐃᓴᖃᖅᑐᑦ ᐸᐃᕆᕕᖕᓂ ᓄᓇᕗᒻᒥ ᐱᑕᖃᕆᐊᖃᓪᓚᕆᖕᒪᑕ 

ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᖃᓄᐃᓐᖏᑦᑎᐊᕐᓂᕐᒧᑦ ᓄᑕᕋᖁᑎᑦᑎᓐᓄᑦ ᓄᓇᕗᒻᒥᐅᓄᑦ. ᖃᐅᔨᒪᒻᒥᔪᒍᑦᑕᐅᖅ 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᑖᕐᓗᑕ, ᐱᕙᓪᓕᐊᑎᑦᑎᓗᑕ, ᐊᒻᒪᓗ ᐱᓯᒪᑦᑎᓗᑕ ᐱᔪᓐᓇᑎᐊᖅᑐᓂᒃ ᐃᖅᑲᓇᐃᔭᖅᑎᓂᒃ 

ᐃᓚᒋᔭᐅᓕᕋᔭᖅᑐᓂᒃ ᐱᕈᖅᓴᐃᓂᕐᒧᑦ ᓱᕈᓯᑦᑕ ᐃᓕᓐᓂᐊᕐᓂᖏᓐᓂᒃ, ᐊᑭᓕᖅᑕᐅᑦᑎᐊᕆᐊᖃᖅᑐᑦ ᑕᒪᑐᒧᖓ 

ᑐᓐᖓᕕᐅᔪᒧᑦ.  

 

ᑲᓇᑕᒥ-ᓄᓇᕗᓕᒫᒥ ᐃᓕᓐᓂᐊᕆᐅᖅᓴᔪᓄᑦ ᐸᐃᕆᕝᕕᓕᕆᓂᕐᒧᓪᓗ ᐊᖏᕈᑎᑎᒍᑦ, ᐃᓕᓐᓂᐊᕐᓂᓕᕆᔨᒃᑯᑦ, 

ᐱᓕᕆᖃᑎᖃᖅᖢᑎᒃ ᒐᕙᒪᑐᖃᒃᑯᓐᓂᒃ, ᑮᓇᐅᔭᓂᒃ ᐊᑐᖅᐳᑦ $10 ᒥᓕᐊᓐ ᐅᖓᑖᓂ ᐊᕐᕌᒍᑦ ᐱᖓᓱᑦ ᐃᓗᐊᓂ 

ᐅᓄᖅᓯᒋᐊᖁᓪᓗᒋᑦ ᑮᓇᐅᔾᔭᒃᓵᖏᑦ ᐱᔪᓐᓇᐅᑎᓕᖕᓄᑦ ᐸᐃᕆᕝᕕᖕᓄᑦ ᐃᖅᑲᓇᐃᔭᖅᑎᓄᑦ ᐸᐃᕆᕙᒃᑐᓄᑦ 

ᓄᑕᖅᑲᓂᒃ ᓄᑕᕋᓛᓂᒃ 6-ᓂᒃ ᐅᑭᐅᓕᖕᓄᑦ ᑎᑭᖦᖢᒍ. 

 

ᐅᖃᖅᑎᑦᑎᔩ, ᒐᕙᒪᑦᑕ ᓄᑖᖅ ᑮᓇᐅᔾᔭᒃᓵᖏᑦ ᐃᓚᖃᖅᑐᑦ ᑮᓇᐅᔾᔭᒃᓵᓂᒃ ᐱᔪᓐᓇᐅᑎᓕᖕᓄᑦ ᐸᐃᕆᕕᖕᓄᑦ 

ᐃᖅᑲᓇᐃᔭᖅᑎᓄᑦ ᑎᓴᒪᐅᓕᖅᑲᖓᓪᓗᑎᒃ: ᐊᐅᓚᑦᑎᓂᖅ, ᐃᓕᓐᓂᐊᕆᐅᓕᓵᖅᑐᓄᑦ ᐃᓕᓴᐃᔨ, ᐱᓕᕆᐊᓄᑦ 

ᐃᑲᔪᖅᑐᐃᓃᑦ, ᐊᒻᒪᓗ ᐃᑲᔪᖅᑐᐃᕕᖕᓂᒃ. ᑮᓇᐅᔭᓕᐊᑦ ᑖᒃᑯᓄᖓ ᐅᓄᖅᓯᒋᐊᓲᖑᕗᑦ ᐃᖅᑲᓇᐃᔭᖅᑎᑦ 

ᑲᒪᒋᔭᒃᓴᖏᑦ ᒪᓕᒃᑕᐅᓪᓗᑎᒃ ᐊᒻᒪ ᐊᕐᕌᒍᓂ ᐱᓕᕆᖃᑦᑕᖅᓯᒪᓂᕆᔭᖏᑦ.  

 

ᐊᐅᓚᑦᑎᓂᕐᒧᑦ ᐃᓕᓐᓂᐊᕆᐅᖅᓴᓕᓵᖅᑐᓄᓪᓗ ᐃᓕᓴᐃᔨᓄᑦ, ᐊᑭᓕᖅᓱᖅᑕᐅᓃᑦ ᐅᓄᖅᓯᒋᐊᕆᕗᑦᑕᐅᖅ 

ᓇᓃᑎᑕᐅᓂᖓᓂᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᓇᓗᓇᐃᒃᑯᑕᖅᑖᖃᑦᑕᕐᓂᕐᒧᑦ ᐱᔭᕇᖅᓯᔪᓄᑦ ᐃᖅᑲᓇᐃᔭᖅᑎᓄᑦ. 

ᑖᒃᑯᐊ ᓄᑖᑦ ᑮᓇᐅᔾᔭᒃᓵᕆᐅᔪᑦ ᐋᖅᑭᒃᑕᐅᓚᐅᖅᐳᑦ ᖃᕆᓴᐅᔭᒃᑯᑦ ᑎᑎᕋᖅᓯᒪᔪᑦ ᑲᑎᖅᓱᖅᑕᐅᓚᐅᖅᑎᓪᓗᒋᑦ ᐊᒻᒪ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᒫᓐᓇ ᐸᐃᕆᕕᖕᓂ ᐃᖅᑲᓇᐃᔮᒃᓴᑦ ᓄᓇᕗᒻᒥ. 

 

ᐅᖃᖅᑎᑦᑎᔩ, ᑮᓇᐅᔾᔭᒃᓵᓄᑦ ᖃᐅᔨᓴᕈᑎᕗᑦ ᐊᑐᓕᓚᐅᖅᑐᖅ ᐅᑐᐱᕆ 1, 2023−ᒥ. ᐅᒃᐱᕈᓱᒃᐳᒍᑦ 

ᑮᓇᐅᔾᔭᒃᓵᓄᑦ ᖃᐅᔨᓴᕈᑎ ᐊᑯᓂᐅᓂᐊᖅᑐᖅ ᐃᓕᓴᖅᓯᓂᕐᒥᒃ ᐱᕐᔪᐊᓂᒃ ᐃᖅᑲᓇᐃᔮᓂᒃ ᐱᔪᓐᓇᐅᑎᓕᖕᓄᑦ 

ᐸᐃᕆᕝᕕᖕᓄᑦ ᐃᖅᑲᓇᐃᔭᖅᑎᓄᑦ, ᐱᑎᓪᓗᒋᑦ ᐸᐃᕆᕝᕖᑦ ᐃᖅᑲᓇᐃᔭᓕᖅᑎᑦᑎᔪᓐᓇᕐᓗᑎᒃ 

ᐱᓯᒪᐃᓐᓇᕈᓐᓇᕐᓗᑎᒡᓗ ᐃᖅᑲᓇᐃᔭᖅᑎᓂᒃ ᐱᔭᕆᐊᓕᖕᓂᒃ ᐃᑲᔪᕐᓗᒋᑦ ᐸᐃᕆᔭᐅᕙᒃᑐᑦ ᓄᓇᕗᒻᒥᐅᓂᒃ 

ᖁᕝᕙᕆᐊᖅᑎᓪᓗᒍᓗ ᐱᓕᕆᔨᒻᒪᕆᐅᓂᕐᒧᑦ ᐱᕙᓪᓕᐊᓂᖅ ᐱᕈᖅᐸᓪᓕᐊᓂᕐᓗ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑎᖅᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 422 - 6(2): ᐃᓕᓴᕆᔭᖃᕐᓂᖅ ᐊᒫᓐᑕ ᑰᓕᒥᒃ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᓪᓗ ᑲᑎᒪᔨᐅᖃᑎᒃᑲ, ᓄᓇᕗᒻᒥᐅᓪᓗ, ᐃᒡᓗᓕᖕᒥᐅᓪᓗ.  

 

ᐅᖃᖅᑎᑦᑎᔩ, ᓂᑯᕕᔾᔪᑎᒋᔭᕋ ᖃᐅᔨᒪᒐᑦᑕ ᓄᓇᓕᖕᓂ ᐱᑕᖃᐃᓐᓇᐅᔭᕐᒪᑦ ᐃᓄᖕᒥᒃ ᐃᓄᖕᓂᓪᓘᓐᓃᑦ 

ᐃᓅᖃᑎᒥᖕᓂᒃ ᐃᒃᐱᒍᓱᑦᑎᐊᖅᑐᑦ.  

 

ᐃᓕᓴᖅᓯᔪᒪᒐᒪ ᐅᖃᐅᓯᕆᔪᒪᓪᓗᒍᓗ ᑖᓐᓇ ᓄᓇᖅᑲᑎᒥᓂᒃ ᐃᑲᔪᑲᑕᖃᑦᑕᖅᓯᒪᔪᖅ. ᖃᐅᔨᒪᒐᑦᑕ ᐃᓄᐃᑦ 

ᐃᓚᖏᑦ ᐊᐱᕆᔭᕆᐊᒃᓴᖅ ᓂᕆᔭᒃᓴᒥᒃ ᐊᔪᓕᓲᖑᖕᒪᑕ ᐃᓕᕋᓱᒧᑦ ᐊᒻᒪ ᐃᒡᓗᓕᖕᒥ ᓂᕿᓂᒃ ᐱᕝᕕᒃᓴᒥᒃ 

ᐱᑕᖃᖃᑦᑕᙱᒻᒪᑦ. ᑕᐃᒪᓐᓇᐃᑦᑑᓂᖓᓄᑦ ᐃᓄᐃᑦ ᓵᖃᑦᑕᕐᒪᑕ ᐊᑕᐅᓯᕐᒧᑦ ᐃᓄᖕᒧᑦ ᐃᑲᔪᖃᑦᑕᖅᑐᖅ 

ᐃᒻᒥᓂᑐᐊᖅ ᐱᕕᖃᓕᕌᖓᒥ ᐊᕝᕗᕈᔾᔨᓪᓗᓂ ᓂᕆᔭᒃᓴᓂᒃ ᐃᓄᖕᓄᑦ ᑐᓂᓂᐊᖅᑕᒥᓂᒃ ᐱᔪᒪᔪᕗᑦ.  

 

ᖁᕕᐊᓱᒍᑎᒋᓪᓗᒍᓗ ᐱᒃᑯᒋᓪᓗᒍᓗ, ᑖᓐᓇ ᐊᓯᒥᓂᒃ ᐃᓱᒪᑦᑎᐊᕐᒪᑦ ᐆᒻᒪᑎᓂᒃ ᒪᓕᒃᖢᓂᐅᒃ, ᐊᑭᓕᖅᓱᖅᑕᐅᓇᓂ 

ᐃᒻᒥᓂᑐᐊᖅ ᐊᕝᕗᖃᑦᑕᖅᑐᖅ ᓂᕆᖁᔨᒧᑦ ᐃᓚᒥᓂᒃ, ᐃᓛᒃ ᓄᓇᖅᑲᑎᒥᓂᒃ. ᖁᔭᓕᖃᑎᒋᔭᐅᔪᒪᕗᖓ ᑖᔅᓱᒥᖓ, 

ᐊᒫᓐᑕ ᑰᓕ ᐃᒻᒥᓂᑐᐊᖅ ᐱᓕᕆᓇᓱᐊᖅᖢᓂ ᐃᓅᖃᑎᒥᓂᒃ ᓂᕆᑎᑦᑎᖃᑦᑕᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅ ᐅᖃᐅᓯᖏᑦ. ᓇᑦᓯᓕᒃ ᒪᓕᒐᓕᐅᖅᑎᖓ, ᒥᔅᑐ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 423 - 6(2): ᖁᕕᐊᓲᑎᖃᕐᓂᖅ ᐱᒋᐊᖅᑎᑕᓄᑦ ᐃᒡᓗᖃᖏᑦᑐᑦ 

ᑲᒪᒋᔭᐅᓂᖏᓐᓄᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᐱᒍᓱᒍᒪᓪᓗᖓ. ᑕᐃᓯᒍᒪᓪᓗᖓ 

ᑰᒑᕉᑉ ᕼᐊᒻᓚᒃᑯᖏᓐᓂᒃ, ᑖᒃᑯᐊ ᐱᓕᕆᒋᐊᖅᓯᒪᒻᒪᑕ ᐊᖏᕐᕋᖃᙱᑦᑐᐃᑦ ᐱᔾᔪᑎᓪᓗᒋᑦ.  

 

ᐋᒃᑑᕝᕙ 13, 2023-ᒥ ᕼᐊᒻᓚᒃᑯᑦ ᐅᒥᐊᕐᔪᐊᒃᑯᑦ ᐅᓯᑲᖅᑕᐅᑎᒥᒃ ᐊᖏᕐᕋᓕᐅᕆᓚᐅᖅᑐᐃᑦ ᓂᕈᐊᖅᑎᒋᓯᒪᔭᓐᓄᑦ. 

 

ᐅᖃᖅᑏ, ᒪᐃᔭᖓ ᖁᔭᓐᓇᒦᕈᒪᔭᕋ ᑲᑎᒪᔨᖏᓪᓗ ᑰᒑᕉᑉ, ᐊᒻᒪᓗ ᐊᓪᓚᕕᒻᒥ ᐃᖅᑲᓇᐃᔭᖅᑎᖏᑦ, 

ᑕᐃᒃᑯᐊᓗᑦᑕᐅᖅ ᐃᓪᓗᓕᐅᖅᑐᒥᓃᑦ ᕌᓄᑦ ᐃᓂᑐᐃᓐᓇᖅ, ᑭᐊᓂᔅ ᐊᒃᑲᖅ ᐊᒻᒪᓗ ᐃᑎᐊᓐ ᑲᑭᐊᓐᓂᐅᑦ.  

 

ᐅᖃᖅᑏ, ᑖᓐᓇ ᓂᕈᐊᖅᑎᒋᓯᒪᔭᕋ ᐃᓪᓗᖃᓚᐅᖏᑦᑐᖅ, ᐃᓪᓗᓕᕆᔨᒃᑯᑎᒍᓪᓗ ᐊᖏᕐᕋᖃᕋᓂ. 

ᐅᑭᐅᓕᒫᖑᓚᐅᖅᑐᒥᓪᓗ ᑐᐱᕐᒦᒋᐊᖃᔪᔪᖅ, ᕼᐊᒻᓚᒃᑯᑦ ᓂᐅᕕᔪᔪᖅ ᐅᒥᐊᕐᔪᐊᒃᑯᑦ ᓂᐅᕋᐃᔾᔪᑎᒥᓂᕐᒥᒃ 

ᐊᖏᕐᕋᓕᐊᖑᓯᒪᓪᓗᓂ, ᓇᑎᖓᓗ ᕿᔪᒻᒥᒃ ᓇᑎᓕᖅᑕᐅᓯᒪᓪᓗᓂ ᖄᖃᑦᑎᐊᖅᑐᓂᓗ. 

 

ᐅᖃᖅᑏ, ᑖᒃᑯᐊ ᐱᓕᕆᐊᖑᓚᐅᖅᑐᐃᑦ ᓂᕈᐊᖅᑎᒋᓯᒪᔭᓐᓄᑦ, ᐃᑲᔪᖅᓯᒪᔪᕕᔾᔪᐊᕌᓗᒻᒧᑦ, ᑮᓇᐅᔾᔭᔅᓴᒐᓂ 

ᐃᑲᔪᖅᑎᐅᖃᑕᐅᕙᑦᑐᓂ ᐸᖅᓴᐃᔨᒃᑯᓐᓄᑦ. ᑖᓐᓇᑦᑕᐅᖅ ᑮᓇᐅᔾᔭᔅᓴᒐᓂ ᐃᑲᕐᕋᒐᓚᕐᔪᐊᕌᓗᓐᓂᒃ 

ᓈᓴᕋᔅᓴᐅᖏᑦᑐᓂᒃ ᐱᓕᕆᖃᑦᑕᖅᓯᒪᔪᖅ ᐊᖏᕐᕋᑦᑎᐊᖁᓪᓗᒋᑦ ᐊᖑᓇᓱᒋᐊᖅᓯᒪᔪᐃᑦ ᐅᑎᕐᓇᓵᓗᐊᓕᖅᑐᐃᓪᓗ. 

 

ᐅᖃᖅᑏ, ᐊᒥᒻᒪᕆᐊᓘᒻᒪᑕ ᓄᓇᑦᑎᓐᓂ ᓂᕈᐊᖅᑎᒋᓯᒪᔭᑦᑎᓐᓂ, ᐊᓪᓛᑦ ᓄᓕᐊᕇᑦᑐᖃᕐᒪᕆᑦᑐᓂ ᓯᓚᑎᑦᑎᓐᓂ 

ᓄᓇᓕᒻᒥ ᓄᓇᖃᖅᑑᓐᓂᒃ. ᑕᐃᒫᖏᓛᖅ ᖃᐅᔨᒪᔪᐃᓐᓇᓪᓚᕆᐅᒐᑦᑕ ᐊᖏᕐᕋᖃᖏᓐᓂᖅ ᐃᓱᒫᓗᓇᓚᕆᒻᒪᑦ 

ᓄᓇᓕᒐᓚᓐᓂᒃ.  

 

ᑕᐃᒫᒃ ᑲᔪᖏᖅᓴᖃᒃᑲ ᒐᕙᒪᒃᑯᑦ ᐊᓯᖏᓐᓂᑦᑕᐅᖅ ᓇᓖᕌᕋᔅᓴᓂᒃ ᐃᓱᒪᒋᐊᖁᓪᓗᒋᑦ ᐱᒋᐊᖅᑎᒐᔅᓴᐅᔪᓂᓪᓗ 

ᐊᖏᕐᕋᖃᙱᑦᑐᓄᑦ ᐊᖏᕐᕋᖅᑖᖅᑎᑦᑎᒍᑎᑎᔅᓴᐅᔪᓂᒃ.  

 

ᓈᒻᒪᓈᓕᖅᐸᑦ ᑖᓐᓇ ᐊᐱᖅᑯᑎᔅᓴᖃᕐᕕᒋᓂᐊᕐᒥᔭᕋ. ᖁᔭᓐᓇᒦᒃ, ᐅᖃᖅᑏ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅ ᐅᖃᐅᓯᖏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑐ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 424 - 6(2): ᐅᓗᕆᐊᓇᖏᑦᑐᒥᒃ ᐅᑭᐊᒃᓵᒥ ᐊᖑᓇᓱᒋᑦᑎ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑭᒡᒐᖅᑐᖅᑕᒃᑲ ᒪᓕᒐᓕᐅᖅᑎᐅᖃᑎᒃᑲᓗ.  

 

ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᖢᖓᓕ ᐊᖑᓇᓱᒃᑎᐅᔪᓂᒃ ᐅᑭᐊᒃᓵᓐᖑᕐᒥᖕᒪᑦ ᓇᖏᐊᕐᓇᖅᑐᐃᑦ 

ᐊᒥᓲᓂᖅᓴᐅᓂᐊᓕᕐᒥᖕᒪᑕ. ᐃᖏᕐᕋᔾᔪᑏᑦ ᓇᐅᒃᑯᑐᐃᓐᓇᖅ ᐱᕐᕈᓗᐊᕿᓐᓇᖃᑦᑕᕐᒪᑦ. ᑕᐃᒃᑯᐊ 

ᐊᖑᓇᓱᒋᐊᕐᓂᐊᖅᑐᐃᑦ ᑐᓴᐅᒪᑎᑦᑎᑦᑎᐊᖃᑦᑕᕐᓕᑦ ᐃᓚᖏᓐᓂᒃ. ᕿᓂᖅᑕᐅᔪᖃᓕᕌᖓ 

ᐊᑦᓱᕈᓐᓇᖅᓯᑦᑎᐊᖃᑦᑕᕐᒪ. ᐃᑲᔪᒃᑲᓐᓂᕈᒪᒐᓗᐊᖅᖢᓂ ᖃᓄᐃᓕᕝᕕᖃᓗᐊᕐᓇᕈᓐᓃᖃᑦᑕᕐᒪᑦ 

ᕿᓂᖃᑕᐅᓇᓱᒃᑲᓗᐊᖅᖢᓂ.  

 

ᑐᓴᐅᒪᑎᑦᑎᐊᖃᑦᑕᕐᓕᑦ ᐊᖑᓇᓱᒋᐊᖅᑐᐃᑦ ᓇᖏᐊᕐᓇᖅᑐᑦ ᒫᓐᓇ ᐊᒥᓲᓂᐊᕐᒥᖕᒪᑕ, ᑕᓰᓪᓗ ᓯᑯᓕᖅᖢᑎᒃ, 

ᑕᕆᐅᖅ ᓯᑯᓂᐊᓕᖅᖢᓂ. ᖁᕕᐊᓇᖅᖢᓂᓗ ᑖᒃᑯᐊ ᑕᓰᑦ, ᓯᑯᐃᓪᓗ ᓵᑎᓪᓗᒋᑦ ᐊᖑᓇᓱᒃ ᐃᓚᑖᕆᓪᓗᒋᑦ.  



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

8 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᑦᑎᐊᖅᖢᖓ ᑖᔅᓱᒥᖓ ᐊᖑᓇᓱᒃᑎᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅ ᐅᖃᐅᓯᖏᑦ. ᖃᒪᓂᑦᑐᐊᑉ ᒪᓕᒐᓕᐅᖅᑎᖓ, ᒥᔅᑐ ᓯᒪᐃᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 425 - 6(2): ᖁᑦᑎᖕᓂᖅᓴᒥ ᐃᓕᓐᓂᐊᕐᕕᑦᑎᓐᓂ ᐊᓂᒍᐃᔪᑦ ᖃᒪᓂᑦᑐᐊᕐᒥ 

(ᓯᒪᐃᓚᒃ)  

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒪᓃᑦᑐᖅ, ᖃᒪᓂᑦᑐᐊᕐᒥᐅᑕᑦ ᐅᑉᓗᑦᓯᐊᖅ ᐅᑉᓗᖃᑦᓯᐊᓂᐊᖅᐳᓯ.  

 

ᐅᖃᖅᑎᑦᓯᔩ, ᐅᑉᓗᒥ ᒪᒃᑯᑦᑐᓂᒃ ᐃᓕᑕᕆᔪᒪᕗᖓ ᖃᒪᓂᑦᑐᐊᕐᒥ ᑕᐃᒃᑯᐊ ᐃᓕᓐᓂᐊᒐᓂᒃᓴᓚᐅᖅᑐᑦ, 

ᖁᕕᐊᓇᓚᐅᖅᑐᖅ ᐆᒡᒎᑎ 18-ᖑᑎᓪᓗᒍ ᑕᓪᓕᒪᖓᐅᑎᓪᓗᒍ ᖁᕕᐊᓱᒍᑎᒋᓚᐅᖅᓯᒪᒐᑉᑎᒍ ᐃᑲᓂ ᐊᖏᓂᖅᓴᒥᒃ 

ᐃᓕᓐᓂᐊᕕᒻᒥ ᖃᒪᓂᑦᑐᐊᒥ. ᖃᑉᓗᓈᑑᓚᐅᕐᓂᐊᕋᒪ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎ, ᐅᓪᓗᖃᑦᑎᐊᖅᑐᐊᓘᔪᒐᑦᑕ ᐅᓪᓗᑐᐃᓐᓇᐅᑎᓪᓗᒍ ᐋᒡᒌᓯ 18-ᖑᑎᓪᓗᒍ, ᐃᓕᓴᕕᒻᒥ 

ᐱᔭᕇᖅᑐᐃᑦ ᖁᕕᐊᓱᒍᑎᒋᓪᓗᑎᒍ. ᐊᑎᖏᑦ ᑕᐃᓂᐊᕋᒃᑭᑦ:  

 

 ᐱᖃᓐᓇᕆᔭᕋ ᕼᐃᓕ ᕼᐊᓯ  

 ᕆᑦᓱᑦ ᐃᔮᒎ  

 ᓯᑦᓂ ᑲᑕᓗᒃ  

 ᑳᓯᑎ ᑭᓕᖑ  

 ᐃᐅᕋᓐ (ᐹᓂ) ᓇᐃᒍᓪ  

 ᒪᑭᐊᓐᔨ ᐳᑐᒥᕋᖅᑐᖅ (ᑐᐲᖅ)  

 ᑭᒻᐳᓕ ᐊᐃᒪᐅᑦ ᐅᒃᐸᑎᑯ  

 

ᐅᖃᖅᑏ, ᑖᒃᑯᐊ ᒪᒃᑯᑦᑐᐃᑦ ᐱᔭᕇᕋᑖᓚᐅᖅᑐᐃᑦ ᖁᑦᑎᓂᖅᓴᒥᒃ ᐃᓕᓴᔭᒥᓂᒃ. ᑖᒃᑯᐊᓕ ᐃᓱᒪᒋᒐᒃᑭᑦ 

ᒫᓐᓇᓕᓴᐅᓛᖑᔪᐃᑦ. ᖁᒻᒧᑦ ᑕᑯᓴᖃᑦᑕᕐᓂᐊᓕᕐᒥᔭᕗᑦ ᐃᓕᓴᕕᒻᒥ ᐱᔭᕇᕐᖓᑕ, ᖃᒪᓂᑦᑐᐊᕐᒥᓗ 

ᓯᕗᓕᖅᑎᒋᓛᕐᒥᒐᑦᑎᒍᑦ ᓯᕗᓂᕆᓛᖅᑕᑎᓐᓂ, ᐱᓕᕆᖃᑎᒋᓛᕋᒃᑭᓪᓗ ᑲᖐᓱᑉᐳᖓ.  

 

ᖁᕕᐊᓱᖃᑎᒋᔭᐅᓚᖓ ᑖᒃᑯᐊ ᒫᓐᓇ ᐱᔭᕇᕋᑖᕐᒥᔪᐃᑦ ᐃᓕᓴᕕᒻᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅ ᐅᖃᐅᓯᖏᑦ. ᖁᕐᓗᖅᑐᖅ ᒪᓕᒐᓕᐅᖅᑎᖓ, ᒥᔅᑐ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 426 - 6(2): ᐃᓕᓴᕆᔭᖃᕐᓂᖅ ᕉᓯ ᐊᓇᑉᓚᒃ ᑲᒐᒃ ᖁᕐᓗᖅᑑᕐᒥᐅᑕᖅ 

(ᐊᓇᕕᓗᒃ)  

ᐊᓇᕕᓗᒃ: ᖁᔭᓐᓇᖅᑯᑎᑦ, ᐅᖃᖅᑏ. ᐃᓄᖏ’ᓗ ᖁᕐᓗᖅᑐᒥ, ᓄᓇᕗᒻᒥᐅᓪᓗ, ᒪᓕᒐᓕᐅᖃᑎᒃᑲᓗ.  

 

ᐃᓚᐃᔭᕌᖓᑦ ᐊᔪᕐᓇᖅᑐᖅ, ᐊᑐᖅᐸᑦᑕᖅᐳᑦ ᑕᐃᒪ, ᖁᕐᓗᖅᑐᒥ ᐃᓚᐃᔭᖅᑐᖃᖅᐸᖕᒪᑦ ᑖᑉᑯᐊ ᐃᓚᐃᔭᖅᓯᒪᔪᑦ 

ᓇᑰᕙᒡᓗᑎᒃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᐃᒃᑯᓗᑦᑕᐅᖅ ᐃᓅᒍᓐᓃᔨᐊᖃᖅᓯᒪᔪᐃᑦ, ᓘᓯ ᐊᓄᓪᓚᒃᑳᕋᕐᒥ ᐃᓚᖃᐅᓚᐅᖅᑐᑦ 

ᐃᓱᒪᒋᔭᐅᕗᓯ ᖁᕐᓗᖅᑐᒥᐅᑦ, ᖃᓄᐃᖏᑦᑎᐊᖁᔭᐅᕗᓯ.  

 

ᑕᐃᓐᓇ ᐅᓘᓯ ᐃᑲᔪᖅᓯᒪᔪᕕᔾᔪᐊᕌᓘᓚᐅᕐᖓᑦ ᐃᓅᓯᖃᑦᑎᐊᓂᖅᓴᐅᑎᑦᑎᓪᓗᓂ ᖁᕐᓗᑑᕐᒥᐅᓂᒃ ᐊᕐᕌᒍᒐᓛᓗᓐᓂᒃ, 

ᑖᓐᓇ ᑭᖑᓂᖃᕕᐅᑎᓐᓂᐊᓕᕐᒥᔪᖅ ᑕᖃᐃᖅᓯᑦᑎᐊᕐᓂᐊᖅᑯᑎᑦ. (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐅᖃᖅᑏ. 

 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᒥᓂᔅᑐ ᑲᒪᔨᐅᔪᖅ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑐ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 597 - 6(2): ᐃᒡᓗᓕᐅᖅᑐᓄᑦ ᐊᑭᒋᔭᐅᓕᖅᑐᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᑭᐅᔾᔪᑎᔅᓴᖃᕋᒪ ᐅᖃᐅᓯᒃᑯᑦ 

ᐊᐱᖅᑯᑎᐅᔪᔪᒧᑦ, ᓈᓴᐅᑎ 597 - 6(2), ᐃᖃᓗᐃᑦ−ᑕᓯᓘᑉ ᐊᐱᖅᑯᑎᒋᔪᔭᖓ ᐋᒃᑑᕝᕙ 27, 2023-ᖑᑎᓪᓗᒍ, 

ᐱᔾᔪᑎᖃᖅᑐᖅ ᐃᓪᓗᓕᐅᕐᓂᕐᒧᑦ ᐊᑭᖏᓐᓂᒃ.  

 

ᐅᖃᖅᑏ, ᑖᓐᓇ ᑭᐅᔾᔪᑎᒐ ᑕᑭᔪᑲᓪᓛᓘᒻᒪᑦ ᑎᑎᕋᖅᑎᒧᑦ ᑐᓂᓯᒪᔭᕋ ᑲᑎᒪᔾᔪᑎᒥᓂᕐᓅᖅᑕᐅᒍᓐᓇᕐᓂᐊᕐᖓᑦ 

ᑐᓂᐅᖅᑲᖅᑕᐅᒍᓐᓇᕐᓂᐊᕐᖓᓪᓗ ᒪᓕᒐᓕᐅᖅᑎᓕᒫᓄᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᒃᑲᓐᓂᕈᒪᓪᓗᖓ ᒪᓕᒐᓕᐅᖅᑎᒥᒃ ᐃᖃᓗᐃᑦ-ᑕᓯᓗᖕᒧᑦ. ᐅᑐᐱᕆ 27, 

2023−ᒥ ᑲᑎᒪᔨ ᐊᐱᕆᓪᓚᕆᓚᐅᖅᐳᖅ ᐃᓗᓕᖃᐅᑦᑎᐊᖅᑐᒥᒃ ᑐᓴᖅᑕᐅᔪᒃᓴᓂᒃ "ᐃᒡᓗᓕᐅᕐᓂᕐᒧᑦ ᐊᑭᖏᑦ 

ᐊᕐᕌᒎᓵᖅᑐᓂᒃ 3−ᓂᒃ ᑕᐅᑐᒡᓗᒋᑦ ᐊᑭᖏᑦ ᐊᑕᐅᓯᕐᒧᑦ ᑭᑉᐹᕆᒃᑐᒧᑦ ᐃᓯᒐᒧᑦ, ᐊᑭᖓ ᐊᑕᐅᓯᕐᒧᑦ ᐃᒡᓗᒧᑦ, 

ᐊᑭᖏᓐᓄᓪᓗ ᐊᑕᐅᓯᕐᒧᑦ ᐃᒡᓗᕈᓯᕐᒧᑦ." 

  

ᐅᖃᖅᑏ, ᖁᕕᐊᓱᒃᐳᖓ ᓴᖅᑭᑦᑎᔭᕆᐊᒃᓴᖅ ᑖᔅᓱᒥᖓ ᑭᐅᔾᔪᑎᒥᒃ ᐃᓗᓕᖃᖅᑐᒥᒃ ᓇᓗᓇᐃᖅᑎᖅᓯᒪᔪᓂᒃ 

ᐊᒡᒍᖅᓯᒪᔪᓂᒃ ᐊᑭᒋᔭᐅᕙᓚᐅᖅᑐᓂᒃ. ᐊᒥᓱᐊᖅᑎᖅᖢᓂ ᐅᖃᐅᓯᐅᖃᑦᑕᖅᓯᒪᓪᓗᓂ ᑕᕝᕙᓂ ᒪᓕᒐᓕᐅᕐᕕᖕᒥ, 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑭᑦᑐᕆᐊᖅᑐᒻᒪᕆᐅᓯᒪᖕᒪᑕ ᐱᖓᓱᓂᒃ ᐊᕐᕌᒍᓂᒃ. ᐊᕐᕌᒍᒥ 2019/20, ᓄᑖᑦ 

ᐃᒡᓗᐃᑦ ᐊᑭᖃᓕᓚᐅᖅᑐᑦ ᒫᓂᐸᓗᒃ $595 ᑭᑉᐹᕆᒃᑐᒧᑦ ᐃᓯᒐᖕᒧᑦ ᐊᑭᓪᓗᐊᑕᖓᓗ ᐃᒡᓗᒧᑦ ᒫᓂᐸᓘᓪᓗᓂ 

ᐊᑕᐅᓯᕐᒧᑦ $673,000. 2023/24−ᒥ ᑕᑯᓚᐅᖅᐳᒍᑦ ᑐᒃᓯᕋᐅᑎᒥᒃ ᐊᑭᑦᑐᕋᐅᑕᐅᔪᓪᓗ ᐊᑭᖏᑦ ᖁᕝᕙᖅᖢᑎᒃ 

ᒫᓂᐸᓗᒃ $1,400 ᐊᑕᐅᓯᕐᒧᑦ ᑭᑉᐹᕆᒃᑐᒧᑦ ᐃᓯᒐᖕᒧᑦ ᐅᕝᕙᓘᓐᓃᑦ ᒫᓂᐸᓗᒃ $1.4 ᒥᓕᐊᓐ ᐊᑕᐅᓯᕐᒧᑦ ᐃᒡᓗᒧᑦ. 

ᐊᑭᑦᑐᕆᐊᖅᑐᖅ ᒫᓂᐸᓗᒃ 110% ᑎᓴᒪᑦ ᐊᕐᕌᒍᑦ ᐅᖓᑖᓄᑦ. 

 

ᐅᖃᖅᑏ ᐅᖃᖃᑦᑕᖅᓯᒪᕗᒍᑦ ᐊᒥᓱᐊᖅᑎᖅᖢᑕ ᑕᕝᕙᓂ ᒪᓕᒐᓕᐅᕐᕕᖕᒥ ᐃᒡᓗᑭᒃᓴᕋᑦᑕ ᐊᒻᒪ 3,000-ᓂᒃ 4,000-

ᓄᑦ ᐃᒡᓗᑖᕆᐊᖃᕋᑦᑕ ᐅᓪᓗᒥ. ᑕᐅᓴᒐᓇᐃᑦ ᐃᓄᖁᑎᕗᑦ ᐃᓄᒋᐊᓗᐊᖅᑐᓃᑦᑐᑦ ᓈᒻᒪᙱᑦᑐᓂᒃ 

ᐃᓅᖃᑎᖃᕐᓂᕐᒧᑦ ᓴᖅᑭᑦᑎᕙᒃᖢᓂ. ᓇᓂᓯᔭᕆᐊᖃᖅᐳᒍᑦ ᓄᑖᓂᒃ ᐊᒻᒪ ᐃᓱᒪᑐᓂᒃᑯᑦ ᐊᑐᖅᑕᐅᔪᓐᓇᖅᑐᓂᒃ 

ᓴᖅᑭᑎᑦᑎᒃᑲᓐᓂᖁᓪᓗᑕ ᐃᒡᓗᒃᓴᓂᒃ. ᐊᑭᓖᔪᓐᓇᙱᓐᓇᑦᑕ $1,400 ᑭᑉᐹᕆᒃᑐᖅ ᐃᓯᒐᖅ ᐅᕝᕙᓘᓐᓃᑦ $1.4 

ᒥᓕᐊᓐ ᐃᒡᓗᒧᑦ. ᖃᐅᔨᒪᔪᒍᑦ ᐊᑭᑐᓗᐊᙱᑦᑐᓂᒃ ᐱᑕᖃᕐᒪᑦ ᐃᒡᓗᓕᐅᕈᑎᒃᓴᐅᔪᓂᒃ ᐊᒻᒪᓗ ᓂᕆᐅᒃᐳᒍᑦ ᑕᒪᒃᑯᐊ 

ᐋᖅᑭᒍᑕᐅᔪᓐᓇᖅᑐᑦ ᓇᓂᓯᔪᓐᓇᕐᓂᐊᕆᐊᒃᓴᖅ ᐱᔪᒪᔪᓄᑦ ᐃᒡᓗᓕᕆᓂᕐᒧᑦ ᓄᓇᕗᒻᒥ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᐳᓛᕐᕕᖓᓄᑦ. ᐸᕐᓂᖅᑑᑉ 

ᒪᓕᒐᓕᐅᖅᑎᖓ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᐃᓕᑕᖅᓯᒍᒪᒐᒪ 

ᐃᖅᑲᓇᐃᔭᖅᑎᓂᒃ, ᐱᔭᔅᓴᓕᕕᔾᔪᐊᕌᓘᓯᒪᔪᓂᒃ ᑕᕝᕙᓂ. ᐃᓕᓴᕆᖅᑳᕈᒪᔭᕋ ᓯᐅᕆ ᕌᐱᑦᓴᓐ ᐊᖏᔪᖅᑳᕆᔭᐅᔪᖅ 

YWCA ᐊᒡᕕᑯᓐᓄᑦ. ᑕᕝᕘᓇ ᐱᓕᕆᐊᖓᒍᑦ ᑎᓴᒪᓂᒃ ᐊᕝᕚᓂᓪᓗ ᐊᕐᕌᒍᓂᒃ, ᑖᓐᓇ 

ᐊᖏᓪᓕᕚᓪᓕᑎᑦᑎᕕᐅᑎᔅᓯᒪᕕᐅᑎᑦᑐᖅ ᑎᒥᐅᔪᒥᒃ. ᕿᒫᕕᒻᒥᓪᓗ ᑖᓐᓇ ᖃᑦᑎᓂᒃᑭᐊᖅ ᓯᓂᕝᕕᓕᒃ ᓂᐊᖁᙴᒻᒥ.  

 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᖅᑕᐅᖅ ᐊᐅᓪᓛᐸᓪᓕᐊᔪᓄᑦ ᓇᔪᖅᑕᐅᑲᐃᓐᓇᕈᓐᓇᖅᑐᒥᒃ ᐃᓪᓗᒥᒃ ᐊᒻᒪᑦᑕᐅᖅ ᑲᑐᔾᔭᐅᔪᒥᒃ ᐃᓪᓗᒥᒃ 

ᒪᒃᑯᑦᑐᓄᑦ ᐃᖅᑲᓇᐃᔭᖅᑐᓄᑦ. ᒥᔅ ᕌᐱᑦᓴᓐᒥᒃ ᒪᓕᑦᑐᖅ ᐊᓕᓴ ᐳᓪᓚᑦ. ᑖᓐᓇ ᐱᓕᕆᔨᒋᔭᖓ, ᓇᐸᑦᓯ ᓚᐃᑕ 

ᐊᐅᓚᑦᑎᔨᐅᖃᑕᐅᔪᖅ. ᑕᐃᐋᓐ ᓴᕗᐃ ᓯᕗᒧᐊᑦᑎᑦᑎᔨ ᐃᓪᓗᒥ ᐃᓪᓗᑖᖅᐸᓪᓕᐊᔪᓄᑦᑕᐅᖅ 

ᐃᓪᓗᖃᑲᐃᓐᓇᖅᑎᑦᑎᔨ ᐊᖏᔪᖅᑳᖑᓪᓗᓂ. ᑖᒃᑯᐊ ᑐᙵᓱᑦᑎᓪᓚᕗᑦ ᐃᖅᑲᓇᐃᔭᖅᑏᑦ, ᐊᖏᖅᓯᒪᓂᖃᑦᑎᐊᕐᖓᑕ 

ᐃᓄᓐᓂᒃ, ᐃᖃᓗᒻᒥᐅᓂᓪᓗ ᖁᕕᐊᒋᔭᕆᐊᖃᖅᑕᕗᑦ. ᖁᔭᓐᓇᒥᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯᑦᑕᐅᖅ ᒪᓕᒐᓕᐅᕐᕕᓯᓐᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑐ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 600 - 6(2): ᖃᓂᒻᒪᓯᖃᖅᑐᑦ ᓂᕐᔪᑎᑦᑕ ᐊᒥᓲᓂᖏᓐᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᑦ ᐅᑉᓗᒃᑰᖅᓯᐊᖅᐸᑦᓯ. (ᑐᓵᔨᑎᒍᑦ) ᐅᖃᖅᑏ, ᓯᕗᓪᓕᐅᒐᔪᐃᕕᐅᑎᒃᑲᒪ. 

ᒫᓐᓇ ᐊᐱᖅᑯᑎᒃᑲ ᒥᓂᔅᑐᒋᔭᐅᔪᒧᑦ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᐅᖃᐅᓯᕆᖅᑲᐅᔭᖓᑕ ᒥᔅᓵᓄᑦ.  

 

ᒥᓂᔅᑐ ᑕᐃᒪ ᐅᖃᖅᑲᐅᒻᒪᑦ, ᐱᓕᕆᕕᒐ ᖃᐅᔨᒪᒐᓱᐊᖏᓐᓇᖃᑦᑕᕐᖓᑦ ᑐᑦᑐᐃᑦ 

ᐋᓐᓂᐊᖃᕐᓂᖅᓴᐅᔫᔮᓕᕐᓂᕆᓕᕐᓂᕆᔭᖏᑦ ᑭᕙᓪᓕᕐᒥ, ᕿᑎᕐᒥᐅᓂᓗ.  

 

ᐅᖃᖅᑏ, ᖃᑦᑎᑦ ᑕᐃᒪ ᐋᓐᓂᐊᓕᕋᐃᒻᒪᑕ ᑲᒪᓇᓐᖏᓚᑦ, ᖃᑦᑎᐅᓕᕋᐃᒻᒪᑕᓗ ᑲᒪᓇᖅᓯᓲᖑᕙᑦ ᐊᒥᓲᓂᖏᑦ? 

ᖁᔭᓐᓇᒥᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᐊᐱᕆᖕᒪᑦ. 

ᐅᖃᑦᑎᐊᒻᒪᕆᒡᓗᖓ, ᖃᐅᔨᒪᓪᓚᕆᖏᓐᓇᒃᑯ ᑖᓐᓇ ᐊᐱᖅᑯᑎᖓ ᒪᓕᒐᓕᐅᖅᑎᐅᑉ. ᐅᑎᕐᕕᒋᓂᐊᖅᐸᕋ 

ᖃᐅᔨᒃᑲᓐᓂᓚᐅᕐᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓂᕆᐅᒋᑦᑎᐊᕐᓂᐊᓕᖅᑲᕋ. ᑕᐃᒪ ᐅᖃᖅᑲᐅᖕᒪᑦ 

ᐊᒥᓲᓂᖅᓴᐅᓂᕋᓕᖅᖢᒋᑦ, ᖃᑦᑎᑐᐃᓐᓇᐅᓂᕆᓲᖏᓐᓂᒃ ᐊᒥᓲᓂᖅᓴᐅᖕᒪᑕᒎᖅ. ᐃᒫᒃ ᖃᔅᓯᑦ, ᓈᓴᐅᑎᓂᒃ 

ᑕᐃᒍᐃᔭᕆᐊᖃᖅᑐᒋᒐᓗᐊᕋᒃᑯ. 

 

ᑕᕙᓂᔅᓴᐃᓇᖅᑕᐅᖅ ᐅᖃᐅᓯᕆᖅᑲᐅᔭᖓᓂᒃ ᐅᖃᖅᑏᓚᖅᑲᐅᖕᒥᖕᒪᑦ. ᐅᓪᓗᒥᒧᑦ ᐱᓕᕆᕕᒐ ᐱᖓᓱᓂᒃ 

ᖃᐅᔨᓴᒐᒃᓴᓂᒃ ᐋᓐᓂᐊᖅᑑᔮᖅᑐᒥᕕᓂᕐᓂᒃ ᐊᐅᓪᓚᖅᑎᑦᑎᓯᒪᔪᒍᑦ. ᒪᕐᕉᖅ ᕿᑎᕐᒥᐅᓂ, ᐊᑕᐅᓯᖅ ᑭᕙᓪᓕᕐᒥ. 

ᖃᔅᓯᐅᓐᓂᖅᐸᑦ, ᑐᓂᔭᐅᓐᓂᖅᐸᑦ ᐃᓕᔅᓯᓐᓄᑦ ᐊᐅᓪᓚᖅᑎᑕᐅᓐᓂᖏᑦᑐᑦ ᖃᐅᔨᓴᒐᒃᓴᐅᒐᓗᐊᑦ?  

 

ᐱᖓᓱᐃᓐᓇᐃᑦ ᖃᒡᓰᓐᓇᐅᓗᐊᖅᑑᔮᕐᒪᑕ ᐊᒥᓲᓂᖅᓴᐅᓂᕋᖅᑕᐅᑎᓪᓗᒋᑦ ᐋᓐᓂᐊᖃᖅᑐᐃᑦ ᑲᑎᓕᒫᕐᓗᒋᑦ. ᑕᐃᒪ 

ᐱᖓᓱᑦ ᖃᐅᔨᒪᖦᖤᖅᐳᒍᑦ ᖃᐅᔨᓴᒐᒃᓴᐃᑦ ᐊᐅᓪᓚᖅᑎᑕᒥᕖᑦ. ᖃᔅᓯᒃᑭᐊᕐᖓᐃᑦ ᐊᖑᓇᓱᒃᑎᓄᑦ ᑐᓂᔭᐅᓐᓂᖅᐸᑦ? 

ᖁᔭᓐᓇᒥᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᖃᕝᕕᒃ. 

 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᑦᑕᕝᕙ 8, 11, 12, 13 ᐊᒻᒪ 19, 

7-ᖑᔪᑦ ᖁᕐᓗᖅᑑᕐᒧᑦ ᐆᒪᔪᓕᕆᔨᒃᑯᓐᓅᓐᖓᐅᓚᐅᖅᓯᒪᔪᑦ ᑐᒃᑐᐃᒡᒎᖅ ᐋᓐᓂᐊᖅᑐᓂᒃ ᑕᑯᓯᒪᒐᒥᒃ, ᖁᓕᓪᓗ 

ᑎᓴᒪᐃᑦ ᐊᖑᓴᓪᓗᐃᑦ, 6 ᐊᕐᓇᓪᓗᐃᑦ ᐋᓐᓂᐊᕐᓂᕋᖅᑕᐅᓚᐅᖅᓯᒪᔪᑦ.  

 

ᑕᐃᒃᑯᐊ ᐊᖑᓇᓱᒃᑏᑦ ᖃᐅᔨᓵᖑᔪᒃᓴᓂᒃ ᓄᐊᑦᑎᓚᐅᖏᑦᑐᑦ ᑭᓯᐊᓂ ᐊᕙᑎᓕᕆᔨᒃᑯᑦ ᑕᐃᒃᑯᓂᖓ ᑐᖁᖓᔪᓂᒃ 

ᑕᑯᔭᖅᑐᕋᒥᒃ ᐅᑭᑦᑎᓚᐅᖅᓯᒪᔪᑦ ᖃᐅᔨᓴᖅᑕᐅᔪᒃᓴᓂᒃ. ᐊᒻᒪ ᓯᑦᑕᕝᕙ 17, 2023-ᒥ ᐊᖑᓇᓱᒃᑎᒥᒃ 

ᐊᒡᔭᖅᓯᔪᖃᓚᐅᕐᒥᔪᖅ ᖃᐅᔨᓵᖑᔪᒃᓴᒥᒃ. ᑲᖏᖅᖠᓂᕐᒥ ᐊᖑᓇᓱᒃᑏᑦ ᓯᑦᑕᕝᕙ 19, 2023-ᖑᑎᓪᓗᒍ 

ᑲᖏᖅᖠᓂᕐᒥᐅᑕᖅ ᐋᓐᓂᐊᖅᑐᒥᒃ ᑐᒃᑐᑦᑐᕕᓂᖅ ᐃᒡᓗᓕᒑᕐᔫᑉ ᖃᓂᒋᔮᓂᒃ. ᑎᓴᒪᐅᓪᓗᑎᒃ ᑕᐃᒃᑯᐊ 

ᐋᓐᓂᐊᖅᑑᓚᐅᖅᑐᑦ. 9−ᖑᑎᓪᓗᒋᑦ ᑲᑎᓕᒫᖅᖢᒋᑦ. ᖁᔭᓐᓇᒥᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᖢᒋᑦ ᑕᐃᒃᑯᐊ ᐊᖑᓇᓱᒃᑏᑦ ᖃᐅᔨᓵᖑᔪᒃᓴᓂᒃ 

ᐊᒡᔭᖅᓯᖃᑦᑕᖅᑐᑦ. ᑐᑭᓯᑦᑎᐊᕈᒪᒐᑦᑕ, ᐃᓛᒃ ᑐᒃᑐᑦ ᐊᑐᓪᓚᕆᒃᑖᓗᒋᒐᑦᑎᒃᑯᑦ ᒪᒪᖅᖢᑎᒡᓗ. 

 

ᐅᖃᖅᑏ, ᑖᓐᓇ ᒥᓂᔅᑕ ᑭᐅᖅᑲᐅᖏᒻᒪᑦ ᐊᐱᖅᑯᑎᓐᓄᑦ, ᖃᔅᓯᑦ ᖃᐅᔨᓵᖑᔪᒃᓴᐃᑦ ᐊᐅᓪᓚᖅᑎᑕᐅᓚᐅᖅᐸᑦ? 

 

ᒥᓂᔅᑕ ᐅᓂᒃᑲᐅᓯᖃᖅᑲᐅᔪᖅ ᐊᖑᓇᓱᒃᑏᑦ ᐊᒡᔭᖅᓯᖃᑦᑕᓚᐅᕐᓂᖏᓐᓂᒃ. ᑭᓯᐊᓂᑦᑕᐅᖅ ᖃᐅᔨᔪᒪᔪᖓ ᖃᔅᓯᑦ 

ᐊᖑᓇᓱᒃᑐᓕᕆᔨᒃᑯᓐᓄᑦ ᐊᒡᔭᖅᑕᐅᓚᐅᖅᐸᑦ ᖃᐅᔨᓵᖑᔪᒃᓴᐅᓪᓗᑎᒃ, ᐱᖓᓱᐃᓐᓇᐃᑦ? ᖃᐅᔨᓵᖑᔪᒃᓴᐅᓚᐅᖅᑐᑦ 

ᐅᕝᕙᓘᓐᓃᑦ ᐅᓄᒃᑲᓐᓂᖅᑐᓂᒃ ᐊᒡᔭᖅᓯᔪᖃᓚᐅᖅᐸ, ᑭᓯᐊᓂ ᐊᐅᓪᓚᖅᑎᐅᑕᐅᖏᖦᖢᑎᒃ?  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᔅᓯᑦ ᖃᐅᔨᓵᖑᔪᒃᓴᑦ ᐊᒡᔭᖅᑕᐅᓚᐅᕐᒪᖔᖏᑦ ᐆᒪᔪᓕᕆᔨᒃᑯᓐᓄᑦ? ᖁᔭᓐᓇᒥᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᓂᖓ ᓈᓴᐅᑎᓂᒃ 

ᖃᐃᑦᑎᔭᐅᓚᐅᙱᓐᓇᒪ ᐋᓐᓂᐊᔪᑦ ᖃᐅᔨᓵᖑᔪᒃᓴᐃᑦ ᐱᓪᓗᒋᑦ. ᑖᓐᓇ ᒪᓕᒐᓕᐅᖅᑎ ᐃᓗᓕᖃᐅᑯᓘᔭᖅᑐᓂᒃ 

ᑐᑭᓯᒍᒪ ᑐᓂᓂᐊᖅᐸᕋ. ᖁᔭᓐᓇᒥᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᒧᓪᓗ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 601 - 6(2): ᐊᖏᕐᕋᖃᕈᓐᓇᖏᑦᑐᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᓪᓗᒃᑰᖅᐸᒃᑲ ᐃᒡᓗᓕᒑᕐᔪᐅᖕᒥᐅᑦ ᑲᖏᖅᓯᕐᒥᐅᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓇ 

ᐊᐱᖅᑯᑎᒋᔪᒪᔭᕋ ᐊᖏᕐᕋᖃᖏᑦᑐᓕᕆᔨᐅᑉ ᒥᓂᔅᑕᖓᓐᓄᑦ. 

 

ᐅᖃᖅᑏ, ᓄᓇᕗᒻᒥ ᓄᓇᓕᓕᒫᖑᖅᑰᖅᑐᑦ ᐊᖏᕐᕋᖃᖏᑦᑐᒥᒃ ᐊᖏᕐᕋᖃᙱᑦᑐᖃᐅᖅᑰᕐᒪᑕ. ᐃᒻᒪᖄ, ᐃᓚᒥᓃᒃᑐᑦ 

ᐱᖃᑎᐊᓗᖕᒥᓂᓪᓘᓐᓃᑦ ᐅᕝᕙᓘᓐᓃᑦ ᐅᖅᑰᓇᓱᕈᓘᔭᖃᑦᑕᖅᑐᑦ ᐃᒡᓗᕋᓛᕐᒥᒃ ᑐᐱᕐᒥᓘᓐᓃᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᖃᔅᓯᑦ ᐊᖏᕐᕋᖃᙱᑑᓇᓱᒋᔭᕙᑦ ᓄᓇᕗᑦ ᓄᓇᓕᖁᑎᖏᓐᓃᑦᑐᑦ ᐊᒻᒪᓗ 

ᓇᓗᓇᐃᖅᓯᔪᓐᓇᕐᒪᖔᑦ ᖃᔅᓯᐅᖕᒪᖔᑦ ᑕᐃᒃᑯᐊ ᐊᖏᕐᕋᖃᙱᑦᑐᑦ ᐊᑐᓂ ᓄᓇᓕᖕᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕐᕋᖃᙱᑦᑐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ ᑖᒃᑯᐊ ᐊᒥᓲᓂᖏᑦ 

ᐊᖏᕐᕋᖃᙱᑦᑐᐃᑦ. ᑖᒃᑯᐊᓕ ᐃᖃᓗᓐᓂ ᐊᒥᓲᓂᖏᑦ ᖃᑦᑎᓪᓚᕆᐅᒻᒪᖔᖅ ᓇᓗᓇᐃᕈᓐᓇᖏᑦᑕᒃᑲ. ᐊᒻᒪᓗ 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

12 

ᓄᓇᓕᓐᓃᑦᑐᐃᑦ ᖃᐅᔨᓴᖅᑕᐅᓂᖃᖅᑎᓪᓗᒋᑦ ᑕᐃᒃᑯᐊ ᐊᖏᕐᕋᖃᙱᑦᑐᑦ ᖃᑦᑎᐅᒻᒪᖔᑕ ᓄᓇᓕᓐᓂ ᐃᓚᖏᑦ 

ᓇᓗᓇᐃᖅᑕᐅᔪᓐᓇᔪᖏᒻᒥᒻᒪᑕ ᐃᓚᖏᑦ.  

 

ᖃᓄᖅ ᐊᖏᕐᕋᕆᔭᐅᔪᓂᒃ ᓇᔪᑲᐃᓐᓇᖃᑦᑕᖅᑐᓂᒃ ᐱᓲᖑᒻᒥᒻᒪᑕ ᐃᓚᖏᑦ. ᒪᒥᐊᓇᖅ. ᐊᒻᒪᓗ ᑕᐃᒃᑯᐊ ᐃᓚᖏᑦ 

ᐃᔅᓯᕙᐅᑕᑯᑖᒻᒥ ᓯᓂᖃᑦᑕᖅᑐᑦ ᓯᓂᑦᑕᕆᐊᑲᐃᓐᓇᖃᑦᑕᖅᑐᐃᑦ ᐊᖏᕐᕋᕆᔭᐅᔪᓄᑦ ᐅᕝᕙᓗ ᐃᔅᓯᕙᐅᑕᑯᑖᒻᒥ 

ᓯᓂᖃᑦᑕᖅᑐᐃᑦ ᐊᖏᕐᕋᕆᔭᐅᔪᓂ. ᑖᒃᑯᐊ ᐊᒥᓲᓂᖏᑦ ᐱᓯᒪᖏᑕᒃᑲ ᓇᓗᓇᐃᑦᑎᐊᑲᓐᓂᕈᓐᓇᖅᑕᕋ ᑖᓐᓇ 

ᑐᑭᓯᒍᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᐅᖃᖅᑏ, ᐊᖏᕐᕋᖃᙱᑦᑐᓕᕆᓂᖅ ᑕᒪᓐᓇ ᐃᓱᒫᓗᖕᓇᖅᓯᕙᓪᓕᐊᑐᐃᓐᓇᓕᕐᒪᑦ. ᐊᒻᒪᓗ 

ᐅᑭᐅᓕᕌᖓᑦ ᓂᒡᓚᕌᖓᑦ ᐱᓗᐊᒃᑲᓐᓂᖃᑦᑕᖅᖢᓂ. ᑕᐃᒪᐃᒻᒥᔪᖅ ᑲᖏᖅᖠᓂᖅ ᐃᒡᓗᓕᒑᕐᔪᖕᒥᓪᓗ, 

ᐸᖕᒥᐅᖅᑐᓪᓗ ᒪᑯᐊ ᐊᒻᒪᓗ ᐊᖏᕐᕋᖃᙱᑦᑐᑦ ᐃᒡᓗᕋᓛᕐᒥᐅᑕᐃᑦ. ᐊᒻᒪᓗ ᖃᐅᔨᒪᓪᓗᖓ ᐃᓚᖏᒻᒪᑯᐊ 

ᐊᖏᕐᕋᖃᙱᑦᑐᑦ ᐊᑲᐅᙱᓕᐅᕈᑎᖃᖅᓯᒪᓂᕐᒥᒍ ᐊᐅᓚᑦᑎᓇᓱᖕᓂᕐᒥᒃ ᐊᖏᕐᕋᒥᓂᒃ ᐅᕝᕙᓘᓐᓃᑦ 

ᐊᖏᕐᕋᖃᕆᐊᒃᓴᖅ ᐊᔪᓕᐅᖅᑲᓯᒪᔪᑦ ᐊᒃᑐᖅᑕᐅᓯᒪᓂᖅ ᐱᓪᓗᒋᑦ. 

 

ᒥᓂᔅᑕᐃᑦ ᓇᓗᓇᐃᖅᓯᔪᓐᓇᖅᐹ ᐱᒋᐊᖅᑎᑦᑎᓯᒪᓕᕐᒪᖔᑦ ᖃᓄᐃᓕᖓᓕᕋᓗᐊᕐᒪᖔᑦ ᑕᐃᒃᑯᐊ ᐊᖏᕐᕋᖃᙱᑦᑐᑦ 

ᓄᓇᓕᓕᒫᓂᒃ ᐊᒻᒪᓗ ᐅᑭᐅᒃᑯᑦ ᐱᓗᐊᖅᖢᒍᑦ ᑖᕐᓂᖅᐹᖑᑎᓪᓗᒍᓗ ᐃᓂᒃᓴᖃᑦᑎᐊᖁᓇᕋᓗᐊᕐᒪᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕐᕋᖃᙱᑦᑐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. ᑖᒃᑯᐊ 

ᐅᖃᐅᓯᕆᔭᑎᑦ ᐊᔅᓱᐊᓗᒃ ᐱᔭᕆᐊᑐᒻᒪᑦ ᐱᓗᐊᖅᑐᒥᒃ ᐅᑭᐅᒃᑯᑦ. ᐊᖏᕐᕋᖃᙱᑦᑐᐃᑦ 

ᓇᒧᙵᕕᔅᓴᖃᑦᑎᐊᖃᑦᑕᑎᓐᓇᒋᑦ ᑕᒫᓂ ᓄᓇᓖᑦ ᐊᖏᓂᖅᓴᓂᒃ ᐱᓗᐊᕐᓗᒍ ᐃᖃᓗᓐᓂ ᐱᒋᐊᓪᓚᓂᖅᓴᐅᔮᕐᒥᒻᒪᑦ 

ᑕᑯᓇᕐᓂᖅᓴᐅᖃᑦᑕᐸᒻᒥᒻᒪᑕ.  

 

ᑖᒃᑯᐊ ᖃᓄᒃᑲᓐᓂᖅ ᐃᑲᔪᕋᓱᖃᑦᑕᖅᑭᑎᒎᑦ ᓄᓇᓕᓐᓂ, ᑕᐃᒃᑯᐊ ᐱᓗᐊᖅᑐᒥᒃ ᑕᑯᓐᓇᖅᑐᒋᑦ ᒫᓐᓇ ᑎᓴᒪᓂ 

ᓄᓇᓕᓐᓂ ᒪᑐᐃᖅᓯᕙᓪᓕᐊᔪᒍᑦ ᐃᑲᔪᖅᑐᒍ ᓇᔪᒐᐅᑲᐃᓐᓇᖃᑦᑕᕈᓐᓇᖃᑦᑕᕈᓐᓇᖅᑐᓂᒃ ᐊᒻᒪᓗ ᕿᒫᕕᓐᓂᒃ 

ᓄᓇᓕᓐᓂ. ᐊᒻᒪᓗ ᑮᓇᐅᔭᑎᒍᑦ ᐃᓄᓕᕆᔨᒃᑯᑦ ᐃᑲᔪᖃᑦᑕᕐᖓᑕ ᐊᖏᕐᕋᖃᙱᑦᑐᓂᒃ ᓇᔪᒐᐅᔪᓂᒃ. ᑕᕝᕙᓂ 

ᐃᖃᓗᓐᓂ ᐱᓗᐊᖅᑐᖅ ᐊᒥᓲᓂᖅᐹᖑᔮᖃᑦᑕᕐᖓᑕ ᑕᒫᓂ ᐃᖃᓗᓐᓂ, ᑕᐃᒪᐃᑦᑐᓂᒃ ᓇᔪᖃᑦᑕᖅᑐᐃᑦ.  

 

ᑕᕝᕙ ᐊᔾᔨᒌᖏᑦᑑᑕᓂᒃ ᐊᖏᖃᑎᒌᒍᑎᓂᒃ ᐃᓄᓕᕆᔨᒃᑯᑦ ᐋᖅᑭᔅᓯᓯᒪᖃᑦᑕᖅᑐᐃᑦ ᐊᐅᓚᑦᑎᔨᐅᔪᓄᑦ ᐅᕝᕙᓗ 

ᕼᐋᒻᒪᓚᒃᑯᑦ ᐊᐅᓚᑦᑎᑉᐸᑕ ᑕᐃᒪᑦᑐᓂ ᓄᓇᓖᑦ ᐃᓗᓕᖏᓐᓂᒃ. ᖃᓄᖅᑑᕈᑎᔅᓴᑲᓐᓂᕐᒥᒃ ᑮᓇᐅᔭᓂᒃ ᑕᕝᕘᓇ 

ᐃᑲᔪᖃᑦᑕᓲᔪᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᐅᖃᖅᑏ, ᓄᓇᓕᖕᓂ ᐃᒡᓗᖃᑦᑎᐊᖏᓐᓂᖅ ᑕᒪᓐᓇ ᐱᕐᔪᐊᕐᒪᕆᐊᓘᖕᒪᑦ ᐊᒻᒪᓗ 

ᐊᑯᓂᕈᓗᒃ ᐱᓕᕆᐊᕆᔭᐅᖃᕐᓂᐊᖅᑐᒃᓴᐅᓪᓗᓂ. ᓄᓇᓕᐊᓛᖑᓂᖅᓴᐃᑦ ᓱᓇᒃᑯᑖᖃᖏᓐᓂᖅᓴᒧᑦ 

ᐊᑐᐃᓐᓇᖃᖏᑦᑐᑦ ᐊᖏᕐᕋᖃᙱᑦᑐᓄᑦ ᓇᔪᒐᕆᔭᐅᑲᐃᓐᓇᖃᑦᑕᖅᑐᓂᒃ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᖃᓄᖅ ᒥᓂᔅᑕᐅᖃᑎᒥᓂᒃ ᐃᖅᑲᓇᐃᔭᖃᑎᖃᕐᒪᖔᑦ 

ᐃᒡᓗᓕᕆᓂᕐᒧᑦ ᓇᓖᕈᑏᑦ ᐱᑕᖃᕐᓂᖅᓴᐅᖁᓪᓗᒋᑦ. ᐊᑐᑲᐃᓐᓇᖃᑦᑕᖁᓪᓗᒋᓪᓗ ᑕᐃᒃᑯᐊ ᐊᖏᕐᕋᖃᖏᑦᑐᑦ 

ᓄᓇᕗᒻᒥ ᓄᓇᓕᖕᓂ ᒥᑭᓐᓂᖅᓴᐅᔪᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᔅ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

ᐃᓚᒋᐊᒃᑲᓂᕐᓗᒍᓗ ᐅᖃᖅᑲᐅᖏᓐᓇᒃᑯᑦ ᑕᐃᒃᑯᐊ ᑕᒫᓂ ᐊᕐᕌᒍᒥ ᐊᕐᕌᒎᓚᐅᖅᑐᒥᒃ ᐃᓄᓕᕆᔨᒃᑯᑦ 

ᐊᖏᖅᑕᐅᓚᐅᕐᒪᑕ ᑮᓇᐅᔭᓂᒃ ᐊᑐᐃᓐᓇᖃᖅᑎᑦᑎᑲᓐᓂᕋᓱᐊᕈᒪᓪᓗᑕ ᐊᖏᕐᕋᖃᙱᑦᑐᓄᑦ ᓇᔪᒐᐅᔪᓂᒃ ᐅᕝᕙᓗ 

ᕿᒫᕖᑦ ᑮᓇᐅᔭᓕᐅᖅᑎᐅᖏᑦᑐᓄᑦ. ᐃᓪᓗᖁᑎᖏᓐᓂᒃ ᓴᓇᒋᐊᕈᑎᔅᓴᑲᓐᓂᕐᓂᒃ ᐊᑐᐃᓐᓇᕈᖅᑎᑦᑎᓚᐅᕋᑦᑕ, 

ᑖᒃᑯᐊᓗ ᐊᕐᕌᒍᑦ ᐱᖓᓱᓄᑦ ᐆᑦᑐᕐᓂᐊᖅᓯᒪᓪᓗᑎᒃ. 

 

ᑖᒃᑯᐊ ᑐᔅᓯᕋᕐᕕᐅᑦᑎᐊᓯᒪᔪᒍᑦ ᑕᕝᕘᓇ ᐃᑲᔫᑎᔅᓴᒃᑲᓐᓂᕐᓄᑦ ᓄᓇᓕᓐᓄᑦ. ᐊᒻᒪᓗ ᑖᒃᑯᐊ ᓄᓇᕗᑦ ᒐᕙᒪᒃᑯᑦ 

ᐃᓕᓴᖅᓯᓯᒪᒻᒪᑕ ᑕᒪᒃᑯᓂᖓ ᐱᓗᐊᖅᑐᒥᒃ ᓄᓇᓕᓐᓂ ᖃᓄᒃᑲᓐᓂᖅ ᐃᑲᔪᕈᓐᓇᕐᒪᖔᑕ. ᒫᓐᓇ ᐊᔾᔨᒌᖏᑦᑑᑕᓂᒃ 

ᐱᓕᕆᖃᑦᑕᕋᑦᑕ ᑖᒃᑯᐊ ᑐᑭᓯᐅᒪᔭᒃᑯᑦ ᐊᔾᔨᒌᖏᑦᑑᑕ, ᕼᐋᒻᒪᓚᒃᑯᓐᓂᒃ ᐱᓕᕆᖃᑎᖃᓗᐊᖅᐸᒃᑲ ᒪᑯᐊᓗ 

ᓄᓇᓕᕋᓛᑦ ᑕᑯᓐᓇᖅᑐᒋᑦ. ᑭᓯᐊᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓪᓗᕆᔨᒃᑯ ᒪᑯᐊ ᖃᓄᖅᑑᕈᑎᔅᓴᑲᓐᓂᕐᓂᒃ 

ᐱᓕᕆᓲᖑᔪᒍᑦ ᑕᕝᕘᓇ ᖃᐅᔨᒪᕋᔭ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᓄᑕᕋᖅ. 

 

ᐊᐱᖅᑯᑦ 602 - 6(2): ᐃᒥᐊᓗᓕᕆᔨᑦ ᑲᑎᒪᔨᕋᓛᖏᑦ ᓄᓇᓕᑦᑎᓐᓂ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᓇᓗᓕᑳᓪᓚᒃᑐᐊᓘᒐᒪ. ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᑯᐊ 

ᐊᐱᖅᑯᑎᒋᔪᒪᔭᒃᑲ ᓱᕐᕋᖕᓇᖅᑐᒧᑦ ᐃᒥᐊᓗᓕᕆᓂᕐᒧᓪᓗ ᒥᓂᔅᑕᕆᔭᐅᔪᒧᑦ. ᐊᒻᒪ ᑎᓴᒻᒥᐅᓚᐅᖅᑐᒥ 

ᑎᑎᕋᖃᑎᒋᖃᑦᑕᓚᐅᕋᒃᑯ ᑕᐃᒃᑯᐊ ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᑦ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 

ᒥᓂᔅᑕᕆᔭᐅᔪᖅ ᑭᐅᓚᐅᕐᒪᖓ ᑎᑎᕋᕐᕕᒋᒐᒃᑯ. 

 

ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᒪᕐᕉᒃ ᒥᒃᑎᒪᑕᓕᖕᒥᐅᑖᒃ ᓂᕈᐊᒐᒃᓴᙳᖅᑎᑕᐅᓂᕐᒥᖕᓂᒃ 

ᓇᓗᓇᐃᖅᓯᓚᐅᖅᓯᒪᖕᒪᑎᒃ ᐃᓕᔪᒪᓪᓗᑎᒃ ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ. ᐊᒻᒪᓗ ᑕᒪᒃᑮᒃ 

ᖁᔭᓐᓇᒦᕈᒪᓪᓗᒋᒃ ᐊᖏᖅᓯᒪᑦᑎᐊᓚᐅᕐᒪᑎᒃ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᑲᑎᒪᔨᓛᑯᓗᖕᓄᑦ ᐃᓐᓄᒃᑕᐅᓯᒪᖏᑦᑐᑦ ᖃᓄᖅ 

ᐃᓐᓄᒃᑕᐅᓂᐊᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᕐᓇᒃᑐᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᒃᑯᐊ ᓄᓇᓖᑦ ᐃᒥᐊᓘᑉ ᒥᒃᓵᓄᑦ 

ᑲᑎᒪᔨᐊᓛᖃᐅᖅᑐᑦ ᑕᒪᒃᑭᕈᓐᓇᓚᐅᖏᒻᒥᖕᒪᑕ ᐱᔫᒥᓵᕈᑎᓄᑦ ᑕᐃᒃᑯᐊ ᑕᐃᒪᓐᓇ ᐊᒥᒐᖅᓯᔪᑦ ᑲᑎᒪᔨᒃᓴᓂᒃ. 

ᖃᐅᔨᒋᐊᕐᕕᒋᓂᐊᖅᑕᕗᑦ ᐱᔫᒥᓵᑐᖃᒃᑲᓐᓂᖏᒻᒪᖔᑦ ᓯᓚᑖᒍᑦ ᑕᒪᑯᒪ ᑎᒃᑯᐊᒐᒃᓴᕐᓯᐅᕐᕕᒋᓂᐊᖅᑕᕗᑦ 

ᐊᒥᒐᖁᓐᓇᖏᒃᑲᓗᐊᕐᒪᑕ ᓄᓇᓖᑦ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐱᕐᔪᐊᒻᒪᕆᐊᓗᒃ ᑕᐃᒃᑯᐊ 

ᐊᒥᐊᓗᓕᕆᓂᕐᒧᑦ ᑲᑎᒪᔨᕋᓛᑦ ᐃᓕᓐᓂᐊᖅᑎᑕᐅᔭᕆᐊᖃᕐᒪᑕ ᐱᓕᒻᒪᒃᓴᖅᑕᐅᓗᑎᒡᓗ ᖃᐅᔨᒪᓂᐊᕐᒪᑕ 

ᖃᓄᐃᓕᐅᖅᑎᐅᓂᐊᕐᒪᖔᕐᒥᓂᒃ. ᑎᑎᕋᓚᐅᖅᑕᕐᓄᑦ ᑭᐅᒐᒥ ᑖᓐᓇ ᒥᓂᔅᑕ ᐅᖃᓚᐅᖅᑐᖅ ᐱᓕᕆᕕᖓᒎᑦ 

ᐱᓕᒻᒪᒃᓴᐃᓂᕐᒧᑦ  

ᑲᑎᒪᑎᑦᑎᓂᐊᖅᑐᖅ ᐃᓘᓐᓇᖏᓐᓂᒃ ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᓄᑦ ᑕᒪᑐᒪᓂ 2024-ᒥ. ᑕᒪᓐᓇ ᐱᐅᔫᖕᒪᑦ 

ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕᕆᔭᐅᔪᖅ ᑕᒪᑐᒥᖓ ᐱᒋᐊᖅᑎᑦᑎᖕᒪᑦ.  

 

ᓇᓗᓇᐃᖅᓯᔪᓐᓇᖅᐹ ᖃᖓ ᐊᒻᒪᓗ ᓇᓂ ᑲᑎᒪᔨᖃᓛᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓯᓇᒋᔭᐅᔪᖅ ᒥᓂᔅᑕᖓᑦ, ᒥᔅᑕ ᑯᓱᖓᖅ. 

 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᓐᓄᒃᑕᐅᓯᒪᔪᐃᓐᓇᐅᓕᖅᐸᑕ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᑦ ᓄᓇᕗᒻᒥ. ᑕᐃᔅᓱᒪᓂ ᐃᓱᒪᓕᐅᕐᓂᐊᖅᑐᒍᑦ ᓇᓂ ᐱᐅᓂᖅᐹᖑᓂᐊᕐᒪᖔᑦ 

ᑲᑎᒪᑎᑦᑎᒍᑦᑕ, ᑕᒫᓃᓐᓂᐊᖅᑐᒃᓴᐅᔪᑦ ᐃᖃᓗᖕᓂ ᑭᓯᐊᓂ ᐃᓐᓄᒃᑕᐅᓯᒪᔪᐃᓐᓇᐅᓕᖅᐸᑦ 

ᐃᓱᒪᓕᕈᑎᒋᐊᓂᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᒥᓂᔅᑕ. (ᑐᓵᔨᑎᒎᓕᖅᑐᖅ)  ᑭᐅᒡᒍᓯᒋᓪᓗᓂᐅᒃ ᑖᔅᓱᒥᖓ 

ᐊᐱᖅᑯᑎᑕᐅᓚᐅᖅᑐᓄᑦ ᒪᓕᒐᓕᐅᖅᑎᖓᓐᓄᑦ ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ 

ᒪᓕᒐᓕᐅᖅᑎᖓᓐᓄᑦ. ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᐱᓕᕆᕕᖓᑦ ᕿᒥᕐᕈᓇᖕᒪᑕᒎᖅ ᐃᒥᐊᓗᓕᕆᓂᕐᒧᑦ 

ᒪᓕᒐᕐᔪᐊᒥᒃ. 

 

ᐅᖃᓂᒃᑳᕈᓐᓇᖅᐹ ᖃᓄᐃᑦᑐᓂᒃ ᐊᓯᔾᔩᓂᐊᖅᐸᑦ ᐱᓕᕆᐊᒃᓴᖏᓐᓂᒃ ᑲᒪᒋᔭᒃᓴᖏᓐᓂᓪᓗ ᐃᒥᐊᓗᓕᕆᓂᕐᒧᑦ 

ᑲᑎᒪᔨᕋᓛᑦ ᑖᒃᑯᓂᖓ, ᑭᓱᒥᒃ ᐃᓱᒪᒃᓴᖅᓯᐅᕈᑎᖃᖅᐸᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᒃᑯᓐᓄᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᔫᑎᓂᒃ ᐊᑐᐊᒐᕐᓂᒃ ᐊᓯᔾᔨᖅᑐᖃᙱᑦᑐᖅ 

ᑖᒃᑯᓂᖓ ᐃᒥᐊᓗᓕᕆᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᓪᓗ ᑲᑎᒪᔪᐃ ᐃᓛᒃ, ᐃᒥᐊᓗᓕᕆᓂᕐᒧᑦ ᑲᑎᒪᔨᐅᔪᓂᒃ 

ᐊᓯᔾᔩᓗᐊᕌᓗᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 603 - 6(2): ᓂᐅᕕᕋᖅᑎᕗᑦ ᓴᐳᒻᒥᔭᐅᓂᖏᓐᓄᑦ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓂᕿᑦ ᓂᐅᕕᖃᑦᑕᖅᑐᑦ ᓴᐳᒻᒥᐅᕈᑏᑦ. 

ᐃᓛᓐᓂᑦ ᐊᑭᑦᑐ’ᐱᐊᐸᖕᒪᑕ. (ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ ᓄᓇᓕᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑎᔅᓯᖅᑎᒃᑯᓐᓄᑦ ᐱᓕᕆᕕᖓ ᑲᒪᔪᖅ ᒐᕙᒪᒃᑯᑦ ᓂᐅᕕᖃᑦᑕᕐᓂᕐᒧᑦ ᓴᐳᒻᒥᒃᖠᓂᕐᒧᑦ 

ᒪᓕᒐᕐᔪᐊᖓᓄᑦ. 

 

ᐅᖃᖅᑏ, ᑐᓴᖃᑦᑕᖅᓯᒪᒐᒪ ᖁᕐᓗᖅᑑᒥ ᓂᕈᐊᑎᒋᔭᓐᓃᓐᖔᖅᑐᓂᒃ ᐊᑭᑐᔪᐊᓘᓕᕐᒪᑕ ᓂᖀᑦ ᐊᒻᒪᓗ 

ᐊᑐᖅᑕᐅᔭᕆᐊᓖᑦ ᓂᐅᕕᐊᒃᓴᐅᔪᑦ ᐊᑭᑐᔪᐊᓘᓕᕐᒪᑕ ᓄᓇᑦᑎᓐᓂ. 

 

ᐅᖃᖅᑏ, ᐃᓕᓴᖅᓯᔪᖓ ᒐᕙᒪᒃᑯᑦ ᑖᒃᑯᐊᓂᖓ ᐊᑭᖏᓐᓂᒃ ᐋᖅᑭᒃᓱᐃᖃᑦᑕᖏᒻᒪᑕ. ᑕᒪᒃᑯᐊ ᓇᖕᒥᓂᖃᖅᑐᑦ 

ᐊᑭᓖᑎᑦᑎᖃᑦᑕᖅᑐᑦ ᓂᐅᕐᕈᑎᖏᓐᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᑕᖃᕐᒪᖔᑕ ᐱᓕᕆᖃᑕᐅᖃᑦᑕᕐᒪᖔᑕ ᒪᓕᒐᕋᓛᓕᐅᖅᑎᓪᓗᒋᑦ 

ᒪᓕᒐᓕᐅᖅᑎᓪᓗᒋᓪᓘᓐᓃᑦ ᓂᕿᑦ ᓄᓇᕘᒻᒥ? (ᑐᓵᔨᒃᑰᖏᑦᑐᖅ) ᑯᐊᓇᖅᑯᑎᑦ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑎᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᑖᓐᓇ ᑲᑎᒪᔨ ᐊᐱᕆᖕᒪᑦ. 

ᐅᖃᖅᑏ, ᑕᐃᒃᑯᐊ ᓴᐳᒻᒥᐅᓯᖅᓯᓂᕐᒧᑦ ᓂᐅᕕᖃᑦᑕᖅᑐᒍᑦ ᐱᓕᕆᕕᕗᑦ ᑖᒃᑯᓂᖓ ᐃᔨᒋᓂᖅᓴᐅᓚᐅᖅᑐᑦ 

ᑕᒪᒃᑯᓂᖓ ᓂᐅᕕᖅᐸᒃᑐᓂᒃ ᓴᐳᒻᒥᐅᓯᖅᓯᒪᓂᖅᓴᐅᔪᒪᓪᓗᑎᒃ. ᑐᑭᓯᓇᕐᓂᖅᓴᐅᖁᓪᓗᒋᓪᓗ ᒪᓕᒐᕐᔪᐊᑦ ᑕᐃᒪᓐᓇ 

ᐋᖅᑭᒋᐊᕆᔪᒪᒍᑦ ᒪᓕᒐᕐᔪᐊᖅ ᐃᓗᐊᓃᑦᑐᓂᒃ.  

ᐅᖃᖅᑏ, ᑖᒃᑯᐊ ᐱᓕᕆᖃᑎᒋᒐᓱᓚᐅᕐᒥᔭᕗᑦ ᑕᖅᑲᒃᑯᐊ ᐃᓕᓐᓂᐊᖅᑎᓚᐅᕐᒥᔭᕗᑦ ᓲᕐᓗ ᑎᑎᕋᖅᓯᒪᔪᑎᒍᑦ, 

ᑭᓇᒃᑯᓕᒫᑦ ᓂᐅᕕᖅᐸᒃᑐᑦ ᐱᔪᓐᓇᐅᑎᖏᓐᓄᑦ. ᓇᓗᓇᐃᖅᓯᕕᒋᓇᓱᖕᒥᔭᕗᑦ ᓂᐅᕕᐊᒃᓴᐃᑦ ᒥᒃᓵᓄᑦ.  

 

ᐅᖃᖅᑏ, ᓄᓇᕗᒻᒥᐅᑕᐅᔪᐃᑦ ᑐᓴᐅᒪᑦᑎᐊᕐᓗᑎᒃ ᐱᖁᕙᒃᑲ, ᐱᔪᓐᓇᐅᑎᒋᔭᓯ ᓂᐅᕕᓕᕌᖓᔅᓯ 

ᑐᓴᐅᒪᑦᑎᐊᕆᐊᖃᕋᔅᓯ ᑕᒪᒃᑯᐊ ᐊᑭᑦᑐᖅᑐᐊᓘᖕᒪᑕ ᐃᓅᒍᑎᐅᓇᓱᒃᑐᑦ. ᑕᐃᒪᙵᑦ ᓄᓇᕐᔪᐊᕐᒥ ᑕᐃᒪᓐᓇ ᑖᒃᑯᐊ 

ᐱᔾᔪᑎᒋᓪᓗᒍ ᐅᓄᖅᑐᐊᓘᓕᕐᒪᑕ ᑕᐃᒪᓐᓇᐃᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ ᐊᒻᒪ ᑭᐅᔪᖅ. (ᑐᓵᔨᑎᒍᑦ) ᐅᖃᖅᑏ, ᐅᓄᑲᓪᓚᑦᑐᑦ 

ᐃᓱᒫᓘᑎᖃᖃᑦᑕᖅᓯᒪᒻᒪᑕ ᒐᕙᒪᑐᖃᒃᑯᑦ ᓂᕿᑦᑎᐊᕙᖕᒥᒃ ᐅᑭᐅᖅᑕᖅᑐᒥ ᐃᑲᔫᑎᖏᖕᓄᑦ. ᑕᐃᒪᓕ 

ᐱᐅᓯᒋᐊᖁᓪᓗᒍ ᐱᓕᕆᐊᖑᔪᖅ ᑖᓐᓇ ᓇᓕᖅᑯᑦᑎᓯᒪᑦᑎᐊᖅᑐᒥᒃ ᐅᓪᓗᒥᒧᑦ ᓈᖕᒪᒃᑐᓂᒃ ᑐᓴᒐᒃᓴᓂᒃ 

ᐱᔭᕆᐊᖃᕐᒪᑕ.  

 

ᑖᒃᑯᐊ ᒐᕙᒪᑐᖃᒃᑯᑦ ᐅᑭᐅᖅᑕᖅᑐᒥᐅᑕᓕᕆᔨᒃᑯᑦ ᑕᐃᒪᓐᓇ ᐱᓕᕆᐊᖃᖅᑎᓪᓗᒋᑦ ᑕᒪᒃᑯᓂᖓ 

ᐊᑭᑦᑐᖅᐸᓪᓕᐊᑐᐃᓐᓇᓕᕐᒪᑕ ᖃᐅᔨᓴᐃᓗᑎᒃ ᓂᐅᕕᐊᒃᓴᐃᑦ ᐊᑭᖏᓐᓂᒃ ᓄᓇᕗᒻᒥ. (ᑐᓵᔨᒃᑰᖏᑦᑐᖅ) 

ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᒃᐱᕈᓱᒃᑐᖓ ᓄᓇᕗᑦ ᒐᕙᒪᒃᑯᖏᑦ 

ᐊᖅᑯᑎᖃᖅᖢᑎᒃ ᒐᕙᒪᒃᑯᑦ ᑖᒃᑯᓂᖓ ᑐᖅᑲᖅᑕᕐᕖᑦ ᑕᒪᒃᑯᐊ ᐃᖅᑲᓇᐃᔭᖅᑐᑦ ᑕᒪᒃᑯᓂᖓ ᐊᑭᖏᓐᓂᒃ ᓂᕿᓂᒃ 

ᑎᑎᕋᖅᐸᓪᓕᐊᖃᑦᑕᖅᑐᑦ ᐊᒻᒪ ᓄᓇᕗᒻᒥᐅᑕᓂᒃ ᑕᒪᒃᑯᓂᖓ ᓂᕿᑖᕆᔭᐅᖃᑦᑕᖅᑐᓂᒃ ᑲᒪᖃᑦᑕᖅᑐᑦ ᑕᐃᒪᓐᓇ 

ᑎᑎᕋᖅᐸᓪᓕᐊᓪᓗᑎᒃ ᖃᔅᓯᕌᓕᕐᒪᖔᑕ ᓂᖀᑦ.  

 

ᐅᖃᖅᑏ, ᑕᐃᒃᑯᐊ ᓂᐅᕕᖅᑐᓕᕆᓂᕐᒧᑦ ᐱᓕᕆᕕᖁᑎᒐ ᐅᖃᖅᑏ, ᐊᔭᐅᖅᓯᖕᒪᑕ. ᐃᓱᒫᓘᑎᒋᔭᐅᔪᑦ 

ᐱᔾᔪᑎᒋᓪᓗᒋᑦ ᐃᓱᒫᓘᑎᖃᕈᔅᓯ ᑎᑎᕋᕐᕕᐅᔪᓐᓇᖅᑐᒍᑦ ᐅᖃᐅᑎᔭᐅᓗᑕᓘᓐᓂᑦ ᑎᑎᕋᕐᕕᑦᑎᓐᓄᑦ ᑐᓴᖅᑎᑕᐅᓗᑕ. 

ᒐᕙᒪᒃᑯᓐᓂᓪᓗ ᑐᖅᑲᖅᑕᕐᕖᑦ ᑐᓴᖅᑎᑕᐅᖃᑦᑕᕐᓕᑦ ᓄᓇᓕᖕᓃᑦᑐᑦ. 

 

ᑕᒪᒃᑯᐊ ᐊᖑᒻᒪᑎᑎᓐᓇᓱᖃᑦᑕᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᖁᓇᖅᑯᖅ ᑭᐅᒐᕕᑦ. (ᑐᓵᔨᑎᒍᑦ) ᖁᕐᓗᖅᑐᒥ ᑕᐃᒃᑯᐊ ᑕᑕᑎᕆᐊᓕᖕᓂᒃ 

ᐱᑕᖃᖅᐸᑦ ᑐᓴᒐᒃᓴᓂᒃ ᐱᑕᖃᖅᐸᑦ ᐃᓚᖏᑦ ᑕᐃᒃᑯᐊ ᐅᓐᓂᕐᓗᒃᓯᕈᒪᓐᓂᖅᐸᑕ ᐱᔭᕆᐊᖃᖅᑐᑦ. ᓂᕈᐊᖅᑐᒋᔭᒃᑲ 

ᐅᖃᖃᑦᑕᕐᒪᑕ ᐊᐃᕙᐅᑎᖃᖃᑦᑕᕐᒥᖕᒪᑕᒎᖅ ᓇᖕᒥᓂᖅ ᕕᔅᓂᔅᖃᖅᑐᓂᒃ ᐊᑭᓕᒃᓴᖏᑦ ᐱᔾᔪᑎᒋᓪᓗᒋᑦ 

ᐊᓯᖏᓐᓂᒡᓗ ᐃᓱᒫᓘᑎᖃᖃᑦᑕᕐᒪᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐃᖏᕐᕋᓂᖃᕐᒪᖔᖅ ᓂᐅᕕᖅᑐᓕᕆᓂᕐᒧᑦ ᐱᓕᕆᕕᖓ ᕿᒥᕐᕈᓇᖃᑦᑕᖅᐹᑦ? 

ᐊᒻᒪ ᕿᒥᕐᕈᓇᖃᑦᑕᕆᕙᑦ ᐅᓐᓂᕐᓗᒍᑕᐅᔪᓂᒃ ᑭᓇᒃᑯᑐᐃᓐᓇᕐᓂᒃ ᓄᓇᕗᒻᒥᐅᑕᓂᒃ? (ᑐᓵᔨᒃᑰᖏᑦᑐᖅ) 

ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᓂᐅᕕᖅᑐᓕᕆᔨᒃᑯᑦ 

ᐊᔾᔨᒌᙱᑦᑐᓂᒃ ᐱᓕᕆᐊᖃᖃᑦᑕᕐᒪᑕ. ᐅᓐᓂᕐᓗᒃᑐᖃᕌᖓᑦ ᑕᒪᒃᑯᓂᖓ ᐊᑲᐅᙱᓕᐅᕈᑎᐅᔪᓂᒃ ᕕᔅᓂᔅᖑᔪᓄᑦ 

ᑐᓴᒐᒃᓴᐃᑦ ᑕᐃᒃᑯᐊ ᓇᓗᓇᐃᖅᓯᓯᒪᔪᑦ ᖃᓄᐃᓕᐅᕆᐊᖃᕐᒪᖔᑕ ᑎᑎᕋᖅᑕᐅᓯᒪᔪᑦ.  

ᐅᖃᖅᑏ, ᓄᓇᕗᒻᒥᐅᑦ ᐊᔭᐅᖅᑐᖅᐸᒃᑲ ᑕᐃᒪᓐᓇᐃᑦᑐᓂᒃ ᐃᓱᒫᓘᑎᖃᕈᑎᒃ ᓂᐅᕕᖅᑐᓕᕆᓂᕐᒧᑦ ᐱᓕᕆᕕᖓᑦ 

ᑐᓴᖅᑎᑕᐅᖃᑦᑕᕆᐊᖃᖅᑐᖅ. ᑖᒃᑯᐊ ᐊᑭᖃᙱᑦᑐᖅ ᐅᖄᓚᐅᑎᖓᑦ 1-866-223-8139. ᐊᒻᒪ ᐅᖃᖅᑏ 

ᐅᓄᖅᑐᐊᓗᖕᓂᒃ ᑐᓴᒐᒃᓴᓂᒃ ᑕᖅᑲᒪᓃᑦᑐᖃᕐᒥᔪᖅ ᓂᐅᕕᖅᑐᓕᕆᓂᕐᒧᑦ ᐱᓕᕆᕕᖓᑦ ᕿᒥᕐᕈᓇᒍᓐᓇᖅᑕᓯ 

ᖃᕋᓴᐅᔭᒃᑯᑦ ᐃᑭᐊᖅᑭᕕᖕᓂ ᕿᓂᕐᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᕐᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᐊᐱᖅᑯᑦ 604 - 6(2): ᐃᓄᐃᑦ ᓂᕿᖁᑎᖏᓐᓄᑦ ᐱᒋᐊᖅᑕᐅᓇᓱᒃᓯᒪᔪᓄᑦ (ᖁᐊᓴ) 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ. ᒥᓂᔅᑕ ᖃᐅᔨᒪᖕᒪᑦ ᐱᓕᕆᕕᖓᑦ ᑲᒪᖕᒪᑕ ᐊᐅᓚᒃᑎᓪᓗᑎᒡᓗ ᒐᕙᒪᒃᑯᑦ ᐃᓄᐃᑦ 

ᓂᕿᖏᓐᓂᒃ ᑐᓂᓯᐅᖅᑲᐃᓂᕐᒧᑦ ᐱᓕᕆᐊᖃᕐᓂᕐᒥᒃ. ᑖᒃᑯᐊ ᑮᓇᐅᔭᖃᖅᑎᑦᑎᖃᑦᑕᖅᑐᑦ ᓄᓇᓕᖕᓂᒃ 

ᖁᐊᖅᓰᕕᖃᖅᑎᑦᑎᓪᓗᑎᒃ ᐊᓯᖏᓐᓄᒡᓗ.  

 

ᐅᖃᖅᑏ, ᐱᓕᕆᕕᖓᑦ ᐃᓄᐃᑦ ᓂᕿᖏᖕᓄᑦ ᑐᓂᓯᐅᖅᑲᐃᓂᕐᒧᑦ ᐊᑐᒐᒑᖓ ᐃᓱᓕᓚᐅᕐᒪᑦ ᒫᑦᓯ 2022-ᐅᑎᓪᓗᒍ, 

ᐊᕐᕌᒍᑦ ᐱᖓᓱᑦ ᐊᓂᒍᖅᓯᒪᓕᖅᑐᑦ. ᐊᒻᒪᓗᑦᑕᐅᖅ ᒥᓂᔅᑕ ᓴᖅᑭᑦᑎᓚᐅᖅᓯᒪᙱᖦᖢᓂ ᐊᕐᕌᒍᑕᒫᖅᓯᐅᖕᒧᑦ 

ᐅᓂᒃᑳᓂᒃ ᐊᐅᓚᑕᐅᓂᖓᓂᒃ ᑕᒪᑐᒪᑉ. ᒫᑦᓯ 2021-ᒥᓂᑦ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ ᓄᑖᕈᕆᐊᕐᓂᐊᕐᒪᖔᒍ ᐃᓄᐃᑦ ᓂᕿᖏᖕᓄᑦ ᑐᓂᓯᐅᖅᑲᐃᔾᔪᑎᓐᓄᑦ 

ᐊᑐᐊᒐᖅ? ᓇᓗᓇᐃᖅᓯᔪᓐᓇᖅᐸᓖ ᖃᖓᒃᑯᑦ ᓴᖅᑭᑕᐅᓂᐊᕐᒪᖔᖅ ᑕᐃᓐᓇ ᓴᖅᑭᖅᑕᐅᔭᕆᐊᓕᒃ ᐅᓂᒃᑳᖓᑦ 

ᐊᕐᕌᒍᑕᒫᖅᓯᐅᑎ ᖃᓄᖅ ᐊᐅᓚᑕᐅᖕᒪᖔᖅ ᐱᒻᒪᕆᐊᓘᓪᓗᓂ? 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑐᐊᒐᖓ 

ᓄᑖᕈᕆᐊᖅᑕᐅᓂᐊᖓᑕ ᐱᔾᔪᑎ ᓄᑖᕈᕆᐊᖅᑕᐅᕋᑖᖅᑐᖅ ᐃᒻᒪᖄ ᓴᖅᑭᖅᑕᐅᓯᒪᙱᑦᑐᖅ ᓱᓕᖃᐃ ᖃᕋᓴᐅᔭᒃᑯᑦ 

ᐃᑭᐊᖅᑭᕕᖕᒥ.  

 

ᑖᔅᓱᒥᖓ ᐱᐅᔪᒻᒪᕆᐊᓗᖕᒧᑦ ᐱᓕᕆᐊᑦᑎᐊᕙᖕᒧᑦ ᓴᖅᑭᑕᐅᓂᖏᑦ ᐅᓂᒃᑳᑦ ᖃᖓᒃᑯᑦ ᓴᖅᑭᖅᑕᐅᓂᐊᕐᒪᖔᑕ 

ᐱᓯᒪᙱᑦᑐᖓ ᑭᓯᐊᓂ ᐊᖏᖅᓯᒪᑦᑎᐊᖅᑐᖓ ᓴᖅᑭᑦᑎᓛᕐᓂᐊᕐᓂᓐᓂᒃ ᑕᒪᒃᑯᓂᖓ ᐊᕐᕌᒍᑕᒫᑦ 

ᓴᖅᑭᖅᑕᐅᔭᕆᐊᖃᕐᒪᑕ. ᐊᖏᖅᓯᒪᕗᖓ ᑖᒃᑯᐊ ᓴᖅᑭᖅᑕᐅᖁᓪᓗᒋᑦ ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐋᒥᒃ ᐃᓚᒋᐊᕈᑏᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᖕᒪᑦ, ᖃᐅᒪᔪᒃᓴᐅᒻᒪᓂᓛᒃ ᐃᒡᓗᓕᖕᒥ 

ᓄᓇᓕᖕᓂ ᖁᐊᖅᓰᕕᖁᑎᖃᖅᑐᑦ. ᐅᐃᒍᖓᑦ B ᐱᓕᕆᕕᖓᑦᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐃᓄᐃᑦ ᓂᕿᖏᖕᓂᒃ ᑐᓂᓯᐅᖅᑲᐃᓂᕐᒧᑦ ᐊᑐᐊᒐᖅ ᑮᓇᐅᔭᖃᖅᑎᑦᑎᖃᑦᑕᕐᒪᑦ ᓄᓇᓕᖕᓂ ᐱᓕᕆᔭᐅᔪᖅ 

ᓄᓇᓕᖕᓂ ᖁᐊᖅᓰᕕᖕᓄᑦ ᐊᒃᑐᐊᔪᓂᑦ ᐊᒻᒪᓗᑦᑕᐅᖅ ᐊᖑᓇᓱᓐᓂᕐᒧᑦ ᐱᖁᑎᖃᕐᕕᒋᔭᐅᔪᓂᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑮᓇᐅᔭᐃᑦ ᑖᒃᑯᓄᖓ ᐱᓕᕆᔾᔪᑎᒃᓴᓄᑦ ᐃᑲᔪᖅᓱᐃᔪᓐᓇᕐᒪᖔᑦ ᓄᓇᓖᑦ 

ᒐᕙᒪᒃᑯᖏᑦ ᐊᑭᓖᓚᐅᕐᓗᑎᑦ ᐃᑯᒻᒪᖅᑯᑎᓂᑦ ᐊᐅᓚᑕᐅᔪᓐᓇᕐᓂᐊᕐᒪᑕ ᓄᓇᓕᖕᓂ ᖁᐊᖅᓰᕕᖁᑎᖏᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓂ  ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’. ᑖᓐᓇ ᑕᕝᕙ ᐱᓕᕆᔾᔪᑎᒃᓴᖓᑦ 

ᑕᐃᒪᓐᓇ ᐋᖅᑭᒃᓯᓯᒪᔪᖅ ᐃᑲᔪᖅᑕᐅᖁᓪᓗᒋᑦ ᐊᑭᖏᑦ ᑕᒪᒃᑯᐊ ᐊᑭᓕᖅᑕᐅᑎᓪᓗᒋᑦ. ᓄᓇᓖᑦ ᑎᓕᐅᖅᐸᒃᑲ 

ᓱᖅᑯᐃᖅᓯᓯᒪᔪᖓ ᕼᐊᒻᓚᒃᑯᑦ ᑕᐃᒃᑯᐊ ᐃᒡᓗᓕᖕᒦᑦᑐᑦ ᑕᐃᒃᑯᓂᖓ ᐊᐅᓚᑦᑎᔪᖅ ᖁᐊᖅᓰᕕᖓᓐᓂ ᓄᓇᓖᑦ 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒃᓯᕋᐅᑎᓂᒡᓗ ᐊᐅᓪᓚᖅᑎᑦᑎᖁᓪᓗᒋᑦ ᑕᑕᑎᕆᐊᓖᑦ ᐊᑐᐃᓐᓇᐅᔪᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᖕᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᑦ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦᑐᖃᓕᖅᐹ?  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ. ᓄᓇᓕᒃ ᐃᒡᓗᓕᖕᒥ ᓇᓗᓇᐃᖅᓯᖕᒪᑕ ᐊᖏᓪᓕᒋᐊᖅᑕᐅᖁᖕᒪᒍ ᓄᓇᓖᑦ ᖁᐊᖅᓰᕕᖓᑦ ᑕᒪᒃᑯᐊ 

ᐊᖏᔫᑕᐅᓂᖅᓴᓂᒃ ᓂᕿᓕᕆᔪᓐᓇᕐᓂᐊᕐᒪᑕ ᐃᓄᐃᑦ ᓂᕿᖏᖕᓂᒃ. ᒥᓂᔅᑕ ᖃᐅᔨᒪᖕᒪᑦ ᓄᓇᕗᒻᒥ 

ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᓐᓂᒃ ᐊᒻᒪᓗᑦᑕᐅᖅ ᓄᓇᕗᒻᒥ ᕕᔅᓂᔅ−ᓄᑦ ᐊᑐᖅᑐᐊᕐᕖᑦ ᑯᐊᐳᕇᓴᙵᓐᓄᑦ. 

 

ᐊᒻᒪ ᑕᐃᑲᓂ 2022-2023 ᑎᑎᕋᖏᖕᓂᑦ ᓂᕆᐅᒋᔭᖏᖕᓂᑦ ᑲᑎᒪᔨᖏᖕᓄᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ 

ᑯᐊᐳᕇᓴᓐ−ᒃᑯᑦ ᒥᓂᔅᑕ ᑕᐃᓯᓚᐅᕐᒪᑦ ᐃᒪᓐᓇ, ᓄᑖᑦ ᐱᓕᕆᐊᒃᓴᐃᑦ ᑮᓇᐅᔭᖃᖅᑎᑦᑎᔪᑦ ᓂᐅᕐᕈᑎᒃᓴᓂᑦ 

ᐃᖃᓪᓕᐊᖅᑎᓪᓗᒋᑦ ᐊᖑᓇᓱᒃᑎᓪᓗᒋᓪᓗ ᐊᑐᖅᑕᐅᔪᓐᓇᕐᓂᐊᕐᒪᑕ ᐱᕚᓪᓕᕐᓗᑎᑦ ᐃᖅᑲᓇᐃᔭᓕᖅᑎᑦᑎᓗᑎᑦ 

ᑮᓇᐅᔭᓕᐅᕈᓐᓇᕐᓗᑎᒃ −ᓂᖅᓴᐅᓗᑎᒡᓗ ᓄᓇᕗᒻᒥ ᐊᖑᓇᓱᒃᑏᑦ ᐃᖃᓪᓕᐊᖅᑏᑦ ᐊᒻᒪ ᓂᕿᓕᕆᔩᑦ. ᑕᐃᒫᒃ 

ᐅᖃᓚᐅᕐᒪᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᕆᐊᖃᕐᒪᖔᑦ ᐃᒡᓗᓕᐅᑉ ᕼᐊᒻᓚᒃᑯᖏᑦ ᐱᓕᕆᐊᖃᕐᓂᐊᖅᑎᓪᓗᒋᑦ 

ᐱᓕᕆᖃᑎᖃᕐᓗᑎᒃ ᐱᓕᕆᕕᔅᓯᖕᓂᒃ ᓄᓇᕗᒻᒥᓗ ᐱᕙᓪᓕᐊᔪᓕᕆᔨᒃᑯᑦ ᐊᖏᒡᓕᒋᐊᖅᑕᐅᖁᓪᓗᒍ ᖁᐊᖅᓰᕕᖓᑦ 

ᑕᐃᓐᓇ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᕗᑦ ᐊᒃᓱᐊᓗᒃ 

ᐃᖅᑲᓇᐃᔭᖃᑎᒋᔭᕐᓂᑦᑐᒻᒪᕆᐊᓗᐃᑦ ᑕᒪᒃᑯᓂᖓ ᐱᓕᕆᐊᖃᖅᑎᓪᓗᒋᑦ. ᖁᕕᐊᓱᑦᑎᐊᖅᑐᖓ ᐊᐱᖅᓲᑎᒋᔭᐃᑦ 

ᑕᒪᒃᑯᐊ ᓄᓇᓕᖕᓂ ᐱᐅᓪᓚᕆᖕᒪᑕ ᑭᙴᒪᔭᐅᔪᑦ. ᐃᖅᑲᓇᐃᔭᖅᑎᕗᑦ ᐸᕐᓇᐅᑎᓕᐅᕈᓐᓇᕐᒪᑕ. 

ᐊᖏᓪᓕᒋᐊᕈᑎᒃᓴᓂᒃ ᐊᒻᒪ ᐃᓄᐃᑦ ᓂᕿᒃᓴᖏᓐᓂᒃ ᓂᐅᕐᕈᑎᒃᓴᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 605 - 6(2): ᑮᓇᐅᔭᖅᑑᑎᒃᓴᑦᑎᓐᓄᑦ 2024ᒥ ᓯᕗᓕᐅᕆᔭᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᑦ.  

 

ᐅᖃᖅᑏ, 2020-2024 ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᒃᓴᖏᑦ ᓴᖅᑭᖕᓂᐊᓕᕐᒥᖕᒪᑕ 

ᐅᖃᐅᓯᕆᔭᐅᓛᓕᕐᒥᖕᒪᑕ ᐱᓕᕆᕕᖓᑦ ᑖᒃᑯᐊ ᐸᕐᓇᒃᐸᓪᓕᐊᖕᒪᑕ ᐊᕐᕌᒎᓛᖅᑐᖅ ᑮᓇᐅᔭᖅᑐᕈᑎᒋᓂᐊᖅᑕᖏᑦ 

ᑕᕝᕙᓂ ᒪᓕᒐᓕᐅᕐᕕᖕᒥ ᐃᓱᒪᒃᓴᖅᓯᐅᕈᑕᐅᔪᒫᖅᑐᓂᒃ. 

 

ᐊᒻᒪᑦᑕᐅᖅ, ᐅᖃᖅᑏ, ᐅᒃᐱᕈᓱᒃᑐᖓ ᒥᓂᔅᑕ ᐅᔾᔨᕈᓱᑦᑎᐊᖅᖢᓂ ᐃᓱᒪᒃᓴᖅᓯᐅᕈᑎᖃᕐᒪᖔᑕ ᓇᓕᐊᖕᓂᒃ 

ᐊᐅᓪᓗᔾᔨᓂᐊᕐᒪᖔᑕ ᑮᓇᐅᔭᖅᑐᕈᑎᒃᓴᐅᔪᒫᖅᑐᖅ. ᐅᓪᓗᒥ ᐊᐱᖅᑯᑎᒃᓴᑦ ᐅᓄᖅᐳᑦ, ᐊᐱᖅᑯᑎᒋᔭᕋ ᐅᓪᓗᒥ 

ᑐᐊᕕᕐᓇᓕᖅᑐᓂᒃ ᓄᓇᕗᒻᒥ ᓄᓇᑦᑎᓐᓂ. 

 

ᒥᓂᔅᑕ ᐃᖅᑲᐅᒪᖕᒪᑦ 2023-ᒥ ᐊᑐᕈᒫᖅᑐᑦ ᑮᓇᐅᔭᖅᑐᕆᔭᖏᑦ ᒐᕙᒪᒃᑯᒡᒎᖅ ᑮᓇᐅᔭᓂᒃ 

ᐊᑭᑦᑐᕆᐊᖅᑎᑦᑎᓂᐊᕐᒪᑕ ᐃᓄᓕᕆᔨᒃᑯᓐᓄᑦ ᓂᖃᐃᓱᖃᑦᑕᖅᑐᓂᒃ $7 ᒥᓕᐊᓐ ᑮᓇᐅᔭᓂᒃ. ᑕᐃᒪᓐᓇ ᑮᓇᐅᔭᓂᒃ 

ᐃᑲᔪᕐᓂᖅᓴᐅᓂᐊᕐᒪᑕ ᐊᑭᑦᑐᖅᐸᓪᓕᐊᔪᑦ ᑕᒪᒃᑯᐊ ᓂᖀᑦ ᐱᓪᓗᒋᑦ. ᑖᒃᑯᐊ ᖃᐅᑕᒫᑦ ᐊᑭᑐᓂᖅᐹᖑᖃᑦᑕᕐᒪᑦ 

ᓂᖃᐃᓱᖅᐸᒃᑐᓄᑦ. 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎ ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᐅᖅᓯᒪᓕᕐᒪᖔᑕ ᑮᓇᐅᔭᑦ ᐊᑑᑎᖃᑦᑎᐊᖅᐸᑦ? ᐊᒻᒪᓗᑦᑕᐅᖅ 

ᑮᓇᐅᔭᖅᑐᕈᑎᒃᓴᑦᑎᓐᓂᒃ ᐊᒡᒋᖅᑐᓂᒃ ᐊᑭᑦᑐᕆᐊᓛᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᒃᑯᐊ ᓄᓇᕗᒻᒥ 

ᐃᓅᓇᓱᖕᓂᐅᑉ ᒥᒃᓵᓄᑦ ᐊᑭᑦᑐᖅᐸᓪᓕᐊᓂᕆᔭᖓᐃᓛᑦ ᐱᓪᓚᑦᑖᖑᖕᒪᑦ ᑕᒫᓂ ᓄᓇᕗᒻᒥ. ᐃᓄᒋᐊᒃᑐᑦ, 

ᐃᓄᒋᐊᙱᑦᑐᓪᓘᓐᓃᑦ ᓄᑕᕋᖃᐅᓗᐊᙱᑦᑐᑦ ᐊᒃᓱᕈᑦᓯᐊᖅᖢᑎᒃ ᐊᓐᓂᐅᒪᓇᓱᖃᑦᑕᓕᕐᒪᑕ ᓂᕿᒧᑦ 

ᐅᖅᑰᖅᓴᐅᑎᒧᑦ ᐆᒪᓇᓱᖕᓂᕐᒧᓪᓗ. ᑖᒃᑯᐊ ᐃᑲᔫᑏᑦ ᓴᖅᑭᓚᐅᖅᑕᕗᑦ ᐅᑭᐅᑉ ᐃᓗᐊᓂ ᐊᑐᖅᑐᑦ. ᒫᓐᓇ 

ᖃᓂᓗᐊᒐᔮᖕᒪᑦ ᓱᓕ ᐅᖃᐅᓯᕆᓗᒋᑦ ᖃᓄᖅ ᐱᕚᓪᓕᕐᓂᖅᑕᖃᖅᓯᒪᓕᕐᒪᖔᑕ. 

 

ᑖᒃᑯᐊ ᖃᐅᔨᓴᐃᓐᓇᕐᓂᐊᖅᐸᕗᑦ ᑕᒡᕙᓂ ᑕᖅᑭᒥ ᐊᑐᖅᑕᑦᑎᓐᓂ. ᐊᒻᒪ ᐋᖅᑭᒋᐊᕐᕕᒃᓴᖅᑕᖃᒃᑲᓐᓂᕈᓐᓇᖅᐸᑦ 

ᐃᒪᓐᓈᖅᑐᒃᑲᓐᓂᕈᓐᓇᕈᑦᑕᓗ ᑕᒡᕙᓂ ᑮᓇᐅᔭᖅᑐᕐᓂᕆᔪᒫᖅᑕᑦᑎᓐᓂᒃ ᐅᐱᕐᖔᖅ ᐅᖃᐅᓯᕆᒋᐊᕐᒥᒍᑉᑎᒍᑦ. ᒫᓐᓇ 

ᕿᒥᕐᕈᔪᒍᑦ ᖃᓄᖅ ᑕᒪᓐᓇ ᐱᕚᓪᓕᕈᑎᒃᓴᒃᑲᓐᓂᕐᓂᒃ ᓇᓂᓯᔪᓐᓇᙱᒻᒪᖔᑉᑕ ᐃᑲᔫᑕᐅᓇᔭᖅᑐᓂᒃ ᐃᓅᓯᐅᑉ 

ᒥᒃᓵᓄᑦ. ᑕᐃᓐᓇᓗ ᐅᖃᐅᓯᕆᓚᐅᖅᑕᕗᑦ ᓇᓗᓇᙱᑦᑐᖅ ᐅᖁᖅᓴᐃᑎᓄᑦ ᐊᑭᓗᒃᓯᒋᐊᕈᑕᐅᔪᖅ ᐅᑎᕐᓂᐊᖅᑐᖅ 

ᑕᐃᒃᑯᓄᖓ ᓇᖕᒥᓂᖃᖅᑐᓄᑦ ᐃᒡᓗᓄᑦ ᐅᖃᐅᓯᕆᓚᐅᖅᑕᕋ ᓯᑕᒻᒥᐅᑕᐅᑎᓪᓗᒍ. ᑕᒪᒃᑯᐊᓗ ᐊᓯᖏᓪᓗ 

ᓇᓗᓇᙱᑦᑐᑦ ᐃᑲᔫᑕᐅᓂᐊᖅᑐᑦ ᐃᓅᓇᓱᐊᕐᓂᐅᑉ ᒥᒃᓵᓄᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᐳᓛᖅᓯᒪᔪᐃᑦ ᑖᒃᑯᐊ ᐱᒻᒪᕆᐅᔪᐃᑦ ᐅᖃᐅᓯᕆᔭᕗᑦ 

ᑕᒪᒃᑯᐊ ᑐᙵᓱᒋᑦᓯ.  

 

ᐅᖃᖅᑏ, ᑕᒪᓐᓇ ᐅᖃᐅᓯᐅᓯᒪᖕᒪᑦ ᐊᑭᑐᓂᖓ ᓱᓇᑐᐃᓐᓇᐃᑦ ᑲᓇᑕᒥ ᐃᓐᓇᐃᑦ ᓯᕗᓕᐅᖅᑏᑦ ᑕᒪᒃᑯᐊ 

ᐊᑭᑐᓗᐊᓕᕐᓂᖏᑦ ᓂᖀᑦ. ᑖᒃᑯᐊ ᐅᑭᐅᖅᑕᖅᑐᒧᑦ ᓂᕿᑦᓯᐊᖃᕐᓂᕐᒧᑦ ᑖᒃᑯᐊ ᐃᑲᔫᓯᐊᖑᔪᐃᑦ ᑖᒃᑯᐊ 

ᐊᑭᓗᒃᓯᒋᐊᕋᓱᖕᓂᕐᒧᑦ ᑭᓯᐊᓂ ᑮᓇᐅᔭᓕᐅᕐᓂᕐᒧᑦ ᓂᐅᕕᖅᑎᐅᔪᐃᑦ ᐊᑐᖃᑦᑕᕐᒪᔾᔪᑦ. 

 

ᐅᖃᖅᑏ, ᑕᒪᓐᓇ ᑐᑭᓯᐊᑦᓯᐊᖅᑕᕋ ᓇᕿᑦᓯᑐᐃᓐᓇᕐᓂᖅ ᐊᔪᕋᑉᑕ ᐋᖅᑭᒐᓱᒡᓗᒍ. ᑭᓯᐊᓂ, ᐱᕝᕕᖃᕋᑉᑕ ᑕᒪᒃᑯᐊ 

ᑯᐊᐳᕇᓴᙳᔪᐃᑦ ᐱᔾᔪᑎᒋᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᑖᒃᓯᔅ−ᖏᔭᖅᑕᐅᖃᑦᑕᖅᑐᐃᑦ ᑯᐊᐳᕇᓴᐅᔪᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒫᓃᑦᑐᑦ ᑕᒪᑐᒪᐅᑉ ᐃᓅᓇᓱᖕᓂᐅᑉ ᒥᒃᓵᓄᑦ 

ᐱᓕᕆᐊᖃᖅᑐᑦ ᖁᔭᓐᓇᒦᖅᐸᕗᑦ ᐊᖏᔪᒥᒃ. ᓄᖅᑲᕈᓐᓇᙱᒻᒪᑕ ᐅᓇᑕᕈᑎᑉᓗᒋᑦ ᑕᒪᒃᑯᐊ ᐊᒃᓱᕈᖃᑦᑕᖅᑐᑦ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᖑᕙᒃᑐᓯ. ᐊᒻᒪᑦᑕᐅᖅ ᑕᒪᒃᑯᐊ ᑕᐅᑐᒃᑐᑦ ᑕᒪᑐᒥᖓᑦᑕᐅᖅ ᐱᓕᕆᐊᖃᖅᑐᑦ ᖁᔭᓐᓇᒦᒃ. 

 

ᑖᒃᑯᐊ ᐅᖃᐅᓯᕆᔭᖏᓪᓕ ᑲᑎᒪᔨᐅᖃᑎᒪ ᑕᒪᒃᑯᐊ ᐊᑭᑐᓈᖅᓯᓯᒪᖃᑦᑕᖅᑐᑦ ᓂᕿᓂᒃ ᐆᒪᔾᔪᑎᒃᓴᓂᒡᓗ ᑕᒫᓂ 

ᐅᑭᐅᖅᑕᖅᑐᒥ ᓂᐅᕕᐊᒃᓴᙳᖃᑦᑕᖅᑐᓂᒃ ᐊᐱᖅᑯᑎᒋᔭᖓᑦ ᐄ, ᑖᒃᑯᐊ ᐅᖃᐅᓯᕆᔭᖏᑦ 

ᑭᒡᓕᓯᓂᐊᖃᑕᐅᔪᓐᓇᖅᑕᕗᑦ ᕿᒥᕐᕈᓗᑎᒍᑦ ᖃᓄᖅ ᐃᒃᐱᖕᓇᕐᓂᖅᓴᐅᔾᔪᑎᒍᑦ ᐱᕚᓪᓕᕈᑎᒃᓴᐅᔪᑎᒍᑦ ᑕᒪᒃᑯᐊ 

ᑮᓇᐅᔾᔭᒃᓵᑦ ᑖᒃᓯᔅ ᐊᑐᕈᓐᓇᕐᒪᖔᑉᑎᒍᑦ ᐊᑭᓗᒃᓯᒋᐊᕈᑕᐅᔪᓐᓇᖁᓗᒋᑦ ᓄᓇᕗᒻᒥᐅᑦ ᐆᒪᔾᔪᑎᒃᓴᖏᑦ, 

ᐆᒪᔾᔪᑎᒋᕙᑦᑕᖏᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯᕐᒥᑦ ᐊᐱᖅᓱᓚᐅᕐᒥᔪᖓ ᓄᓇᓕᓐᓂᑦ ᒐᕙᒪᒃᑯᑦ 

ᐱᔨᑦᑎᕋᖅᑏᑦ ᑕᒪᒃᑯᐊ ᐱᔾᔪᑎᖃᖅᑐᐃᑦ ᑮᓇᐅᔭᓂᑦ ᐱᔾᔪᑎᖃᖅᑎᓪᓗᒋᑦ, ᐃᓗᕕᖅᑕᐅᔪᐃᓪᓘᓐᓂᑦ ᐊᓯᐊᓂ 

ᓄᓇᓘᓐᓃᑦ ᖃᓄᑐᐃᓐᓇᖅ, ᐃᓚᒌᑦᑐᐃᑦ ᐅᖓᓯᑦᑐᒐᐅᑎᑦᑎᓪᓗᒋ ᐋᓐᓂᐊᕐᕕᓕᐊᖃᑦᑕᖅᑐᐃᑦ. 

 

ᒥᓂᔅᑐ, ᑖᒃᑯᐊ ᓴᖅᑭᑎᑦᑎᔪᓐᓇᕐᒪᖔᑦ ᑖᒃᓯᓄᑦ ᐊᑭᓖᖏᔾᔪᑕᐅᔪᓐᓇᖅᑐᐃᑦ ᑮᓇᐅᔭᓕᐅᖏᓐᓂᖅᓴᐅᔪᐃᑦ 

ᓄᓇᕗᒻᒥᐅᑕᐃᑦ, ᑕᒪᒃᑯᐊ ᐊᒃᓱᕈᓐᓇᖅᑐᒃᑰᖅᑎᓪᓗᒋᑦ, ᐃᓚᖏᓪᓘᓐᓃᑦ ᐊᐅᓪᓛᕆᐊᖃᑦᑎᓪᓗᒋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑮᓇᔭᐅᓕᕆᓂᕐᒧᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒪᓐᓇᐃᓪᓛᒃ ᓄᓇᕗᒻᒥᑦ ᐊᐅᓪᓚᖃᑦᑕᖅᐸᓪᓕᐊᑎᓪᓗᑕ 

ᓯᐊᒻᒪᑉᐸᓪᓕᐊᖅᑎᓪᓗᑕᓗ, ᐃᓚᐃᖅᖢᓂ ᐊᑭᑐᔪᒻᒪᕆᐊᓘᖃᑦᑕᕐᒪᑦ ᐅᕐᓂᒍᑎᓇᓱᒋᐊᖅ ᓄᓇᒧᑦ 

ᖃᓂᑦᑐᒨᒐᓗᐊᕐᓘᓐᓃᑦ.  

 

ᓯᕗᓪᓕᕐᒥ ᖁᔭᓐᓇᒦᕐᓚᒃᑲ ᑲᑐᔾᔨᖃᑎᒌᖑᔪᑦ, ᐃᓄᐃᑦ ᑲᑐᔾᔨᖃᑎᒌᖏᑦ, ᑐᙵᕕᒃᑯᓪᓗ, ᑮᓇᐅᔭᓂᑦ 

ᐊᑐᐃᓐᓇᕈᖅᑎᑦᑎᖃᑦᑕᕐᒪᑕ ᐅᕐᓂᒍᑎᒍᒪᔪᓄᑦ ᐃᓚᐃᓵᖅᑐᓄᑦ ᐅᕝᕙᓘᓐᓃᑦ ᐋᓐᓂᐊᖅᑐᖁᑎᖏᓐᓄᑦ, ᖁᔭᓐᓇᒦᒃ 

ᑕᐃᒪᓐᓇ ᐃᑲᔪᖃᑦᑕᕋᑉᓯ. 

 

ᐊᒻᒪ ᐅᕙᒍᑦᑕᐅᖅ ᒐᕙᒪᒃᑯᑎᒍᑦ ᕿᒥᕐᕈᔪᓐᓇᕐᒥᔭᕗᑦ ᓇᐅᒃᑯᑦ ᑕᒪᓐᓇ ᐃᑲᔪᖅᐹᓪᓕᕈᑎᒋᒃᑲᓐᓂᕈᓐᓇᖏᒻᒪᖔᑉᑎᒍᑦ, 

ᐃᓚᐃᖅᓯᒪᑐᐃᓐᓇᖅᑐᓅᙱᑦᑐᖅ ᑭᓯᐊᓂ, ᐅᕐᓂᒍᑎᔪᓐᓇᐃᓕᖃᑦᑕᖅᑐᑦ ᐃᓅᓚᐅᕐᓂᖏᓐᓂᑦ ᑕᑯᔪᒪᑉᓗᑎᑦ 

ᑕᒪᒃᑯᐊᑦᑕᐅᖅ ᐃᓚᓕᐅᓯᖃᑕᐅᔭᕆᐊᖃᕐᒪᑕ ᑕᑯᑲᓐᓂᕈᒪᓐᓇᕐᓂᐊᓗᐊ ᐱᔾᔪᑎᒋᑉᓗᒍ, ᐊᖏᖃᑎᒋᕙᕋ ᑖᓐᓇ 

ᕿᒥᕐᕈᔪᓐᓇᕐᒥᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒃ, ᒥᔅᑐ ᖂᑭᐊᖅ. 

 

ᐊᐱᖅᑯᑦ 606 - 6(2): ᐱᒋᐊᖅᑎᑕᐅᓯᒪᔪᑦ ᑲᒪᒋᔭᖃᕐᓂᕐᒧᑦ ᐃᒡᓗᖃᕈᓐᓇᖏᑦᑐᓄᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. ᐅᓪᓗᒥ ᐊᐱᖅᓱᕈᒪᔪᖓ ᐊᖏᕐᕋᖃᙱᑦᑐᓕᕆᓂᕐᒧᑦ. 

 

ᒥᓂᔅᑐ ᐅᖃᖅᑲᐅᒐᒪ ᐅᖃᕈᓐᓇᖅᑎᑕᐅᑎᓪᓗᖓ ᑖᒃᑯᐊ ᕼᐊᒻᒪᓚᖑᔪᑦ ᑰᒑᕐᕈᖕᒥ ᑖᒃᑯᐊ ᐅᒥᐊᕐᔪᐊᒃᑯᑦ 

ᐅᓯᑲᖅᑕᐅᑕᐅᓲᒥᑦ ᐊᖏᕐᕋᓕᐅᕈᓐᓇᓚᐅᕐᖓᑕ ᐊᖏᕐᕋᖃᙱᑦᑐᒧᑦ, ᒥᓂᔅᑐ ᓇᓗᓇᐃᖅᓯᔪᓐᓇᕐᒪᖔᑕ ᖃᓄᖅ 

ᐃᑲᔫᓯᐊᖑᔪᓐᓇᕐᒪᖔᑕ ᓄᓇᕗᒻᒥᐅᑕᓄᑦ ᓄᓇᓕᕋᓛᖕᓂᑦ?  

 

ᑕᒪᒃᑯᐊ ᓄᓇᓖᑦ ᑭᒡᒐᖅᑐᖅᑕᒃᑲ ᑖᒃᑯᐊ ᕿᒫᕝᕕᖃᙱᑦᑐᐃᑦ ᐊᖏᕐᕋᖃᙱᑦᑐᓄᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐊᖏᕐᕋᖃᙱᑦᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᓪᓗ ᐊᐱᕆᒐᕕᑦ ᑖᔅᓱᒥᖓ. 

 

ᖁᕕᐊᒋᔭᕋ ᑕᒪᓐᓇ ᐊᐱᖅᑯᑎᒋᔭᐃᑦ ᑖᒃᑯᐊ ᖃᓄᖅ ᐃᑲᔪᖅᐸᒻᒪᖔᑕ ᐃᓄᓕᕆᔨᒃᑯᑦ ᐊᖏᕐᕋᖃᙱᑦᑐᓕᕆᓂᕐᒧᑦ 

ᑐᕌᖓᔪᓂᑦ, ᑖᒃᑯᐊ ᑮᓇᐅᔭᖃᖅᑎᑦᑎᓂᕐᒧᑦ ᐊᐅᓚᔾᔪᑎᓄᓪᓗ ᐃᓄᓕᕆᔨᒃᑯᑦ ᐃᑲᔪᓲᑦ. ᑕᒫᓂ 

ᐊᖏᕐᕋᖃᙱᑦᑐᓕᕆᓂᕐᒧᑦ $6-ᒥᓕᐊᓐ ᐅᖓᑖᓃᑦᑐᑦ ᐊᕕᑦᑐᖅᓯᒪᓗᑎᑦ ᑖᒃᑯᐊ ᑮᓇᐅᔭᐃᑦ ᑐᓂᔭᐅᓯᒪᔪᑦ, ᐊᒻᒪ 

ᑐᓂᔭᐅᓂᐊᖅᓯᒪᔪᑦ ᑖᒃᑯᓇᙵᑦ. 

 

ᐅᑲᐊ ᑕᑯᙳᐊᖅᑐᒋᑦ ᕿᑎᕐᒥᐅᒧᑦ, ᐃᖃᓗᑦᑐᑦᑎᐊᕐᒧᑦ, ᖁᕐᓗᖅᑑᑦ ᐊᒻᒪ ᑰᒑᕐᕈᖅ, ᑖᒃᑯᐊ ᑮᓇᐅᔭᓂᑦ 

ᑐᓂᓯᔭᐅᖃᑦᑕᖅᑐᑦ, ᐊᒻᒪᓗ ᑰᒑᕐᕈᑦ ᑖᒃᑯᐊᓕ ᑐᕌᖓᔪᑦ ᕿᒫᕕᒻᒥᑦ.  



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑮᓇᐅᔭᐃᑦ ᐊᔾᔨᒌᙱᑦᑑᑕᐅᖃᑦᑕᕐᖓᑕ ᑐᓂᔭᐅᔪᑦ ᑭᓱᒧᑦ ᐊᑐᕐᓂᐊᕐᒪᖔᑕ, ᑭᓯᐊᓂ ᐊᐅᓚᔾᔪᑎᖏᓐᓄᑦ 

ᐃᑲᔪᓗᐊᓲᑦ ᑖᒃᑯᐊ ᐃᓄᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐃᓕᑕᕆᔭᕋ ᐊᑐᓂᑦ ᐃᓄᐃᑦ ᓅᒍᓐᓇᕐᒪᑕ ᐊᓯᐊᓄᑦ 

ᕿᒫᕝᕕᖃᖅᑐᒧᓪᓘᓐᓃᑦ, ᑭᓯᐊᓂ ᑕᒪᒃᑯᐊ ᐊᒥᓱᐃᑦ ᐊᖏᕐᕋᖅᓯᒪᔪᒪᓇᔭᖅᑐᐃᑦ ᑕᒪᓐᓇ ᐱᐅᓇᔭᖅᑐᖅ 

ᕿᒫᕝᕕᖃᕈᓐᓇᕋᔭᖅᐸᑦ. 

 

ᒥᓂᔅᑐ ᐅᖃᕈᓐᓇᖅᐹ ᑕᒪᓐᓇ ᐃᓱᒪᒋᔭᐅᒻᒪᖔᑦ? ᑕᒪᒃᑯᐊ ᐆᑦᑑᑎᒋᓗᒋᑦ ᓲᕐᓗ ᕼᐊᒻᒪᓚᖑᔪᖅ ᑰᒑᕐᕈᒻᒥᑦ 

ᐃᒡᓗᓕᐅᖅᑎᓪᓗᒋ ᐃᒡᓗᒋᔭᐅᔪᓐᓇᖅᑐᓂᑦ ᓱᓇᑐᐃᓐᓇᐃᑦ ᓲᕐᓗ ᐅᒥᐊᕐᔪᐊᒃᑯᑦ ᐅᓯᑲᖅᑕᐅᑕᐅᓲᑦ, ᐅᓯᑲᑦᑕᕝᕕᒃ 

ᓴᕕᖕᒥᑦ ᓴᓇᓯᒪᔪᑦ ᑕᒪᒃᑯᐊ ᐃᒡᓗᓕᐅᖅᖢᑎᑦ ᑕᐃᒪᐃᓐᓇᐃᑦᑐᒥᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐊᖏᕐᕋᖃᙱᑦᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᐊᒋᐊᕋᕕᑦ. 

 

ᐅᖃᕋᑖᕋᒪ ᑕᐃᒃᑯᐊ ᕼᐊᒻᒪᓚᒃᑯ ᐅᕝᕙᓗ ᑕᐃᒃᑯᐊ ᑮᓇᐅᔭᓕᐅᖅᑎᐅᖏᑦᑐᑦ ᑐᔅᓯᕋᕋᐃᒻᒪᑕ ᐊᖏᖃᑎᒌᒍᑎᒥᑦ 

ᑖᓐᓇᓕ ᐊᑯᓂᐅᔪᒧᑦ ᐋᖅᑭᔅᓯᒪᓲᖑᑦᑕᖅᑯᖅ, ᑭᓯᐊᓂ ᑐᐊᕕᕐᓇᑐᒃᑯᑦ ᒪᑯᐊ ᐊᖏᕐᕋᖃᙱᑦᑐᑦ ᐅᕝᕙᓗ ᕿᒫᔪᑦ 

ᓇᒧᙵᕕᔅᓴᖃᖏᑉᐸᑕ ᑐᐊᕕᕐᓇᑐᒃᑯᑦ. 

 

ᑖᒃᑯᐊ ᓄᓇᓕᓐᓂᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᐅᓕᓵᖅᑐᐃᑦ ᓄᑖᖑᒻᒪᑕ ᐃᑲᔪᖃᑦᑕᖅᑐᐃᑦ ᓄᓇᓕᓐᓂᑦ 

ᓄᓇᕗᒻᒥᑦ ᐃᑲᔪᖅᑕᐅᒋᐊᖃᓗᐊᙳᐊᖅᑐᓂᑦ ᑐᐊᕕᕐᓇᑐᒃᑯᑦ ᓇᒧᙵᖅᑐᖃᕆᐊᖃᕐᓂᖅᑲᑦ 

ᓇᔪᒐᐅᑲᐃᓐᓇᕈᓐᓇᖅᑐᒥᑦ, ᑖᒃᑯᐊ ᐃᑲᔪᓗᐊᙳᐊᖃᑦᑕᐸᒻᒥᔪᐃᑦ ᐱᓗᐊᖅᑐᒥᑦ ᑐᔪᕐᒥᕕᒻᒦᑎᑦᑎᑲᐃᓐᓇᖅᑐᑎᑦ 

ᐊᓯᐊᓄᑦ ᓅᓚᐅᙱᓐᓂᖏᓐᓂᑦ, ᐅᕝᕙᓗ ᓇᔪᒐᐅᑲᐃᓐᓇᕈᓐᓇᖅᑐᒥᑦ ᐃᖅᑲᓇᐃᔭᖅᑏᑦ ᑖᒃᑯᐊ ᕿᓂᖃᑦᑕᖅᑐᐃᑦ 

ᐱᓕᕆᖃᑎᖃᖅᑐᓂᑦ ᐃᓄᓐᓂᑦ ᐃᑲᔪᖅᑕᐅᒋᐊᓕᓐᓂᑦ. 

 

ᑖᒃᑯᐊ ᐊᔾᔨᒌᙱᑦᑑᑕᐅᖃᑦᑕᕐᖓᑕ ᑭᓯᐊᓂ ᑖᓐᓇ ᓄᑖᖑᓛᖑᔪᑦ ᒫᓐᓇ, ᐃᖅᑲᓇᐃᔭᖅᑎᑖᖅᓯᒪᓂᑦᑎᓐᓂᑦ 

ᑕᐃᒪᐃᑦᑐᓕᕆᔨᐅᔪᓂᑦ ᐱᓗᐊᖅᑐᒥᑦ ᐃᓚᖏᑦ ᑭᒃᑯᓐᓄᑦ ᕿᓄᔭᕆᐊᖅ ᓇᓗᖃᑦᑕᕐᖓᑕ ᐃᓄᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᑖᒃᑯᐊ ᑐᓴᕐᕕᐅᒋᐊᒃᑲᓐᓂᕈᓐᓇᓲᖑᒻᒥᔪᐃᑦ ᐊᓯᐊᓄᑦ ᓄᓇᓕᒻᒧᑦ ᕿᒫᔪᖃᕆᐊᖃᕐᓂᖅᑲᑕ 

ᐊᐅᓪᓚᕆᐊᖃᕐᓂᖅᑲᑕ ᐅᕝᕙᓗ ᐊᖏᕐᕋᖃᙱᑦᑐᓄᑦ ᓇᔪᒐᐅᔪᓂᑦ ᑕᐃᒪᐃᑦᑐᓅᕆᐊᖃᕐᓂᖅᑲᑕ, ᐃᓄᓕᕆᔨᒃᑯᑦ 

ᖃᐅᔨᒃᑲᖅᑕᐅᑐᐃᓐᓇᕈᒪᑦᑎᐊᓲᑦ ᑕᕝᕘᓇ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥᑦ ᐃᓚᒋᐊᕈᑦ. ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᐱᕈᓱᓪᓚᕆᑦᑐᖓ ᑭᒡᒐᖅᑐᑦᑕᒃᑲ ᐱᔾᔪᑎᒋᓗᒋᑦ ᐊᒻᒪ ᑖᒃᑯᐊ 

ᐊᖏᕐᕋᒥᓐᓃᒍᒪᑎᓪᓗᒋ ᓄᓇᓕᒻᒥᖕᓂᒃ, ᑕᒪᕐᒥᒃ ᓄᓇᕗᒻᒥᐅ ᐊᖏᕐᕋᖅᓯᒪᔭᕆᐊᖃᖅᑐᐃᑦ, ᒐᕙᒪᒃᑯᓐᓄᑦ 

ᐱᔨᑦᑎᕋᖅᑕᐅᓗᑎᑦ ᐊᖏᕐᕋᓯᒪᓗᑎᑦ ᐊᐅᓪᓚᖏᓪᓗᑎᑦ ᓄᓇᓕᒋᔭᖏᑦ ᕿᒫᕝᕕᖃᖅᑐᒨᙵᐅᓇᓱᒡᓗᑎᑦ. 

 

ᐅᖃᖅᑎ, ᑖᓐᓇ ᑕᑯᒋᐊᕐᓂᐊᖅᐸᐃᑦ ᖃᓄᖅ ᐊᑐᐃᓐᓇᐅᓇᔭᕐᒪᖔᑕ ᑖᒃᑯᐊ ᐊᑐᖅᑕᐅᔪᓐᓇᖅᑐᐃᑦ ᕿᓚᒻᒥᐅᔪᒥᑦ 

ᐃᒡᓗᒋᔭᐅᓗᑎᑦ. ᐃᒡᓗᖃᙱᑦᑐᐃᑦ ᓄᓇᓕᑉᑎᓐᓂᑦ, ᑕᒪᒃᑯᐊ ᐃᒡᓗᐃᑦ ᓈᒻᒪᒃᓴᖏᓐᓂᖏᓐᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐊᖏᕐᕋᖃᙱᑦᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᐊᒋᐊᕋᕕᑦ. 

 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᒃᑯᑦ ᓄᖅᑲᓚᐅᖅᓯᒪᕙᓪᓚᐃᖏᑦᑐᐃᑦ ᖃᓄᒃᑲᓐᓂᖅ ᐃᑲᔪᕈᓐᓇᕐᒪᖔᑕ ᐊᖏᕐᕋᖃᙱᑦᑐᓄᑦ 

ᐃᑲᔫᑎᔅᓴᓂᑦ, ᐱᓗᐊᖅᑐᒥᑦ ᑐᐊᕕᕐᓇᑐᒃᑯᑦ. ᑖᒃᑯᐊᓗ ᐃᓚᖓᒍᑦ ᖃᐅᔾᔩᑦᑑᓕᕐᓇᐸᒥᒻᒪᑦ ᑕᐃᒪᐃᑦᑐᖅᑕᖃᖅᑎᓪᓗᒍ 

ᑕᐃᒫᒃ ᐃᑲᔫᑎᓂᖅᓴᐅᔮᖅᑐᐃᑦ ᑕᒪᒃᑯᐊ ᓄᓇᓕᓐᓂᑦ ᐃᖅᑲᓇᐃᔭᖅᑏᑦ, ᑕᕝᕙᓂ ᓄᓇᓕᖓᓂᑦ 

ᓇᔫᑎᙱᑲᓗᐊᖅᑐᑎᑦ ᑐᐊᕕᕐᓇᑐᒃᑯᑦ ᐃᑲᔪᕈᓐᓇᓲᖑᒻᒪᑕ. 

 

ᑖᒃᑯᐊ ᓄᖅᑲᔾᔮᖏᒻᒪᑕ ᐃᑲᔪᕈᓐᓇᖅᑕᑦᑎᒍᑦ ᐃᓄᓕᕆᔨᒃᑯᑦ ᐃᑲᔪᕈᓐᓇᕋᓱᐃᓐᓇᙳᓱᑦᑐᑦ ᐱᓗᖅᑐᒥᑦ ᐊᖏᔪᓂᑦ, 

ᐅᕝᕙᓗ ᓯᕗᒧᑦ ᑕᑯᓐᓇᑲᓐᓂᕋᓱᐊᕈᑎᔅᓴᓂᑦ ᕼᐊᒻᒪᓚᒃᑯᑦ, ᐅᕝᕙᓗ ᑮᓇᐅᔭᓕᐅᖅᑎᐅᖏᑦᑐᐃᑦ ᑮᓇᐅᔭᑎᒍᑦ 

ᐃᑲᔪᖅᑕᐅᒋᐊᒃᑲᓐᓂᕈᒪᑉᐸᑕ ᑕᒪᒃᑯᓂᖓ ᐊᑐᐃᓐᓇᐅᒪᑎᑦᑏᓇᖑᓱᑦᑐᒍᑦ.  

 

ᐊᒻᒪᓗ ᐃᒫᒃ ᑖᒃᑯᐊ ᕼᐊᒻᒪᓚᒃᑯᑦ ᑐᕚᕆᓪᓚᕆᖃᑦᑕᕋᑦᑎᒍᑦ ᑕᐃᒪᐃᑦᑐᓄᑦ ᓄᓇᓕᓐᓂ 

ᖃᐅᔨᒪᔭᖃᕐᓂᖅᓴᐅᖃᑦᑕᕐᖓᑕ ᐋᖅᑭᒋᐊᕈᑎᔅᓴᑲᓐᓂᕐᓂᑦ, ᑖᒃᑯᐊ ᖃᐅᔨᒋᐊᕐᕕᒋᒃᑲᓐᓂᕐᓂᐊᕆᕙᕗᑦ, 

ᒍᓐᓇᕐᒥᔪᐃᓪᓗ ᐃᓄᓕᕆᔨᒃᑯᓐᓄᑦ ᖃᓄᖅᑑᕈᑎᔅᓴᑲᓐᓂᕐᓂᑦ ᑕᕝᕘᓇ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 607 - 6(2): ᓯᓚᑦᑐᖅᓴᕐᕕᑦᑎᓐᓂ ᐸᐃᑉᐹᖃᕋᓲᑎᓄᑦ ᑕᑯᒃᓴᐅᑎᑕᐅᔪᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ ᐅᓪᓗᒥ ᐊᐱᖅᑯᑎᒐ, ᓯᓚᑦᑐᕐᓴᕐᕕᒻᒧᑦ. 

 

ᑖᒃᑯᐊ ᖃᓄᖅ ᐃᓕᑕᖅᓯᔭᐅᖃᑦᑕᖅᑐᐃᑦ ᐃᓕᓐᓂᐊᕌᓂᑦᑐᐃᑦ ᖃᑉᓯᓂᑦ ᐊᕐᕌᒍᓂᑦ ᐃᓕᓐᓂᐊᖅᑕᐅᔭᕆᐊᖃᖅᐸ 

ᑕᒪᒃᑯᐊ ᓯᓚᑦᑐᓴᕐᕕᒻᒥ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑐ ᑲᕕᒃ. 

 

ᐊᖏᔪᖅᑳᖅ ᑖᓂᐅ ᑲᕕᒃ (ᑐᓵᔨᑎᒍᑦ): ᑖᒃᑯᐊ ᐱᖓᓱᐃᑦ ᓄᓇᕗᒻᒥᑦ ᐃᓕᓐᓂᐊᖅᑎᑦᑎᔨᙳᕋᓱᓐᓂᖅ, ᑖᒃᑯᐊ 

ᐃᓕᓐᓂᐊᖅᑎᑦᑎᔨᙳᕋᓱᑦᑐᐃᑦ ᐃᓕᓐᓂᐊᖅᑎᑕᐅᖃᑦᑕᖅᑐᐃᑦ ᓯᑕᒪ ᐊᕐᕌᒍᓄᑦ. 

 

ᐊᒻᒪ ᓇᔭᙳᐊᖑᒐᓱᓐᓂᖅ ᑖᓐᓇᑦᑕᐅᖅ ᐊᕐᕌᒍᓄᑦ ᓯᑕᒪᓄᑦ ᓯᓚᑦᑐᓴᕐᕕᕐᔪᐊᒥᑦ ᓇᓗᓇᐃᒃᑯᑕᑖᕋᓱᑦᑐᑦ. ᐊᒻᒪ 

ᐃᓄᓕᕆᔨᙳᕋᓱᓐᓂᕐᒧᑦ, ᑖᒃᑯᐊ ᐃᓄᓕᕆᔨᙳᕋᓱᓐᓂᕐᒧᑦ ᓯᓚᑦᑐᓴᕐᕕᕐᔪᐊᕐᒥᑦ ᓇᓗᓇᐃᒃᑯᑖᕋᓱᑦᑐᓄᑦ ᓯᑕᒪᓄᑦᑕᖅ 

ᐊᕐᕌᒍᓄᑦ. 

 

ᐃᓕᓐᓂᐊᖅᑎᑦᓯᔨ 150-ᓂᑦ ᐃᓕᓐᓂᐊᕈᑎᖏᓐᓂᑦ ᐱᔮᕇᖅᓯᓂᕐᒧᑦ ᓈᓴᐅᑎᒃᑰᖅᑐᑦ, ᑖᒃᑯᐊ 

ᐃᓕᓐᓂᐊᖅᑎᑦᓯᔨᙳᕋᓱᓐᓂᕐᒧᑦ ᓯᑕᒪᓄᑦ, ᑕᓪᓕᒪᓄᑦ ᐊᕐᕌᓄᑦ ᐱᐊᓂᒐᓱᖃᑦᑕᖅᑕᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐅᒪᑦᑎᐊᕋᒪ ᐋᓐᓂᐊᓯᐅᖅᑎᕈᕆᐊᖅᓴᓂᖅ ᑖᓐᓇ ᐋᕐᕌᒍᓄᑦ 

ᑕᓪᓕᒪᓄᑦ ᐱᔭᕇᕐᕕᖃᖅᑎᑕᐅᓕᔪᒻᒪᑦ, ᐊᒻᒪᑦᑕᐅᖅ ᑖᓐᓇ ᐃᓱᒫᓗᓇᖃᑦᑕᖅᓯᒪᒻᒪᑦ ᖃᐅᔨᒪᒐᓱᐊᕐᓂᖅ ᑭᒃᑯᑦ 

ᐱᔭᕇᖅᓯᒪᒻᒪᖔᑕ. 

 

ᒪᓕᒐᓕᐅᖅᑎᑲᓗ ᐅᖃᐅᓯᖃᖅᓯᓪᓗᑎᑦ, ᒥᓂᔅᑐ ᐊᐱᕆᒍᒪᔭᕋ ᖃᓄᖅ ᑕᐃᒪ ᐋᖅᑭᑦᑎᕆᓯᒪᕕᓯ 

ᖃᐅᔨᒪᔾᔪᑎᔅᓴᐅᔪᓂᑦ ᓯᓚᑦᑐᓴᕐᕕᒻᒥᑦ ᐱᔭᕇᖅᑐᒥᓂᕐᓂᑦ ᐃᖅᑲᓇᐃᔮᖅᑖᖅᓯᒪᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑲᒪᔨᐅᔪᖅ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓄᑦ, ᒥᔅᑐ ᖃᕐᕕᒃ. 

 

ᐊᖏᔪᖅᑳᖅ ᑖᓂᐅ ᑲᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ. 

ᐅᖃᖅᑎ, ᓄᓇᕗᑦ ᓯᓚᑦᑐᓴᕐᕕᒃᑯᑦ ᐱᓕᕆᖃᑦᑕᖅᑐᐃᑦ ᐱᔭᕇᖅᓯᒪᔪᓂᑦ ᖃᐅᔨᒪᒐᓱᐊᕈᑎᔅᓴᓂᑦ ᐊᒻᒪᓗ 

ᐃᓕᓐᓂᐊᖅᑏᑦ ᐱᔭᕇᖅᓯᒪᔪᐃᑦ ᐊᑎᓕᐅᖃᑦᑕᖁᔭᐅᖃᑦᑕᕐᒥᔪᑦ ᐱᔭᕇᖅᓯᒪᓕᕋᐃᑉᐸᑕ ᓄᓇᕗᒻᒥ ᓯᓚᑦᑐᓴᕐᕕᒻᒥᑦ. 

 

ᓯᓚᑦᑐᓴᕐᕕᒃᑯᓪᓕ ᓇᒻᒥᓂᖅ ᖃᐅᔨᒪᓇᓱᐊᖅᐸᖏᑦᑐ ᐃᖅᑲᓇᐃᔮᖅᑕᖅᓯᒪᒻᒪᖔᑕ ᐃᓕᓐᓂᐊᕇᖅᓯᒪᔪᐃᑦ, ᑕᒪᒃᑯᐊ 

ᑕᐃᒫᒃ ᑐᑭᓯᒃᑲᓐᓂᕈᑎᔅᓴᐃᑦ ᐱᔭᐅᓲᖑᒻᒪᑕ ᓴᖅᑭᖅᑕᐅᒍᒪᒐᐃᒻᒪᑕ ᐃᓕᓐᓂᐊᖅᑐᒥᓂᕐᓄᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᒥᓂᔅᑑᓇᑦᑕᐅᖑᓇ ᐅᐃᓗᒃᑯᖏᑦ ᓵᓚᖃᓚᐅᕐᖓᑕ ᐃᑉᐸᔅᓴᖅ 

ᖃᐅᔨᒪᔪᖓ ᐊᕙᑎ ᐊᕐᕌᒍᑦ ᓈᓕᖅᑐᐃᑦ ᓵᓚᐅᖅᓯᒪᒻᒪᑕ ᑯᐸᐃᒻᒥᐅᓄᑦ. 

 

ᐅᖃᖅᑎ, ᐅᖃᐅᓯᖃᑦᑕᖅᓯᒪᒻᒪᑦ ᖃᓄᕈᓘᔮᓗᒃ ᐱᔭᕇᖅᑑᒐᓗᐊᓂᒃᑯᑦ ᓯᓚᑦᑐᓴᕐᕕᒻᒥᑦ ᐃᖅᑲᓇᐃᔭᖅᐸᖏᒻᒪᑕ 

ᐃᓕᓐᓂᐊᖅᑕᒥᓂᕐᓂᒥᓂᒃ, ᐊᓯᖔᖏᓐᓂᒎᖅ ᐃᖅᑲᓇᐃᔮᖅᑖᖃᑦᑕᕐᖓᑕ ᖃᓄᕈᓗᐃᓐᓇᖅ ᐱᔭᕇᖅᓯᒪᔪᓂᑦ 

ᐃᖅᑲᓇᐃᔮᓂᒃ. 

ᐃᓕᓐᓂᐊᕋᔅᓴᐃᑦ ᓴᖅᑭᖅᑎᑕᐅᖃᑦᑕᕐᖓᑕ ᐱᑕᖃᕆᐊᖃᕐᓂᖏᑦ ᑕᐃᒫᒃ ᐃᖅᑲᓇᐃᔮᓖᑦ ᐃᓱᒪᒋᔭᐅᓪᓗᑎᑦ 

ᐊᑭᑐᔪᐊᓘᕙᑦᑐᑎᓪᓗ. 

 

ᐅᖃᖅᑏᑦ, ᓱᒻᒪᑦ, ᐃᓛᒃ ᑖᒃᑯᐊᓗ ᐃᓛᒃᑯᑦ ᑎᓴᒪᓂ, ᑕᓪᓕᒪᓂᓪᓘᓐᓃᑦ ᐸᐃᑉᐹᖅᑖᕆᐊᖃᖃᑦᑕᖅᑐᑎᑦ, ᓱᒻᒪᓂᒃᑯᐊ 

ᓴᓇᔪᓕᕆᓂᕐᒧᑦ ᐃᓕᓐᓂᐊᕋᔅᓴᖃᑦᑎᐊᖅᐸᖏᓚᑦ ᐱᖓᓱᓄᑦ ᐊᕐᕌᒍᓄᑦ ᐃᓕᓐᓂᐊᕋᔅᓴᖃᖃᑦᑎᓪᓗᒋ ᐊᓯᖏᑦ 

ᓯᓚᑦᑐᓴᕐᕖᑦ? ᐊᓪᓗᐃᖃᑦᑕᕐᖓᑕ, ᐃᓕᓐᓂᐊᖅᑏᓪᓗ ᐱᖃᑕᐅᒐᔭᖅᑐᒥᓂᐅᒐᓗᐊᑦ ᐱᖃᑕᐅᒍᓐᓇᖅᐸᒐᑎᑦ. 

 

ᑕᕝᕘᓇ ᓯᓚᑦᑐᓴᕐᕕᒻᒥᑦ ᐃᓕᓴᕆᔭᐅᔾᔪᑎᑖᖏᓂᒃᑯᑦ ᐱᒍᓐᓇᖃᑦᑕᕐᒥᒻᒪᑕ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᓚᑦᑐᓴᕐᕕᐅᑉ ᒥᓂᔅᑕᖓ, ᒥᔅᑐ ᖃᕐᕕᒃ. 

 

ᐊᖏᔪᖅᑳᖅ ᑖᓂᐅ ᑲᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐃᓗᔅ ᐊᑏ! ᓵᓚᖃᓚᐅᕐᖓᑕ ᐅᓐᓄᒃ ᑲᓪᒍᕆ 

ᕙᓚᐃᒻ−ᒃᑯᓐᓂᑦ ᓵᓚᖃᓚᐅᕐᖓᑕ.  

 

ᐅᖃᖅᑏ, ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎ ᖃᐅᔨᒍᒪᒻᒪᑦ ᓴᓇᕈᓘᔭᖅᑎᐅᔪᓄᑦ ᐃᓕᓐᓂᐊᕋᔅᓴᐅᔪᒥᒃ 

ᓯᓚᑦᑐᖅᓴᕐᕕᒃᑯᓐᓂ. ᓯᓚᑦᑐᓴᕐᕕᒃᑯᓄᑯᐊ ᐊᖏᓪᓕᒋᐊᕆᒍᒪᐃᓐᓇᖃᑦᑕᖅᑐᑦ ᐃᓕᓐᓂᐊᕋᔅᓴᐅᔪᓂᒃ ᓄᓇᕗᑉ 

ᐃᓗᐊᓂ. ᑖᓐᓇᓗ ᐅᖃᐅᓯᕆᔪᓐᓇᕐᓂᐊᖅᑕᕋ ᓇᔅᓴᕈᓐᓇᕐᓂᐊᖅᑕᕋ ᐃᖅᑲᓇᐃᔭᖅᑎᓐᓄᑦ ᖃᐅᔨᒃᑲᐅᑎᓗᒍ. ᐊᒻᒪ 

ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖓᓂᒃ ᒪᓕᓪᓗᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ. 

 

ᐊᐱᖅᑯᑦ 608 - 6(2): ᕿᓂᖅᑎᑦ ᐸᖅᓴᐃᕙᒃᑐᓄᓪᓗ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ ᐱᔾᔪᑎᖃᖅᑐᐃᑦ ᐱᒻᒪᕆᐊᓘᔪᒥᒃ ᐸᖅᓴᐃᓂᕐᒥᒃ 

ᐱᐅᓕᑦᑎᒐᓱᐊᕐᓂᒥᓪᓗ.  

 

ᐅᖃᖅᑏ, ᑭᖑᓪᓕᖅᐹᒥᒃ ᑕᒪᓐᓇ ᐅᖃᐅᓯᕆᒐᒃᑲ ᐅᐱᕐᖔᒃᑯᑦ ᐃᔅᓯᕙᓂᖃᖅᑎᓪᓗᒍ ᒪᓕᒐᓕᐅᕐᕕᒃ ᐅᖃᔪᒐᒪ, 

ᖃᐅᔨᔪᒐᒪᐃᓛᒃ ᑖᔅᓱᒪᑉ ᐱᓕᕆᕕᐅᑉ ᓄᓇᓕᓐᓂ ᑐᙵᕕᖃᖅᑐᓄᑦ ᐸᖅᓴᐃᔨᖏᓐᓄᑦ ᐃᑲᔫᑎᖏᖕᓐᑦ ᐊᑐᐊᒐᖓᑦ 

ᐃᓱᓕᓐᓂᕐᖓᑦ ᐄᐳᕈᓪ 2022-ᒥ. 

 

ᒥᓂᔅᑕ ᐅᓪᓗᒥ ᓇᓗᓇᐃᖅᓯᒍᓐᓇᖅᑳ ᖃᖓ ᓄᑖᕐᒥᒃ ᐊᑐᐊᒐᕐᒥᒃ ᐊᖏᖅᑕᐅᔪᖃᓛᕐᒪᖓᖅ? ᐊᒻᒪᓗ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᑖᓐᓇ ᐊᑐᐊᒐᖅ ᐊᓯᔾᔨᖅᑕᐅᒋᐊᖅᓵᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᑕᐃᒫᒃ ᐊᐱᕆᒻᒪᑦ. ᐊᒻᒪ ᑖᓐᓇ ᐅᖃᐅᓯᕆᓕᖅᑖᖃᑦᑕᕐᖓᒍ ᖁᔭᓕᒍᒪᔭᕋ ᐃᑲᔪᖅᓰᓪᓗᓂ ᐸᖅᓴᐃᔨᖁᑎᐅᔪᓂᑦ 

ᓇᒥᕈᓘᔭᖅ ᐃᖅᑲᓇᐃᔭᖅᑎᓪᓚᕆᐅᔪᓂᓪᓗ. 

 

ᐅᖃᖅᑏ, ᓄᓇᓕᓐᓂ ᑐᙵᕕᖃᖅᑐᐃᑦ ᐸᖅᓴᐃᔨᓄᑦ ᐊᑐᐊᒐᖓᑦ ᕿᒥᕐᕈᔭᐅᒻᒪᑦ ᓱᓕ ᒫᓐᓇ. ᓂᕆᐅᑦᑐᖓ 

ᐋᖅᑭᒋᐊᕆᔾᔪᑏᑦ ᓴᖅᑭᓛᕐᓂᐊᖅᑐᒋᓪᓗᒋᑦ ᒫᑦᓯ 31, 2024-ᒥ. ᑖᓐᓇ ᒪᓕᑐᐃᓐᓇᖅᑐᖅ ᐅᕙᒍᑦ ᑮᓇᐅᔭᓂᒃ 

ᐊᑐᕈᒫᕐᓂᐊᖅᑐᓕᕆᓂᑦᑎᓐᓄᑦ. ᐃᓗᓕᖏᓪᓗ ᑕᐃᒪ ᖃᓄᖅ ᐋᖅᑭᒋᐊᖅᑕᐅᓛᕐᒪᖔᑕ ᐅᖃᕈᓐᓇᙱᑲᓚᐅᖅᑐᖓ 

ᒫᓐᓇ. ᐃᓗᓕᖏᓐᓂᒃ ᓱᓕ ᐅᖃᐅᓯᖃᕈᓐᓇᙱᑲᓚᐅᕋᒪ. ᑕᐃᒃᑯᐊ ᐊᑐᐃᓐᓇᐅᓕᖅᑲᑕ ᓯᐊᒻᒪᒐᒃᓴᐅᓕᕐᓗᑎᒃ 

ᖁᕕᐊᓱᓛᕐᒥᔪᖓ ᒪᓕᒐᓕᐅᖅᑎᐅᖃᑎᑦᑎᓐᓂᒃ ᐅᖃᐅᔾᔨᒋᐊᔅᓴᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᓂᕆᐅᒋᓂᐊᖅᐸᒃᑲ ᖃᑯᒍ 

ᐋᖅᑭᒋᐊᖅᑎᑦᓯᓂᖏᓐᓂᒃ ᖃᐅᔨᒪᓂᐊᕋᒪ. (ᑐᓵᔨᑎᒎᓕᖅᑐᖅ) ᒥᓂᔅᑕᑦᑕᐅᖅ ᐃᖅᑲᐅᒪᒻᒪᑦ 

ᐅᖃᐅᓯᕆᖃᑦᑕᖅᓯᒪᒻᒥᒐᒃᑯ ᐊᑕᐅᓯᐊᕐᓇᒍ ᐱᒻᒪᕆᐊᓘᓂᖓᑦ ᐱᐅᓯᕚᓪᓕᑎᑦᑎᒋᐊᕐᓂᐅᑉ ᐸᖅᓴᐃᔾᔪᑎᓂᒃ 

ᐅᑭᐅᖅᑕᖅᑐᒥ. ᐊᒻᒪᓗᑦᑕᐅᖅ, ᖃᖓᑕᓲᑕᖃᐃᓐᓇᓕᕐᓗᓂ ᑕᒫᓂ. ᐊᑐᐃᓐᓇᖅᑕᖃᐃᓐᓇᓕᕐᓗᓂ. 

 

ᐱᖓᑦᑎᕐᒥ ᐃᔅᓯᕙᓂᕆᓚᐅᖅᑕᖓᓂ ᒪᓕᒐᓕᐅᕐᕕᒻᒥ ᓯᕗᓕᖅᑎᖓᑦ ᓂᓪᓕᐊᓚᐅᕐᖓᑦ ᐅᖃᖅᑐᓂ ᑕᒪᓐᓇᒎᖅ 

ᐅᑭᐅᖅᑕᖅᑐᖅ ᑭᒃᑯᓐᓄᑦ ᐱᒋᐅᓂᖓ ᐅᐊᑦᑎᔭᐅᒋᐊᖃᕐᓂᖓᓗ ᐅᖃᐅᓯᐅᖃᑦᑕᖅᓯᒪᒻᒪᑦ ᐅᖃᐅᓯᐅᓐᓂᕐᖓᑦ 

ᑲᑎᒪᓂᕆᕋᑖᔪᔭᖏᓐᓂᒃ ᑲᓇᑕᐅᑉ ᓯᕗᓕᖅᑎᖏᑕ.  ᑲᑎᒪᓂᕆᕋᑖᔪᔭᖏᓐᓂᒃ ᑲᓇᑕᐅᑉ ᓯᕗᓕᖅᑎᖏᑦᑕ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᕙᓪᓕᐊᓂᖃᖅᓯᒪᒻᒪᖔᑕ ᐅᖃᖃᑎᖃᖃᑦᑕᖅᑐᑎᒃ ᒐᕙᒪᒃᑯᓐᓂᑦ 

ᐊᐅᓚᑦᑎᔨᐅᔪᓂᒃ ᐊᕐᕌᒍᓕᒫᖅ ᖃᖓᑕᓲᓂᒃ ᓄᓇᕗᒻᒥ ᐱᑕᖃᖅᑎᑦᑎᒋᐊᔅᓴᖅ ᐸᖅᓴᐃᔨᓂᑦ? ᖁᔭᓐᓇᒦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒐ ᐱᓕᕆᖃᑎᖃᖅᓯᒪᔪᖅ 

ᐊᒥᓱᓂᒃ ᐊᑦᑐᖅᑕᐅᓲᓂᒃ ᐊᐅᓚᑦᑎᔨᐅᖃᑕᐅᓲᓂᒃ ᑐᐊᕕᕐᓇᖅᑐᓕᕆᔨᓂᓗ. ᑕᐃᒫᒃ ᕿᒥᕐᕈᐊᕋᓱᓲᖑᔪᒍᑦ ᖃᓄᖅ 

ᐊᔾᔨᒌᙱᑦᑐᓂᒃ ᓄᓇᕗᑉ ᐃᓗᐊᓂ ᐊᑐᐊᒐᕐᓗ ᕿᒥᕐᕈᐊᖅᑕᐅᓪᓗᓂ, ᕿᒥᕐᕈᐊᖅᑕᐅᑎᓪᓗᒍ ᑕᑯᓐᓈᖅᑐᒍ 

ᖃᖓᑕᓲᒃᑯᑦ ᖃᖓᑕᓲᓂᒃ ᐃᑲᔪᖅᓯᖅᑕᐅᓂᕐᒧᑦ ᓄᓇᕗᑉ ᐃᓗᐊᓂ ᐃᓂᑖᖅᑎᑕᐅᔪᖃᕐᓗᓂ ᖃᖓᑕᓲᒥᒃ. ᑕᒪᓐᓇ 

ᕿᒥᕐᕈᐊᖃᓯᐅᑎᓯᓐᓈᖅᑕᕗᑦ. ᐊᖅᑭᑦᑕᐅᒐᔭᖅᑐᖅ ᖃᓄᖅ, ᐊᑲᐅᓛᖑᑎᑕᐅᒐᓱᓪᓗᓂ ᐅᐸᒋᐊᓕᖏᓐᓄᑦ. ᑖᓐᓇ 

ᐅᖃᐅᓯᐅᔪᖅ ᐊᔾᔨᒌᙱᑦᑐᓄᑦ ᒫᓐᓇ. 

 

ᐅᑭᐅᖅᑕᖅᑑᕐᓗ ᐅᐊᑦᑎᔭᐅᒋᐊᖃᕐᓂᖓ ᑖᓐᓇ ᐅᖃᐅᓯᓪᓚᕆᐊᓘᖃᑦᑕᖅᓯᒪᓕᕐᖓᑦ ᓄᓇᕐᔪᐊᓕᒫᕐᒥ. ᐱᓕᕆᕕᒐ 

ᓱᓕ ᑲᔪᓰᓐᓇᖅᑯᖅ ᒐᕙᒪᓂᒃ ᖁᓕᕇᕈᓘᔭᕐᓂᒃ ᐱᓕᕆᖃᑎᖃᖅᑐᓂ. ᐊᒻᒪᓗᑦᑕᐅᖅ, ᒫᓐᓇ ᐅᖃᕈᒪᕋᑖᕐᒥᔪᖓ 

ᐊᑲᐅᓂᖓᓂᒃ ᐊᑭᑦᑐᕋᐅᑎᖃᑎᖃᒻᒪᕆᑉᐸᓕᕋᑦᑕ ᐊᒥᑦᑐᕐᒥ ᒪᓕᒐᓕᐅᖅᑎᕗᑦᑕᐅᖅ ᑖᔅᓱᒥᖓ 

ᑐᔅᓯᕌᖃᖃᑦᑕᖅᓯᒪᒻᒪᑦ. ᑭᓯᐊᓂ ᒫᓐᓇ ᑐᔅᓯᕋᕈᓐᓇᙱᑲᓚᐅᖅᑑᒐᓗᐊᖅ ᑭᓯᐊᓂᓕ ᑖᓐᓇ ᑕᑯᓐᓈᖅᓯᒪᔭᕗᑦ ᖃᓄᖅ 

ᓯᕗᒻᒧᐊᑦᑎᒋᐊᕈᓐᓇᕐᒪᖔᑦᑎᒍᑦ. ᐱᖃᓯᐅᑎᓯᓐᓈᖅᑐᒍ ᐅᑭᐅᖅᑕᖅᑐᖅ ᐅᐊᑦᑎᔭᐅᒋᐊᖃᕐᓂᖓ ᐊᒻᒪᓗᑦᑕᐅᖅ 

ᑐᐊᕕᕐᓇᖅᑐᓕᕆᖃᑦᑕᕆᐊᖃᕐᓂᕗᑦ ᓄᓇᕗᑉ ᐃᓗᐊᓂ. ᑖᓐᓇ ᑲᔪᓰᓐᓇᖅᑐᖅ ᐅᖃᐅᓯᕇᓐᓇᖃᑦᑕᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᐊᓕᐊᓇᐃᑦ ᑖᒃᑯᐊ ᑲᒪᒋᔭᐅᓇᓱᓕᕐᒪᑕ ᒐᕙᒪᒃᑯᓐᓂ ᐱᒻᒪᕆᐅᖕᒪᑕ. 

ᕿᓂᖅᑐᖃᓕᖅᑎᓪᓗᒍ ᐊᒃᓱᕈᕐᓇᓪᓚᑦᑖᖃᑦᑕᕐᒪᑦ. ᓄᓇᕗᑦ ᐱᓗᐊᙳᐊᖅᑐᒥᒃ ᐅᑭᐅᒃᑯᑦ.  

 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑭᖑᓪᓕᖅᐹᒥᒃ ᑖᓐᓇ ᐅᖃᐅᓯᕆᒐᒃᑯ ᐅᐱᕐᖔᒃᑯᑦ ᐃᔅᓯᕙᓂᕆᔪᔭᖓᓂᒃ 

ᒪᓕᒐᓕᐅᕐᕕᐅᑉ ᖃᐅᔨᔪᒻᒥᒐᒪᑦᑕᐅᖅ ᐅᖃᖃᑎᒌᒍᑕᐅᓯᒪᒻᒪᑕᒎᖅ ᑕᒪᓐᓇ ᓄᓇᕗᒻᒥ ᕼᐊᒻᓚᐃᑦ 

ᑲᑐᔾᔨᖃᑎᒌᖏᓐᓂᒃ ᓴᖅᑭᖅᓯᒐᓱᐊᖅᑐᑎᒃ ᐸᖅᓴᐃᔨᓄᑦ ᑎᒥᐅᔪᒥᒃ ᓄᓇᕗᒻᒥ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᓐᓇ ᖃᓄᐃᓕᖓᓕᕐᒪᖔᖅ ᐱᓕᕆᐊᖑᒐᓱᐊᖅᑐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒐ ᓱᓕ 

ᐱᓕᕆᖃᑎᖃᖅᐸᑦᑐᖅ ᓄᓇᕗᒻᒥ ᕼᐊᒻᓚᐃᑦ ᑲᑐᔾᔨᖃᑎᒌᖏᓐᓂᒃ. ᑖᔅᓱᒧᖓᑐᐊᖑᙱᑦᑐᖅ ᐊᓯᖏᓐᓂᓗᑦᑕᐅᖅ 

ᐱᓕᕆᐊᖃᖅᑐᑕ.  

 

ᐅᖃᖅᑏ, ᑲᔪᖏᑦᑎᐊᖅᑐᖓ ᒪᐃᔭᓂᒃ ᑲᑎᖃᑎᖃᓛᕐᓂᐊᕆᐊᔅᓴᖅ ᑲᑎᒪᓂᕆᓛᖅᑕᖓᓂᒃ ᒫᓐᓇᕈᓘᓛᓕᕐᒥᔪᖅ. 

ᑖᓐᓇᑦᑕᐅᖅ ᐅᖃᐅᓯᐅᓛᕐᒥᒻᒪᑦ ᖃᐅᔨᒪᓇᒻᒪᕆᒻᒪᑦ. ᑖᓐᓇᓗ ᐅᖃᐅᓯᕆᒃᑲᓐᓂᓛᕋᑦᑎᒍᑦ ᑲᔪᖏᑦᑎᐊᖅᑯᖓ 

ᐊᓯᖏᓐᓂᓪᓗ ᑲᑎᒪᓂᕐᒥᒃ. 

 

ᐅᖃᖅᑏ, ᒫᓐᓇ ᐊᐅᔭᐅᕋᑖᑦᑎᐊᓚᐅᖅᑐᖅ ᐊᖏᔪᐊᓗᒻᒥᒃ, ᐃᓛᒃ, ᐃᓄᒋᐊᕌᓗᐃᑦ ᐅᑭᐅᖅᑕᖅᑐᒥ 

ᐱᓕᕆᖃᑎᒌᑦᑐᐃᑦ ᑲᑎᒪᔪᒻᒪᑕ ᐃᖃᓗᓐᓂ ᐊᑐᐊᒐᓕᕆᔨᕈᓘᔭᐃᓪᓗ ᐊᔾᔨᒌᙱᑦᑐᓂᒃ ᒐᕙᒪᓃᙶᖅᑐᐃᑦ 

ᑭᒡᒐᖅᑐᐃᔨᖃᖅᑐᑎᓪᓗ ᐊᒥᐊᓕᑲᒃᑯᓐᓂᙶᖅᑐᓂᒃ ᐊᓯᖏᓐᓂᓪᓗ. 

 

ᐅᖃᖃᑎᒌᑦᑎᐊᓪᓚᕆᑦᑎᐊᓘᔪᒻᒪᑕ ᐃᑲᔪᖅᓯᖅᑕᐅᒃᑲᓐᓂᖁᔨᓪᓗᑎᒃ ᑮᓇᐅᔭᖃᖅᑎᑦᑎᒃᑲᓐᓂᕋᓱᐊᖁᔭᐅᓪᓗᑎᑦ 

ᐸᖅᓴᐃᓂᕐᒧᑦ. ᓄᓇᕗᑉ ᑕᕝᕙᓂ ᓴᖅᑭᔮᑦᑎᐊᖅᑐᐊᓘᓚᐅᖅᑐᖅ, ᐊᒻᒪ ᑲᓇᑕ ᐃᓘᓐᓇᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐅᖅᑯᕐᒥᐅᒧᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 609 - 6(2): ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᒋᔭᐅᓲᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ. ᐅᖃᖅᑎᑦᑎᔩ, ᒫᓐᓇ ᓇᖏᖅᓯᔾᔪᑎᖃᖅᑐᖓ ᐊᐱᖅᓱᕈᒪᓪᓗᖓ 

ᐃᑯᖓ ᐅᑎᕆᐊᖅᑎᒍᒪᓪᓗᒍ ᒥᓂᔅᑕᖓᑦ ᕼᐊᒻᓚᓕᕆᔨᒃᑯᑦ, ᐅᑎᕆᐊᖃᑎᒋᑲᐃᓐᓇᕈᒪᓪᓗᒍ ᐊᐱᖅᓲᑎᒋᔪᒪᔭᕋ ᐅᓇ 

ᐅᓪᓗᒥᐅᔪᖅ ᐱᔾᔪᑎᖃᖅᑐᖅ ᑕᒪᒃᑯᐊ ᑐᐊᕕᕐᓇᖅᑐᐃᑦ ᓄᓇᓕᓐᓂ ᐊᑐᖅᑕᐅᓯᒪᔪᑦ. ᑕᐃᒪ ᖃᐅᔨᒪᒐᑦᑕ ᐊᕐᕌᒎᒃ 

ᒪᕐᕉᕈᕆᐊᓯᖅᑰᖅᑑᒃ ᑕᑉᐹᓂ ᑲᖏᖅᑐᒑᐱᒻᒥ ᐊᔅᓱᕈᕐᓇᖅᑐᖅᓯᐅᓚᐅᖅᓯᒪᒻᒪᑕ. ᑖᓐᓇ ᐱᔾᔪᑎᒋᓪᓗᒍ ᑕᐃᒪᓗ 

ᐅᑭᐅᖅ ᐅᑭᐅᖅᐸᓪᓕᐊᓕᕆᓪᓗᓂ. 

 

ᑕᐃᒪᐃᓐᓂᑯᖓᓄᑦ ᐅᖃᖅᑏ, (ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑲᖏᖅᑐᒑᐱᒻᒥᐅᑕᐃᑦ 

ᑐᐊᕕᕐᓇᑐᒃᑰᓚᐅᖅᓯᒪᒻᒪᑕ ᐱᒻᒪᕆᐊᓗᓐᓂᒃ ᐊᐱᔪᐊᓘᖃᑦᑕᖅᑐᓂᓗ ᐊᒻᒪᓗ ᐃᖏᕐᕋᓲᓂᒃ ᓱᓇᒃᑯᑖᖃᑦᑎᐊᕋᑎᒃ, 

ᐅᖅᓱᐊᓗᒻᒧᓪᓗ ᐊᑲᐅᙱᓕᐅᕈᑎᖃᖅᑐᑎᒃ ᐊᓯᖏᓐᓂᓗᑦᑕᐅᖅ. ᑕᐃᒫᓪᓗ ᑐᐊᕕᕐᓇᖅᑐᕐᒦᓕᕐᓂᕋᖅᑐᑎᒃ 

ᐅᖃᕆᐊᖃᒻᒪᕆᔪᒻᒪᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑭᓱᓂᒃ ᐃᓕᓐᓂᕐᒪᖔᑕ? ᑕᐃᔅᓱᒪᙵᐅᔪᔪᖅ ᐊᑐᖅᑕᐅᔪᔪᓂᒃ ᐊᒻᒪ 

ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᓕᕆᕕᖓᑦ ᐃᖅᑲᓇᐃᔭᖃᑎᖃᖅᓯᒪᒻᒪᖔᖅ ᑲᖏᖅᑐᒑᐱᒻᒥᐅᑦ ᕼᐊᒻᓚᒃᑯᖏᓐᓂᒃ 

ᑐᐊᕕᕐᓇᖅᑐᓄᑦ ᐸᕐᓇᐅᑎᓕᐅᕐᓂᕐᒥᒃ ᐱᓕᒻᒪᓴᐃᓪᓗᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓗ ᒪᓕᒐᓕᐅᖅᑎ ᑕᕝᕗᖓ ᐊᐱᖅᓱᕐᓂᖃᕐᒪᑦ. 

ᐊᒻᒪ ᐅᖃᖅᑏ, ᑕᒪᓐᓇ ᐅᑎᕆᐊᑲᐃᓐᓇᖃᑦᑕᕐᓂᖅ ᑭᖑᒧᑦ ᕿᒥᕐᕈᒐᓱᐊᖃᑦᑕᖅᓱᑕ ᖃᓄᐃᑦᑐᓂᒃ ᐊᑐᓚᐅᕐᒪᖔᑦᑕ 

ᑕᒪᓐᓇ  



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒋᔭᕗᑦ ᐊᒻᒪᓗ ᐱᓕᕆᕝᕕᒋᔭᕋ ᐊᑐᖅᓯᒪᔭᕐᒥᓂᒃ ᐃᓕᑉᐹᓪᓕᕈᑎᖃᐃᓐᓇᕋᓱᐊᖏᓐᓇᐅᔭᖅᑐᑦ. ᐊᒻᒪᓗ ᑖᒃᑯᐊ 

ᓄᓇᓖᑦ ᐱᔨᑦᓯᕋᐅᑎᓂᑦᑕᐅᖅ ᐊᑐᐃᓐᓇᐅᕕᐅᖃᑦᑕᕋᓗᐊᕐᒥᒻᒪᑕ ᕼᐊᒻᓚᒃᑯᑦ, ᕼᐊᒻᓚᒃᑯᓐᓄᓪᓗ ᐱᓕᕆᔩᑦ 

ᖃᓄᖅᑑᖃᑎᒌᑦᓱᑎᒃ ᑕᒪᒃᑯᓄᖓ ᑐᐊᕕᕐᓇᖅᑐᒧᑦ ᑎᑭᓚᐅᖅᑳᖅᑎᓐᓇᒋᑦ. 

 

ᐅᖃᖅᑎᑦᓯᔩ, ᑕᒪᒃᑯᐊ ᐱᓕᒻᒪᒃᓴᓂᖅ ᐊᒻᒪᓗ ᖃᓄᖅ ᖃᐅᔨᒪᕙᓪᓕᐊᒋᐊᖃᕐᒪᑕ ᑖᒃᑯᐊ ᐊᑐᖅᑕᐅᖏᓐᓇᕐᒥᔪᐃᑦ 

ᐊᒻᒪᓗ ᓄᓇᓖᑦ ᖁᓖᑦ ᐅᐸᒃᑕᐅᒍᒫᕐᓂᐊᖅᓱᑎᒃ ᑕᕝᕙᓂ 2023-2024 ᐃᓗᐊᓂ ᑭᓯᐊᓂ ᑖᒃᑯᐊ ᕼᐊᒻᓚᐃᓪᓗ ᐊᒻᒪ 

ᒐᕙᒪᒃᑯᑦ ᑐᑭᓯᐅᒪᖃᑦᑕᐅᑦᑎᒋᐊᒃᑲᓐᓂᕈᓐᓇᕐᓂᕐᒥᓂᒃ ᐊᒻᒪᓗ ᑕᒪᒃᑯᐊ ᐱᖁᑏᑦ ᖃᓄᖅ 

ᐃᖏᕐᕋᑦᓯᐊᒃᑲᓐᓂᕈᓐᓇᙱᒃᑲᓗᐊᕐᒪᖔᑕ ᐃᓚᒃᓴᖏᓪᓘᓐᓃᑦ ᓇᑭᑦ ᑎᑭᓴᖅᑕᐅᒋᐊᖃᖃᑦᑕᖅᑎᓪᓗᒋᑦ ᑖᓐᓇ 

ᐊᑐᖅᑕᐅᓚᐅᖅᑐᖅ ᐆᑦᑑᑎᒋᑐᐃᓐᓇᕐᓗᒍ ᑕᒪᓐᓇ ᑐᑭᓯᕚᓪᓕᕈᑎᒋᓚᐅᖅᑕᕗᑦ ᐊᒻᒪᓗ ᓯᕗᓂᑦᑎᓐᓄᑦ 

ᐸᕐᓇᒋᐊᓪᓚᒃᑲᓐᓂᕈᓐᓇᕐᓂᐊᕆᓪᓗᑕ ᑕᐃᒪᐃᑦᑐᒧᑦ ᑎᑭᑕᐅᒃᑲᓐᓂᕐᓂᕈᑦᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ. ᑭᓯᐊᓂ ᑐᑭᓯᑦᑎᐊᙱᑦᑐᖓ ᐅᓇ ᐃᓕᓐᓂᐊᖅᑎᑦᑎᓂᖃᓚᐅᕐᒪᖔᔅᓯ ᐅᕝᕙᓘᓐᓃᑦ 

ᐃᓕᓐᓂᐊᖅᑎᑦᑎᓂᐊᕐᓂᕐᒥᒃ ᓄᓇᓕᓐᓄᑦ ᑕᓪᓕᒪᓄᑦ ᑖᓐᓇ ᓇᓕᐊᓐᓅᖓᒻᒪᖔᖅ ᑐᑭᓯᒃᑲᓐᓂᕈᒪᔭᕋ.  

 

ᐅᖃᖅᑏ, ᑕᑉᐱᑯᖓ ᑲᖏᖅᑐᒑᐱᒻᒧᑦ ᐳᓛᕆᐊᖅᓯᒪᑎᓪᓗᖓ ᐅᖃᐅᑕᐅᖃᑦᑕᖅᓯᒪᒻᒪᑦ ᑖᓐᓇ 

ᐃᓱᒫᓗᒋᔭᐅᓪᓚᕆᑦᑐᓂ ᓄᓇᓕᖓᓐᓂ ᑕᑉᐱᑲᓂ. ᑕᒪᒃᑯᐊ ᐱᓗᐊᙳᐊᕐᒥᔪᖅ ᐊᑲᐅᓈᙱᒍᑎᒋᔪᒥᒃ ᐅᖅᓱᐊᓗᒻᒧᑦ 

ᑐᑭᓯᓂᖃᑎᒌᓐᓂᓚᐅᕋᑦᑕ ᑕᐅᕙᓂ ᐊᕐᕌᒍᑉ ᐅᖓᑖᓅᓕᖅᑐᖅ ᐅᖅᓱᐊᓗᓪᓚᑦᑖᕐᒥᒃ ᐃᓪᓗᓯᐅᑎᓄᑦ ᑕᒪᒃᑯᓄᖓ 

ᐅᖁᒪᐃᑦᑐᖅᓯᐅᑎᓄᓪᓗ ᐱᑕᖃᙱᑦᑐᒥᓂᐅᒋᐊᖓᓂᒃ. ᑕᒪᓐᓇ ᐱᖅᓯᕐᓂᐊᓗᒻᒧᑦ ᐊᐱᓗᐊᕐᓂᕐᒧᑦ 

ᑕᐃᒪᐃᒍᑎᖃᓚᐅᕐᒪᑦ. 

 

ᑕᐃᒪᓕ ᐅᖃᖅᑏ, ᒥᓂᔅᑕ ᓇᓗᓇᐃᕈᓐᓇᖅᐹ ᖃᓄᖅ ᐊᐅᓚᔾᔭᔅᓯᒪᒻᒪᖔᑕ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 

ᐃᓕᖅᑯᓯᕆᓯᒪᔭᖓᓂᒃ? ᑕᒪᓐᓇ ᐊᑑᑎᓚᐅᖅᑎᓪᓗᒍ ᑕᐃᒪᐃᒃᑲᓐᓂᖁᙱᓪᓗᒍ ᐊᓯᖏᓐᓂᓘᓐᓃᑦ ᓄᓇᓕᓐᓂ, 

ᖃᓄᐃᓕᐅᕆᐊᖅᓯᒪᒃᑲᓐᓂᕈᑕᐅᒻᒪᖔᖅ ᑐᑭᓯᒍᒪᓪᓗᒍ ᐊᐱᖅᑯᑎᒋᕙᕋ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᑲᓂ 2022−2023-ᖑᑎᓪᓗᒍ ᐅᑯᐊ ᓄᓇᓖᑦ 

ᐅᐸᒃᑕᐅᓚᐅᖅᑐᑦ ᑐᐊᕕᕐᓇᖅᑐᓕᕆᓂᕐᒧᑦ ᐱᓕᒻᒪᒃᓴᒋᐊᖅᑎᑕᐅᓪᓗᑎᒃ ᐃᓕᓐᓂᐊᖅᑎᑕᐅᓪᓗᑎᒃ: ᐃᒃᐱᐊᕐᔪᒃ, 

ᑲᖏᖅᑐᒑᐱᒃ, ᐃᖃᓗᐃᑦ, ᑭᒻᒥᕈᑦ, ᐸᖕᓂᖅᑑᖅ, ᓴᓂᑭᓗᐊᖅ, ᑲᖏᖅᓯᓂᖅ, ᑎᑭᕋᕐᔪᐊᖅ, ᑰᒑᕐᔪᒃ ᐊᒻᒪᓗ 

ᖁᕐᓗᖅᑑᖅ. ᐊᒻᒪᓗ 2023-24 ᐃᓗᐊᓂ ᐊᓯᖏᓐᓄᑦ ᖁᓕᓄᑦ ᓄᓇᓕᖕᓅᕋᓱᐊᕐᓂᐊᖅᑐᑦ.  

 

ᑭᓯᐊᓂ, ᐅᖃᖅᑏ, ᑕᒪᒃᑯᐊ ᑲᖏᖅᑐᒑᐱᒻᒥ ᐅᖅᓱᐊᓗᓕᕆᐅᑎᖏᑦ ᕿᒥᕐᕈᔭᐅᑦᓯᐊᓚᐅᕐᒪᑕ ᐊᒻᒪᓗ 

ᐊᖅᑭᒋᐊᕈᑎᓂᒃ ᐱᒋᐊᕈᑕᐅᒪᐅᖅᓱᑎᓪᓗ ᑖᒃᑯᐊ ᐊᒻᒪᓗ ᐱᔭᕇᖅᓯᒪᓕᖅᖢᑎᒃ ᑕᐃᑲᓂ 2022 ᐅᖅᓱᐊᓗᐃᑦ 

ᑎᑭᓚᐅᖅᑎᓐᓇᒋᑦ ᑖᓐᓇ ᐋᖅᑭᒃᑕᐅᒍᓐᓇᓚᐅᕐᒪᑦ ᐊᒻᒪᓗ ᐃᓛᒃ, 2023 ᐊᐅᔭᖓᓂᒃ ᑕᐃᑯᖓ ᐅᖅᓱᐊᓗᐃᑦ 

ᑕᕝᕙᓂ ᑎᑭᑉᐸᓪᓕᐊᓕᕐᒪᑕ ᓈᒻᒪᓈᕈᑎᓯᒪᕗᖅ ᑖᒃᑯᐊ ᐊᖅᑭᒋᐊᖅᓯᒪᔪᓂᒃ ᐅᖅᓱᐊᓗᓕᕆᐅᑎᖏᑦ ᐊᑐᕈᓐᓇᖅᓯᒻᒪᑕ 

ᐊᔾᔨᒌᙱᑦᑐᓂᒃ ᐅᖅᓱᓂᒃ ᑕᐃᑲᓂ ᑲᖏᖅᑐᒑᐱᒻᒥ. ᖁᔭᓐᓇᒦᒃ, ᐅᖃᖅᑏ, 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᖅᑕᐃᑦ ᐊᑲᐅᓯᕚᓪᓕᕈᑎᒋᓯᒪᒻᒪᑦ ᑭᖑᓂᐊᒍᑦ. 

ᑕᐃᒪᓕ ᑕᕝᕙᓂ ᑲᖏᖅᑐᒑᐱᒻᒥ ᐃᒫᒃ ᓄᓇᓕᐸᐅᔭᓪᓚᕆᐅᓪᓗᓂ ᑕᐃᒪᐃᙱᑦᑑᒐᓗᐊᖅ, ᐊᒻᒪᓗᑦᑕᐅᖅ 

ᐊᑐᐃᓐᓇᔅᓴᓂᒃ ᐃᑲᔫᑎᔅᓴᓂᒃ ᐱᑕᖃᓗᐊᙱᓐᓂᑯᖓ ᐱᔾᔪᑎᒋᓪᓗᒍ. ᑕᐃᑲᓂ ᐳᓛᕐᓂᖃᖅᑎᓪᓗᖓ, ᐅᓇᑦᑕᐅᖅ 

ᐃᓱᒫᓗᓇᖅᑐᖅ ᓴᖅᑭᖅᑕᐅᓚᐅᕐᒥᒻᒪᑦ ᕼᐊᒻᓚᖏᓐᓂᒃ, ᑕᒪᓐᓇ ᑮᓇᐅᔭᓂᒃ ᐊᑐᕐᔪᐊᖅᓯᒪᓕᓚᐅᕐᒪᑕ ᑕᐃᔅᓱᒪᓂ, 

ᐊᑐᓗᐊᖅᓯᒪᓂᑯᖏᓐᓄᑦ ᑐᐊᕕᕐᓇᖅᑐᓕᕆᑲᑕᑦᑐᑎᑦ ᓄᓇᓯᐅᑏᑦ ᐃᖏᕐᕋᔾᔪᑎᑦᑕᐃᑦ ᐱᔾᔪᑎᒋᓪᓗᒋᑦ. 

ᐅᓪᓗᒥᒧᑦ ᑎᑭᑐᒍ, ᑮᓇᐅᔭᖅᑐᕈᑏᑦ ᑮᓇᐅᔭᖅᑐᕈᑎᖏᓐᓄᑦ ᐊᑐᓗᐊᖅᓯᒪᓂᕐᒧᑦ ᑲᑕᒍᑎᒋᓯᒪᒃᑲᓂᕐᖓᒍ ᑖᓐᓇ 

ᐱᔾᔪᑎᒋᓪᓗᒍ ᐊᑦᑐᖅᑕᐅᓂᖅᑕᖃᓪᓚᕆᓯᒪᒻᒪᑦ ᐊᖏᔪᐊᓗᒻᒥᒃ ᑮᓇᐅᔭᓂᒃ, ᐅᓐᓄᑯᓪᓗ 24-ᓂᓪᓗ ᐃᑲᕐᕋᓂᒃ 

ᐱᓕᕆᖃᑦᑕᖅᑐᑎᒃ ᐃᒪᐃᑦᑑᓕᔪᒻᒪᑕ. 

 

ᑕᐃᒪᐃᓐᓂᑯᖓᓄᑦ ᐅᖃᖅᑏ, (ᑐᓵᔨᑎᒎᓕᖅᑐᖅ) ᑖᓐᓇᖃᐃ ᒥᓂᔅᑕᕆᔭᐅᔪᖅ ᑮᓇᐅᔭᖅᑎᒍᑦ ᓇᓗᓇᐃᖅᓯᔪᓐᓇᖅᐸ, 

ᑮᓇᐅᔭᖅᑎᒍᑦ ᐃᑲᔪᕈᓐᓇᕐᓂᐊᕐᒪᖔᖏᑦ ᕼᐊᒻᓚᒃᑯᓐᓂᒃ, ᑮᓇᐅᔭᖅᑐᕈᑎᒋᓚᐅᖅᑕᖏᑦ ᐅᑎᖅᑎᑕᐅᔪᓐᓇᕐᓂᐊᕐᒪᑕ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐱᓕᕆᕕᑉᐳᑦ ᑕᒪᑐᒥᖓ 

ᕿᒥᕐᕈᓇᒃᑲᓐᓂᕆᐊᓖᑦ. ᓂᕆᐅᓇᖏᑦᑐᒧᑦ ᑎᑭᑕᐅᑳᓪᓚᖃᑦᑕᕐᒪᑕ ᕼᐊᒻᓚᒃᑯᑦ ᑕᒪᓐᓇ 

ᕿᒥᕐᕈᓇᒃᑲᓐᓂᕆᐊᖃᖅᑕᕗᑦ. ᐃᖅᑲᓇᐃᔭᖃᑎᒋᓇᓱᖃᑦᑕᖅᑐᒍᑦ ᐊᑐᓂ ᕼᐊᒻᓚᒃᑯᑦ, ᑮᓇᐅᔭᓕᕆᓂᕐᓗ ᑕᒪᓐᓇ 

ᐱᓪᓗᒍ. ᐊᒻᒪᓗ ᑕᐃᒃᑯᐊ ᐊᕐᕌᒍᑕᒫᑦ ᑮᓇᐅᔭᖅᑖᕆᖃᑦᑕᖅᑕᖏᑦ, ᖃᓄᐃᑦᑑᓂᖏᑦ ᒪᓕᒡᓗᒋᑦ. ᑕᒪᓐᓇ 

ᐃᖅᑲᓇᐃᔭᖅᑎᓄᑦ ᐅᖃᐅᓯᕆᔭᕆᐊᖃᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᓯᒪᐃᓚᒃ. 

 

ᐊᐱᖅᑯᑦ 610 - 6(2): ᑳᓐᓄᐊᒃᑯᑦ ᑮᓇᐅᔭᖁᑎᖏᑦ ᐱᔪᓐᓇᑦᑎᐊᖅᑐᓄᑦ ᓴᓇᕝᕕᑦᑎᓐᓄᑦ ᐱᕙᓪᓕᐊᓂᖓ 

(ᓯᒪᐃᓛᒃ) 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᖏᑦᑐᖅ) ᐅᖃᖅᑎᑦᓯᔩ, ᐅᑉᓗᒥ ᐊᐱᖅᓱᒍᒪᔭᕋ ᒥᓂᔅᑕᐅᔪᖅ 

ᓯᓚᑦᑐᓴᕐᕕᒻᒧᑦ.  

 

(ᑐᓵᔨᑎᒍᑦ) ᑖᒃᑯᐊ, ᐅᖃᖅᑏ, ᑲᓇᑕᒥ ᑮᓇᐅᔭᓕᐅᕋᓱᐊᖅᑎᒃᑯᑦ ᑎᒥᖏᑦ, ᑕᖅᑲᒃᑯᓄᖓ ᐱᓕᕆᖃᑕᐅᔪᒻᒪᒻᒪᖔᑦ 

ᓇᓗᓇᐃᖅᓯᓚᐅᕐᒪᑦ ᐅᖃᐅᓯᕆᔭᐅᖁᓪᓗᒍ ᓇᖕᒥᓂᖃᓂᓕᕆᓂᖅ ᑮᓇᐅᔭᓕᐅᕋᓱᐊᕐᓂᒧᓪᓗ ᓯᕗᓪᓕᐅᔾᔭᐃᑦ. ᑖᒃᑯᐊ 

ᑎᒥᐅᔪᑦ ᐊᐅᓚᑕᐅᓂᐊᓕᖅᑐᑦ, ᔨᒥ ᐅᓈᓕᒃ ᖁᕕᐊᓲᑎᒋᕙᒋᑦ.  

 

ᐅᖃᖅᑏ, ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᑐᒃᓯᕋᐅᑎᓂᒃ 

ᓴᖅᑭᑦᑎᐊᖅᐸᑦ ᐊᑕᐅᓯᕐᒧᑦ ᐊᕐᕌᒍᒧᑦ ᐋᖅᑭᑦᓯᒪᓗᑎᒃ ᐅᕝᕙᓘᓐᓃᑦ ᐅᓄᖅᑐᓄᑦ? ᐅᖃᐅᓯᕆᔭᕆᐊᖃᕐᓂᐊᖅᑕᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓᑦ, ᒥᔅᑐ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑕᓐᓇ ᐊᐱᖅᑯᑎᒋᒐᖕᓂ. 

ᐅᖃᖅᑏ, ᐃᓗᓕᑯᓘᔭᖏᓐᓂᒃ ᒫᓐᓇ ᓵᓐᓃᑦᑐᖃᖏᒻᒪᑦ. ᑖᓐᓇ ᒪᓕᒐᓕᐅᖅᑎ, ᐃᓛᒃ ᐃᓗᓕᑯᓘᔭᖃᐅᖅᑐᓂᒃ 

ᐱᓯᒪᓕᕈᒪ ᒪᓕᒐᓕᐅᕐᕕᖕᒧᑦ ᓴᖅᑭᑦᑐᓐᓇᕐᓂᐊᖅᑕᒃᑲ ᑕᐃᒃᑯᐊ ᐅᖃᐅᓯᕆᔭᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᐱᓯᒪᓕᕈᓂ 

ᖃᐃᑦᑎᓂᐊᕐᓂᕋᖅᑲᐅᒻᒪᑦ.  

 

ᐅᖃᖅᑏ, ᑖᓐᓇ ᑲᓐᓄᐊᔅᑯᑦ ᓯᕗᓪᓕᐅᑎᓯᒪᔭᖓᑦᑕ ᐃᓚᖓᑦ. ᑐᑭᒧᐊᕈᑎᓂᒃ ᓴᖅᑭᑦᑎᓯᒪᒻᒪᑕ 

ᐱᓕᒻᒪᒃᓯᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᓂᒃ ᓴᖅᑭᑦᑎᓗᑎᒃ. ᐊᒻᒪᓗ ᑕᖅᑲᐅᖓᐅᒐᒥᒃ ᓯᕗᓪᓕᐅᔾᔨᓂᐊᖅᑐᑦ 

ᐱᓕᕆᐊᖑᖅᑎᑕᐅᓯᒪᔪᓂᒃ ᐊᑐᐃᓐᓇᕈᒃᑲᓐᓂᖁᓪᓗᒋᑦ ᐊᒻᒪᓗ ᓯᕗᕐᖓᓂ ᐃᓕᓐᓂᐊᖅᓯᒪᕙᒌᖅᑐᓂᒃ 

ᐱᑕᖃᕐᓂᐊᒪᑦ, ᐃᓕᓐᓂᐊᕈᑎᒃᓴᓕᐅᕐᓗᑎᒃ ᓱᓇᒃᑯᑖᓄᑦ ᐊᒻᒪᓗ ᐱᖁᑎᕐᔪᐊᓄᑦ ᑮᓇᐅᔭᓕᖅᓯᓗᑎᒃ. ᑕᒪᒃᑯᐊ 

ᖃᒪᓂᒃᑐᐊᒥ ᐃᑲᔪᓪᓚᕆᓐᓂᐊᖅᑐᑦ ᐅᔭᕋᕐᓂᐊᕐᕕᑦ ᑕᐃᑲᓂ ᖃᓂᒋᔭᑯᓗᐊᓃᒻᒪᑦ. 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ? ᑖᒪᒃᑯᓄᖓ ᑐᕌᖓᔪᐃᑦ ᐃᑲᔫᑕᐅᓪᓚᕆᒍᓐᓇᕐᒪᑦ ᓄᓇᕗᒻᒥᐅᓄᑦ, ᐊᒻᒪᓗ 

ᐃᖅᑲᓇᐃᔮᖅᑖᕈᓐᓇᖅᑐᑦ, ᐃᖅᑲᓇᐃᔮᖏᓪᓗ ᐅᓄᖅᓯᒃᑲᓐᓂᕐᓂᐊᖅᑐᑦ ᐃᓱᒪᒋᓪᓗᒋ? 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑐ ᖃᕐᕕᒃ. 

 

ᐊᖏᔪᖅᑳᖅ ᑖᓂᐅ ᑲᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ ᐊᖏᖃᒋᑦᐊᖅᐸᕋ ᑖᓐᓇ ᒪᓕᒐᓕᐅᖅᑎᐅᑉ 

ᑐᒃᓯᕌᕆᔭᖓ. 

 

ᐊᒻᒪᓗ ᑕᐃᒃᑯᐊ ᓯᓚᑦᑐᖅᓴᕐᕕᒃᑯᑦ ᐅᔭᕋᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᕈᑎᒃᓴᓂᖅ ᐊᑐᐃᓐᓇᕈᐃᖃᑦᑕᕐᒪᑦ 

ᓄᓇᕗᒻᒥᐅᓕᒫᓄᑦ, ᐊᒻᒪᓗ ᓯᓚᑦᑐᖅᓴᕐᕕᒃᑯᑦ ᓇᓗᓇᐃᖅᓯᓯᒪᖕᒥᔪᑦ ᐃᓕᓐᓂᐊᖅᑎᑦᑎᔪᒪᓗᑎᒃ 

ᐅᔭᕋᓐᓂᐊᕐᓂᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᑐᕌᖓᔪᓂᒃ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᐄ, ᖁᕕᐊᓇᖅ ᐊᖏᖃᑎᒋᖕᒫᖓ ᑖᔅᓱᒪ ᒥᓂᔅᑕᕆᔭᐅᔫᑉ. 

 

ᐅᖃᖅᑎ, ᑕᐃᒃᑯᐊ ᓇᖕᒥᓂᖁᑎᖃᖅᑎᐅᔪᑦ, ᑎᒥᐅᔪᓪᓗ, ᐱᕕᖃᖅᑐᑦ ᐱᖓᔪᐊᙳᕋᓱᐊᕐᓂᖓᓄᑦ ᓅᕖᕝᕙ 20-ᒥ 

ᐊᒻᒪᓗ ᑮᓇᐅᔭᖅᑎᒍᑦ ᐃᑲᔪᖅᓱᖅᑕᐅᔪᓐᓇᖅᖢᑎᒃ ᒐᕙᒪᑐᖃᒃᑯᑦ ᐅᑭᐅᖅᑕᖅᑐᓕᕆᔨᒃᑯᓐᓄᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐃᖅᑲᓇᐃᔭᑎᖃᕐᓂᐊᕐᓂᕐᒥᒃ ᓯᓚᑦᑐᖅᓴᕐᕕᒃᑯᑦ ᑭᒡᒐᖅᑐᐃᔨᖏᓐᓂᒃ, ᐱᓗᐊᕐᓗᒍ 

ᑕᐃᒃᑯᐊ ᖃᒪᓂ’ᑐᐊᕐᒥᐅᑦ. ᑕᐃᒃᑯᐊ ᐊᑐᐃᓐᓇᕈᐃᓯᒪᖕᒪᑕ ᐱᔨᑦᑎᕈᒥᒃ ᐊᒡᓃᑯ ᐄᒡᒍᑯᓐᓄᑦ ᐊᒻᒪᓗ ᑐᒃᓯᕋᐅᑎᒥᒃ 

ᑲᑎᖅᓱᐃᓗᑎᒃ ᐱᕕᖃᕐᓂᕐᒥᓂᒃ ᐊᑐᕈᓐᓇᕐᓂᐊᕐᒪᑦ ᐱᔾᔮᖏᑉᐸᑕ ᖃᓄᐃᒻᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓᑦ, ᒥᔅᑐ ᖃᕐᕕᒃ. 

 

ᐊᖏᔪᖅᑳᖅ ᑖᓂᐅ ᑲᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᖅᖢᒍ ᑖᓐᓇ ᒥᓕᒐᓕᐅᖅᑎ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᐄ, ᑖᓐᓇ ᐊᐱᖅᑯᑎᒋᔭᐃᑦ ᕿᓂᒃᑲᓐᓂᕈᑎᒋᒍᓐᓇᕐᓂᐊᖅᑕᖓ ᐃᓱᓕᑦᑕᕐᕕᓕᐅᖅᑕᐅᓯᒪᒐᑦᑕᒎᖅ, 

ᐊᒻᒪᓗ ᑖᓐᓇᐅᖕᒥᑎᓪᓗᒍ ᐱᔭᕇᖅᑕᐅᕕᒃᓴᓄᑦ ᐃᒃᑯᐊ ᓈᒻᒪᒃᓯᓕᖅᑕᐅᓯᒪᖕᒪᑕ 

ᕿᒥᕐᕈᓇᖅᑕᐅᒃᑲᓐᓂᕆᐊᖃᓛᖅᖢᑎᒡᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦᒃᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 611 - 6(2): ᓄᓇᓕᑦᑕ ᒐᕙᒪᖏᑦ ᐊᑐᖅᑎᑕᐅᕙᖕᓂᖏᓐᓄᑦ (ᓚᐃᑦᑎᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂᒃ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ. 

 

ᑭᒃᑯᓂᒃᑯᐊ ᓯᑎᒃᑯᑦ, ᕕᓕᔾᔨᒃᑯᑦ, ᐱᖁᔭᕐᔪᐊᖓᓂᒃ ᐊᐅᓚᑦᑎᔪᑦ, ᐃᒃᑯᐊ ᐃᒡᓗᓕᐅᕋᓱᖕᒪᑕ ᑕᒫᓂ ᓄᓇᕗᑦ 3000 

ᐊᖅᑯᑎᒋᔭᐅᓪᓗᓂ? ᑕᐃᓐᓇ ᐅᖃᐅᓯᕆᔭᐅᓚᐅᖅᓯᒪᔪᖅ ᕼᐊᒻᒪᓚᒃᑯᑦ ᑕᐃᒃᑯᐊ ᐊᑐᕈᓐᓇᖃᑦᑕᕐᒪᑕ ᐃᒡᓗᓕᕆᓂᖅ 

ᑕᒪᓐᓇ ᐱᔾᔪᑎᒋᓪᓗᒍ. 

 

ᑖᓐᓇ ᒥᓂᔅᑕ ᐊᐱᕆᒍᒪᔭᕋ ᐅᖃᓪᓚᖃᑎᖃᖃᖅᑕᓯᒪᖕᒪᖔᑦ ᓄᓇᓕᐸᐅᔭᒃᑯᓐᓂᒃ ᐃᖃᓗᖕᓂ, ᐊᒻᒪᓗ ᓄᓇᓕᖕᓂ 

ᓄᓇᕗᒻᒥ ᑲᑐᔾᔨᖃᑎᒌᖏᓐᓄᑦ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂᒃ ᒐᕙᒪᒃᑯᓐᓂᒃ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑐ ᔪᐊᓇᓯ. 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᖕᒪᒍ. ᑕᐃᒃᑯᐊ ᕼᐊᒻᒪᓚᒃᑯᑦ 

ᐱᖁᔭᕐᔪᐊᖓᑦ, ᓯᑎ, ᑕᐅᓐ, ᕕᓕᔾᔨᒃᑯᑦ, ᑕᐃᒃᑯᓂᖓ ᑐᙵᕕᖃᖃᑦᑕᕐᒪᑕ, ᕼᐊᒻᒪᓚᒃᑯᓐᓄᓪᓗ ᑐᙵᕕᒋᔭᐅᓪᓗᓂ.  



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᑖᒃᑯᐊ ᐱᖁᔭᕐᔪᐊᑦ ᐅᖃᐅᓯᕆᔭᐅᕈᓘᔭᖅᓯᒪᖕᒪᑕ ᑕᒪᑐᒪ ᐊᕐᕌᒍᒥᒃ ᐅᖓᑖᓂᓗ, ᐊᒻᒪᓗ ᐱᓕᕆᕕᒃᐳᑦ 

ᓄᓇᕗᑦ ᓄᓇᓖᑦ ᑲᑐᔾᔨᖃᑎᒌᖏᓪᓗ, ᐅᖃᓪᓚᖃᑎᒌᒃᐸᓪᓕᐊᔪᑦ ᐊᒻᒪᓗ ᑕᐃᒃᑯᐊ ᐱᖁᔭᕐᔪᐊᑦ 

ᕿᒥᕐᕈᓇᒃᑕᐅᑎᓪᓗᒋᑦ ᐅᖃᓪᓚᖃᑎᒌᖏᓐᓇᖅᑐᑦ.  

 

ᑕᒪᒃᑯᐊ ᐱᒋᐊᖅᑕᐅᖕᒪᑕ ᐊᕐᕌᒍᓄᑦ ᐊᑕᐅᓯᐅᙱᑦᑐᓄᑦ ᕿᒥᕐᕈᓇᖅᑕᐅᓂᐊᖅᑐᑦ ᐅᖃᓪᓚᖃᑎᒋᔭᐅᑦᑎᐊᖁᓪᓗᒋᑦ 

ᑕᐃᒃᑯᐊ ᐊᒃᑐᖅᑕᐅᓂᐊᖅᑐᑦ, ᐋᖅᑭᒋᐊᖅᓯᓂᐊᕐᓂᖅ ᐱᓪᓗᒍ. ᑕᒪᓐᓇ ᐱᒋᐊᖅᓯᒪᓕᖅᑐᖅ ᐊᒻᒪᓗ 

ᐱᓇᔪᐃᓐᓇᕐᓗᑎᒃᑰᔭᕆᐊᖃᕐᓂᐊᖅᑐᖅ ᐊᒃᑐᖅᑕᐅᓯᒪᔪᐃᑦ ᑕᐃᒃᑯᐊ ᐅᓄᕐᒪᑕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ. ᖃᐅᔨᒪᖕᒪᑦ ᑖᓐᓇ 

ᒥᓂᔅᑕᕆᔭᐅᔪᖅ ᓄᓇᓕᐸᐅᔭᐃᑦ ᐊᑐᖅᑐᐊᕈᒪᔪᑦ ᐊᖏᖅᑕᐅᙱᓪᓗᑎᒃ ᐅᕙᓂ ᐱᖁᔭᕐᔪᐊᓂᒃ 

ᑎᑎᕋᖅᓯᒪᕙᒌᖅᖢᓂ. ᑕᐃᒪ ᒥᓂᔅᑕ ᐊᐱᕆᔪᒪᔭᕋ ᑕᒪᓐᓇ ᐅᖃᐅᓯᕆᔭᐅᕙᓪᓕᐊᓕᖅᑎᓪᓗᒍ ᓴᖅᑭᒃᓯᒪᖕᒪᖔᑦ 

ᐊᒻᒪᓘᓐᓃᑦ ᒥᓂᔅᑕᒧᑦ ᐃᓱᒪᒃᓴᖅᓯᐅᕈᑎᒋᔪᓐᓇᕐᓂᐊᕐᒪᖔᖓᑦ ᐋᖅᑭᒋᐊᖅᑕᐅᖁᓪᓗᒋᑦ ᑕᐃᒃᑯᐊ ᐱᖁᔭᕐᔪᐊᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔭᕐᔪᐊᖅ ᒪᓕᒃᖢᒍ ᑖᒃᑯᐊ ᑲᑎᖦᖢᒋᑦ 

ᐅᓄᕐᓂᕆᔭᖏᑦ ᓄᓇᓖᑦ ᑖᒃᑯᐊ ᐊᖏᔪᐊᓘᖕᒪᑕ ᐊᑐᖅᑐᐊᖅᐸᑕ ᓄᓇᓖᑦ ᒐᕙᒪᒃᑯᖏᑦ ᑭᓯᐊᓂ 75% 

ᐅᖓᑖᓅᕆᐊᖃᙱᑦᑐᖅ ᑮᓇᐅᔭᐃᑦ ᐃᓯᖅᐸᓪᓕᐊᔪᖁᑎᒋᓂᐊᖅᑕᖏᑕ ᐊᑐᕈᒫᖅᑕᖏᓐᓂᒃ ᐊᕐᕋᒍᒥ ᑕᐃᑲᓂ. 

 

ᒪᓕᒐᖃᐅᕐᒥᖕᒪᑦ ᑖᒃᑯᐊ ᓄᓇᓖᑦ ᒐᕙᒪᖏᑕ ᐊᑐᖅᑐᐊᕈᓐᓇᖅᑕᖏᑦ ᒐᕙᒪᐅᕐᒪᑕ. ᓄᓇᓖᑦ ᒐᕙᒪᒃᑯᖏᑦ ᑖᒃᑯᐊ 

ᑕᒫᓂ ᑖᒃᓰᔭᐃᓪᓗᑎᒃ ᒐᕙᒪᐅᖕᒪᑕ ᓄᓇᓕᖕᓂ ᐊᑐᖅᑐᐊᕈᓐᓇᖅᑐᑦ ᐊᑭᑐᓂᖅᓴᖅ. ᑕᐃᒃᑯᐊ ᑖᒃᓰᔭᙱᑦᑐᑦ 

ᕼᐊᒻᓚᐅᔪᑦ ᑕᒪᒃᑯᐊ ᐊᑐᖅᑐᐊᑲᐃᓐᓇᕈᓐᓇᖅᑐᖅ ᐊᕐᕌᒎᑉ ᐊᑕᐅᓯᐅᑉ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ, ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓕᑦᑎᐊᖅᐳᖓ ᒥᓂᔅᑕᐅᑉ ᑭᒡᒍᓯᖓᓄᑦ ᑖᒃᑯᐊ 

ᐊᐱᖅᑯᑎᒐ ᑐᑭᓯᓇᑦᑎᐊᖅᑰᖅᑲᐅᙱᒻᒪᑦ ᐃᓕᓴᖅᓯᔪᖓ ᓄᓇᓖᑦ ᒐᕙᒪᒃᑯᖏᑦ ᑕᐃᒃᑯᐊ ᐊᑐᖅᑐᐊᕈᓐᓇᕐᒪᑕ 

ᑮᓇᐅᔭᓂᒃ ᐊᑐᖅᑐᐊᕐᕕᖕᓂᒃ. ᑭᓯᐊᓂᓕ, ᓯᑎᒃᑯᑦ ᓄᓇᓕᕐᔪᐊᒃᑯᑦ ᓄᓇᓕᖅᐸᐅᔭᐃᑦ ᑖᒃᑯᐊ ᐊᑎᓕᐅᖅᓯᒪᔪᑎᒍᑦ 

ᐋᒃᑲ, ᐃᓱᒪᒃᓴᖅᓯᐅᕈᑎᑎᒍᑦ ᓂᕈᐊᕈᑎᖃᕆᐊᖃᕐᒪᑕ ᐃᓄᖁᑎᒋᔭᖏᑦ ᑕᐃᒪᓐᓇ ᐊᑐᖅᑐᐊᕐᓂᐊᖅᑎᓪᓗᒋᑦ. 

 

ᑭᖑᓪᓕᖅᐹᖅ ᐊᐱᖅᑯᑎᒐ, ᐅᖃᖅᑏ, ᑖᒃᑯᐊ ᐱᖁᔭᕐᔪᐊᑦ ᓄᓇᓖᑦ ᒐᕙᒪᖏᑦ ᐱᓪᓗᒋᑦ ᑕᒪᒃᑯᐊ ᓄᓇᕗᑦ 

ᒐᕙᒪᒃᑯᖏᓐᓂᒃ ᐊᑐᖅᑐᐊᕈᓐᓇᕐᒪᑕ.  

 

ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ ᑮᓇᐅᔭᓕᕆᔨᒃᑯᑦ ᑕᓚᕖᓴᒃᑯᑦ ᑲᑎᒪᑎᓪᓗᒋᑦ ᖁᓪᓕᒃᑯᑦ ᑕᐃᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᖁᓪᓕᒃᑯᓐᓂᒃ ᐊᑐᖅᑐᐊᖅᑎᑦᑎᓐᓂᕐᒪᑕ ᕿᑐᕐᖏᐅᙱᖦᖢᑎᒃ ᕿᑐᕐᖏᐅᙱᑦᑐᓂᒃ ᑮᓇᐅᔭᓂᒃ 

ᐅᕝᕙᓘᓐᓃᑦ ᐊᑭᑭᑦᑐᒻᒪᕆᐅᓪᓗᓂ ᕿᑐᕐᖏᐅᕈᑎᖓᑦ. ᑖᒃᑯᐊ ᐊᑭᑐᔪᐊᓘᓕᕐᒪᑕ ᑭᓱᑐᐃᓐᓇᐃᑦ ᐊᑭᑐᔪᐊᓘᓕᕐᒪᑕ 

ᐊᑐᖅᑐᐊᕐᓗᓂᓘᓐᓃᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓᑦ ᑖᒃᑯᐊ ᐃᓱᒪᒃᓴᖅᓯᐅᖅᓯᒪᒻᒪᖔᑕ ᕿᑐᕐᖏᐅᖅᑎᑦᑎᔪᓐᓇᕐᓂᐊᕐᒪᖔᑕ 

ᐊᒃᐸᓯᒃᑐᒥᒃ ᐃᖃᓗᐃᑦ ᓄᓇᓕᖅᐸᐅᔭᖓᓄᑦ ᐊᑐᖅᑐᐊᕐᓂᐊᖅᑎᓪᓗᒋᑦ ᓄᓇᓕᕆᔾᔪᑎᒃᓴᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔭᐅᖅᑲᐅᒐᒪ ᑐᐊᕕᕐᓇᖅᑐᖅ 

ᑮᓇᐅᔭᖁᑎᖏᓐᓂᒃ ᕼᐊᒻᓚᒃᑯᓐᓄᑦ ᐊᑐᖅᑕᐅᖃᑦᑕᖅᑐᓂᒃ. ᑖᒃᑯᐊ ᑖᓐᓇ ᐱᓕᕆᕕᕗᑦ ᑐᓂᓯᔪᓐᓇᕐᒪᖔᑦ. 

ᑭᓯᐊᓂᓕ, ᐅᖃᖅᑏ, ᕿᒥᕐᕈᓇᒃᖢᒋᑦ ᑕᐃᒃᑯᐊ ᐱᓕᕆᕕᕗᑦ ᓴᓂᕐᕙᐃᓯᒪᖕᒪᑕ ᑮᓇᐅᔭᓂᒃ ᓄᓇᓖᑦ ᒐᕙᒪᖏᑕ 

ᓄᓇᓕᕆᔾᔪᑎᒃᓴᖏᓐᓄᑦ ᑮᓇᐅᔭᒃᑯᕕᓕᕆᓂᕐᒧᑦ ᑖᒃᑯᐊ ᐅᖃᖃᑎᖃᕆᐊᓖᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᖕᓂᒃ. ᑖᒃᑯᐊ ᐃᓱᒪᒃᓴᖅᓯᐅᖃᓯᐅᑎᔭᕆᐊᖃᕐᒪᑕ.  

 

ᑕᒪᒃᑯᐊᓗ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᖅ ᐅᖃᐅᓯᕆᔭᐅᓗᑎᒃ ᐃᑲᔫᑏᑦ ᐃᑲᔪᕈᑎᐅᙱᑦᑐᓪᓗ. ᑭᓯᐊᓂᓕ, 

ᒫᓐᓇᐅᔪᖅ ᑕᐃᒪᐃᓕᐅᙱᑦᑐᒍᑦ ᒫᓐᓇᐅᓂᖓᓂᒃ. ᑭᓯᐊᓂᓕ, ᑖᒃᑯᐊ ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᕗᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᖃᐅᔨᒪᓕ ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐊᐱᖅᓱᕐᓇᖅ 

ᑖᓐᓇ ᐅᖓᕙᕆᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔫᒐᓗᐊᖅ ᑲᑎᒪᔨᓄᑦ ᐅᖓᕙᕆᐊᖅᑕᐅᖁᓪᓗᒍ 

ᐊᐱᖅᓱᕐᓇᖅ. ᐋᒃᑳᖅᑐᖃᖅᐹ? ᐋᒃᑳᖅᑐᖃᕐᒪᑦ.  

 

7. ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ. 

10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᑲᑎᒪᔾᔪᑎᒃᓴᑦᑎᓐᓂ ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. 

ᑲᑎᒪᔨᕋᓛᑦ ᐅᓂᒃᑳᖏᑦ. ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᒡᓗ. ᐊᕐᕕᐊᑦ 

ᓂᒋᐊᓄᑦ ᒪᓕᒐᓕᐅᖅᑎ ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 017 - 6(2): ᒪᓕᒐᒃᓴᖅ 26, ᐊᔾᔨᒌᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ 

ᒪᓕᒐᖅ (ᓴᕕᑲᑖᖅ) 

 

ᑲᑎᒪᔨᕋᓛᑦ ᐅᓂᒃᑳᖓᑦ 018 - 6(2): ᒪᓕᒐᒃᓴᖅ 27, ᒪᓕᒐᓕᐊᖅ ᐲᖅᓯᔾᔪᑕᐅᔪᖅ ᓄᓇᐅᑉ ᓴᓇᔭᐅᓂᐊᓄᑦ 

ᒪᓕᒐᖓᓂᒃ (ᓴᕕᑲᑖᖅ) 

 

ᑲᑎᒪᔨᕋᓛᑦ ᐅᓂᒃᑳᖓᑦ 019 - 6(2): ᒪᓕᒐᒃᓴᖅ 28, ᐄᔨᒐᕐᓘᑎᓄᑦ ᓱᕋᐃᔪᑦ ᐊᒻᒪ ᐋᓐᓂᐊᖅᑐᓕᕆᓂᒃᑯᑦ 

ᑲᒪᒋᔭᐅᓂᐊᓄᑦ ᐅᑎᖅᑎᔾᔪᑖᑕ ᒪᓕᒐᖅ (ᓴᕕᑲᑖᖅ) 

 

ᑲᑎᒪᔨᕋᓛᑦ ᐅᓂᒃᑳᖓᑦ 020 - 6(2): ᒪᓕᒐᒃᓴᖅ 29, ᒪᓕᒐᒃᓴᖅ ᐋᖅᑭᒋᐊᕆᓂᕐᒧᑦ ᓴᓇᔪᓕᕆᔨᕐᔪᐊᑦ 

ᓄᓇᒧᓪᓗ ᖃᐅᔨᓴᖅᑎᖏᓐᓄᑦ ᒪᓕᒐᖅ (ᓴᕕᑲᑖᖅ) 

 

ᑲᑎᒪᔨᕋᓛᑦ ᐅᓂᒃᑳᖓᑦ 021 - 6(2): ᒪᓕᒐᒃᓴᖅ 30, ᒪᓕᒐᓕᐊᖅ ᐋᖅᑭᒋᐊᕆᓂᕐᒧᑦ ᐅᑎᖅᑕᖅᑐᑦ 

ᑮᓇᐅᔭᑦ ᐊᑐᓲᓄᑦ ᒪᓕᒐᖅ (ᓴᕕᑲᑖᖅ) 

 

ᑲᑎᒪᔨᕋᓛᑦ ᐅᓂᒃᑳᖓᑦ 022 - 6(2): ᒪᓕᒐᒃᓴᖅ 34, ᐲᖅᑕᐅᓂᖏᓐᓄᑦ ᐱᖁᑎᕐᔪᐊᑦ ᐊᑭᓕᒃᓴᕆᔭᓪᓗ 

ᒪᓕᒐᖅ, 2022-23 (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓂᒃᑳᕈᒪᔪᖓ ᒪᓕᒐᒃᓴᖅ 26 ᑭᓱᑐᐃᓐᓇᐃᑦ ᒪᓕᒐᖓᓄᑦ 

ᐋᖅᑭᒋᐊᕈᑎ ᒪᓕᒐᕐᔪᐊᕐᒧᑦ, ᒪᓕᒐᒃᓴᖅ 27 ᐋᖅᑭᒋᐊᕈᑎ ᑖᒃᑯᓄᖓ ᓄᓇᒥ ᐱᕙᓪᓕᐊᑎᑦᑎᓂᕐᒧᑦ ᐱᖁᔭᕐᔪᐊᖅ. 

ᒪᓕᒐᒃᓴᖅ 28, ᓴᙱᔪᓄᑦ ᐄᔭᒐᓄᑦ ᓱᕋᖃᑦᑕᖅᑐᑦ ᐋᓐᓂᖃᑦᑕᖅᑐᑦ ᐊᑭᓕᖅᑕᐅᔭᕆᐊᓖᑦ ᐅᑎᖅᑎᑦᑎᓂᕐᒧᑦ 

ᐱᖁᔭᕐᔪᐊᖅ. ᒪᓕᒐᒃᓴᖅ 19 ᓴᓇᔩᑦ ᐊᒻᒪ ᓄᓇᓂᒃ ᐸᕐᓇᐃᔩᑦ ᐱᖁᔭᕐᔪᐊᖓᑦ. ᒪᓕᒐᒃᓴᖅ 30, ᑮᓇᐅᔭᐃᑦ 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

30 

ᐅᑎᖅᑕᖅᑐᑦ ᐱᖁᔭᕐᔪᐊᖓᑦ ᐊᒻᒪ ᒪᓕᒐᒃᓴᖅ 34 ᐱᖁᑏᑦ ᑎᑎᕋᖅᑕᐅᓯᒪᓂᖏᖕᓄᑦ ᐊᑭᓕᒃᓴᐃᓪᓗ 

ᐲᖅᑕᐅᓂᖏᖕᓂᒃ ᐱᖁᔭᕐᔪᐊᖅ 2022-2023.  

 

ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᓂᕐᒧᑦ ᕿᒥᕐᕈᓇᓚᐅᕐᒪᑕ ᐊᒻᒪ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒋᔭᐅᔪᓐᓇᖅᑐᖅ 

ᑖᒃᑯᐊ ᐅᓄᑲᓪᓚᒃᑐᑦ ᒪᒥᐊᓇᐅᒐᓗᐊᖅ ᐅᓄᖅᑐᑯᓗᖕᓂᒃ ᒪᓕᒐᒃᓴᓂᒃ ᐅᖃᐅᓯᖃᕋᒪ ᐊᑕᐅᓯᐊᖅᖢᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 6-ᖑᔪᑦ ᑖᒃᑯᐊ ᒪᓕᒐᒃᓴᑦ ᐃᓕᔭᐅᓂᐊᖅᑐᑦ ᑲᑎᒪᔾᔪᑎᒃᓴᖏᓐᓂᒃ ᐱᖓᔪᐊᙳᓕᖅᐸᑦ 

ᓄᕕᐱᕆ 1-ᒥ. 13. ᑲᑎᒪᔾᔪᑎᒃᓴᑦᑎᓐᓂᒃ ᑎᑎᖅᑲᑦ ᓴᖅᑭᑕᐅᓂᖏᑦ. 14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ. 

ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ 

 

ᐱᒋᐊᖅᑎᑕᖅ 027 - 6(2): ᑐᓐᓂᕆᔭᐅᓂᖓ ᓴᖅᑭᑕᐅᓯᒪᔪᖅ ᑎᑎᖅᑲᖅ 176 - 6(2) ᑲᑎᒪᑐᐃᓐᓇᖅᑐᓄᑦ 

- ᖃᐅᔨᒃᑲᐃᒍᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ ᐱᖓᔪᐊᓐᓂ ᓄᕕᐱᕆ 1, 2023-ᒥ 

ᐆᒥᖓ ᓅᑦᑎᒋᐊᕐᓂᐊᕋᒪ.  

 

ᑕᐃᒪᐃᒻᒪᑦ ᓅᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᐃᖃᓗᐃᑦ−ᑕᓯᓗᖕᒧᑦ, ᑎᑎᕋᖅᓯᒪᔪᑦ 

ᓴᖅᑭᑕᐅᔪᖅ 176(2) ᑐᓂᔭᐅᖁᓪᓗᒍ ᑲᑎᒪᑐᐃᓐᓇᖅᑐᓄᑦ ᐃᓱᒪᒃᓴᖅᓯᐅᕈᑕᐅᓂᐊᕐᒪᑦ ᑎᑎᕋᖅᓯᒪᔪᖅ 

ᓴᖅᑭᑕᐅᓯᒪᔪᖅ 1-6(2), 126(2), ᐊᒻᒪᓗᑦᑕᐅᖅ 163-6(2) ᑖᒃᑯᐊ ᓈᒻᒪᒃᓯᒃᐸᑕ ᐃᓘᓐᓇᖏᓐᓄᑦ ᐱᖁᔨᕗᖔᕈᑎᒐ 

ᓅᑦᑐᒪᓪᓗᒍ ᐊᖏᖅᑕᐅᓇᓱᖕᓂᐊᕆᕗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 15. ᑲᑎᒪᔾᔪᑎᒃᓴᑦᑎᓐᓂ ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. ᐱᖁᔨᕗᖔᕈᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐱᖁᔨᕗᖔᖅ 

ᐅᓪᓗᒥ ᓅᖁᓪᓗᒍ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐱᖁᔨᕗᖔᕈᑎᐊ ᐅᓗᒥ ᑲᒪᒋᔭᐅᖁᓪᓗᒍ. 

ᐋᒃᑳᖅᑐᖃᖅᐹ? ᐋᒃᑳᖅᑐᖃᙱᒻᒪᑦ. ᐊᑏ, ᒥᔅᑕ ᓴᕕᑲᑖᖅ. 

 

ᐱᒋᐊᖅᑎᑕᖅ 027 - 6(2): ᑐᓐᓂᕆᔭᐅᓂᖓ ᓴᖅᑭᑕᐅᓯᒪᔪᖅ ᑎᑎᖅᑲᖅ 176 - 6(2) ᑲᑎᒪᑐᐃᓐᓇᖅᑐᓄᑦ 

(ᓴᕕᑲᑖᖅ)  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᒃᑲᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᐊᖏᕐᒪᑕ.  

 

ᐃᒪᐃᒻᒪᑦ ᐱᖁᔨᕗᖓ 26-6(2) ᓴᖅᑭᑕᐅᓚᐅᕐᒪᑦ ᑲᑎᒪᔾᔪᑕᐅᓪᓗᓂᓗ ᐊᖏᖅᑕᐅᓚᐅᖅᖢᓂᓗ ᒪᓕᒐᓕᐅᖅᑎᓕᒫᑦ 

ᑲᑎᒪᑎᓪᓗᒋᑦ ᐊᒃᑑᕝᕙ 20, 2023-ᖑᑎᓪᓗᒍ. ᐊᒻᒪ ᐃᒪᐃᓕᖓᔪᖅ ᑎᑎᖅᑲᑦ ᓴᖅᑭᑕᐅᓯᒪᔪᖅ 174-6(2) 

ᒥᓂᔅᑕᐃᑦ ᑎᑎᕋᖏᑦ ᑎᓕᔭᐅᓯᒪᔾᔪᑎᓄᑦ ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᖕᒥ ᐊᒃᑑᕝᕙ 26, 2023−ᒥ. 

 

ᑕᐃᒪᐃᒻᒪᑦ ᓅᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᖕᓄᑦ ᐃᖃᓗᐃᑦ−ᑕᓯᓗᖕᒧᑦ, ᑎᑎᕋᖅ ᓴᖅᑭᑕᐅᓯᒪᔪᖅ 

174-6(2) ᑲᑎᒪᑐᐃᓐᓇᖅᑐᓄᑦ ᑐᓂᔭᐅᖁᓪᓗᒍ ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ ᐅᑯᐊ ᐱᖃᓯᐅᑎᓗᒋᑦ ᓴᖅᑭᑕᐅᓯᒪᔪᑦ 

1-6(2), 120-6(2), ᐊᒻᒪᓗᑦᑕᐅᖅ 163-6(2) ᐊᒻᒪ ᓅᑦᑎᒋᐊᖅᐳᖓ ᑎᑎᖅᑲᑦ ᓴᖅᑭᑕᐅᓯᒪᔪᑦ 73(2) 

ᐲᖅᑕᐅᖁᓪᓗᒍ ᑲᑎᒪᔾᔪᑎᒃᓴᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᖅᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  

 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 18. ᑐᒡᓕᐊᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ. ᒪᓕᒐᒃᓴᖅ 31, 32, 33, ᑎᑎᖅᑲᑦ ᓴᖅᑭᑕᐅᓯᒪᔪᖅ 1-6(2), 120-6(2), 163-6(2), 

ᐊᒻᒪᓗᑦᑕᐅᖅ 174-6(2). ᒥᔅᑕ ᕼᐃᒃᔅ ᐃᒃᓯᕙᐅᑕᐅᓗᓂ.  

 

ᑲᑎᒪᑐᐃᓐᓇᕆᐊᓚᐅᙱᓐᓂᒃᑎᓐᓂ 20 ᒥᓂᒃᓯᒥᒃ ᕿᑲᑲᐃᓐᓇᕐᓂᐊᖅᐳᒍᑦ.  

 

ᐃᖅᓱᖅᑏ.  

 

>>ᓄᖅᑲᑲᐃᓐᓇᖅᑐᑦ 15:25ᒥ ᑲᑎᒪᔨᕋᓛᑦ ᑲᑎᒪᓯᒋᐊᖅᑐᑦ 15:49ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

>>ᑲᑎᒪᒋᐊᒃᑲᓂᖅᑐᑦ 15:49ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᒋᐊᓚᐅᕐᒥᑕ. ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᓕᕆᐊᔅᓴᖃᕋᑦᑕ: 

ᒪᓕᒐᒃᓴᖅ 31, 32, 33, ᓴᖅᑭᑕᐅᓯᒪᔪᑦ ᑎᑎᖅᑲᐃᑦ 1-6(2), 120-6(2), 163-6(2), 174-6(2). ᖃᓄᐃᓕᐅᕈᒪᕕᓯ 

ᑲᑎᒪᔨᓯᒍᑦ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒪᓕᒐᒃᓴᖅ 31ᒥ ᑲᑎᒪᔾᔪᑎᖃᕈᒪᔪᒍᑦ ᐊᒻᒪᓗᑦᑕᐅᖅ 

ᑕᑯᓇᒃᑲᓐᓂᕐᓗᒋᓪᓗ ᐊᕐᕌᒍᖏᓐᓄᑦ 2024-2025 ᐊᑭᑐᔪᖅᑐᕈᑎᒃᓴᐃᑦ ᑲᒪᒋᔭᐅᖁᓪᓗᒋᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᕕᖓᓄᑦ ᐊᒻᒪ ᐱᔭᕇᖅᐸᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᖓᑕ ᐊᑭᑐᔪᖅᑐᕈᑎᖏᑦ ᑲᒪᒋᓗᒋᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 31 ᐊᖏᖅᐱᑎᒍᑦ ᐱᓕᕆᖅᑳᕐᓂᐊᕋᑦᑎᒍᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 - 

ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ, ᐃᖅᑲᓇᐃᔭᖅᑎᑎᖅ ᐃᓯᖁᕕᒋᑦ ᑕᖅᑲᒧᖓ, ᒥᔅ ᒍᕌᔅ? 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᐃᓯᖁᔭᒃᑲ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᖁᔭᓐᓇᒦᒃ. ᑲᑎᒪᔨᓯᒍᑦ ᐊᖏᖅᐱᓯ ᑖᒃᑯᐊ ᐃᖅᑲᓇᐃᔭᖅᑏᑦ ᐃᓯᖅᑎᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᐃᖅᓱᖅᑎ, ᐃᓯᖅᑎᓚᐅᒃᑭᑦ. ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑕ ᐃᖅᑲᓇᐃᔭᖅᑎᑎᑦ 

ᑭᓇᒃᑰᖕᒪᖔᑎᒃ ᒪᑖᒻ ᒥᓂᔅᑕ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓴᐅᒥᓐᓃᑦᑐᖅ ᑐᖏᓕᖓ ᒥᓂᔅᑕᐅᑉ ᐅᓖᐱᑲ 

ᕼᐊᐃᓐᓄ ᐊᒻᒪᓗ ᑕᓕᖅᐱᓐᓃᑦᑐᖅ ᐊᑭᑐᔪᖅᑐᓕᕆᔨ ᐱᐊᕆ ᑯᐊᓐᕙᐃᑦ. 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᖁᔭᓐᓇᒦᒃ. ᑐᙵᓱᒋᑦᑎ. ᐅᓪᓗᑐᐃᓐᓇᐅᑎᓪᓗᒍ ᒥᔅᑕ ᓯᒪᐃᓚᒃ ᐊᐱᖅᓱᖃᑦᑕᓚᐅᕐᒪᑦ 

ᒥᔅᑕ ᓯᒪᐃᓚᒃ, ᐊᑏ. 

 

ᓯᒪᐃᓚᒃ: ᒪ’ᓇ ᐃᒃᓯᕙᐅᑕᖅ. ᐅᑉᓗᑦᓯᐊᖅ ᒥᓂᔅᑕ, ᐱᓕᔨᕆᔩᓪᓗ. (ᑐᓵᔨᑎᒍᑦ) ᐊᐱᖅᑯᑎᒃᓴᖄᕐᔪᒃᑲᒪ ᓱᓕ 

ᐃᒃᓯᕙᐅᑕᖅ. ᑎᑎᕋᖅᓯᒪᔪᖁᑎᒃᑲ ᑕᑯᐊᓪᓚᒡᓚᒃᑲᐃ. ᒪᒥᐊᓇᖅ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᕿᒥᕐᕈᓇᓚᐅᕐᒪᑕ ᑕᒪᒃᑯᓂᖓ ᓄᓇᓕᖕᓂ ᐸᐃᕆᕕᒃᓴᐅᓂᐊᖅᑐᓂᒃ 

ᓂᐅᕕᖔᙱᖦᖢᑎᒃ ᐃᒡᓗᒥᒃ, ᖃᓄᐃᒻᒪᑦ ᑕᐃᒪᐃᙱᓚᑦ? ᑕᐃᒪᐃᓕᐅᕐᓂᙱᓚᑦ?  

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ 

ᐱᖃᓯᐅᔾᔨᓯᒪᔪᑦ ᑕᒪᒃᑯᓂᖓ ᐃᓘᓐᓇᖏᓐᓂᒃ ᓄᑖᓂᒃ ᐃᒡᓗᓂᒃ ᓂᑖᕈᕆᐊᖅᑕᐅᔪᓂᒡᓗ ᐃᓕᓐᓂᐊᕐᕕᖕᓄᑦ 

ᐱᖃᓯᐅᑎᓪᓗᒋᑦ ᐸᐃᕆᕖᑦ. ᑕᒪᒃᑯᐊ ᐊᑭᑐᔪᖅᑐᕈᑎᑦᑎᓐᓄᑦ ᐃᓕᖃᓯᐅᑎᓯᒪᖕᒪᑕ ᐊᑭᑐᔪᕈᑎᒃᓴᓂᒃ ᑲᒪᓕᕌᖓᑦᑕ 

ᐊᒻᒪᓗ ᓂᐅᕕᕐᓂᖅ ᑕᒪᒃᑯᓂᖓ ᐃᓂᑖᕐᓂᖅ, ᑕᒪᒃᑯᓂᖓ ᑕᖅᑲᒃᑯᓄᖓ ᐊᑐᖅᑕᐅᓂᐊᕐᒪᑕ ᓲᕐᓗ ᐸᐃᕆᕕᖕᒧᑦ.  

 

ᑖᒃᑯᐊ ᑲᒪᒋᔭᐅᔪᑦ ᑲᑐᔾᔨᖃᑎᒌᖑᔪᓄᑦ ᑖᒃᑯᓄᖓ ᑲᒪᒋᔭᐅᔪᖅ. ᓲᕐᓗ ᓄᓇᓕᖕᓂ ᓂᐅᕕᕐᓂᐊᖅᑎᓪᓗᒋᑦ 

ᐃᒡᓗᒥᒡᓘᓐᓃᑦ ᑮᓇᐅᔭᓂᒃ ᐊᑐᐃᓐᓇᖅᑕᖃᖅᐸᓪᓚᐃᔪᖅ ᐋᖅᑭᒋᐊᕈᑎᒃᓴᓂᒃ ᐱᒋᐊᕈᑎᒃᓴᓂᒃ 

ᐃᓐᓂᒃᓴᖅᑖᕈᒪᓐᓂᖅᐸᑕ ᑕᐃᒪᓐᓇᐃᑦᑐᓂᒃ. ᑕᐃᒪᓐᓇ ᐸᐃᕆᕕᖕᓂᒃ ᓴᖅᑭᑦᑎᔪᒪᓐᓂᕈᑎᒃ. 

 

ᑮᓇᐅᔭᖁᑎᖃᖅᑐᒍᑦ ᐱᒋᐊᕈᑎᒃᓴᒫᖑᔪᓂᒃ ᑕᒪᒃᑯᓄᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᓇᑦᑎᐊᖅᑰᖅᑲᐅᙱᓐᓇᒪ. ᐱᓕᕆᕕᒃ ᑖᓐᓇ ᕿᒥᕐᕈᓇᖕᒪᑕ 

ᓂᐅᕕᕈᒪᖕᒪᑕᒎᖅ ᐃᒡᓗᒥᒃ, ᐃᕕᖅᑎᑐᐃᓐᓇᕆᐊᖃᖅᑐᓂᒃ ᓄᓇᓕᖕᓂᒃ ᐊᐅᓪᓚᖅᑎᑕᐅᓗᑎᒃ ᐸᐃᕆᕕᐅᓂᐊᕐᒪᑕ. 

ᓂᐅᕕᙱᙶᕐᓗᑎᒃ. ᑖᓐᓇ ᐋᖅᑭᒃᓱᖅᓯᒪᔪᓂᒃ ᓄᓇᓕᖕᓂ ᐊᑐᓂ ᕿᒥᕐᕈᓇᒃᓯᒪᕕᑕ ᐱᖁᑎᕐᔪᐊᑐᖃᕐᒥᒃ 

ᐃᒡᓗᕐᔪᐊᒥᒃ ᓂᐅᕕᕈᓪᓇᕐᒪᖔᑕ ᐊᑐᐃᓐᓇᐅᓕᖅᑐᒥᒃ. ᐱᓕᕆᕕᓯ ᑮᓇᐅᔭᓂᒃ ᐊᑐᙱᓐᓂᖅᓴᐅᓂᐊᕐᒪᑕ ᑖᒃᑯᐊ 

ᕿᒥᕐᕈᓇᒃᑕᐅᓯᒪᕙᑦ? ᖁᔭᓐᓇᒦᒃ ᐃᒃᓯᕙᐅᑕᖅ? 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᕆᖕᒪᑦ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓇᓱᒃᑕᖏᑦ ᓱᕈᓯᓛᑦ ᐅᑉᓗᓗᒃᑖᕐᓂᐊᓕᖅᑎᓪᓗᒍ ᑕᒪᓐᓇ ᐱᔭᕆᐊᖃᕐᒪᑦ 

ᐃᓂᑖᕐᓂᐊᕐᓗᑎᒃ ᐅᑉᓗᓗᒃᑖᖅ ᐃᓕᓐᓂᐊᖃᑦᑕᕐᓂᐊᓕᕈᑎᒃ. ᑕᐃᒪᓐᓇ ᐱᔪᑦ. ᑖᒃᑯᐊ ᓅᑦᓯᓂᐅᙱᑦᑐᖅ.  

 

ᑕᒪᒃᑯᐊᓕ ᐊᓯᖏᑦ ᐱᖃᓕᐊᓂᖕᒪᑕ ᑖᒃᑯᐊ ᓱᕈᓯᓛᖑᔪᐃᑦ ᑐᙵᓇᖅᑐᒥᒃ ᑕᐃᒃᑯᐊ ᑐᕌᖓᔪᐃᑦ 

ᐃᓕᓐᓂᐊᕐᕕᒋᓕᓵᖅᑕᖓᓄᑦ ᐃᓕᓐᓂᐊᓕᓵᖅᑎᓪᓗᒋᑦ ᑕᐃᒪᓐᓇ. ᐊᑐᖅᑕᐅᓂᖏᑦ ᐃᓕᓐᓂᐊᕐᕕᒃ 

ᐋᖅᑭᒃᓱᖅᑕᐅᑎᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐅᒪᓂᐊᖅᐳᓯ ᐅᖄᓚᐅᑏᑦ ᑖᒃᑯᐊ ᓂᐱᖃᙱᓪᓗᒋᑦ ᑐᓴᖅᓴᐅᖃᑦᑕᕐᒪᑕ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᕿᓚᒥᐅᓂᐊᖅᑐᑦ ᐃᒡᓗᐃᑦ 

ᓂᐅᕕᖅᑕᐅᓂᐊᖅᑐᑦ ᐊᑐᖅᑕᐅᓂᐊᖅᑐᐃᑦ, ᐊᑐᖅᑕᐅᒋᐊᖃᕈᓐᓃᕈᑎᒃ ᖃᓄᖅ ᐱᓂᐊᖅᐸᑦ ᑕᒪᒃᑯᐊ 

ᓄᓇᓕᖕᓃᓐᓂᐊᖅᑐᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᐊᐱᕆᔪᓐᓇᕋᕕᑦ. ᑖᒃᑯᐊ 

ᐊᑐᖅᑕᐅᔪᓐᓃᕈᑎᒃ ᑖᒃᑯᐊ ᐊᒥᐊᒃᑰᓂᐊᖅᑐᑦ ᓄᓇᓕᖕᒧᑦ ᖃᓄᑭᐊᖅ ᓂᐅᕐᕈᑎᒋᔭᐅᓇᔭᖅᑐᐃᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᕿᓂᕋᔭᖅᐸᑦ ᐃᒡᓗᖄᓂᒃᑎᓪᓗᒍ 

ᓄᓇᓕᖕᒥ? ᐊᑭᓗᖕᓂᖅᓴᒥᒃ ᕿᓂᕈᓐᓇᙱᓚᑦ ᓄᓇᓕᖕᓂ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐱᐊᕆ ᑯᐊᓐᕙᐃᑦ ᑭᐅᔪᓐᓇᖅᐸᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᕙᐃᑦ, ᐊᑏ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᓱᒃᑲᓗᐊᕋᑖᕋᒪ ᒪᒥᐊᑉᐳᖓ. ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᖅᑯᑖᓄ. 

ᖃᐅᔨᓇᓱᐊᓚᐅᖅᑐᒍᑦ ᖃᓄᐃᓕᐅᕐᓂᐊᕐᒪᖔᑦᑕ ᐅᓪᓗᓕᒫᖅ ᐃᓕᓐᓂᐊᓕᕋᑖᖑᓂᐊᖅᑐᓄᑦ ᕿᒥᕐᕈᓗᑕ 

ᐃᓘᓇᖏᓐᓂᒃ ᖃᓄᖅᑑᕈᑎᒃᓴᖏᓐᓂᒃ. ᐅᖃᖏᑦᑐᖓ ᑕᒪᓐᓇ ᓇᓖᕌᕋᔅᓴᐅᖏᓐᓂᕋᕐᓗᒍ, ᑭᓯᐊᓂᓕ ᓇᓖᕌᕋᔅᓴᓂᒃ 

ᐱᑕᖃᓪᓚᕆᓚᐅᖏᓐᓇᑦᑕ. ᑕᒪᓐᓇ ᓱᓕᑦᑎᐊᖅᐳᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ ᓄᓇᓖᑦ ᐃᒡᓗᑖᕐᓂᐊᖅᑐᐃᑦ 

ᑎᑭᑎᑕᐅᓂᐊᖅᑐᓂᒃ ᐃᒡᓗᖃᑐᐃᓐᓇᕆᐊᖃᕋᓗᐊᖅᑎᓪᓗᒍ ᓄᓇᓕᐅᑉ ᐃᓗᐊᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᒫᓐᓇ ᕿᒥᕐᕈᔪᒍᑦ ᐊᕐᕌᒎᓂᐊᖅᑐᒧᑦ 

ᐅᑉᓗᓗᒃᑖᖅ ᓱᕈᓯᓛᑦ ᐱᒋᐊᕐᓂᐊᓕᖅᑎᓪᓗᒍ, ᑖᓐᓇ ᐃᓂᒃᓴᖓ ᖃᓄᐃᓕᖓᓂᐊᓕᕐᒪᖔᑦ ᑕᐃᑲᙵᑦ ᑕᑯᓇᒃᑐᒍᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒪᒃᑯᐊ ᖃᕆᑕᐅᔭᓯ ᐅᖃᓪᓚᒡᕕᖕᒥᒃ ᐅᖓᓯᒃᓯᒋᐊᕌᕐᔪᒡᓗᒍ ᑐᓴᖅᓴᐅᖃᑦᑕᕐᒪᑕ. ᒥᔅᑕ 

ᓯᒪᐃᒪᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪ ᖁᔭᓐᓇᒦᒃ ᑭᐅᔾᔪᑎᒋᔭᕐᓄᑦ. ᑕᒪᒃᑯᐊ ᐃᒡᓗᐃᑦ ᑎᑭᑎᑕᐅᓕᒑᔪᐃᑦ 

ᓂᐅᕕᖅᑕᐅᓕᒑᔪᐃᑦ ᐱᐊᓂᒃᓯᒪᕙᒌᕐᓗᑎᒃ ᐱᓂᐊᕐᒪᑕ ᖃᑉᓯᑐᕐᓂᐊᖅᐸᑦ ᓄᓇᒧᑦ ᑕᒪᐅᖓ ᑎᑭᑎᓪᓗᒋᑦ 

ᓄᓇᓕᖕᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᖅᑯᑎᖕᓄᑦ ᒪᓕᒐᓕᐅᖅᑏ. ᑕᒪᓐᓇ 

ᑕᓪᓕᒫᖑᑎᓪᓗᒍ. ᑕᐃᒃᑯᐊ $2 ᒥᓕᐊᓐ−ᖑᓪᓗᐊᖅᑐᑦ ᐋᖅᑭᒃᓱᒐᖅᑎᑐᑦ ᓴᓇᔭᐅᒐᔭᕐᓗᑎᒃ ᐃᓚᓕᐅᑎᓪᓗᒍ 

ᐅᓯᔭᐅᔾᔪᑎᐊ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): $2 ᒥᓕᐊᓐ ᐊᑐᓂᐅᔪᓄᑦ ᑮᓇᐅᔭᑲᓪᓛᓘᔪᖅ. ᑕᒪᒃᑯᐊ ᐃᖅᑲᐅᒪᔭᒃᑯᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᓂᐅᕕᓚᐅᖅᑐᑦ $500,000ᑐᖅᑐᓂᒃ ᐊᑐᓃᖅᑐᓂᒃ ᐊᖏᓂᖓ 1,000 ᑭᑉᐹᕆᒃᑑᓪᓗᑎᒃ. 

ᑕᒪᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᓲᖅ ᐃᒡᓗᓕᕆᔨᕐᔪᐊᒃᑯᓐᓂᒃ ᒪᓕᓚᐅᙱᓚᑦ ᑕᐃᒪᓐᓇ? ᑕᒪᓐᓇ 

ᐃᒡᓗᓕᕆᔨᕐᔪᐊᒃᑯᑦ ᓇᑉᐸᓪᓗᐊᖓᓂᒃ $500,000ᑐᖅᑐᒥᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᖅᑯᑎᒋᔭᕐᓄᑦ. ᑖᓐᓇ ᐱᐊᕆ 

ᑯᐊᓐᕙᐃᑦ ᑭᐅᔪᓐᓇᖅᐸᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐊᑐᖅᓯᒪᔭᕗᑦ ᓲᕐᓗ ᓇᐅᔮᓂ, ᐅᖅᓱᖅᑑᕐᒥ. ᑖᒃᑯᐊ 

ᐊᑭᑦᑐᕋᐅᑎᓂᒃᑯᑦ ᑎᑎᕋᐅᔭᖅᑕᐅᓯᒪᑉᓗᑎᒃ ᑕᒡᕙ ᑕᐃᒪᓐᓇ ᐃᓱᒪᒋᓗᒋᑦ ᐊᑭᖏᑦ ᐱᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐱᐊᓂᒃᓯᒪᓕᕇᖅᐸᑦ ᑖᓐᓇ $2 ᒥᓕᐊᓐᑐᖅᑐᖅ ᐃᒡᓗ 

ᐊᑐᓂ, ᓂᐅᕕᖃᑦᑕᕐᓂᐊᖅᐱᓯ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᑭᐊᓐᕙᐃᑦ ᑭᐅᔪᓐᓇᖅᐸᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᒃᑯᐊ ᕿᒥᕐᕈᖃᑦᑕᖅᑐᒍᑦ ᓱᓇ ᐊᑐᐃᓐᓇᐅᖕᒪᖔᑦ 

ᑲᔪᓯᙱᓐᓂᑉᑎᓐᓂᒃ. ᐱᐅᓂᖅᓴᒥᒃ ᐱᑕᖃᖅᐸᑦ ᑕᐃᓐᓇ ᑕᑯᒋᐊᖃᑦᑕᖅᑕᕗᑦᑕᐅᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒻᒪᖄ ᓱᓇᑭᐊᖅ ᑐᓵᔨᑎᒎᖅᑑᔭᙱᒻᒪᑦ. ᐱᔾᔪᑎᒋᓪᓗᒍ ᑐᑭᓯᐅᒪᔭᒃᑲ ᒪᕐᕉᒃ 

ᐊᔾᔨᒌᙱᑦᑑᒃ. ᒥᔅᑕ ᑯᐊᓐᕙᐃᑦ ᑕᒪᓐᓇ ᖃᓄᐃᑦᑐᓂᒃ ᐃᒡᓗᓂᒃ ᑕᐅᑐᖕᒪᖔᑉᓯ ᐃᓕᓐᓂᐊᕐᕕᖕᒧᑦ ᑐᕌᖓᔪᓂᒃ? 

ᖁᔭᓐᓇᒦᒃ, ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐃᓕᓐᓂᐊᕐᕕᐅᔪᐃᑦ ᐃᒻᒥᓂᒃ ᐅᖅᑰᓴᐅᑎᓖᑦ, 

ᑭᓈᓗᖕᒧᓪᓗ, ᐊᓇᕐᕖᑦ, ᓱᓇᓗᒃᑖᑦ ᐃᓕᓐᓂᐊᕐᕕᒋᔭᐃᑦ, ᔭᐸᖃᕐᕖᑦ, ᑐᖅᓲᒃ, ᐃᓕᓐᓂᐊᕐᕕᒃ. ᑖᒃᑯᐊ ᓱᓇᑐᐃᓐᓇᐃᑦ 

ᐃᓕᓐᓂᐊᕐᕖᑦ ᐃᓗᐊᓂ, ᐃᓕᓐᓂᐊᕐᕕᖕᒧᑦ ᑐᕌᖓᔪᐃᑦ ᑕᐃᒪᓐᓇᐃᑦᑐᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᕿᒋᐊᖃᙱᑦᑐᖅ ᓇᕿᖃᑦᑕᖅᑕᕗᑦ ᑖᒃᑯᐊ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᒥᔅᑕ ᑯᐊᓐᕙᐃᑦ ᑭᐅᔪᓐᓇᕐᒪᑦ. ᐊᓯᐊᓄᑦ. ᑭᖑᓪᓕᖅᐹᖅ. 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ ᐃᑭᐊᖅᑭᕕᒃᑰᕈᑎᓂᒃ ᒪᑐᐃᕈᑎᐊᓂᒃ ᐅᖃᖅᑲᐅᖕᒪᑕ ᑕᒪᒃᑯᐊ 

ᐊᓯᔾᔨᕆᐊᖃᖅᑐᐃᑦ, ᖃᕆᑕᐅᔭᐃᑦ. 

 

ᐃᒃᓯᕙᐅᑕᖅ, ᖃᒪᓂᑦᑐᐊᕐᒥ ᑖᒃᑯᐊ ᖃᕆᑕᐅᔭᒃᑯᑦ ᑮᓇᐅᔭᖃᖅᑎᑕᐅᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑕᒪᒃᑯᐊ 

ᐃᓕᓐᓂᐊᖅᑐᐃᑦ ᐱᓪᓗᒋᑦ ᑭᓯᐊᓂ ᐊᑐᖅᑕᐅᓚᐅᖅᓯᒪᙱᑦᑐᑦ. ᐴᖅᑐᖅᓯᒪᔪᐃᑦ ᓱᓕ. ᑕᒪᒃᑯᐊ ᐃᓕᓐᓂᐊᖅᑎᑦᓯᔩᑦ 

ᐃᓕᓐᓂᐊᖅᑐᐃᓪᓗ ᐱᔪᒪᓯᒪᔫᒐᓗᐊᑦ ᖃᕆᑕᐅᔭᒃᑰᕈᓐᓇᐅᑎᓂᒃ, ᑖᒃᑯᐊ ᐃᓕᓐᓂᐊᕐᕖᑦ ᐊᖏᕐᕋᖅᓯᒪᓗᑎᒃ ᐱᓗᑎᒃ 

ᐱᔪᒪᓯᒪᖕᒪᑕ.  

 

ᒫᓐᓇ ᑐᒃᓯᕋᒃᑲᓐᓂᓕᕐᒥᔪᓯ. ᑕᒪᓐᓇ ᑎᑭᑎᑕᐅᔪᐃᑦ ᓲᖅ ᐊᑐᖅᑕᐅᖃᑦᑕᙱᓚᑦ? ᖁᔭᓐᓇᒦᒃ ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᖅᑯᑎᖕᓄᑦ ᒪᓕᒐᓕᐅᖅᑎ. 

ᑕᒪᒃᑯᐊ ᐃᓕᓐᓂᐊᕐᕖᑦ ᐅᖃᐅᓯᕆᔭᐃᑦ ᖃᕋᓴᐅᒃᑰᒍᑏᑦ $10,000ᑐᖅᑐᐃᑦ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᑐᓂᔭᐅᓚᐅᖅᑐᐃᑦ ᓄᕙᖕᓇᕐᔪᐊᖅ ᓇᓪᓕᖅᓯᒪᑎᓪᓗᒍ. ᐅᖓᓯᒃᑐᒥᒃ ᐃᓕᓐᓂᐊᕐᓂᖅ, ᑖᒃᑯᐊ ᐃᓕᓐᓂᐊᕐᕕᖕᓄᑦ 

ᐊᑐᐃᓐᓇᐅᔪᐃᑦ ᖃᓄᖅ ᐱᐅᓛᖑᔪᒥᒃ ᐊᑐᖅᑕᐅᔪᓐᓇᕐᒪᖔᑕ. 

 

ᐃᖅᑲᐅᒪᔭᒃᑯᑦ ᑐᓴᐅᒪᓂᖃᓚᐅᖅᑐᐃᑦ ᑖᒃᑯᐊ ᐱᔾᔪᑎᒋᓪᓗᒋᑦ ᐊᒻᒪ ᐊᔾᔨᒌᙱᑐᒥᒃ ᑲᒪᒋᔭᐅᓂᖏᑦ 

ᐊᑐᖅᑐᒃᓴᐅᒐᓗᐊᖅᖢᑎᒃ ᑕᐃᑲᓃᒻᒪᑕ ᐱᔪᐃᑦ. ᑖᒃᑯᐊ ᑮᓇᐅᔭᐃᑦ ᑐᒃᓯᕋᖅᑕᕗᑦ ᑖᒃᓱᒧᖓ ᑕᒪᓐᓇ ᖃᕆᑕᐅᔭᒃᑯᑦ, 

ᖃᕆᑕᐅᔭᒃᑰᕈᓐᓇᐅᑏᑦ, ᖃᕆᑕᐅᔭᑦ ᐊᑐᖃᑦᑕᖅᑕᖏᑦ ᑕᒪᒃᑯᐊ ᐋᖅᑭᒃᓱᕆᐊᖃᖅᑕᕗᑦ ᓄᑖᙳᖅᑎᕐᓗᒋᑦ. 

 

ᑕᒪᒃᑯᐊ ᐊᑐᐃᓐᓇᐅᔪᐃᑦ ᖃᕆᑕᐅᔭᒃᑰᕈᓐᓇᕈᑏᑦ ᐱᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕋᕕᑦ. ᑕᒪᓐᓇ ᑐᓴᕈᒥᓇᖅᑐᖅ. ᑖᒃᑯᐊ 

ᐱᐅᓇᔭᖅᑐᖅ ᐱᑕᖃᕋᔭᕐᒪᑦ ᓇᓗᓇᐃᖅᓯᑦᓯᐊᖅᑐᒥᒃ ᑖᒃᑯᐊ ᖃᕆᑕᐅᔭᒃᑰᕈᓐᓇᐅᑏᑦ ᐊᑐᖅᑕᐅᑎᖏᓐᓄᑦ. 

ᑐᓴᒐᒃᓴᐅᙱᑦᑐᖅ. ᐊᐱᖅᑯᑎᒃᓴᖃᕈᓐᓃᖅᑐᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᖁᔭᓐᓇᒦᒃ. ᒥᓂᔅᑕ ᒍᕌ, ᓂᑉᓕᕈᒪᒍᕕᑦ ᑕᒪᓐᓇ ᐱᔾᔪᑎᒋᓗᒍ ᓄᓇᓖᑦ ᐃᓱᒪᒋᓗᒍ 

ᐱᑕᖃᖅᑑᒐᓗᐊᖅ ᖃᒪᓂᑦᑐᐊᕐᒥ ᐊᒻᒪ ᓄᓇᓖᑦ ᐊᓯᖏᓐᓂᒃ ᐊᒻᒪᖄ ᑕᐃᒪᓐᓇᐃᒻᒥᔪᐃᑦ. ᐃᒃᓯᕚᕐᕕᐅᑐᐃᓐᓇᖅᑐᑦ 

ᐊᑐᖅᑕᐅᙱᖦᖢᑎᒃ, ᐃᓕᓐᓂᐊᖅᑐᓄᑦ ᐊᑐᖅᑕᐅᔪᓐᓇᖅᑎᓪᓗᒋᑦ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᐅᖃᐅᓯᕆᔪᓐᓇᕋᖕᓂ. ᑖᒃᑯᐊ 

ᐃᓕᓐᓂᐊᕐᕖᑦ ᑎᑎᕋᕐᕕᒋᓚᐅᖅᑕᕗᑦ ᑕᒪᒃᑯᐊ ᒥᒃᓵᓄᑦ. ᑖᒃᑯᐊ ᐃᓕᓐᓂᐊᕐᕖᑦ ᖃᓄᐃᓕᐅᕈᒪᖕᒪᖔᑕ 

ᐃᓱᒪᖅᓱᖅᑐᐃᑦ. ᑖᒃᑯᐊ ᐊᑐᐃᓐᓇᐅᔪᐃᑦ ᐊᑐᖅᑕᐅᒍᒪᒍᑎᒃ. ᑖᓐᓇ ᐊᑐᕐᓇᐅᙱᒃᑯᓂ ᐃᒻᒪᖄ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᑎᖅᑎᑕᐅᓗᑎᒃ ᐊᓯᐊᓄᑦ ᐃᓕᓐᓂᐊᕐᕕᖕᓄᑦ ᐊᑐᒐᐅᔪᒪᓐᓂᖅᐸᑕ. ᑖᒃᑯᐊ 

ᐃᓕᓐᓂᐊᕐᕖᑦ ᐃᖅᑲᐃᑎᓐᓂᐊᖅᐸᕗᑦ ᐃᓕᓐᓂᐊᕐᕖᑦ ᑖᒃᑯᐊ ᑕᒪᒃᑯᐊ ᐱᔾᔪᑎᒋᓗᒋᑦ ᐊᑐᖅᑕᐅᖃᑦᑕᙱᑉᐸᑕ 

ᐸᕐᓇᒍᑎᖃᕐᓗᑎᒃ ᐊᑐᖅᑕᐅᓂᖏᓐᓄᑦ ᐃᓕᓐᓂᐊᕐᕕᖕᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᖁᔭᓐᓇᒦᒃ. ᓇᓗᓇᐃᖅᓯᔾᔪᑎᒃᓴᒥᒃ ᐅᖃᖅᑲᐅᒐᕕᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᑎᒍᒥᐊᕐᓂᕋᖅᑕᑦ. ᑖᒃᑯᐊ ᒫᓐᓇ ᐅᖃᓕᕐᒥᒐᕕᑦ ᐃᓕᓐᓂᐊᕐᕖᑦ ᐅᑐᖅᑕᐅᓂᖏᓐᓄᑦ. ᑖᓐᓇ 

ᓇᓗᓇᐃᑦᓯᐊᓂᐊᕈᕕᑦ ᑭᓇ ᑎᑎᕋᕐᕕᐅᖃᑦᑕᕐᒪᖔᑦ ᑐᓴᕈᒪᔪᒍᑦ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᑐᒡᓕᕋ ᒥᓂᔅᑕᐅᑉ ᑐᒡᓕᐊ ᕼᐊᓐᓄ 

ᑭᐅᔪᓐᓇᖅᐸᑦ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᖁᔭᓐᓇᒦᒃ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᓪᓗ ᐊᐱᕆᕋᑖᕋᕕᑦ ᖃᕆᓴᐅᔭᐃᑦ ᒥᔅᓵᓄᑦ. 

ᓄᕙᔾᔪᐊᕐᓇᖅᑕᖃᓚᐅᖅᑎᓪᓗᒍ ᑕᐃᒪ $1.5 ᒥᓕᐊᓐᓂᒃ ᑮᓇᐅᔭᖅᑖᓚᐅᖅᓯᒪᒐᑦᑕ ᒐᕙᒪᑐᖃᒃᑯᓐᓂᒃ. ᑕᐃᒃᑯᐊ 

ᐊᑐᖅᑕᐅᓂᐊᖅᑐᑦ ᐃᓕᓐᓂᐊᖅᑎᓕᒫᓄᑦ ᖁᕝᕙᓯᓐᓂᖅᓴᓃᑦᑐᓄᑦ ᐃᓕᓐᓂᐊᕈᑕᐅᓇᔭᖅᑐᑦ ᐃᓕᓐᓂᐊᕐᕕᒃ ᒪᑐᑉᐸᑦ. 

ᐊᑐᐃᓐᓇᐅᓂᐊᕐᖓᑦ ᐃᓕᓐᓂᐊᕐᓂᖅ, ᐊᖏᕐᕋᖅᓯᒪᑐᐃᓐᓇᔾᔮᙱᒻᒪᑕ ᐃᓕᓐᓂᐊᖅᑏᑦ. 

ᑖᒃᑯᐊ ᖃᕆᓴᐅᔭᑦ ᐊᑭᑐᒻᒪᑕ ᐊᒻᒪ ᐃᑭᐊᖅᑭᕕᒃᑰᕈᑎ ᐊᑭᑐᓪᓗᓂ. ᐊᑐᕐᓂᕐᓗᑦᑕᐅᖃᑦᑕᖅᓱᓂᓗ ᐃᓚᖏᓐᓄᑦ 

ᐃᓕᓐᓂᐊᕐᕕᓄᑦ, ᐊᑭᑐᔪᐊᓘᖃᑦᑕᖅᑕᓂ. ᖃᕆᓴᐅᔭᒃᑰᕈᓐᓇᐅᑎᑦ, ᐃᑭᐊᖅᑭᕕᒃᑰᕈᓐᓇᐅᑎᑦ ᒪᑐᐃᖓᑎᓐᓇᓱᑦᑐᒍᑦ 

ᑕᖅᑭᑕᒫᑦ ᐊᑭᑐᔪᐊᓘᒻᒪᑦ ᐊᑐᐃᓐᓇᐅᔪᐃᓐᓇᐅᔪᓐᓃᖅᑐᖅ ᑮᓇᐅᔭᓂᒃ ᓄᖑᓴᐃᔾᔮᙱᓐᓇᑦᑕ ᑭᓯᐊᓂ 

ᐃᓕᓐᓂᐊᕐᕕᓐᓂᒃ ᐱᓕᕆᖃᑎᖃᕈᓐᓇᖅᑐᒍᑦ ᐃᓕᓴᐃᔨᓂᒃ ᐊᑑᑎᖃᕐᓂᐊᖅᐸᑦ ᐃᓕᓐᓂᐊᖅᑎᓄᑦ, 

ᐊᑑᑎᖃᑦᑎᐊᕐᓂᐊᖅᐸᑦ ᐃᓕᓐᓂᐊᕈᑎᔅᓴᓄᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᑦᑎᐊᖅᓯᒪᑉᐸᑕ 

ᐸᖅᑭᔭᐅᑦᑎᐊᕈᓐᓇᕐᓗᑎᒃ. ᐄ, ᐱᓕᕆᖃᑎᒋᔪᓐᓇᖅᑕᕗᑦ ᐃᓕᓐᓂᐊᕐᕕᒃ ᖃᕆᓴᐅᔭᓂᒃ ᐊᑐᕈᓐᓇᕐᓂᐊᕐᒪᑕ 

ᐃᑭᐊᖅᑭᕕᒃᑰᕈᓐᓇᖅᑐᖅ, ᓱᒃᑲᔪᒃᑰᕈᓐᓇᖅᑐᕐᓗ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᒪᕐᕈᐃᓐᓈᖕᓂᒃ ᐊᐱᖅᑯᑎᒃᓴᖃᖅᑰᖅᑐᖓ. ᕙᓯᓂᒃ ᐅᖃᐅᓯᖃᕐᓂᐊᕋᒪ. 

(ᑐᓵᔨᑎᒍᑦ) ᓇᓕᐊᒃ ᓄᓇᓖᑦ ᑐᒃᓯᕋᖅᐸᑦ ᕙᓯᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑕᐃᒫᒃ ᐊᐱᕆᒻᒪᑦ. ᒪᓕᒐᓕᐅᖅᑎ. 

ᓱᕈᓯᖅᑕᐅᑎᑕᐃᖃᖅᑐᒍᑦ ᓂᐅᕕᐊᖑᕋᑖᓚᐅᖅᑐᓂ ᐊᕐᕌᓂ 2022-2023ᒥ ᐊᒻᒪᓗ ᑕᕝᕙᓂ ᐊᕐᕌᒍᑦᑎᓐᓂ 

ᐅᒥᐊᕐᔪᐊᒃᑯᑦ  

ᑎᑭᑦᑐᒥᓂᐅᓪᓗᑎᒃ ᑭᒻᒥᕈᒻᒧᑦ, ᑲᖏᖅᑐᒑᐱᒻᒧᓪᓗ. 2023-2024ᒧᑦ ᓂᐅᕕᐊᑦ ᐊᕐᕌᒍ ᐅᒥᐊᕐᔪᐊᒃᑯᑦ ᑎᑭᒐᔭᖅᑐᖅ 

ᐸᓐᓂᖅᑑᕐᒧᑦ, ᓴᓂᕋᔭᒻᒧᑦ, ᐃᓪᓗᓕᒻᒧᑦ, ᓴᓂᑭᓗᐊᕐᒧᓪᓗ. 2024 ᐱᒋᐊᓕᕋᑖᖅᑎᓪᓗᒍ ᕿᒥᕐᕈᓛᖅᑐᒍᑦ 

ᐃᓪᓗᓕᒑᕐᔪᒻᒥ, ᐊᕐᕕᐊᑦ, ᓇᐅᔮᑦ ᐊᒻᒪᓗ ᑖᒃᑯᐊ ᓱᕈᓯᖅᑕᐅᑎᖏᑦ ᐱᑐᖃᐅᓕᕐᖓᑕ ᐊᓯᓂᑦᑕᐅᒐᓱᒃᑲᔭᖅᑐᑦ ᑕᒫᓂ 

2024-2025ᒥ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐅᑭᐅᒃᑯᑦ ᐃᓛᒃ ᓂᓪᓚᓱᑦᑐᐊᓘᖃᑦᑕᕐᖓᑦ ᐊᒻᒪ 

ᓱᕋᑉᐸᓪᓕᐊᑎᑦᑎᕙᑦᑐᑎᒃ ᓱᕈᓱᖅᑕᐅᑎᓂᒃ. ᐃᓚᖏᑦ ᓱᓕ ᐃᓯᖅᓯᒪᕕᖃᖅᐸᙱᒻᒪᑕ. ᑕᐃᒃᑯᐊ 

ᓱᕈᓯᖅᑕᐅᑎᑖᕐᓂᐊᖅᑐᑦ ᐃᓯᖅᓯᒪᕕᔅᓴᖏᓐᓄᑦ ᒪᓕᑦᑕᐅᒐᔭᖅᑲ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᐋᒡᒐᐃ. ᓱᕈᓱᖅᑕᐅᑏᑦ ᐃᓯᖅᓯᒪᕕᔅᓴᖏᓐᓄᑦ ᒪᓕᑦᑕᐅᒐᔭᙱᑦᑐᐃᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐊᒻᒪ ᓯᕗᓂᕆᓛᖅᑕᑎᓐᓂ ᓄᓇᓕᖕᓂ ᒐᕙᒪᒃᑯᓐᓂᒡᓗ 

ᐱᔨᑦᑎᕋᖅᑎᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᑯᐊ ᕿᒥᕐᕈᐊᕈᓐᓇᖅᑲᑦ? ᖁᐅᔭᒋᐊᕈᓐᓇᖅᑲᑦ ᓂᐅᕕᕐᓂᕐᒥᒃ 

ᐊᑐᖅᑐᐊᓂᕐᒥᓘᓐᓃᑦ ᐊᑐᖅᑐᐊᕋᔅᓴᖅᑕᖃᓲᖑᙱᑦᑐᖅ ᓄᓇᓕᕋᓛᓂᒃ ᑭᓯᐊᓂ ᓄᓇᓕᕋᓛᖑᓂᖅᓴᐅᔪᓄᓪᓕ, 

ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᓐᓂᒃ ᐃᖅᑲᓇᐃᔭᖃᑎᖃᖅᐸᑉᐱᓯ? ᓱᕈᓯᖅᑕᐅᑎᓄᑦ 

ᐃᓯᖅᓯᒪᕕᔅᓴᖅᑖᖅᑎᑦᑎᒐᓱᐊᖅᑐᓯ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦᓐᓄᑦ ᕿᒥᕐᕈᐊᖅᑕᐅᔪᖅ ᒫᓐᓇ ᐅᖃᐅᓯᕈᓗᐊᒃᑲᓐᓂᕈᓐᓇᙱᑕᕋ ᑭᓯᐊᓂ 

ᐃᓱᒪᔅᓴᖅᓯᐅᕈᑎᒋᓂᕋᕈᓐᓇᖅᑕᕋ. ᒐᕙᒪᒃᑯᑦ ᐱᓕᕆᕕᖏᓐᓂᒃ ᐊᓯᖏᓐᓂᒃ ᐱᖃᑎᖃᖅᑐᑕ ᕿᒥᕐᕈᔭᕗᑦ. 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ ᑎᑎᕋᐅᔭᖅᑕᐅᖃᑦᑕᕋᔭᖅᑐᓂᒃ 

ᐊᔾᔨᒌᐸᓘᔪᓂᒃ? ᓴᓇᔭᐅᓂᖏᓐᓄᑦ ᐋᖅᑭᑦᑎᕆᖃᑦᑕᖅᐸᓕᕐᖓᑕ, ᐊᔾᔨᒌᓂᑦᑕᐅᖅ ᒪᓕᑦᑕᐅᑎᑦᑎᒋᐊᖃᖃᑦᑕᕆᕕᓯ 

ᓱᕈᓯᖅᑕᐅᑎᑖᖅᑐᖃᕐᓂᐊᕋᐃᑉᐸᑦ ᐃᔅᓯᕙᐅᑕᖏᑦ ᕿᓗᐊᖃᕆᐊᖃᕐᓗᑎᓪᓗ, ᐊᓯᖏᓐᓂᒃ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑲᓇᑕᓕᒫᒥ ᒪᓕᒐᐊᖃᖅᑕᖃᖅᑐᒍᑦ ᐊᒻᒪᓗ ᒪᓕᑉᐸᑦᑕᕗᑦ ᑕᐃᒃᑯᐊ ᓱᕈᓯᖅᑕᐅᑏᑦ ᒪᓕᒐᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᓇᓗᓇᐃᖅᓯᒃᑲᓐᓂᕈᓐᓇᖅᑭᑦ ᖃᖓ ᐃᓪᓗᓕᒑᕐᔪᒃ ᓄᑖᒥᒃ 

ᓱᕈᓯᖅᑕᐅᒻᒥᒃ ᕙᓯᑖᓛᕐᒪᖔᑕ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᕿᒥᕐᕈᓛᖅᑕᕗᑦ 

ᐃᓪᓗᓕᒑᕐᔪᒻᒥ ᑐᔅᓯᕋᐅᑎᖏᑦ, ᐊᕐᕕᐊᓪᓗ, ᓇᐅᔮᓪᓗ. ᑕᕝᕙᓂ ᐊᕐᕌᒍᑦᑎᓐᓂ ᕿᒥᕐᕈᓂᐊᖅᑕᕗᑦ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᑭᖑᓪᓕᖅ, ᒥᔅ ᖁᐊᓴ ᑭᖑᓪᓕᐅᓕᕐᒥᔪᖅ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ. ᑐᙵᓱᒋᑦᑎ. (ᑐᓵᔨᑎᒍᑦ) ᐊᐱᖅᑯᑎᒃᑲ ᐊᑭᑐᔫᑎᓄᑦ ᒥᑭᔫᑎᓂᒃ 

ᐊᐱᖅᑯᑎᖃᕐᓂᐊᖅᑐᖓ.  

 

ᑕᐃᒃᑯᐊ 2024-2025ᒥ ᐊᑭᑐᔪᖅᑐᕈᑎᔅᓴᖏᑦ ᒥᑭᔫᑎᓄᑦ ᐊᑭᑐᔪᓄᑦ ᐃᓚᐊᖃᕐᖓᑕ $1 ᒥᓕᐊᓐ ᑮᓇᐅᔭᓂᒃ 

ᐸᕐᓇᑕᐅᓯᒪᓐᓂᙱᑦᑐᓄᑦ ᐱᖁᑏᑦ ᐋᖅᑭᐅᒪᑎᑕᐅᓂᖏᓐᓄᑦ ᓱᓇᑯᑖᓪᓗ ᐊᓯᔾᔨᖅᑕᐅᓂᖏᓐᓄᑦ. ᖃᑦᑎᑦ ᐅᑯᐊ 

ᑮᓇᐅᔭᑦ ᐊᑐᖅᑕᐅᕙᑉᐸᑦ ᓴᓇᔾᔪᑎᐅᓪᓗᑎᒃ ᓱᕋᑦᑎᖅᑕᒥᓂᕐᓄᑦ ᐱᕋᔭᓐᓂᒃᑯᑦ? ᖁᔭᓐᓇᒦᒃ ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᑖᔅᓱᒪ 

ᐊᑖᓂ ᐱᑕᖃᙱᑦᑐᖅ, ᓱᕋᑦᑎᖅᑕᐅᓯᒪᔪᒥᓂᕐᓂᒃ ᓇᓗᓇᐃᖅᓯᓯᒪᕙᙱᑦᑐᒍᑦ. ᐊᓯᖔᖏᓐᓂᓪᓕ ᑮᓇᐅᔭᓂᒃ 

ᐊᑐᖅᐸᑲᑦᑕ ᓱᕋᑦᑎᑕᐅᑦᑕᐃᓕᒪᑎᑦᑎᓂᕐᒧᑦ ᐃᓕᓴᕕᑦᑎᓐᓂ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᐱᓕᕆᖃᑎᒋᓲᕗᑦ. ᓴᓇᔭᐅᑎᑦᑎᓪᓗᑕ ᓴᓇᒋᐊᖅᑕᐅᒋᐊᓕᓐᓂᓘᓐᓃᑦ ᐋᖅᑭᒋᐊᖅᑕᐅᒋᐊᓕᓐᓂᓘᓐᓃᑦ 

ᓴᕋᑦᑎᖅᑕᒥᓂᐅᒐᐃᒻᒪᑕ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᑦᑕᐅᖅ ᑭᐅᒐᕕᖓ ᑕᐃᒫᑦ. ᑕᐃᒪ 

ᐃᓕᓐᓂᐊᖅᑐᓕᕆᔨᒃᑯᑦ ᓇᓗᓇᐃᖅᓯᓯᒪᒻᒪᑕ $500,000ᓂᒡᒎᖅ ᒥᑭᔫᑎᓄᑦ ᐊᑭᑐᔪᓄᑦ, ᐊᑭᑐᔪᓄᑦ 

ᓴᓂᕐᕙᐃᓯᒪᒻᒪᑕ. ᑐᐊᕕᕐᓇᖅᑐᒃᑯᑦ ᓱᕋᔅᓯᒪᔪᓂᒃ ᓴᓇᒋᐊᖅᑕᐅᒍᑎᔅᓴᖏᓐᓄᑦ ᐊᑐᕈᒫᕐᓂᐊᖅᑐᖁᑎᒋᔭᐅᓂᐊᖅᑐᓄᑦ 

ᐊᐅᓚᑕᐅᔪᓄᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ.  

ᖃᓄᑎᒋ ᖃᓂᒌᑦᑕᖅᑐᓂᒃ ᑐᐊᕕᕐᓇᑐᒃᑯᑦ ᓴᓇᔭᐅᒋᐊᖃᖅᑐᖃᖅᐸᑉᐸ ᓱᕋᑦᑐᒥᓂᕐᓂᒃ ᓄᓇᕗᑦ ᐃᓕᓴᕕᖓᓂ 

ᐃᓕᓐᓂᐊᕐᓇᐅᑉ ᐊᕐᕌᒍᖓᑕ ᐃᓗᐊᓂ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᑕᐃᒃᑯᐊ 

ᑮᓇᐅᔭᖏᑦ ᐊᑐᕈᒫᕐᓂᐊᖅᑐᐃᑦ ᖃᐅᑕᒫᐸᓗᒃ ᐃᓚᙵᑎᖅᑕᐅᖃᑦᑕᖅᑐᑦ ᑭᓯᐊᓂ ᐊᑐᖅᑕᐅᕙᑦᑐᑦ 

ᐊᑐᖅᑕᐅᒋᐊᖃᓕᕋᐃᒻᒪᑕ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᑭᐅᒐᕕᖓ. ᑕᐃᒪ $500,000−ᖑᕙᑦᑐᑎᒃ ᐊᒻᒪ 

ᖃᐅᑕᒫᓪᓗᒎᖅ ᐊᑐᖅᑕᐅᖃᑦᑕᖅᑐᑎᒃ. ᒥᑭᓗᐊᖅᑐᕐᔫᔮᕐᖓᑦ ᑕᑯᓐᓈᖅᑐᒍ ᑖᓐᓇ $500,000−ᖑᕋᓱᔅᓯᒪᔪᓂᒃ 

ᓴᓇᒋᐊᖅᓯᒍᑎᒋᖃᑦᑕᓂᐊᕐᓗᒍ ᓄᓇᓕᓐᓂ ᐊᔾᔨᒌᙱᑦᑐᓂᒃ. ᑕᐃᒪᑦᑕᐅᖅ ᐱᕙᓪᓕᐊᔪᓕᕆᔪᓂᒃ 

ᐅᓂᒃᑳᖅᑐᖃᖃᑦᑕᕋᑖᔪᒥᒻᒪᑦ 2022ᒥᒎᖅ ᑕᒫᓂᐸᓗᒃ 4,000ᕌᖅᑐᑎᒡᒎᖅ ᓴᓇᔭᐅᒋᐊᖅᑕᐅᖁᔭᐅᓐᓂᕐᖓᑕ 

ᓱᕋᔅᓯᒪᔪᑦ ᓄᓇᕗᒻᒥ ᐃᓕᓴᕕᓐᓂ ᐃᓗᐊᓂ.  

 

ᓱᒻᒪᑦ ᐃᒃᑯᐊ ᐊᒥᓱᕕᔾᔪᐊᕌᓗᐃᑦ ᐊᕐᕌᓂ ᓱᕋᔅᓯᒪᔪᑦ ᓴᓇᔭᐅᒋᐊᖃᕐᓂᖅᑲᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ ᒥᔅ ᖁᐊᓴ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᑕᐃᒪ ᑖᒃᑯᐊ 4000 ᐊᒥᓱᐊᓘᔮᖅᑑᒐᓗᐊᑦ. ᑕᐃᒪᐃᖏᓐᓇᕈᔪᓲᑦ, ᑕᐃᒪᓐᓇ 

ᓴᓇᔭᐅᔭᖅᑐᖁᔨᖃᑦᑕᓲᖑᔪᐃᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᓪᓗᑦᑕᐅᖅ ᑕᐃᒫᒃ ᑭᐅᒐᕕᖓ. ᑕᐃᒪ 

ᓇᓗᓇᐃᖅᑕᐅᓯᒪᔪᖃᖅᑲ ᒥᑭᔫᑎᓂᒃ ᐊᑭᑐᔪᖅᑐᖅᑐᓂᒃ ᐱᓕᕆᐊᔅᓴᐅᔪᓂᒃ 2024-2025ᒥ? ᐄᖑᑉᐸᑦ ᑭᓲᓛᖅᑲᑦ 

ᐊᒻᒪᓗ ᖃᔅᓯᕌᓛᖅᑲᑦ? ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑖᒃᑯᐊ ᑮᓇᐅᔭᐅᑐᐃᓐᓇᖅᑐᐃᑦ ᐊᑐᐃᓐᓇᐅᔪᑦ ᑐᔅᓯᕋᕐᕕᐅᒐᐃᒐᑦᑕ ᐃᓚᙵᖅᑕᐅᕙᑦᑐᑦ. ᖃᐅᔨᒪᓪᓚᕆᙱᑦᑐᒍᑦ 

ᑭᓱᓂᒃ ᓴᓇᔾᔪᑕᐅᓛᕐᒪᖔᑕ ᑭᓯᐊᓂ ᐊᑐᐃᓐᓇᐅᑐᐃᓐᓇᖃᑦᑕᖅᑐᐃᑦ ᓴᓇᒋᐊᖅᑕᐅᔪᖃᒋᐊᖃᑲᓪᓚᓐᓂᖅᑲᑦ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᑭᐅᔾᔪᑎᖃᕋᕕᑦ. ᐅᓇ ᑭᖑᓪᓕᖅᐹᕆᙳᓱᓕᖅᑕᕋ ᐊᐱᖅᑯᑎ. 

ᑕᐃᒪ ᑮᓇᐅᔭᓂᒃ ᑐᔅᓯᕌᖑᖃᑦᑕᖅᓯᒪᔪᐃᑦ ᖃᕆᓴᐅᔭᑖᕈᑎᔅᓴᓄᑦ ᐃᓚᖃᖃᑦᑕᖅᓯᒪᒻᒪᑕ ᐃᓕᓴᕕᒻᒥ 

ᐅᐊᑦᑎᔾᔪᑎᔅᓴᓂᒃ, ᖁᖁᐊᕈᑎᓂᓪᓗ. ᖃᑦᑎᑦ ᓄᓇᕗᒻᒥ ᐃᓕᓴᕖᑦ ᐊᐅᓚᒍᓐᓇᖅᑐᓂᒃ ᐃᓵᖅᑕᐅᓕᖅᑲᑕ 

ᖁᖁᐊᕈᑎᖃᙱᓚᑦ ᐊᒻᒪᓗ ᖃᓄᕐᓗ ᑕᐃᒃᑯᐊ ᖁᖁᐊᕈᑎᖃᖅᑎᓐᓇᒋᑦ ᐅᐊᑦᑎᔭᐅᖃᑦᑕᖅᑲᑦ ᐃᒻᒥᓂᒃ 

ᓂᓪᓕᓲᖁᑎᖃᖅᑎᓐᓇᒋᑦ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓕᓐᓂᒃ ᐊᑦᑎᖅᓯᑦᑕᐃᓕᒪᕈᓘᔭᕐᓗᑕ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᑕᐃᒫᒃ ᐊᐱᕆᒻᒪᑦ. ᑖᒃᑯᐊ 

ᐅᑎᕐᕕᒋᔭᕆᐊᖃᕐᓂᐊᖅᑕᕋ ᑭᐅᔾᔪᑎᒐ ᓇᓂᓚᐅᕐᓗᒍ ᒪᓕᒐᓕᐅᖅᑎᓕᒫᑦ ᑐᓴᖅᑎᓛᖅᑲᒃᑲ ᑖᔅᓱᒪ ᒥᔅᓵᓄᑦ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᖃᓄᐃᒋᙱᑉᐱᐅᒃ ᒪᓕᒐᓕᐅᖅᑎ? ᑭᖑᓪᓕᕐᒨᓕᖅᑕ ᐃᓵᔅᓯᒪᔪᒧᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐊᐱᖅᑯᑎᔅᓴᖃᔾᔮᙱᑦᑐᖓ. ᓯᕗᓪᓕᖅᐹᖅ ᐱᖓᓱᒡᒎᖅ ᐃᓕᓴᕖᑦ 

ᐊᕐᕕᐊᕐᒥ ᒥᑭᔫᑕᐅᓂᖅᐹᖅ ᐃᓕᓴᕕᖓ ᖁᑦᑎᓂᖅᐹᓗ ᐃᓕᓴᕕᒃ. ᖃᓄᑎᒋ ᐊᑐᖅᑕᐅᑎᒋᓕᖅᐸ 80%ᒨᕋᐃᒻᒪᑕ 

ᐊᑐᖅᑕᐅᓂᕆᖃᑦᑕᖅᑕᖏᑦ ᐊᖏᓪᓕᒋᐊᕐᓂᕐᒧᑦ ᓄᑖᒧᓘᓐᓃᑦ ᐃᓕᓴᕕᒧᓪᓗ ᑐᕌᒐᓕᓲᖑᒻᒪᑕ? ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐊᕐᕕᐊᑦ ᓄᓇᓕᖓᓄᑦ ᐱᖓᓱᑦ ᐃᓕᓴᕖᑦ ᐊᑐᖅᑕᐅᓂᖏᑦ, ᑕᐃᔅᓱᒧᖓ ᔮᓐ ᐊᕐᓇᕐᔪᐊᖅ ᐃᓕᓴᕕᒃ 

ᐊᑐᖅᑕᐅᑎᒋᓂᖓ 74%ᒦᑦᑐᖅ, ᓕᕙᐃ ᐊᖕᒪᖅ ᐃᓕᓴᕕᒃ 92%ᒦᑦᑐᖅ ᐊᑐᖅᑕᐅᓂᖓ, ᑭᑕᓕᒃ, ᐅᖃᑦᑎᐊᙱᒃᑯᒃᑯ 

ᒪᒥᐊᓇᖅ, ᐃᓕᓴᕕᒃ ᕿᑎᐊᓃᑦᑐᖅ 116%ᒦᓕᖅᑐᖅ ᐊᑐᖅᑕᐅᑎᒋᓂᖓ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᒥᓂᔅᑕ ᐅᖃᐅᔾᔨᒍᓐᓇᖅᑲ ᐅᕙᓐᓂᒃ ᖃᓄᑎᒌᓕᕐᒪᖔᑎᒃ ᒪᕐᕉᒃ 

ᐃᓕᓴᕖᒃ, ᐃᓛᒃ ᖃᓄᐃᓕᔭᐅᒋᐊᖃᓕᕐᒪᖔᑎᒃ ᒪᕐᕉᒃ ᑖᓐᓇ 92%ᒦ%ᑐᖅ 116%ᓗ? ᓱᑯᑦᑎᐊᓃᓕᕐᒪᖔᑕ ᑖᒃᑯᐊ 

ᒪᕐᕉᒃ ᓴᓇᒋᐊᖅᑕᐅᓛᖅᑲᓘᓐᓃᑦ ᐊᖏᓪᓕᒋᐊᖅᑕᐅᓛᖅᑲᓘᓐᓃᑦ ᓄᑖᒥᓪᓘᓐᓃᑦ ᐃᓕᓴᕕᑦᑖᓛᖅᑲ ᓄᓇᓕᒃ? 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᖅᑯᑎᒋᓗᑎᑦ ᐃᔅᓯᕙᐅᑕᖅ, ᒥᔅᑕ ᑯᐊᓐᕙᐃᑦᒧᑦ 

ᑭᐅᔭᐅᖁᙳᓱᑦᑕᕋᓗᐊᕋ ᑖᓐᓇ ᐊᐱᖅᑯᑎ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᑕᐃᒫᒃ. ᓄᓇᕗᑦ ᒐᕙᒪᖓ 

ᐸᕐᓇᑕᐅᓂᕐᒨᓕᓚᐅᖅᓯᒪᒻᒪᑦ ᐊᕐᕌᒍᑦ ᖃᑦᑎᒻᒪᕆᐅᓕᖅᑐᒃᑭᐊᖅ ᓇᓗᓇᐃᖅᑐᕈᑎᒃᑯᑦ, ᓇᓗᓇᐃᖅᑐᖅᑕᐅᓂᖏᑎᒍᑦ. 

ᓱᓕ ᒫᓐᓇ ᓂᕈᐊᖅᓯᒪᔪᖅᑕᖃᙱᑦᑐᖅ ᐸᕐᓇᑦᑕᐅᓛᕐᒪᖔᑦ ᓇᓕᐊᒃ ᐃᓕᓴᕕᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖃᖓᐃᑯᐊ ᐸᕐᓇᑕᐅᔾᔪᑎᔅᓴᖏᑦ ᖃᖓ ᓴᖅᑭᑕᐅᓐᓂᖅᑲᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕕᐊᕐᒧᑐᐊᖅ ᐊᐱᕆᕕᑦ? ᐄ, ᐊᙶᕐᒪᑦ, ᐊᕐᕕᐊᕐᒧᑐᐊᕉᖅ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐊᕐᕌᒍᑕᒫᑦ ᑐᓂᔭᐅᖃᑦᑕᖅᑐᐃᑦ. ᒥᔅᑕ ᑯᐊᓐᕙᐃᑦᒧᑦ ᑖᓐᓇ ᓇᓗᓇᐃᖅᑕᐅᒃᑲᓐᓂᖁᔭᕋᓗᐊᕋ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐊᕐᕌᒍᑕᒫᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓴᕕᖁᑎᑦᑎᓐᓂᒃ 

ᕿᒥᕐᕈᐊᓲᑦ. ᐃᓕᓴᕖᑦ ᐱᐅᙱᓛᖑᔫᔮᓕᖅᑐᑦ ᖃᓄᐃᓐᓂᖏᑦ ᑎᒃᑯᐊᑕᖅᑲᕗᑦ ᐊᒻᒪᓗᑦᑕᐅᖅ ᓂᓐᓂᐅᓛᖑᔪᐃᑦ 

ᐃᓄᒋᐊᓛᖑᔪᐃᑦᑕᐅᖅ ᑎᑎᖃᓯᐅᑎᓲᕗᑦ. ᓱᕋᑉᐸᓪᓕᐊᓯᒪᓗᐊᖅᑑᔮᖅᑐᑦ ᐊᒻᒪ ᐃᓄᒋᐊᓗᐊᓕᖅᑑᔮᕐᓂᖏᑦ ᑕᐃᒪ 

ᕿᒥᕐᕈᐊᓲᕆᔭᕗᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑐᑭᓯᓇᑦᑎᐊᐸᓪᓚᐃᙱᓐᓇᒪ, ᑐᑭᓯᔭᐅᑦᑎᐊᐸᓪᓚᐃᕙᙱᓐᓇᒪ 

ᐊᐱᕆᖃᑦᑕᕋᑖᕋᓗᐊᕋᒪ ᖃᖓ ᓕᕙᐃ ᐊᖕᒪᖅ ᐃᓕᓴᕕᖓ ᑐᓂᕐᕈᑎᒋᔭᐅᓐᓂᖅᑲ ᐸᕐᓇᑕᐅᖁᔭᐅᓕᕐᓗᓂ 

ᐊᖏᓪᓕᒋᐊᖁᔭᐅᓗᓂ ᐊᓯᓂᑦᑕᐅᖁᔭᐅᓗᓂᓘᓐᓃᑦ? ᑖᒃᑯᐊᓕ 116%ᒦᑦᑐᖅ ᖃᖓᓕ ᐃᓕᓴᕕᒃ 

ᑐᔅᓯᕋᐅᑎᒋᔭᐅᓐᓂᖅᑲ, ᑐᔅᓯᕋᐅᑎᒋᔭᐅᓐᓂᖅᑲᑦ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓪᓕᖅᐹᒧᑦ ᐊᐱᖅᑯᑎᒧᑦ ᑐᕌᖓᒻᒪᑦ, ᒥᔅᑕ ᑯᐊᓐᕙᐃᑦᒨᑦᑕᐅᑎᒋᒃᑲᓐᓂᖅᑕᕋ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐃᓕᓴᕖᑦ ᑐᓂᕐᕈᑎᒋᓯᒪᔪᑦ ᐸᕐᓇᑕᐅᖁᔨᓪᓗᑎᒃ 19-20ᒧᑦ, 

2021ᒥ ᑕᐃᓐᓇᓴᐃᓐᓇᖅ ᐃᓕᓴᕕᒃ ᓴᖅᑭᖅᑕᐅᔪᒋᕗᖅ, 22-23, ᑕᐃᒃᑯᐊᓴᐃᓐᓇᐃᑦ ᐃᓕᓴᕖᒃ ᓴᖅᑭᖅᑕᐅᔪᒻᒥᔪᑦ, 

23-24ᒧᓪᓗ ᐊᕐᕌᒎᓐᓂᒃ ᒪᕐᕉᓐᓂᒃ ᐸᕐᓇᑕᐅᓂᕐᒨᖅᑐᖃᓚᐅᖅᓯᒪᒍᓐᓃᕐᖓᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑕᐅᒍᓐᓇᓂᐊᕐᖓᑦ, 2020ᒥ ᐅᖃᐅᓯᖃᖅᐸᓪᓚᐃᕋᑖᖅᑐᖅ ᐅᓇ 100ᓂᒃ 

ᐊᕐᕌᒍᓂᒃ ᐱᑐᖃᐅᔪᓂᒃ ᐅᖃᐅᓯᖃᕋᑖᙱᑦᑑᒐᓗᐊᖅ. ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᒃ ᐃᔅᓯᕙᐅᑕᖅ. ᐅᖃᐅᓯᙳᓱᕋᑖᖅᑕᕋ ᐊᕐᕕᐊᑦ ᐅᓇ 

1924ᖑᑎᓪᓗᒍ ᐅᓇ ᐊᕐᕕᐊᖑᓚᐅᖅᓯᒪᒻᒪᑦ. ᐄ, ᐅᖃᓪᓚᕆᓪᓗᑕᓕ. ᐊᑐᐊᒐᖃᖅᑐᓰᓛ 80%ᒦᓕᕋᐃᒻᒪᑕ 

ᐊᑐᖅᑕᐅᓂᖏᑦ ᐱᒋᐊᖅᑎᑦᑎᓲᖑᔪᓯ ᐊᖏᓪᓕᒋᐊᖅᑕᐅᓂᖓᓄᑦ ᐅᕝᕙᓘᓐᓃᑦ ᓄᑖᒥᒃ ᐃᓕᓴᕕᑖᕐᓂᖏᓐᓄᑦ. ᑖᓐᓇ 

ᑭᓯᐊᓂ ᐊᑐᐊᒐᖅ ᒪᓕᒃᑭᓪᓗᓂ ᐃᓕᔭᐅᔪᖃᖅᑲᑦ ᑭᓯᐊᓂ ᒪᓕᔅᓴᖅᑐᖃᕋᔭᕿᓪᓗᓂ ᐸᕐᓇᐅᑎᓅᖅᑕᐅᔪᖃᖅᑲᑦ.  

 

ᑕᐃᒪᓕ ᐊᕐᕌᒍᑕᒫᑦ ᑐᓂᓯᖃᑦᑕᕐᓂᕋᖅᑲᐅᒐᔅᓯ ᐸᕐᓇᑦᑕᐅᒋᐊᓕᓐᓄᑦ ᐊᒻᒪ ᐸᕐᓇᒍᑎᔅᓴᓂᒃ ᑮᓇᐅᔭᖃᖅᑎᑦᑎᓇᓯ. 

ᐃᓕᓴᕕᐅᓪᓗ ᐊᑐᖅᑕᐅᓂᖓ ᖁᕝᕙᓯᓯᕙᓪᓕᐊᔪᐊᓗᑐᐃᓐᓇᐅᓪᓗᓂ, 116%ᒻᒪᕆᒻᒥᒃ ᐊᑐᖅᑕᐅᓂᖃᓕᖅᑎᓪᓗᒍ 

33%ᒥᒃ ᐃᓄᒋᐊᓗᐊᕐᓂᖃᓕᖅᑎᓪᓗᒋᑦ. ᖃᖓᓕ ᑕᐃᒪ ᐸᕐᓇᑕᐅᓐᓂᖅᑲ? ᐸᕐᓇᑕᐅᒐᔭᖅᑲ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ ᐊᒻᒪ ᑖᓐᓇ 

ᐊᐱᖅᑯᑦ ᒥᔅᑕ ᑯᐊᓐᕙᐃᑦᒧᑦ ᑐᓐᓂᖅᑯᑎᒋᔪᒪᖕᒥᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒪᔪᑦ ᑕᒪᒃᑯᓂᖓ ᐊᒻᒪᓗ 

ᓇᓗᓇᐃᖅᓯᓯᒪᔪᒍᑦ ᑮᓇᐅᔭᓂᒃ ᐊᑐᖅᖢᑕ ᐊᒻᒪᓗ ᖃᐅᔨᓴᐃᖃᑦᑕᖅᑐᒍᑦ ᐃᓕᓐᓂᐊᕐᕖᑦ ᖃᓄᐃᓕᖓᓕᕐᒪᖔᑦ, 

ᓱᕐᕋᑰᖕᒪᖔᖏᓪᓘᓐᓃᑦ. ᑕᐃᒪᓐᓇ ᓯᕗᕐᖓᓂ ᐸᕐᓇᐅᑎᓄᐊᖅᑕᐅᙱᒃᑲᓗᐊᖅᑎᓪᓗᒍ ᐊᓯᖏᑦᑕᐅᖅ 

ᓴᐳᑕᖅᑕᐊᖃᑦᑕᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑕᐃᒃᑯᐊ ᓕᕙᐃ ᐊᒻᒪ ᕿᑎᖅᖠᐅᑉ ᐃᓕᓐᓂᐊᕐᕕᖓ, 

ᑕᐃᒃᑯᐊᖃᐃ ᑕᐃᒪᐃᓕᐅᖅᑕᐅᓯᒪᓂᑰᕙᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐋᒃᑲ, ᑕᐃᒪᐃᓕᐅᖅᑕᐅᓯᒪᙱᑦᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᒥᔅᑕ ᑯᐊᓐᕙᐃᑦ, ᐄ, ᓇᓗᓇᐃᖅᓯᔪᓐᓇᖅᐱᑦ ᖃᓄᐃᒻᒪᑦ 

ᑕᐃᒪᐃᓕᐅᓚᐅᙱᒻᒪᖔᑦ. 116%ᒦᒻᒪᑦ ᐃᓚᖓᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᑯᐊᓐᕙᐃᑦᒧᑦ ᑖᓐᓇ ᑐᓐᓂᖅᑯᑎᒋᓂᐊᕋᒃᑯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. VCAs $150,000ᑐᖃᑦᑕᕐᒪᑕ ᐊᑐᓂ, ᑕᐃᒪᐃᑦᑐᓂᒃ 

ᖃᐅᔨᓴᖅᑕᐅᔭᕆᐊᖃᖅᑐᓂᐅᒐᓗᐊᖅ ᐱᔪᓐᓇᐃᓪᓕᐅᖅᑲᖃᑦᑕᖅᑐᒍᑦ ᑮᓇᐅᔭᖃᙱᑦᑐᒍᑦ ᒪᕐᕉᖕᓄᓪᓗ 

ᐃᓕᓐᓂᐊᕐᕖᖕᓄᑦ ᑕᐃᒪᐃᓛᖅᖢᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᖅᓯᔪᒪᓪᓗᖓ, ᓇᐃᒡᓕᑎᖅᓯᒪᔪᕈᓗᖕᓂᒃ ᐊᑐᖃᑦᑕᙱᓪᓗᓯ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᐊ ᐊᕐᕕᐊᓂ ᐃᓕᓐᓂᐊᕐᕖᒃ ᓕᕙᐃ ᐊᖕᒫᖅ ᐊᒻᒪ 

ᕿᑎᖅᖠᖅ ᓯᕗᕐᖓᓂ ᐸᕐᓇᐅᓯᐊᕆᔭᐅᓯᒪᔪᒪᓕᕐᒪᑕ ᑕᐃᒪᙵᓂᑦ 2020ᒥᑦ. ᖃᖓᓕ ᑕᐃᒪ ᓇᓕᐊᑐᐃᓐᓇᖅ 

ᑮᓇᐅᔭᖅᑖᖅᑎᑕᐅᓛᖅᐸᑦ? ᖃᓄᖅ, ᒪᕐᕉᒃ ᐃᓕᓐᓂᐊᕐᕖᒃ ᖃᐅᔨᓴᖅᑕᐅᖃᑦᑕᕐᒪᑕ ᐊᕐᕌᒍᑕᒫᑦ ᕿᑎᖅᖠᖅ 

ᐃᓕᓐᓂᐊᕐᕕᒃ ᖃᖓᓕ ᑕᐃᒪ ᐃᓕᔭᐅᓛᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᑮᓇᐅᔭᓕᕆᓐᓇᐅᑉ ᐊᕐᕌᒍᒋᓛᖅᑕᖓᓄᑦ ᐃᓕᔪᓐᓇᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒪᐃᓕᐅᕐᓂᐊᖅᑐᒍ, ᖃᓄᖅ ᐊᖏᖅᐱᑦ ᖃᐅᔨᓴᖅᑕᐅᓂᐊᕐᓗᒍ 

ᐊᕐᕕᐊᑦ ᐃᓕᓐᓂᐊᕐᕕᖓ ᑮᓇᐅᔭᓕᕆᓐᓇᐅᑉ ᐊᕐᕌᒍ ᐱᒋᐊᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐊᒃᓱᕉᑎᖃᐃᓐᓇᕐᓗᓂ ᑕᐃᒫᒃ ᑭᓯᐊᓂ ᑭᐅᔭᐅᓐᓇᕐᒪᑦ. ᒥᔅᑕ 

ᓯᒪᐃᓚᒃ ᐅᓇ ᐊᐱᖅᑯᑎᖃᖅᑲᐅᖕᒪᑦ ᑕᐃᓐᓇ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑯᓗᐃᑦ ᓄᒃᑕᕋᕐᒥᒃ 

ᐃᓕᓐᓂᐊᕐᕕᖃᕐᓂᐊᕐᒪᑕ. ᖃᓄᖅ ᐃᒃᑯᐊ ᐃᓕᓐᓂᐊᕐᕕᖕᒧᑦ ᐃᒃᑯᐊ ᐊᑦᑕᑕᖅᑎᑕᐅᓯᒪᔪᑦ ᐅᕝᕙᓗ ᐃᒻᒥᒃᑯᑦ 

ᒪᑭᑕᕙᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᖕᒪᒍ. 

ᐃᖕᒥᒃᑰᖅᑐᑦ. ᐃᓕᓐᓂᐊᕐᕕᐅᑉ ᓄᓇᖁᑖᓃᖃᑕᐅᓪᓗᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᐅᖃᖅᑲᐅᖕᒪᑦ ᑕᐃᒃᑯᐊ ᓄᒃᑕᕋᐃᑦ ᐃᒡᓗᕈᓰᑦ 

ᐊᑐᖅᑕᐅᓂᐊᖅᑐᑦ ᐊᒻᒪᓗ ᐊᑐᖅᑕᐅᔪᓐᓃᖅᐸᑕ ᒐᕙᒪᒃᑯᑦ ᐃᒃᑯᐊ ᓂᐅᕕᐊᒃᓴᖃᖃᑦᑕᕐᒪᑕ ᐅᕝᕙᓘᓐᓃᑦ 

ᑐᓂᓯᖃᑦᑕᕐᒪᑕ. ᖃᓄᖅ ᒫᓐᓇ ᐊᑐᖅᑕᐅᒋᐊᖃᕈᑎᒃ ᐃᓕᓐᓂᐊᓕᓵᖅᑐᓄᑦ ᐊᒻᒪᓗ ᐃᓕᓐᓂᐊᓕᓵᖅᑐᑦ 

ᐅᓪᓗᓕᒫᖅᑎᑕᐅᖃᑦᑕᐃᓐᓇᓕᖅᐸᑕ. ᖃᓄᐃᒻᒪᑦ ᐃᒃᑯᐊ ᐊᑐᖅᑕᐅᔪᓐᓃᓛᕈᓇᖅᐸᑦ?  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐃᓕᓐᓂᐊᕐᕕᒃᑖᕋᓱᖕᓂᕐᓂᖃᐃ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐊᑐᖅᑕᐅᑲᐃᓐᓇᑐᐃᓐᓇᖅᑐᒃᓴᐅᓂᐊᖅᑐᑦ ᐃᒃᑯᐊ ᐃᓕᓐᓂᐊᕐᕕᒋᔭᐅᓗᑎᒃ. ᐊᑐᑲᐃᓐᓇᕐᓂᐊᕐᒪᑦ 

ᓄᑖᙳᕆᐊᖅᑎᑕᐅᓇᓱᖕᓂᖓᓂᒃ ᑕᐃᓐᓇ ᐃᓕᓐᓂᐊᕐᕕᒃ. ᑕᐃᑲᓂ ᐃᒡᓗᕈᓯᖅᑖᖅᑎᑕᐅᓂᐊᕐᒪᑕ. ᒥᔅᑕ ᑯᐊᓐᕙᐃᑦ 

ᑕᒪᑐᒥᖓ ᐅᐃᒍᓕᖅᓱᖁᔭᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐄ, ᑖᓐᓇ ᐆᒃᑑᑎᒋᓗᒍ ᓇᐅᔮᓂ ᒪᕐᕉᖕᓂᒃ 

ᓂᐅᕕᒑᖃᓚᐅᖅᓯᒪᒐᑦᑕ ᐸᖕᒥᐅᖅᑐᕐᔪᐊᒻᒪᕆᐊᓘᓚᐅᕐᒪᑦ. ᐃᓕᓐᓂᐊᕐᕕᐊᓗᒃ ᑕᐃᓐᓇ ᓴᓇᔭᐅᖕᒪᑦ, 

ᐃᓂᒃᓴᖃᓕᕌᖓᑦᑕ ᑕᐃᒃᑯᐊ ᓄᒃᑕᒐᐃᑦ ᓂᐅᕐᕈᑕᐅᓕᖃᑦᑕᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᑦᑎᐊᖅᑕᕋ ᑖᓐᓇ. ᐃᓕᓐᓂᐊᕐᕕᒃ ᐊᖏᒡᓕᒋᐊᖅᑕᐅᒃᐸᑦ 

ᐊᑐᕈᓐᓃᕋᔭᕐᒪᑦ. ᖃᔅᓯᑦ ᐃᓕᓐᓂᐊᕐᕖᑦ ᐊᖏᒡᓕᒋᐊᖅᑕᐅᔭᕆᐊᖃᕐᓂᐊᖅᐸᑦ ᐃᓕᓐᓂᐊᓕᓵᖅᑐᑯᓗᐃᑦ 

ᐅᓪᓗᓕᒫᖃᑦᑕᕐᓂᐊᓕᖅᑎᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒪᒍ. 

ᓱᓖᓛᒃ ᑕᐃᒃᑯᐊ ᓄᑖᙳᕆᐊᖅᑎᑕᐅᓂᐊᖅᑐᑦ ᐃᓚᔭᐅᓂᐊᖅᑐᓪᓘᓐᓃᑦ ᑕᒪᒃᑯᐊ ᐱᓕᕆᐊᕆᒐᑦᑎᒃᑯᑦ 

ᐃᓕᓐᓂᐊᓕᓵᖅᑐᑯᓗᐃᑦ ᐅᓪᓗᓕᒫᖃᑦᑕᕐᓂᐊᓕᖅᑎᓪᓗᒋᑦ ᐊᒻᒪᓗ ᖃᐅᔨᒪᓪᓗᑕ ᐃᓕᓐᓂᐊᕐᕖᑦ ᐅᓄᖅᑐᑲᓪᓚᐃᑦ 

ᐊᖏᒡᓕᒋᐊᖅᑕᐅᔭᕆᐊᖃᕐᓂᐊᖅᑐᑦ. ᐊᒻᒪᓗ ᑕᐃᒃᑯᐊ ᑕᒪᓐᓇ ᐆᒃᑑᑎᒋᔭᐅᑎᓪᓗᒍ ᑮᓇᐅᔭᓂᒃ ᑐᒃᓯᕌᖃᓛᖅᑐᒍᑦ. 

ᐃᓚᖏᓪᓗ ᐅᑯᐊ ᓄᑖᙳᕆᐊᖅᑎᑕᐅᔭᕆᐊᖃᕐᓂᐊᕐᒪᑕ. ᐃᓚᖏᓪᓗ ᓄᑖᑦᑎᐊᒻᒪᕆᖕᓂᒃ 

ᐃᓕᓐᓂᐊᕐᕕᒃᑖᕐᓂᐊᖅᖢᑎᒃ ᐃᓂᒃᓴᖃᑦᑎᐊᖃᓪᓗᒋᑦ ᑕᐃᒃᑯᐊ ᐃᓕᓐᓂᐊᓕᓵᖅᑐᑦ ᐊᒻᒪ ᐃᒡᓗᕈᓯᖃᐅᑦᑎᐊᖅᓗᑎᒃ 

ᐅᓪᓗᓕᒫᕐᓂᐊᖅᑐᐃᑦ ᑕᐃᒃᑯᐊ ᐃᓕᓐᓂᐊᓕᓵᖅᑐᑦ. 

 

ᖃᔅᓯᓪᓚᑦᑖᓚᒍᓐᓇᙱᑦᑐᖓ ᒫᓐᓇ ᑭᓯᐊᓂ 25ᙳᖅᓯᒪᙱᑦᑐᑦ ᑐᖔᓂᒃ ᐅᓄᖅᓯᕙᓪᓕᐊᑐᐃᓐᓇᕐᒪᑕ ᐊᒻᒪᓗ 

ᖃᐅᔨᒪᓪᓗᑕ ᐃᓕᓐᓂᐊᕐᕖᑦ ᐅᓄᖅᑐᑦ ᐃᒡᓗᕈᓯᖅᑖᖅᑐᒃᑲᓐᓂᕆᐊᓖᑦ ᐃᓂᒃᓴᖃᑦᑎᐊᖁᓪᓗᒋᑦ ᑕᐃᒃᑯᐊ 

ᐃᓕᓐᓂᐊᓕᓵᖅᑐᑯᓗᐃᑦ ᐅᓪᓗᓕᒫᖃᑦᑕᕐᓂᐊᖅᑎᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ ᐆᒃᑐᑐᐃᓐᓇᖅᐳᖓ ᒥᓂᔅᑕ ᐅᖃᖅᑲᐅᖕᒪᑦ ᓄᑖᙳᕆᐊᓖᑦ 

ᐅᐃᒍᔭᐅᔪᑦ ᓄᑖᑦᑎᐊᒻᒪᕆᒡᓗ ᑕᒪᒃᑯᐊᖑᔭᕆᐊᖃᕐᓂᐊᖅᑐᑦ ᐅᓪᓗᓕᒫᕐᓂᐊᓕᖅᑎᓪᓗᒍ ᐃᓕᓐᓂᐊᕐᕖᑦ. ᓯᕗᕐᖓᓂ 

ᖃᐅᔨᓴᖅᑕᐅᓚᐅᕐᓗᑎᒃ ᑭᓯᐊᓂᐅᓲᖑᖕᒪᑕ. ᑕᐃᓐᓇ ᐊᕐᕕᐊᓃᑦᑐᖅ 92%ᒦᑦᑐᑦ ᐸᖕᒥᐅᓗᐊᓕᖅᖢᑎᒡᓗ ᐊᒻᒪᓗ 

ᕿᑎᖅᖠᐅᑉ ᐃᓕᓐᓂᐊᕐᕕᖓ 120ᖏᓐᓃᑦᑐᑦ, ᖃᓄᐃᓗᖕᓕ ᑕᐃᒪ ᑮᓇᐅᔭᓕᖅᓯᖃᑦᑕᙱᒃᑯᔅᓯ ᖃᓄᕐᓕ 

ᐅᐸᓗᖓᐃᕐᓂᐊᖅᐱᓯ ᐅᓪᓗᓕᒫᕐᓂᐊᖅᑐᑯᓗᖕᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒪᒍ. 

ᒪᕐᕈᐃᓕᖓᖕᒪᑕᐅᑯᐊ ᐅᖃᐅᓯᕆᔭᕗᑦ. ᓯᕗᕐᖓᓂ ᐸᕐᓇᐃᓂᖅ, ᒫᓐᓇ ᐅᓪᓗᓕᒫᖃᑦᑕᕐᓂᐊᖅᑐᑦ ᑕᒪᒃᑯᐊ ᓯᕗᕐᖓᓂ 

ᐸᕐᓈᕆᔭᐅᕙᓪᓕᐊᓕᖅᑐᑦ ᐃᓂᒃᓴᖃᑦᑎᐊᖁᓪᓗᒋᑦ. 

 

ᐊᔾᔨᒌᙱᒻᒪᑎᒃ ᐃᒃᑯᐊ ᐸᕐᓈᕆᔭᐅᖃᑦᑕᖅᑐᑦ ᐊᒻᒪ ᑕᐃᒃᑯᐊ ᐃᓚᔭᐅᓂᐊᖅᑐᑦ ᐃᓕᓐᓂᐊᕐᕖᑦ ᐊᑕᐅᑦᑎᒃᑯᐊᓗᒃ 

ᐱᓕᕆᐊᕆᔭᐅᔾᔮᙱᑦᑐᑦ ᐊᒡᒍᖅᑐᖅᑕᐅᓯᒪᓗᑎᒃ ᐊᕐᕌᒍᖏᓪᓗ ᐋᖅᑭᒃᓱᖅᑕᐅᓯᒪᓗᑎᒃ ᑕᐃᒪᓐᓇ 

ᓄᑖᙳᕆᐊᖅᑎᑕᐅᕙᓪᓕᐊᓂᐊᖅᑐᑦ. ᒫᓐᓇ ᐅᐸᓗᖓᐃᔭᖅᐸᓪᓕᐊᓕᖅᑎᓪᓗᑕ ᐊᒻᒪᓗ ᐊᑭᑐᔪᖅᑐᕈᑎᒃᓴᓂᒃ 

ᐅᓄᑲᓪᓚᑦᑐᓂᒃ ᐊᑐᕆᐊᖃᕐᓂᐊᖅᑐᒍᑦ ᐊᕐᕌᒍᓄᓪᓗ ᐋᖅᑭᒃᓱᖅᓯᒪᓗᒋᑦ. 

 

ᑭᓯᐊᓂ ᒫᓐᓇ 8-ᖑᖅᑰᖅᑐᓂᒃᑯᐊ ᐃᓕᓐᓂᐊᕐᕖᑦ ᐅᓪᓗᓕᒫᕐᕕᐅᔪᓐᓇᖅᓯᑲᐅᑎᒋᔪᑦ ᒫᓐᓇ ᑕᐃᒃᑯᓄᖓ 

ᐃᓕᓐᓂᐊᓕᓵᖅᑐᓄᑦ. ᐊᒻᒪᓗ ᑭᓱᑦ ᐃᖅᑲᓇᐃᔮᕆᔭᐅᒃᑲᓐᓂᕆᐊᖃᕐᒪᖔᖏᑦ ᓲᕐᓗ ᓄᑖᑦ ᐃᓕᓐᓂᐊᕐᕖᑦ. ᒥᔅᑕ 

ᑯᐊᓐᔅᕙᐃᑦ−ᒧᑦ ᐃᓚᔭᐅᖁᓪᓗᒋᑦ ᐊᑭᑐᔪᖅᑐᕈᑎᒃᓴᓕᕆᑎᓪᓗᑕ ᐅᐸᓗᖓᐃᖅᓯᒪᔪᓐᓇᕐᓂᐊᕋᑦᑕ 

ᐅᓪᓗᓕᒫᕐᓂᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᔅᕙᐃᑦ. 

 

ᑯᐊᓐᔅᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᓕᒫᕐᓂᐊᖅᑐᑦ ᖃᐅᔨᓴᕆᐊᖃᖅᑐᒋᑦ 2017−ᒥ 

ᐱᒋᐊᓚᐅᖅᓯᒪᔭᕗᑦ ᕿᒥᕐᕈᓇᒋᐊᖃᓕᕆᐊᓕᓚᐅᖅᓯᒪᔭᕗᑦ ᓇᓕᐊᒡᓗ ᐊᖏᓪᓕᒋᐊᖅᑕᐅᓂᐊᕐᒪᖔᑦ. 

ᐊᑭᑐᔪᕐᔪᐊᒻᒪᕆᐊᓘᖕᒪᑦ ᐃᓕᓐᓂᐊᕐᕕᖕᓂ ᓄᑖᓂᒃ ᓴᓇᓇᓱᖦᖢᓂ ᐃᓚᓯᓐᓇᔪᒃᖢᓂᓗ. ᑕᐃᒪᓐᓇ ᑕᐃᒃᑯᐊ 

ᐃᓕᓐᓂᐊᕐᕖᑦ ᒥᑭᓐᓂᖅᓴᐃᑦ ᐱᒋᐊᕈᑎᒋᓂᐊᖅᑕᕗᑦ ᐃᓕᑉᐸᓪᓕᐊᕝᕕᒋᔪᓐᓇᕐᓂᐊᕋᑦᑎᒃᑯᑦ ᐊᖏᓂᖅᓴᓄᓪᓗ 

ᓄᒃᑎᕐᓗᑕ ᑭᖑᕐᖓᒍᑦ. 

 

ᑕᐃᓐᓇ, ᑕᐃᒃᑯᐊ, ᐃᓕᖕᓅᓕᖕᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔩᑦ ᐅᖃᖃᑎᒋᓯᒪᔭᕗᑦ ᖃᓄᖅ ᐱᒋᐊᖅᐸᑦ 

ᐱᐅᓂᖅᐹᖑᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓕᕙᐃ ᐊᒻᒫᖅ ᑕᐃᓐᓇ ᐃᓕᓐᓂᐊᕐᕕᐊᓛᖑᓂᖅᓴᖅ 

ᐊᕐᕕᐊᓂ ᐅᖃᐅᓯᕆᔭᐅᕙᓪᓕᐊᓕᖅᑐᖅ ᐊᖏᓪᓕᒋᐊᖅᑕᐅᔪᒪᓪᓗᓂ ᐅᕝᕙᓘᓐᓃᑦ ᓄᒃᑕᒐᕐᒥᒃ ᐃᓕᓐᓂᐊᕐᕕᖕᒥ 

ᑕᐃᑯᙵᖅᓯᓗᑎᒃ ᐃᓕᓐᓂᐊᓕᓵᖅᑐᑦ ᑕᐃᑲᓃᖃᑦᑕᕈᓐᓇᕐᓂᐊᕐᒪᑕ ᕼᐄᓛᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᖃᐅᔨᒪᓪᓗᑕ ᐃᒃᑯᐊ ᐃᓐᓄᒃᐸᓪᓕᐊᖕᒪᑕ ᐊᒻᒪᓗ ᑐᓴᖅᑎᑕᐅᓚᐅᖅᖢᑕ ᑕᓪᓕᒪᑦ ᐊᕐᕌᒍᑦ 

ᐊᒡᒋᖅᑐᓂᒃ ᐅᓄᖅᑐᑲᓪᓚᖕᓂᒃ ᐃᓕᓐᓂᐊᕆᐊᖅᑐᖃᕐᓂᐊᖅᑐᖅ ᑕᒪᓐᓇ ᖃᐅᔨᒪᓪᓗᑎᒃᑯᑦ. ᐊᒻᒪᓗ 

ᐅᖃᖃᑎᒌᒃᓯᒪᓕᖅᑐᒍᑦ ᖃᓄᖅ ᐅᐸᓗᖓᐃᕈᓐᓇᕐᓂᐊᕐᒪᖔᑦᑕ. ᑕᐃᒃᑯᐊ ᐃᕐᓂᐊᕆᔭᐅᕙᓪᓕᐊᔪᑦ 

ᐅᓄᖅᑐᑲᓪᓚᐅᓚᐅᕐᒪᑕ. ᖃᓄᐃᓕᖓᓂᖏᑦ ᑕᒪᓐᓇ ᕿᒥᕐᕈᓇᓚᐅᕐᓗᑎᒃᑰᔭᕆᐊᖃᕐᓂᐊᖅᑐᒍᑦ.  

 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊᓗ ᓈᓴᐅᑏᑦ ᓄᐊᓪᓗᑎᒃᑯᑦ ᐃᓕᓐᓂᐊᕐᕕᑦᑎᓐᓄᑦ ᖃᓄᐃᓕᖓᓂᐊᕐᒪᖔᖅ ᖃᐅᔨᒪᓂᐊᕋᑦᑕ. 

ᐃᓄᒋᐊᒃᓯᕙᓪᓕᐊᑎᓪᓗᒍ ᑲᑐᔾᔨᖃᑎᒌᓐᓂᒃᑰᕆᐊᖃᕐᓂᐊᖅᑐᒍᑦ ᓄᓇᓖᑦ ᑭᙴᒪᔭᖏᑦ ᑕᒪᒃᑯᐊ ᓴᖅᑭᑕᐅᖁᓪᓗᒋᑦ. 

 

ᒫᓐᓇ ᒥᔅᑕ ᑯᐊᓐᔅᕙᐃᑦ ᐊᐱᕆᒃᑲᓐᓂᕈᒪᓪᓗᒍ ᐃᓚᖏᑦ ᐸᕐᓇᐅᑏᑦ ᐅᓂᒃᑳᕆᔪᓐᓇᕐᓂᐊᕐᒪᒋᑦ ᐊᕐᕕᐊᓄᑦ ᑐᕌᖓᔪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᔅᕙᐃᑦ. 

 

ᑯᐊᓐᔅᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕕᐊᑦ ᐅᖃᓪᓚᖃᑎᒋᓪᓗᑎᒃᑯᑦ ᐊᖏᓪᓕᒋᐊᖅᑕᐅᓚᐅᕐᓗᓂ 

ᓕᕙᐃ ᐊᒻᒫᖅ ᐊᒻᒪᓗ ᐊᓯᖏᓐᓂᒃ ᐅᖃᐅᓯᖃᕐᒥᔪᒍᑦ ᐃᓕᓐᓂᐊᕐᕕᐅᑉ ᖃᓄᐃᓕᖓᓂᖓ ᐊᒻᒪᓗ ᓄᓇᓕᖕᓂ 

ᒐᕙᒪᓕᕆᔨᒃᑯᓪᓗ ᑕᐃᒃᑯᐊ ᐊᑭᕐᖓᖓᑦ ᓯᓚᑖᓃᑦᑐᖅ ᓴᓇᔭᐅᖅᑳᕐᓂᐊᖅᑐᖅ. ᖁᔭᓐᓇᒦᒻᒪᕆᐊᓗᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᒃᓴᑐᐃᓐᓇᖅ ᑖᓐᓇ. ᐃᓱᓕᓐᓂᐊᓕᕋᒃᑯ. ᒥᓂᔅᑕ 

ᐅᖃᖅᑲᐅᖕᒪᑦ ᐊᕐᕕᐊᑦ ᐅᓄᖅᑐᓂᒃ ᐃᓅᔪᖃᓚᐅᕐᒪᑦ. ᐊᒻᒪᓗ ᑕᓪᓕᒪᑦ ᐊᕐᕌᒍᑦ ᐊᒡᒋᖅᑐᓂᒃ 

ᐃᓕᓐᓂᐊᕆᐊᖅᑐᑯᓗᐃᑦ ᐅᓄᓛᖅᖢᑎᒃ. ᓕᕙᐃ ᐊᒻᒪᐅᑉ ᐃᓕᓐᓂᐊᕐᕕᖓᑦ ᑕᐃᓐᓇ 92%-ᒦᖕᒪᑦ, 

116%−ᑎᒦᖦᖢᓂ ᐊᐃᑉᐸᖓ. 

 

ᑕᓪᓕᒪᓂᒃ ᐊᕐᕋᒍᓂᒃ ᐅᑕᖅᑭᔪᓐᓇᙱᑦᑐᒍᑦ ᒫᓐᓇ ᑲᒪᒋᔭᐅᔭᕆᐊᖃᕐᒪᑦ. ᐊᒻᒪᓗ ᐅᖃᓪᓚᖃᑎᖃᖅᖢᑎᒃ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. ᖃᐅᔨᒪᔭᐅᖅᑰᕐᒪᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑭᓲᖏᒪᖔᖏᑦ.  

 

ᖃᓄᑭᐊᖅ ᐸᕐᒥᐅᕐᓂᖅ ᐅᖃᐅᓯᕆᔭᐅᔭᕆᐊᓕᒃ ᒫᓐᓇ ᐃᓕᓐᓂᐊᕆᐊᖃᑦᑕᖁᓪᓗᒋᑦ. ᐊᒻᒪᓗ 

ᐃᓕᓐᓂᐊᕐᕕᑦᑎᐊᕙᐅᓗᓂ ᐃᓕᑉᐸᓪᓕᐊᕝᕕᐅᑦᑎᐊᕐᓗᓂ ᐃᒃᑯᐊ, ᒥᑭᑦᑐᑦ ᓱᕈᓰᓂᓛᒃ ᑭᓱᑐᐃᓐᓇᑦᑎᐊᕐᓂᒃ 

ᐃᓕᑉᐸᓪᓕᐊᔪᓐᓇᕐᒪᑕ. ᒫᓐᓇ ᑕᐃᒃᑯᐊ ᐃᓕᓐᓂᐊᕐᕕᒃ ᑲᒪᒋᔭᐅᔭᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᓪᓕᕈᒪᕖᑦ ᒥᔅ ᒍᕌᔅ ᓂᓪᓕᐅᑕᐅᔪᒧᑦ?  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. ᐄ! 

ᑖᒃᑯᐊ ᐳᓚᕋᓚᐅᖅᑎᓪᓗᑕ ᓄᓇᓕᖓᓂ ᐊᕐᕕᐊᕐᒥᐅᑦ ᑐᓴᐅᒪᑎᑕᐅᓯᒪᓕᕋᑦᑕ ᕿᑐᕐᖏᐅᖅᑐᑦ 

ᐅᓄᖅᓯᒋᐊᕐᓂᐊᕐᒥᖕᒪᑕ ᐊᕐᕌᒍᐃᑦ ᑕᓪᓕᒪᑦ ᐃᓗᐊᓂ. ᒪᕐᕈᐊᖅᑎᕐᓗᐊᕐᓗᒍᖃᐃ ᑕᑯᓚᐅᖅᓯᒪᔭᖏᓐᓂᒃ ᑕᐃᒪᓐᓇ 

ᐅᓄᖅᓯᒋᐊᖅᓯᓂᖅᓴᐅᓂᐊᖅᑐᑦ. ᑖᒃᑯᐊ ᐱᖃᓯᐅᑎᓂᐊᖅᑕᕗᑦ ᐃᓱᒪᒃᓴᖅᓯᐅᖃᓯᐅᑎᓗᒋᑦ. ᐱᓕᕆᕕᓪᓗ ᑖᓐᓇ 

ᑖᒃᑯᓂᖓ ᕿᒥᕐᕈᓇᖁᓪᓗᒋᑦ ᐊᖑᒻᒪᑎᒃᑎᐊᕐᓂᐊᕐᒪᑕ ᐃᓄᒋᐊᒃᓯᕙᓪᓕᐊᓂᕆᔭᖏᖕᓄᑦ. 

 

ᑖᒃᑯᓂᖓ ᐃᖅᑲᓇᐃᔭᖅᑐᒍᑦ ᓄᓇᓕᖕᓂ ᐃᖅᑲᓇᐃᔭᖃᑎᖃᖅᑐᒍᑦ ᑕᒪᒃᑯᐊ ᑭᙴᒪᔭᐅᔪᑦ ᑕᒪᒃᑮᒃ 

ᐊᖑᒻᒪᑎᑕᐅᖁᓪᓗᒋᑦ.  

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕗᖓ ᐊᑦᑐᐊᓗᐊᙱᑦᑐᒐᓗᐊᖅ ᑭᓯᐊᓂ ᐊᐱᖅᑯᑎᒋᔪᒪᒐᒃᑯ ᑖᒃᑯᐊ 

ᑕᑯᓪᓗᒋᑦ ᐱᔨᑦᑎᕋᐅᑕᐅᖃᑦᑕᖅᑐᐃᑦ ᓄᓇᓯᐅᑏᑦ, ᐃᓛᒃ, ᐅᓯᑲᖅᑕᐅᑕᕈᑕᐅᖃᑦᑕᖅᑐᐃᑦ ᐃᓕᓐᓂᐊᖅᑎᓄᑦ. 

ᑕᐃᒪᓕ ᑖᓐᓇ (ᑐᓵᔨᑎᒍᓕᖅᑐᖅ) ᑖᓐᓇ ᐊᒃᑐᐊᓂᖃᖅᑐᖅ ᐊᓯᖏᖕᓂᒃ ᐊᒃᑐᐊᓂᖃᖅᑐᓄᑦ ᕙᓯᐅᑉ ᐊᓯᖏᓐᓄᑦ. 

ᑕᐃᒪᓐᓇ ᐊᐱᖅᓱᕋᒪ ᐃᒃᓯᕙᐅᑕᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒎᓕᖅᑐᖅ) ᐱᓕᕆᕕᓯ ᑖᒃᑯᐊ ᐃᖅᑲᓇᐃᔭᖃᑦᑕᖅᓯᒪᖕᒪᑕ ᓴᓇᖁᓪᓗᒋᑦ ᑕᒪᒃᑯᓂᖓ ᑎᑎᕋᐅᔭᖅᓯᒪᔪᓂᒃ 

ᐃᒡᓘᑉ ᐋᖅᑭᒃᓯᒪᓂᕆᔭᖓᓂᒃ ᐃᓕᓐᓂᐊᕐᕕᖕᓄᑦ. ᐊᐱᖅᑯᑎᒃᓴᖃᕋᒪ ᐊᒃᑐᐊᓂᖃᖅᑐᓂᒃ ᐃᒡᓗᕐᔪᐊᑉ 

ᐋᖅᑭᒃᓱᖅᓯᒪᓂᖓᓄᑦ ᐊᑕᔪᖅ ᑕᐃᓐᓇ ᐃᒡᓗ ᐃᓕᓐᓂᐊᕐᕕᖕᒧᑦ. 

 

ᐃᓚᖏᑦ ᓄᓇᓖᑦ ᐊᑐᖅᑐᐊᕐᓂᕐᒧᑦ ᐊᖏᕈᑎᖃᖅᓯᒪᖕᒪᑕ ᐱᓕᕆᕕᔅᓯᓐᓄᑦ ᐊᑎᓕᐅᖅᑕᐅᓯᒪᔪᖅ ᐊᑐᖅᑐᐊᕈᑏᑦ 

ᑕᐃᒃᑯᐊ ᐱᙳᐊᕐᕕᖕᒥ ᓲᕐᓗ ᐱᙳᐊᕐᕕᖓᓂᒃ ᐃᖃᐃᓕᓴᕐᕕᖓᓂᒃ ᐃᓕᓐᓂᐊᕐᕕᐅᑉ ᐊᑐᖅᑐᐊᕐᓂᕐᒧᑦ. 

 

ᐊᐱᖅᑯᑎᒐᓕ (ᑐᓵᔨᑎᒍᕈᓐᓃᖅᑐᖅ) ᐊᑐᖅᑐᐊᖅᑎᓪᓗᓯ ᐃᓕᓐᓂᐊᕕᒻᒥ ᐃᖃᐃᓕᓴᕐᕕᒻᒥ ᐱᒋᙱᑕᔅᓯᖕᓂ ᑕᕝᕗᖓ 

ᐊᑕᔪᖅ, ᑕᒪᓐᓇᓕ ᖃᓄᖅ ᐸᕐᓇᒍᑎᓄᑦ ᑕᑯᓐᓇᕐᓗᒋᑦ ᐃᓱᒫᓗᒋᓯᒪᒻᒪᖔᔅᓯᐅᒃ ᐃᓱᒪᒋᓯᒪᒻᒪᖔᔅᓯᐅᒃ 

ᖃᓄᐃᓕᖓᔾᔪᑕᐅᕚ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. ᑐᓴᖅᓴᐅᙱᒻᒪᑦ. ᑐᓴᖅᓴᐅᙱᒻᒪᑦ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᖁᔭᓐᓇᒦᖅᑕᕋᓗ 

ᒪᓕᒐᓕᐅᖅᑎ ᐊᐱᕆᖕᒪᑦ. ᑖᒃᑯᐊ ᐃᓕᓐᓂᐊᕐᕖᑦ ᑕᒪᒃᑯᐊ ᐊᑐᖅᑐᐊᕐᓂᕐᒧᑦ ᐊᖏᖃᑎᒌᒍᑎᖃᖅᐸᑦ ᐱᙳᐊᕐᕕᖓᑦ 

ᐃᖃᐃᓕᓴᕐᕕᒃ ᐊᑐᖅᑕᐅᓂᕐᒧᑦ ᑖᒃᑯᐊ ᐊᖏᕈᑏᑦ ᑕᐃᑰᓈᖃᑦᑕᖅᑐᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐊᒻᒪᓗᑦᑕᐅᖅ ᐊᑭᓖᕆᐊᖃᕌᖓᑕ ᐊᖏᖃᑎᒌᒍᑎ ᒪᓕᒡᓗᒍ ᐊᑭᓕᐅᑎ ᐅᑎᖅᑎᑕᐅᖃᑦᑕᖅᑐᖅ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ  

ᑲᑎᒪᔨᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᖁᔭᓐᓇᒦᒃ ᑭᐅᔾᔪᑏᑦ. ᑭᓯᐊᓂᓕ ᑖᓐᓇ ᐅᖃᐅᓯᕆᕙᕋ ᑭᒡᒐᑐᖅᑕᕐᒪ 

ᐊᐃᑉᐸᖓ, ᐃᓛᒃ ᓄᓇᒋᔭᓐᓂ ᕿᑭᖅᑕᕐᔪᐊᕐᒥ. ᐊᖏᖃᑎᒌᒍᑎᑕᖃᖅᓯᒪᒻᒪᑦ ᑕᐃᔅᓱᒪᓂ ᐃᓕᓐᓂᐊᕐᕕᒃ 

ᓴᓇᔭᐅᓕᖅᑎᓪᓗᒍ ᐃᓄᒃᓱᐃᑦ ᐃᓕᓐᓂᐊᕐᕕᒃ. ᑮᓇᐅᔭᖅ ᓇᑉᐸᐃᔾᔪᑎᔅᓴᖅ ᐃᓕᓐᓂᐊᕐᕕᒻᒧᑦ ᓄᑖᒧᑦ 

ᐃᓚᔭᐅᒋᐊᖅᑎᓪᓗᒍ ᐊᒻᒪ ᓄᑖᕈᖅᑎᑕᐅᒋᐊᖅᑎᓪᓗᒍ ᐊᒥᒐᓚᐅᖅᓯᒪᓂᑯᖓᓄᑦ ᓄᓇᓕᑦᑎᓐᓂ ᕼᐊᒻᓚᐅᓪᓗᑕ 

ᑕᐃᔅᓱᒪᓂ ᓯᕗᓕᖅᑎᐅᓚᐅᖅᓯᒪᒐᒪ. 

 

ᓱᕈᓯᕗᑦ ᐊᓂᖃᑦᑕᖁᙱᑦᑐᑎᒍᑦ ᑲᓐᓇᑲᓪᓚᐅᒻᒪᑦ ᐱᙳᐊᕐᕕᑐᐊᖅ ᓄᓇᒋᔭᑦᑎᓐᓂ. ᐊᑦᑕᖅᑯᓲᑎᒋᓪᓗᑎᒍᑦ 

ᖃᓄᖅᑑᕕᔾᔪᐊᓕᓚᐅᖅᓯᒪᒐᑦᑕ ᐱᙳᐊᕐᕕᖃᖁᒐᑦᑎᒍᑦ ᐃᓕᓐᓂᐊᕐᕕᒃ. 

 

ᑕᐃᒪ ᐊᖏᖃᑎᒌᒍᒻᒥᒃ ᑲᑎᒪᖃᑦᑕᖅᑐᑕ ᐱᓕᓚᐅᖅᓯᒪᒐᑦᑕ ᐊᑐᖅᑐᐊᖅᑐᑕᓗ ᐱᙳᐊᕐᕕᒃ, 

ᐱᙳᐊᕐᕕᑦᑖᖅᑎᓕᖅᑐᑎᒍᑦ ᓱᕈᓯᖁᑎᕗᑦ ᐱᔾᔪᑎᒋᓪᓗᑎᒍᑦ ᓄᓇᓕᑦᑎᓐᓂ ᐱᙳᐊᕐᕕᖃᓂᐅᓴᙱᒻᒪᑦ. 

ᑕᐃᒪᐃᓐᓂᑯᖓᓄᑦ ᑕᐃᓐᓇ ᐊᖏᖃᑎᒌᒍᑎ ᑕᑯᓐᓇᖅᑐᒍ ᐃᒻᒪᑐᖃᑲᓪᓚᐅᓕᕐᖓᑦ ᐸᕐᓇᓯᒪᔾᔪᑕᐅᕙᓪᓕᐊᓂᕐᒪᖔᖅ 

ᑕᒪᓐᓇ ᐊᑐᖅᑐᐊᕐᓂᕆᔭᓯ ᐱᔾᔪᑎᒋᓪᓗᒍ ᓇᒻᒥᓂᖅ ᐱᙳᐊᕐᕕᖃᓕᕐᓗᓂ ᐃᓕᓐᓂᐊᕐᕕᒃ ᑕᐅᑐᑦᑕᐅᓯᒪᒻᒪᖔᖅ 

ᐋᔩᕈᑕᐅᓗᓂ ᐊᐱᖅᑯᑎᒋᓕᖅᑕᕋ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨ ᐊᐱᕆᖕᒪᑦ. 

ᐃᓗᓕᑯᓘᔭᖏᑦ ᑖᒃᑯᐊ ᕿᑭᖅᑕᕐᔪᐊᕐᒧᑦ ᑐᓴᒐᒃᓴᖁᑎᒋᔭᖏᑦ ᒥᔅᑕ ᑯᐊᓐᔅᕙᐃᑦ ᑭᐅᖁᓪᓗᒍ. ᖃᐅᔨᒪᓗᐊᙱᓐᓇᒃᑯ 

ᐃᓕᓐᓂᐊᕐᕕᐅᑉ ᐱᙳᐊᕐᕕᖓᓄᑦ ᐊᑐᐊᒐᐃᑦ. ᑭᓇᒃᑯᓪᓗ ᐱᙳᐊᕐᕕᒃ ᑖᓐᓇ ᐱᒋᔭᐅᒻᒪᖔᖅ ᐃᖃᐃᓕᓴᕐᕕᒃ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᔅᕙᐃᑦ. 

 

ᑯᐊᓐᔅᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᑖᒃᑯᐊ ᓄᓇᓖᑦ ᓄᓇᕗᒻᒥ 

ᐅᓄᑲᓪᓚᒃᑐᑦ ᐱᙳᐊᕐᕕᖏᑦ ᕼᐊᒻᓚᒃᑯᑦ ᐱᖁᑎᒋᓪᓗᓂᐅᒃ. ᑖᓐᓇ ᑭᒻᒥᕈᑦ, ᕿᑭᖅᑕᕐᔪᐊᕐᒥᓗ ᕼᐊᒻᓚᒃᑯᓐᓂ 

ᐱᙳᐊᕐᕕᒃ ᐱᖁᑎᒋᔭᐅᖕᒪᑦ ᕿᑭᖅᑕᕐᔪᐊᕐᒥ ᑖᒃᑯᐊ ᐃᓕᓐᓂᐊᕐᕕᒃ ᓄᑖᕈᕆᐊᖅᑕᐅᓚᐅᖅᑐᑦ 2008−ᒥ ᑖᒃᑯᐊ 

ᓇᑎᓕᖅᑕᐅᓪᓗᑎᒃ ᐱᙳᐊᕐᕕᒃ ᐃᖃᐃᓕᓴᕐᕕᐅᑉ ᓇᑎᓕᖅᑕᐅᓪᓗᑎᒃ ᑭᓯᐊᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᒃ ᑐᒃᓯᕋᕐᕕᐅᓚᐅᙱᑦᑐᒍᑦ ᒫᓐᓇ ᐃᓕᓐᓂᐊᕐᕕᖕᒥ ᑭᓯᐊᓂ ᐊᐱᖅᓱᕐᓂᐊᖅᑕᒃᑲ ᖃᐅᔨᒋᐊᕐᕕᒋᓗᒋᑦ. 

ᖁᔭᓐᓇᒦᒃ ᖃᐅᔨᒃᑲᐃᒐᕕᑦ ᐅᕙᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᔅᕙᐃᑦ ᖁᔭᓐᓇᒦᒃ ᐃᒃᓯᕙᐅᑖᓚᖃᑦᑕᓚᐅᕆᑦ 

ᖃᒥᑕᐅᖃᑦᑕᕐᓂᐊᕐᒪᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑕᕝᕗᖓ ᐊᐱᖅᑯᑎᒋᖅᑳᓚᐅᖅᑐᒍ ᐊᐱᖅᑯᑎᔅᓴᑦᑎᐊᖅ− 

ᐃᓛᒃ, ᐃᑲᔪᖅᑕᐅᖅᑲᐅᒐᒪ. ᑖᓐᓇ ᑲᔪᓯᔾᔪᑎᒋᔪᒪᓪᓗᒍ ᐊᑯᓂᑲᓪᓚᕈᓘᓕᕐᒪᓂᓛᒃ ᑕᐅᕙᙵᑐᖃᐅᓪᓗᓂ. 

ᐊᑐᖅᑐᐊᕐᓃᑦ ᒪᑯᐊ ᓱᕋᑉᐸᓪᓕᐊᖃᑦᑕᖅᑐᐃᑦ ᕼᐊᒻᓚᒃᑯᓐᓄᑦ ᑲᒪᒋᔭᐅᒻᒪᑕ ᓱᕋᑉᐸᓪᓕᐊᖃᑦᑕᖅᑐᑦ 

ᑕᐃᒪᐃᓐᓂᑯᖓᓄᑦ ᑖᓐᓇ ᐊᖏᖃᑎᒌᒍᑕᐅᓯᒪᔪᖅ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ ᐊᒻᒪᓗ ᕼᐊᒻᓚᐅᔪᓄᑦ ᑕᕝᕙᓂ 

ᕿᑭᖅᑕᕐᔪᐊᕐᒥ, ᐄ, ᑎᓕᓯᔾᔪᑎᒋᒃᑲᓐᓂᖅᑕᕋ ᕿᒥᕐᕈᔭᐅᔭᕆᐊᖃᖅᑐᑐᖃᐅᓯᒪᖅᑰᓕᕋᓗᐊᕐᒪᑦ ᑖᓐᓇ ᐱᔾᔪᑎᒋᓪᓗᒍ.  

 

ᖁᔭᓐᓇᒦᒃ ᐱᕕᖃᖅᑎᑕᐅᒐᒪ ᑖᒃᑯᓇᓂ ᐃᓛᒃ, ᑖᔅᓱᒥᖓ ᐅᖃᑐᐃᓐᓇᖅᑳᖅᑐᖓ ᒫᓐᓇᐅᔪᒥ. 

ᐊᐱᖅᑯᑎᔅᓴᖃᒃᑲᓐᓂᕐᒥᓇᖓ. ᑭᓯᐊᓂᓕ, ᑖᓐᓇ ᓯᕗᓂᕆᓂᐊᖅᑕᑎᓐᓂ ᐸᕐᓇᒍᑎᒋᒋᐊᖃᖅᑰᓕᕐᒪᑦ ᓇᒻᒥᓂᓪᓚᕆᒃ 

ᐃᓕᓐᓂᐊᕐᕕᒃ ᐱᙳᐊᕐᕕᖃᕐᓗᓂ. ᐃᒫᒃ ᐊᑦᑕᓇᖅᑐᖃᖃᑦᑕᒥᒻᒪᑦ ᓄᓇᓕᓐᓄᑦ ᐅᓐᓄᑕᒫᑦ 

ᐊᑐᖅᑕᐅᖏᓐᓇᐅᔭᕐᓂᖓ ᐱᔾᔪᑎᒋᓪᓗᒍ ᐃᓕᓐᓂᐊᖅᑎᑯᓗᐃᓪᓗ ᓴᓗᒪᔪᒦᒋᐊᖃᕐᓂᖏᑦ ᐱᔾᔪᑎᒋᓪᓗᒋᑦ.  

 

ᑖᓐᓇ ᐱᓕᕆᐊᔅᓴᑦᑎᐊᕙᐅᓂᖓ ᐊᑭᑐᔪᖅᓯᐅᑎᑎᒍᑦ ᕿᒥᕐᕈᔭᔅᓴᑦᑎᐊᕙᐅᓂᖓᓂᒃ 

ᓂᓪᓕᐅᑎᒋᒃᑲᓐᓂᑐᐃᓐᓇᓕᖅᐸᕋ. ᑕᕝᕗᖓ ᐊᐱᖅᑯᑎᔅᓴᖃᙱᑦᑐᖓ ᐃᓚᒋᐊᒃᑲᓐᓂᑐᐃᓐᓇᖅᑕᕋ 

ᑐᓴᐅᒪᔭᐅᒃᑲᓐᓂᕐᓂᐊᕐᒪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨ ᓂᓪᓕᐅᑎᖃᕐᒪᑦ 

ᑕᒪᑐᒥᖓ. ᐅᖃᐅᓯᕆᔭᑎᑦ ᐃᓱᒪᒃᓴᖅᓯᐅᕈᑎᒋᓂᐊᖅᑕᕗᑦ ᐊᖓᔪᖅᑲᐅᑎᓄᓪᓗ ᑎᑎᕋᖅᑕᐅᓪᓗᓂ ᐅᖃᐅᓯᕆᔭᖏᑦ 

ᒪᓕᒐᓕᐅᖅᑎᐅᑉ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ ᑭᖑᓪᓕᖅ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓲᑎᖃᕐᓂᐊᕋᒪ ᐃᓕᓐᓂᐊᕐᕕᐅᑉ ᓄᑖᕈᕆᐊᖅᑕᐅᓯᒪᓂᖓ 

ᑕᓗᕐᔪᐊᓂ ᓄᑖᕈᕆᐊᖅᑕᐅᓂᖓ. ᓱᖅᑯᐃᖅᓯᒪᔭᕋ ᒪᓕᖦᖢᒍ ᑎᑎᕋᖅᑕᐅᕙᓪᓕᐊᖃᑦᑕᖅᑐᖅ ᐱᓕᕆᕕᓯ 

ᓱᕋᒃᓯᒪᔪᓂᑦ ᐋᖅᑭᒃᓱᐃᖃᑦᑕᕐᓂᖏᑦ. ᑖᒃᑯᐊᒎ ᓄᑖᕈᕆᐊᖅᑕᐅᓂᐊᕐᒪᑦ ᑕᓗᕐᔪᐊᓂ ᐃᓕᓐᓂᐊᕐᕕᖓᑦ 

ᓄᑲᖅᖠᖅᓯᐅᑏᑦ ᑕᐃᒃᑯᐊ 2024-2025 ᑭᖑᕙᕆᐊᖅᑕᐅᓯᒪᖕᒪᑦ ᓇᑦᑎᓕᒃ. ᑕᐃᒃᑯᐊ ᖃᓄᐃᒻᒪᑦ 2024-25-ᒧᑦ 

ᑭᖑᕙᕆᐊᖅᑕᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ. ᑭᒡᒍᓯᒐ ᑮᓇᐅᔭᖅ 

ᐱᔾᔪᑎᒋᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᑖᒃᑯᐊ ᑮᓇᐅᔭᓂᒃ ᐱᓇᓱᒃᑲᓐᓂᕐᓂᐊᕆᕚᑦ ᒫᓐᓇᐸᓗᒃ 

ᓄᑖᕈᕆᐊᖅᑕᐅᔾᔪᑎᒃᓴᖓᓂᒃ ᓇᑦᑎᓕᒃ ᐃᓕᓐᓂᐊᕐᕕᐊᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐊᐱᕆᖕᒪᑦ ᒪᓕᒐᓕᐅᖅᑎ. 

ᓄᑖᕈᕆᐊᕈᑏᑦ ᑖᒃᑯᐊ ᑕᐃᑰᓇ ᓱᕋᒃᓯᒪᔾᔪᓕᕆᔾᔪᑎᑎᒍᑦ ᓱᕋᔾᔭᐃᖅᓯᓯᒪᔾᔪᑎᑎᒍᓪᓗ 

ᑮᓇᐅᔭᖅᑐᕈᑎᑎᒎᖅᑎᑕᐅᓂᐊᖅᑐᑦ.  

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓱᕋᒃᓯᒪᔪᓂᒃ ᓱᕋᔾᔭᐃᖅᓯᓯᒪᖃᑦᑕᕐᓂᕐᓗ ᓴᓇᔭᐅᓂᖅ 

ᑮᓇᐅᔭᓂᒃ ᖃᖓ ᐊᑐᐃᓐᓇᕈᓐᓇᕐᓂᐊᖅᐸᑦ ᓇᑦᑎᓕᒃ ᐃᓕᓐᓂᐊᕐᕕᐊᓂ ᓄᑖᕈᕆᐊᖅᓯᔾᔪᑎᐅᓂᐊᖅᑐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐊᐱᕆᖕᒪᑦ ᑖᓐᓇ. ᑖᒃᑯᐊ 

ᓯᕗᒧᐊᒃᑎᐊᕐᓂᖅᐸᑦ ᑮᓇᐅᔭᖅᑐᕈᑎᒃᓴᓂᒃ ᐄᐳᕈᓪ 1-ᒥ 2024-ᒥ ᓴᖅᑭᒃᑲᔭᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᓕ ᐱᓕᕆᕕᒃ ᑮᓇᐅᔭᓂᑦ ᐱᒐᒥᒃ ᐄᐳᕈᓪ 1 

ᐊᓂᒍᖅᓯᒪᓕᖅᑎᓪᓗᒍ, ᖃᖓᓕ ᑕᐃᒃᑯᐊ ᓂᕈᐊᖅᑎᒋᔭᒃᑲ ᑕᓗᕐᔪᐊᕐᒥᐅᑦ ᓄᑖᕈᕆᐊᖅᑎᑕᐅᔪᖅ ᐃᓕᓐᓂᐊᕐᕕᖓᑦ 

ᓇᑦᑎᓕᖕᒥ ᑕᑯᒐᔭᖅᐱᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. 

ᐃᖅᑲᓇᐃᔭᓕᕋᖅᑐᖅ ᐅᒥᐊᕐᔪᐊᖅ 2024-ᒥ ᑎᑭᓚᐅᖅᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᖕᒪᑦ ᐊᐱᖅᑯᑎᓐᓄᑦ. 

ᓂᕈᐊᖅᑎᒋᓯᒪᔭᒃᑲ ᑕᓗᕐᔪᐊᕐᒥᐅᑦ ᓂᕆᐅᑦᑎᐊᕐᒪᑕ ᓄᑖᕈᕆᐊᖅᑕᐅᓂᖓᑦ ᑕᓗᕐᔪᐊᕐᒥ ᓇᑦᑎᓕᒃ ᐃᓕᓐᓂᐊᕐᕕᖓᑦ 

ᐊᒻᒪ ᑕᑯᔪᒪᑦᑎᐊᕐᒥᔭᕋ ᐊᒻᒪᓗ ᐊᕐᕌᒍ ᑕᑯᔪᒪᔭᕋᓗᐊᕗᑦ ᓂᓪᓕᐊᑎᑐᐃᓐᓇᖅ. ᑖᒃᑯᐊᓕ 

ᐊᐱᖅᓲᑏᒋᖃᑦᑕᒃᑲᓐᓂᕐᓂᐊᖅᖢᒋᑦ 2024-25 ᑮᓇᐅᔭᖅᑐᕈᑎᒃᓴᓂᑦ ᐅᖃᐅᓯᕆᓕᕈᑦᑎᒍᑦ. ᐅᖃᐅᓯᒃᓴᑐᐃᓐᓇᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ. ᑖᒃᑯᐊ 

ᑐᓴᐅᒪᑏᓐᓇᖃᑦᑕᕐᓂᐊᖅᑕᕗᑦ ᓴᖅᑭᑦᑕᕌᖓᑕ ᓴᖅᑭᓐᓂᖅᐸᑕᓗ ᑐᓴᐅᒪᑎᖃᑦᑕᕐᓂᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑏᓪᓗ ᑐᙵᓱᒋᑦᓯ. ᐅᑎᕐᕕᒋᓗᒍ ᐅᐊᑦᑎᐊ 

ᐊᐱᖅᑯᑕᐅᖅᑲᐅᔪᐃᑦ ᑐᑭᓯᑦᓯᐊᖅᑲᐅᙱᓐᓇᒪ. ᒥᔅ ᒍᕌᔅ ᐅᖃᖅᑲᐅᖕᒪᑦ ᖃᓄᖓᓴᖅᑕᐅᖃᑦᑕᖅᑐᐃᑦ ᐃᒡᓗᐃᑦ 

ᓱᕋᒃᑎᖅᑕᐅᔪᐃᑦ ᑮᓇᐅᔭᖃᖅᑐᖅ ᑕᒪᒃᑯᐊ ᓯᖁᑦᑎᕆᖃᑦᑕᖅᑐᐃᑦ ᐱᔾᔪᑎᒋᓗᒋᑦ. ᑖᓐᓇ ᑮᓇᐅᔭᖅ $500,000-

ᖑᕚ? ᑐᐊᕕᕐᓇᖅᑐᓕᕆᓂᕐᒧᑦ ᓇᓗᓇᐃᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᔪᓐᓇᕐᒪᑦ. ᑖᒃᑯᐊ 

ᓱᕋᑦᑎᖅᑕᐅᖃᑦᑕᖅᑐᐃᑦ ᑮᓇᐅᔭᐃᑦ ᐋᖅᑭᒋᐊᕈᑏᑦ ᑖᒃᑯᐊ $500,000 ᐃᓗᐊᓃᙶᖅᑐᐃᑦ ᐃᒻᒪᖄ ᒥᔅᑕ 

ᑯᐊᓐᔅᕙᐃᑦ ᐅᓂᒃᑳᕈᑎᒋᔪᓐᓇᖅᐸᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᔅᕙᐃᑦ. 

 

ᑯᐊᓐᔅᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᔪᓐᓇᕐᒪᑦ. ᑕᒪᒃᑯᐊ ᐱᔾᔪᑎᖃᖅᑐᐃᑦ 

ᐃᓕᓐᓂᐊᕐᕖᑦ ᖃᓄᑐᐃᓐᓇᖅ ᓱᕋᑦᑎᖅᑕᐅᒍᑎᒃ ᐅᑕᖅᑭᔭᕆᐊᖃᙱᑦᑐᐃᑦ ᑲᒪᒋᔭᐅᓂᖓᓄᑦ. ᐃᒐᓛᑦ ᒪᑐᐃᑦ 

ᓱᓇᑐᐃᓐᓇᐃᑦ ᐋᖅᑭᑲᐅᑎᒋᒋᐊᖃᖅᑐᐃᑦ $500,000-ᒦᑦᑐᖅ. $1.26 ᒥᓕᐊᓐᓂᒃ ᑮᓇᐅᔭᓂᒃ ᐊᑐᖅᓯᒪᔪᒍᑦ. 

ᑕᒪᒃᑯᐊ ᐃᓕᓐᓂᐊᕐᕕᖕᓂ ᓱᕋᒃᑎᕆᖃᑦᑕᖅᑐᐃᑦ ᑮᓇᐅᔭᖅ ᐊᖏᔪᑲᓪᓚᒃ ᑕᒪᓐᓇ $1.2 ᒥᓕᐊᓐ 

ᑮᓇᐅᔭᖏᓐᓃᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $500,000 ᑐᐊᕕᕐᓇᖅᑐᒥᒃ ᐋᖅᑭᒋᐊᕈᑎ ᐃᓚᓕᐅᑎᒋᓂᐊᖅᐹ 

$1.2 ᒥᓕᐊᓐ ᑮᓇᐅᔭᐅᔪᓂᒃ? ᑖᒃᑯᐊ ᑮᓇᐅᔭᐃᑦ ᐊᓯᐊᓄᑦ ᓴᒡᕙᖅᓯᒪᔪᐃᑦ. ᑕᒪᓐᓇ ᑮᓇᐅᔭᖅ ᐱᔾᔪᑎᒋᓗᒍ 

ᐃᓕᓐᓂᐊᖅᑐᓕᕆᔨᒃᑯᑦ ᐱᕈᖅᐸᓪᓕᐊᖏᓐᓇᕐᒪᑦ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᔪᓐᓇᕐᒪᑦ. ᑖᓐᓇ 

$500,000−ᖑᖃᑦᑕᖅᑐᖅ ᐋᖅᑭᒋᐊᕈᑏᑦ ᑕᒡᕗᖓ $1.2 ᒥᓕᐊᓐ ᑮᓇᐅᔭᓅᖃᑦᑕᖅᑐᖅ. ᑕᒪᒃᑯᐊ 

ᐊᑐᖅᓯᒪᙱᑦᑐᐃᑦ ᑮᓇᐅᔭᐃᑦ ᐅᖓᑖᓄᑦ ᑖᒃᓱᒪᑉ ᐅᖓᑖᓄᑦ ᐊᑐᖃᑦᑕᖅᑐᒍᑦ ᑮᓇᐅᔭᐅᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒃᓯᑦᓯᐊᙱᓐᓇᒪ ᓱᓕ. ᑮᓇᐅᔭᖃᕐᒪᖔᑦ $1 ᒥᓕᐊᓐ ᑮᓇᐅᔭᑦ, 

$1.25 ᒥᓕᐊᓐ ᑮᓇᐅᔭᑦ. ᓲᖅ, ᖄᖓᒍᑦ $500,000 ᐱᔪᒪᕕᓯ ᑖᒃᓱᒧᖓ? ᐃᒻᒪᖄ ᑐᑭᓯᙱᑕᕋ ᑕᒪᓐᓇ, 

ᑐᑭᓯᐊᑦᓯᐊᖅᑰᙱᓐᓇᒃᑯ ᐃᒻᒪᖄ ᑐᑭᓯᑦᓯᐊᕈᒪᒐᓗᐊᖅᑕᕋ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖄ ᑕᒪᒃᑯᐊ ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ ᑖᒃᑯᐊ 

$500,000 ᐊᒻᒪ ᐊᒥᐊᒃᑯᐊ $1.25 ᒥᓕᐊᓐ ᑮᓇᐅᔭᑦ ᐊᑐᖅᑕᐅᓯᒪᙱᑦᑐᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑖᓐᓇ 

ᓇᓗᓇᕈᑎᒋᔮ ᑮᓇᐅᔭᖅ $1.25 ᒥᓕᐊᓐ ᑮᓇᐅᔭᑦ ᓇᑭᑦ, ᓇᓃᒻᒪᖔᑦ ᓇᑭᑦ ᐱᒻᒪᖔᑦ? ᓇᑭᒻᒪᑯᐊ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᖅᑯᑏᑦ. ᒥᔅᑕ ᑯᐊᓐᔅᕙᐃᑦ 

ᑖᒃᓱᒧᖓ ᐅᓂᒃᑳᕈᓐᓇᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᔅᕙᐃᑦ.  

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓕᓐᓂᐊᕐᕖᑦ ᐋᖅᑭᒋᐊᕈᑎᖃᕌᖓᑕ ᐱᐊᓂᒃᑕᐅᑉᓗᓂ ᑖᒃᑯᐊ 

ᓄᓇᓖᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑎᒃᑯᓐᓄᑦ. ᑕᒪᓐᓇ ᓱᕋᒃᑎᕆᓂᕐᒧᑦ ᑖᒃᑯᐊ $500,000 ᒥᑭᑦᑐᐃᑦ ᐊᑭᑐᔫᑏᑦ 

ᑐᐊᕕᕐᓇᖅᑐᐃᑦ ᐃᓕᓐᓂᐊᕐᕕᖕᓂ ᑮᓇᐅᔭᖅ. ᑖᓐᓇ ᐊᑐᖅᑕᐅᕙᓪᓕᐊᓂᖓᓄᑦ ᑕᐅᑐᒃᖢᒍ Free Balance 

ᒐᕙᒪᒃᑯᓐᓄᑦ ᑮᓇᐅᔭᖅᑑᑎᖏᑦ ᐊᒥᐊᒃᑰᔪᐃᑦ ᐃᓚᒃᑲᓐᓂᕆᐊᖃᕈᑦᑎᒍᑦ ᑮᓇᐅᔭᒃᑲᓐᓃᑦ $500,000ᒥᒃ 

ᑐᒃᓯᕋᒃᑲᓐᓂᙱᑦᑐᒍᑦ. 

 

ᑖᓐᓇ $500,000 ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ ᑲᒪᒋᔭᐅᖃᑦᑕᖅᑐᐃᑦ ᐋᖅᑭᒋᐊᕈᑏᑦ. 

ᓱᕋᒃᑎᖅᑕᐅᓐᓂᖅᐸᑦ ᑕᒪᓐᓇ ᑖᒃᓱᒪᙵᑦ ᐱᙱᒻᒪᑦ ᑮᓇᐅᔭᕐᒥᒃ ᑕᒡᕙ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ ᑮᓇᐅᔭᕐᒥᒃ 

ᑕᕝᕙᙵᑦ ᐊᑐᖃᑦᑕᖅᑐᐃᑦ ᐃᓕᓐᓂᐊᕐᕕᖕᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᖁᔭᓐᓇᒦᒃ ᒥᔅᑕ ᑯᐊᓐᕙᐃᑦ ᑐᑭᓯᑦᓯᐊᖅᑕᕋ ᐃᒻᒪᖄ ᑐᑭᓯᓐᓇᖅᓯᔪᖅ. ᐃᒻᒪᖄ 

ᐃᓚᖏᑦ ᑐᑭᓯᐅᒪᙱᑐᐃᓐᓇᕆᐊᓖᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐊᒻᒪ ᐅᓂᒃᑳᑦ ᑭᐅᔾᔪᑎᒋᔭᐅᔪᐃᑦ. ᐱᖓᓱᐃᑦ 

ᐃᓕᓐᓂᐊᕐᕖᑦ ᐃᓄᖃᓗᐊᖅᑐᐃᓪᓗ ᐃᓕᓐᓂᐊᕐᕖᑦ ᑕᐅᑐᒃᖢᒋᑦ ᐸᕐᓇᒍᑎᖃᖅᑎᓪᓗᒋᑦ ᓄᑖᓂᒃ ᐃᓕᓐᓂᐊᕐᕕᖕᓂᒃ. 

ᑕᒡᕙ ᑐᑭᓯᙱᑕᕋ ᖃᑉᓯᑦ ᐃᓕᓐᓂᐊᕖᑦ ᐊᒥᓲᓗᐊᖅᑐᐃᑦ ᐃᓕᓐᓂᐊᖅᑑᑎᖏᑦ ᐃᒡᓗᕐᔪᐊᑉ ᐅᖓᑖᓂᒃ ᓈᓴᐅᑏᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. ᑕᑯᐊᓪᓚᒡᓚᒍᐊᐃ. 

ᑖᒃᑯᐊ ᐃᓕᓐᓂᐊᕐᕖᑦ ᐅᖓᑖᓄᑦ ᓈᓴᐅᑎ ᑕᓪᓕᒪᐅᑉ. 80% ᐅᖓᑖᓄᑦ ᕿᑎᕐᒥᐅᓂ. ᐊᕐᕕᓂᓖᑦ ᐃᓕᓐᓂᐊᕐᕖ 

80% ᐅᖓᑖᓃᑦᑐᐃᑦ ᑭᕙᓪᓕᕐᒥ. 80% ᐅᖓᑖᓄᑦ ᐃᓕᓐᓂᐊᖅᑐᐃᑦ, ᐃᓕᓐᓂᐊᕐᕖᑦ ᐱᖓᓱᓂᒃ ᐊᕐᕕᓂᓖᑦ 

ᕿᑭᖅᑖᓗᖕᒥ. ᐱᖓᓱᓂ ᐊᕐᕕᓂᓕᐅᔪᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ, ᓈᓴᐅᑎ ᐄ. ᑖᒃᑯᐊ ᑕᐅᑐᒃᖢᒋᑦ ᕿᑎᕐᒥᐅᑕᐃᑦ, 8 ᑭᕙᓪᓕᕐᒥ. 

ᑲᑎᖦᖢᒍ ᐃᓕᓐᓂᐊᕐᕖᑦ ᕿᑭᖅᑖᓗᒃ ᖃᑉᓯᐅᕙᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᑯᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ. ᑭᕙᓪᓕᖅ 13 ᐃᓕᓐᓂᐊᕐᕖᑦ, 

ᕿᑭᖅᑖᓗᒃ 23 ᐃᓕᓐᓂᐊᕐᕖᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᖑᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ, ᑕᒪᒃᑯᐊ ᐃᓕᓐᓂᐊᕐᕖᑦ ᕿᑭᖅᑖᓗᖕᒥ ᐃᖃᓗᖕᓃᑦᑐᖃᖅᐹ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨ ᐊᐱᖅᑯᑎᖕᓄᑦ. ᔫᒥ 

ᐃᓕᓐᓂᐊᕐᕕᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᐅᑐᒃᖢᒍ ᔫᒥ ᐃᓕᓐᓂᐊᕐᕕᐊ ᓇᓃᑉᐸ ᐋᖅᑭᒋᐊᕐᓂᕐᒧᑦ 

ᐅᕝᕙᓘᓐᓃᑦ ᐊᖏᒡᓕᒋᐊᕐᓂᕐᒧᑦ ᐱᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᓐᓇᕈᒃᑯ ᒥᔅᑕ ᑯᐊᓐᔅᕙᐃᑦ 

ᑭᐅᔪᓐᓇᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᔅᕙᐃᑦ.  

 

ᑯᐊᓐᔅᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᔪᓐᓇᕋᕕᑦ. ᐃᖃᓗᖕᓂ ᒫᓐᓇ ᓇᑲᓱᒃ 

ᐃᓕᓐᓂᐊᕐᕕᒃ ᐸᕐᓇᒃᑕᐅᔪᖅ ᑕᒪᒃᑯᐊ ᑕᐅᑐᒃᖢᒋᑦ ᐃᓕᓐᓂᐊᕐᕖᑦ ᑮᓇᐅᔭᖅᑑᑎᖏᑦ ᑕᒪᕐᒥᓗᒃᑖᖅ ᐃᖃᓗᖕᓂ 

ᐃᓕᓐᓂᐊᕐᕕᐅᔪᐃᑦ ᑕᒪᒃᑯᐊ ᐃᓕᓐᓂᐊᕐᕖᑦ ᑕᒪᕐᒥᒃ ᑖᓐᓇ ᖃᓄᕐᓗ ᓂᐊᖁᙴ ᐱᔭᐅᓇᔭᕐᒪᖔᑦ 

ᕿᒥᕐᕈᔭᐅᓇᔭᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓇᑲᓱᒃ ᐃᓕᓐᓂᐊᕐᕕᖓ ᐃᓱᒪᒋᓪᓗᒍ ᑕᐃᑰᓇᖅ 

ᐃᓕᓐᓂᐊᖅᓯᒪᖕᒪᑕ, ᐸᕐᓇᒃᑕᐅᕙᓪᓕᐊᑎᓪᓗᒍ ᐋᖅᑭᒋᐊᕈᑎᒃᓴᐃᑦ ᐊᖏᕈᒪᔭᕋ ᐊᖏᓪᓕᒋᐊᕐᓗᒍᓗ. 

ᐊᐱᖅᑯᑎᖃᕈᒪᔪᖓ ᐅᖃᐅᓯᖃᖅᑲᐅᒐᕕᑦ ᐱᖓᓱᓂᒃ ᐊᕐᕕᓂᓖᑦ ᐃᓕᓐᓂᐊᕐᕖᑦ ᑖᒃᑯᐊ ᒥᑭᔫᑕᐅᓂᖅᐹᑦ 

ᐱᔾᔪᑎᒋᓗᒍ,  

 

ᐊᒻᒪ ᐅᖃᖅᑲᐅᒐᕕᑦ ᐃᓕᓐᓂᐊᕐᕖᑦ ᐊᒥᓲᓗᐊᕐᓂᖃᖅᑐᐃᑦ ᐃᓕᓐᓂᐊᖅᑎᓂᑦ ᐃᓕᓐᓂᐊᕐᕖᑦ, ᖃᓄᖅ ᑖᒃᑯᐊ 

ᐊᑐᖅᑕᐅᓂᖓ ᐃᓕᓐᓂᐊᕐᕕᖕᓂ ᒥᑭᔫᑕᐅᓂᖅᐹᖅᑖᕐᓂᐊᕈᑎᑦ ᐃᒡᓗᕈᓯᕐᒥᒃ ᖃᓄᖅ ᐊᑦᑐᖅᑕᐅᓂᐊᖅᐸᑦ 

ᒪᑐᐃᖅᓯᕙᓪᓕᐊᓂᕐᒥᒃ ᐅᓪᓗᓗᒃᑖᖅ ᒥᑭᔫᑕᐅᓂᖅᐹᖃᕐᓂᕕᑦ ᐊᐱᖅᑯᑎᒋᔭᕋ.  

 

ᐱᔾᔪᑎᒋᔭᖓ ᓄᓇᓖᑦ, ᑐᓴᐅᒪᔭᒃᑯᑦ, ᐃᒻᒪᖄ ᐱᖓᓱᓂᒃ ᐊᕐᕕᓂᓖᑦ ᐃᓕᓐᓂᐊᕐᕕᐅᔪᐃᑦ ᐊᑐᖅᑕᐅᓂᖏᑦ 

ᐃᓕᓐᓂᐊᕐᕕᖕᓄᑦ ᑖᓐᓇ ᐃᓕᓐᓂᐊᕈᓐᓇᖅᑐᓂᒃ ᐱᒃᑲᓐᓂᕈᓐᓇᕐᓗᑎᒃ ᑕᐅᑐᒃᑎᐅᓪᓗᓂ ᑕᒪᒃᑯᐊ ᐃᓕᓐᓂᐊᕐᕖᑦ 

ᓄᓇᓖᑦ ᐃᓚᖏᑦ ᐃᓕᓐᓂᐊᖅᑑᑎᖃᙱᓗᐊᖅᑎᓪᓗᒋᑦ ᑖᒃᑯᐊ ᒥᑭᔫᑕᐅᓂᖅᐹᖃᕈᓐᓇᕐᓂᖅ ᐅᑉᓗᒥ ᐅᑉᓗᓗᒃᑖᖅ 

ᐃᓕᓐᓂᐊᕐᕕᒃ ᒥᑭᓗᐊᕐᒪᓪᓘᓐᓃᑦ ᐅᕝᕙᓘᓐᓃᑦ ᐱᔭᕆᐊᑐᓂᖅᓴᐅᖕᒪᑦ ᐅᑎᕐᕕᒋᓗᒍ. 

 

ᐊᐱᖅᑯᑎᒐ ᖃᓄᖅ ᐊᑐᖅᑕᐅᓂᖓ ᐊᒃᑐᐃᖃᑦᑕᖅᐸᑦ ᐅᑉᓗᓗᒃᑖᖅ ᒥᑭᔫᑕᐅᓂᖅᐹᑦ ᒪᑐᐃᖅᐸᑦ? ᐊᒻᒪ 

ᐸᕐᓇᒃᑕᐅᓯᒪᔫᖕᒪᖔᑦ ᑖᒃᑯᐊ ᑲᑕᒃᐹᓪᓕᖁᓇᒋᑦ ᓄᓇᓖᑦ ᐃᓂᖃᖅᑐᐃᑦ ᓄᓇᓖᑦ ᐃᓚᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑖᒃᑯᓂᖓ ᑎᒃᑯᐊᓯᒻᒪᑦ ᖃᐅᔨᒪᑦᑎᐊᕋᓱᓐᓂᐊᖅᑲᕗᑦ ᐃᓱᒫᓘᒋᔭᐅᔪᐃᑦ ᓴᖅᑭᖅᑕᐅᓯᒪᔪᐃᑦ ᑖᒃᑯᓄᖓ 

ᒪᓕᒐᓕᐅᖅᑎᓄᑦ ᖃᓄᑎᒋ ᐊᑐᖅᑕᐅᓂᖏᑕ ᒥᔅᓵᓄᑦ ᐃᓕᓴᕖᑦ.  

 

ᒫᓐᓇᓕ ᖃᐅᔨᒪᑦᑎᐊᕋᓱᑦᑐᒍᑦ ᐅᓪᓗᓕᒫᖅ ᒥᑭᔫᑕᐅᓂᖅᐹᑦ ᐃᓕᓐᓂᐊᖅᑕᐅᒋᐊᓕᖏᓂᓛᒃ ᐱᕕᖃᖅᑎᑕᐅᖁᓪᓗᒋᑦ 

ᐃᓕᓴᕕᓐᓂ ᐊᒻᒪᑦᑕᐅᖅ ᐃᓕᓴᕖᑦ ᐊᖏᓪᓕᒋᐊᖅᑕᐅᒍᓐᓇᓂᐊᕐᖓᑕ. ᐃᓪᓗᕈᓯᖅᑖᑲᓐᓂᕈᓐᓇᕐᓗᑎᓪᓘᓐᓃᑦ 

ᐃᓕᓴᕕᕗᑦ ᐃᓕᓴᑎᑦᑎᕕᔅᓴᓂᒃ ᐅᕝᕙᓘᓐᓃᑦ ᐃᓂᔅᓴᖁᑎᒋᔭᖏᑦ ᐊᑐᕐᓗᒋᑦ ᓈᒻᒪᑦᑐᓂᓪᓗ 

ᖁᐃᔭᖅᑐᕐᕕᖃᕆᐊᖃᕐᓂᐊᒥᒻᒪᑕᑦᑕᐅᖅ. ᑭᓱᑐᐃᓐᓇᐃᓗ ᓄᑖᕈᕆᐊᖅᓯᒋᐊᖃᓪᓚᕆᑉᐸᑕ ᐃᓕᓴᕕᒻᒥ.  

 

ᑕᐃᒫᒃ ᖃᓄᑎᒋ ᐊᑐᖅᑕᐅᓂᖏᑦ ᐊᖏᓪᓕᒋᐊᖅᑕᐅᓂᓪᓗ ᐃᓕᓴᕖᑦ ᐊᒃᓱᐊᓗᖏᓛᒃ ᐊᑐᖅᑕᐅᓂᖃᖅᑲᑕ 

ᖁᑦᑎᒃᑐᒥ ᐊᖏᓪᓕᒋᐊᖅᑕᐅᒐᔭᖅᑐᔅᓴᐅᕗᖅ ᐃᓕᓴᕕᖓ ᐅᕝᕙᓘᓐᓃᑦ ᓄᑖᒥᒃ ᐃᓕᓴᕕᑦᑖᕈᒫᕐᓗᑎᒃ. ᐃᓚᖏᑦ 

ᐃᓕᓴᕕᕗᑦ ᓄᓇᓕᖁᑎᕗᑦ ᐃᓚᖏᑦ ᓄᑖᓂᒃ ᐃᓕᓴᕕᑦᑖᕆᐊᖃᓛᖅᑐᐃᑦ. ᐊᔾᔨᒌᔾᔮᙱᒻᒥᒻᒪᑕ ᑕᐃᒪ ᓄᓇᓕᓕᒫᑦ. 

ᐆᒃᑐᕋᐅᑎᒦᒻᒪᑦ ᓱᓕ ᐅᓪᓗᓕᒫᖅᑎᑦᑎᖃᑦᑕᕐᓂᖅ. 

ᑕᕝᕙᓂ ᑐᑭᓯᔭᐅᖁᔭᕗᑦ ᑕᐃᒪᐃᖁᔭᒐᓗᐊᕋᑦᑕᐃᓛᒃ ᐆᒃᑐᕋᐅᑎᒦᑐᐃᓐᓇᕈᓐᓃᕐᓗᓂ ᐊᒻᒪ ᓯᐊᒻᒪᑦᑕᐅᒋᐊᕐᓗᓂᓗ 

ᐱᔨᑦᑎᕋᐅᑎᕈᓘᔭᖏᑦ ᐅᓪᓗᓕᒫᖅ ᒥᑭᔫᑕᐅᓂᖅᐹᑦ ᐃᓕᓐᓂᐊᕆᐊᖃᑦᑕᕈᓐᓇᖅᓯᓗᑎ ᐃᓕᓴᕕᓕᒫᑦᑎᓐᓂ 

ᐃᓕᓴᕕᖁᑎᓕᒫᑦᑎᓐᓂᒃ. ᐃᓕᓴᕕᓕᒫᓂᒃ ᑕᐃᒪᐃᖏᓐᓇᖅᑎᖁᒐᑦᑎᒍ.  

 

8-ᓗ ᐃᓕᓴᕖᑦ ᓇᓗᓇᐃᖅᑕᐅᓯᒪᔪᐃᑦ ᐅᓪᓗᓕᒫᖅ ᒥᑭᔫᑕᐅᓂᖅᐹᖏᓐᓂᒃ ᐃᓕᓐᓂᐊᑎᑦᑎᕕᔅᓴᖃᖅᑐᐃᑦ 

ᐱᕕᔅᓴᖃᖅᑐᐃᑦ. ᑕᕝᕙᙵᑦ ᐱᒋᐊᑦᑕᐅᑎᒋᕕᒋᔪᓐᓇᕋᑦᑎᒍ ᑕᐃᒃᑯᐊ ᓇᓗᓇᐃᖅᑐᖅᑲᐅᔭᒃᑲ 8. 

ᐱᒋᐊᑦᑕᐅᑎᒋᔪᓐᓇᕐᖓᑕ ᑕᐃᒃᑯᐊ 8 ᐃᓪᓗᕈᓰᑦ. ᓴᓇᒋᐊᖅᑕᐅᒋᐊᖃᑦᑎᐊᖏᑦᑐᐃᑦ ᑕᐃᒃᑯᐊ ᐃᓕᓴᕖᑦ 

ᑕᐃᒍᕋᑖᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑕᕋᐃᑦ ᐃᓅᕋᑖᒥᓂᐅᓪᓗᑎᒃ ᑐᖁᓂᕆᖃᑦᑕᖅᑕᖏᑦ 

ᐅᖃᐅᓯᕆᒍᒪᒐᒃᑭᑦ. ᒥᓂᔅᑕ ᑕᐃᒪ ᐅᖃᐅᓯᖃᖅᑲᐅᒻᒪᑦ ᖃᑦᑎᐅᒻᒪᑕ ᐃᓅᕙᑦᑐᐃᑦ ᓄᓇᓕᒻᒥ 

ᐃᓱᒪᒋᔭᐅᕙᒻᒥᒻᒪᑕᒎᖅ ᐃᓱᒪᑖᕋᓱᓕᕋᐃᒻᒪᑕ ᓇᒥ ᐃᓕᓴᕕᓕᐅᖅᑐᖃᕆᐊᖃᓛᕐᒪᖔᖅ ᓄᑖᒥᒃ ᐅᕝᕙᓘᓐᓃᑦ ᓇᓕᐊ 

ᐃᓕᓴᕕᒃ ᐊᖏᓪᓕᒋᐊᖅᑕᐅᒋᐊᖃᓛᕐᒪᖔᖅ.  

 

ᓄᓇᕗᖑᓇ ᖁᑦᑎᓂᖅᐹᖑᖃᑕᐅᒥᒻᒪᑦ ᐃᓅᕋᑖᒥᓂᒃ ᐃᓅᒍᓐᓃᖃᑦᑕᕐᓂᕆᔭᖏᓐᓂᒃ. 2016-ᖑᑎᓪᓗᒍ, ᑕᐃᒃᑯᐊ 

ᑭᓪᓕᓯᓂᐊᖅᑕᐅᓯᒪᔪᑦ ᓇᓂᓚᐅᕋᒃᑭᑦ. ᑕᐃᔅᓱᒪᓂᓕᓴᐃᑦ 18-ᒎᖅ 1,000 ᐃᓅᔪᒥᓂᐅᑎᓪᓗᒋᑦ, 18 

ᐃᓅᒍᓐᓃᖅᓴᕋᐃᓐᓂᕐᖓᑕ. ᐅᖃᐅᓯᕆᔭᕐᓂᖏᑦᑐᐊᓘᒐᓗᐊᖏᓛᒃ ᓄᑕᕋᐃᑦ ᑐᖁᓂᕆᖃᑦᑕᖅᑕᖏᓐᓂ ᑭᓯᐊᓂ 

ᐃᓱᒪᒋᔭᐅᒋᐊᖃᖅᑐᒋᒻᒥᒐᒃᑭᑦᑕᐅᖅ.  

 

ᑕᐃᒫᑎᒋᖃᐃ ᓈᓴᐅᑎᖏᓐᓂᒃ ᖃᑦᑎᓂᐅᓂᖏᓐᓂᒃ ᖃᐅᔨᒪᒐᓱᐊᖃᑦᑕᖅᑭᓯ ᐃᓱᒪᑖᕋᓱᐊᖅᑐᖃᖅᑎᓪᓗᒍ 

ᐃᓕᓴᕕᑦᑖᕆᐊᖃᕐᓂᐊᕐᒪᖔᑕ ᐅᐃᒍᔭᐅᓂᐊᕐᒪᖔᑕᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᑕᒪᒃᑯᐊᓕ ᐃᓅᕋᑖᒥᓃᑦ ᑐᖁᖃᑦᑕᖅᑐᐃᑦ ᑭᓪᓕᓯᓂᐊᖃᑦᑕᙱᑕᕗᑦ, ᓈᓴᖃᑦᑕᙱᑕᕗᑦ, 

ᐊᑐᖅᐸᙱᑕᕗᑦ ᑕᐃᒃᑯᐊ ᒫᓐᓇ ᖃᑦᑎᐅᓂᖏᑦ.  

 

ᐱᒋᐊᕋᑖᑕᐃᓐᓇᖅᓯᒪᒐᑦᑕ ᐋᓐᓂᐊᖅᑕᐃᓕᓕᕆᔨᒃᑯᓐᓂᒃ ᐱᓕᕆᖃᑎᖃᖃᑦᑕᖅᑐᑕ ᐊᕐᕌᓂᓂ ᑕᒪᒃᑯᐊ  

ᑭᓪᓕᓯᓂᐊᖅᑕᐅᓯᒪᓂᖏᑦ ᐱᖃᑦᑕᖅᑐᑎᒍ ᖃᑦᑎᒃ ᐃᓅᓐᓂᕐᒪᖔᑕ. ᑕᒪᒃᑯᐊᓕ ᑐᖁᔪᒥᓃᑦ ᓄᐊᑉᐸᙱᑕᕗᑦ 

ᑐᓴᕈᒪᕙᙱᒃᑲᓗᐊᕋᑦᑕᐃᓛᒃ ᐃᓅᒍᓐᓃᕐᓂᕋᖅᑕᐅᔪᖃᖅᑎᓪᓗᒍ ᓄᑕᕋᕐᓂᒃ ᑕᐃᒫᒃ. ᑭᓇᑐᐃᓐᓇᖏᓛᒃ 

ᐃᓅᒍᓐᓃᕐᓂᕋᖅᑕᐅᑎᓪᓗᒍ ᐱᐅᙱᒻᒪᑦ ᓄᑕᕋᐃᓪᓗ ᑕᒪᒃᑯᐊ ᐊᔅᓱᐊᓗᒃ ᐊᒃᑐᖅᓯᓂᐅᓴᒻᒪᑕ ᓄᓇᓕᖕᓂ. 

 

ᑎᑎᕋᕈᓐᓇᕐᒥᔭᕋᓗᐊᕗᑦ ᑖᓐᓇ ᐅᖃᐅᓯᕆᕋᑖᖅᑕᐃᑦ ᐊᐱᖅᑯᑎᒋᕋᑖᖅᑕᐃᑦ ᓱᒍᓐᓇᕐᒪᖔᑦᑕ ᖃᐅᔨᒋᐊᕈᓐᓇᖅᑐᒍᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᖃᑎᒋᓗᑎᒍ ᐊᒻᒪᑦᑕᐅᖅ ᓄᓇᓕᖁᑎᕗᓪᓗ ᐸᕐᓇᒃᑐᖃᕐᓂᐊᓕᕋᐃᑉᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᓪᓚᕆᒃᑭᒃᑭᑦ ᑕᒪᓐᓇ ᐅᖃᐅᓯᕆᔭᐅᒍᒪᖃᑦᑕᓲᖑᙱᒻᒪᑦ 

ᐃᓅᒍᓐᓃᕐᓂᖅ ᑭᓯᐊᓂ ᐃᓱᒪᓕᐅᖅᑎᐅᒐᑦᑕ ᖃᐅᔨᒪᖃᓯᐅᑎᒋᐊᖃᕐᒥᒐᑦᑎᒍ.  

 

ᐊᐱᖅᑯᑎᒃᑲᓐᓂᕋ, ᐅᓪᓗᓕᒫᖅ ᒥᑭᔫᑕᐅᓂᖅᐹᑦ ᐃᓕᓐᓂᐊᕆᐊᖃᑦᑕᓂᐊᖅᑲᑕ. ᐅᖃᐅᓯᖃᖃᑦᑕᖅᑲᐅᒐᑦᑕ ᑕᐃᒪ 

ᑎᑭᑎᒐᔅᓴᐅᔪᓂᒃ ᐃᓕᓴᕕᕋᓛᓂᒃ, ᐊᑐᕈᒫᕐᓂᐊᖅᑐᖁᑎᖃᖅᑎᑕᐅᓪᓗᑎᓪᓗ ᐊᒻᒪᓗ ᐊᑐᖅᑕᐅᒍᓐᓃᖅᑲᑕ 

ᐊᑐᐃᓐᓇᕈᖅᑎᑕᐅᓛᕐᒪᖔᑕ ᑭᓱᑐᐃᓐᓇᕐᓄᑦ ᐃᓕᓴᕕᒻᒧᑦ ᐊᑐᖅᑕᐅᒋᐊᖃᕈᓐᓃᖅᑲᑕ.  

 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᐅᓯᒪᕙᖅᑲᐃ ᐊᑐᐃᓐᓇᕈᖅᑎᑕᐅᒋᐊᖏᑕ ᐸᐃᕆᕕᓕᕆᔨᓄᑦ ᐃᓕᓐᓂᐊᕆᐅᖅᓴᑎᑦᑎᔨᐅᔪᓄᑦ ᓄᓇᓕᖕᓂ  

ᐃᓕᓐᓂᐊᕐᕕᖃᕈᓐᓇᓛᕐᖓᑕ ᑕᐃᒪᐃᑦᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑖᓐᓇ ᑎᑎᕋᖅᑕᕋ ᐊᐱᖅᑯᑎᑦᑎᐊᕙᓂᓛᒃ. ᑕᐃᒫᒃ ᐊᐱᖅᑯᑎᒋᔪᒻᒥᒐᒃᑯᑦᑕᐅᖅ ᐃᓕᓐᓂᐊᕆᐊᕆᐅᓕᕋᑖᖅᑎᓪᓗᒋᑦ 

ᑕᐃᒃᑯᐊᓗ ᑎᑭᑦᑎᕋᔅᓴᕋᑦᑕᐃᑦ ᐃᓕᓴᕕᕋᓛᔅᓴᐃᑦ ᐊᑐᖅᑕᐅᔾᔮᒍᓐᓃᖅᑲᑕ ᐊᑐᐃᓐᓇᐅᕈᖅᑕᐅᒐᔭᕐᖓᑕ. ᓄᓇᕗᑦ 

ᒐᕙᒪᖓᑕ ᐊᑐᐃᓐᓇᕈᐃᓂᕐᒧᑦ ᐊᑐᐊᒐᖓ ᐊᑐᖅᑕᐅᓂᐊᕈᓐᓃᖅᑐᓂᒃ ᒪᓕᑦᑕᐅᒐᔭᕐᒥᔪᖅ.  

 

ᒐᕙᒪᒃᑯᑦ ᐱᓕᕆᕕᖏᓐᓂᒃ ᐊᐱᕆᖅᑳᓚᐅᕐᓗᑎᒃ ᐱᒍᒪᔭᐅᙱᑉᐸᑕ ᕼᐋᒻᒪᓚᒃᑯᓐᓂᖔᖅ ᐊᐱᕆᓕᕋᔭᕐᒥᔪᑦ 

ᐱᒍᒪᔭᐅᒻᒪᖔᑕ. ᕼᐋᒻᒪᓚᒃᑯᓪᓗ ᐃᓕᓐᓂᐊᕆᐅᖅᓴᑎᑦᑎᖃᑦᑕᕐᖓᑕ ᐅᕝᕙᓘᓐᓃᑦ ᐸᐃᕆᕕᓕᕆᓂᕐᒥᒃ 

ᐊᐅᓚᑦᑎᖃᑦᑕᓲᖑᒻᒪᑕ ᑲᑎᒪᔨᓄᑦ ᐃᓱᒪᑖᖑᒐᔭᖅᑐᖅ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓵᔅᓯᒪᔪᖅ ᐅᕙᓃᙱᒻᒪᑦ. ᑮᓇᐅᔭᓕᕆᔨᒃᑯᖏᓐᓃᑦᑐᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ. G−3. $30,900,000 ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕆᐊᕆᔅᓯ G-2-ᒧᑦ. ᑲᑎᑦᑐᒋᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖅᑐᕈᔅᓴᖏᑦ $30,900,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ ᒪᓕᒐᓕᐅᖅᑏᑦ, ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᕋᑦᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᓕᕆᔨᑎᓪᓗ ᐊᓂᑲᐃᓐᓇᕈᓐᓇᓕᖅᑐᓯ. ᒪᓕᒐᓕᐅᖅᑏᓪᓕ 

ᑕᕝᕙᓃᖏᓐᓇᓂᐊᖅᑯᑦ ᐋᓐᓂᐊᖅᑕᐃᓕᓕᕆᔨᒃᑯᓐᓅᑦᑕᐅᑎᒋᙳᓱᒃᑲᑦᑕ.  

 

ᐊᓪᓗᐃᔪᐊᓘᔮᑲᐃᓐᓇᕋᒪ. ᒥᓂᔅᑕ ᒪᑐᓯᒍᑎᔅᓴᓂᒃ ᐅᖃᐅᓯᔅᓴᖃᖅᑮᑦ? ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨᓕᒫᑦ ᐱᕕᖃᖅᑎᑕᐅᕋᑖᕋᑦᑕ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᔅᓯ ᓵᖓᓃᒍᓐᓇᖅᑐᑕ. ᖃᐅᔨᒪᔪᐃᓐᓇᐅᒐᑦᑕ ᐊᑑᑎᖃᕐᓂᖓᓂᒃ 

ᐃᓕᓐᓂᐊᖅᑐᓕᕆᓂᐅᑉ. ᑕᐃᒫᓘᑦᑕᐅᖅ ᐊᕐᕌᒎᓛᖅᑐᒧᑦ ᐊᐅᓚᒍᑎᔅᓴᖏᓐᓂᒃ ᐱᒐᓱᐊᕋᑦᑕ ᐃᓕᓐᓂᐊᖅᑐᓕᕆᔨᒃᑯᑦ. 

ᒫᓐᓇ ᖁᔭᓐᓇᒦᕈᒪᒻᒥᔭᒃᑲᑦᑕᐅᖅ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐᓂ ᐃᖅᑲᓇᐃᔮᖅᑐᓕᒫᕌᓗᐃᑦ.  

 

ᖁᔭᓐᓇᒦᖅᑲᒃᑲ ᐊᒃᓱᕈᖅᑐᐊᓘᖃᑦᑕᕐᖓᑕ ᐱᔨᑦᑎᕋᖅᐸᑦᑐᑎᒃ ᓄᓇᓕᑦᑎᓐᓂ. ᐃᖅᑲᓇᐃᔭᖃᑎᖃᕈᓐᓇᐸᒻᒪᑕ 

ᐃᓕᓐᓂᐊᖅᑎᖁᑎᑦᑎᓐᓂᒃ ᑕᐃᒪ ᑕᒫᓃᔾᔪᑎᒋᒐᑦᑎᒍᐃᓛᒃ. ᖁᔭᓐᓇᒦᒃ ᑕᕝᕙᓃᒍᓐᓇᕋᑖᕋᑦᑕ ᐃᓕᔅᓯ ᓵᖓᓂ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒫᓐᓇ ᐱᓕᕆᔨᑦ ᐊᓂᐊᒍᓐᓇᖅᓯᔪᑦ. 1 – 2 ᒥᓂᔅᓯᒥᒃ 

ᓄᖅᑲᖓᒐᓛᑲᐃᓐᓇᓚᐅᕐᓗᑕ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᒋᐊᖅᑕᐅᑎᒋᓂᐊᕋᑦᑕ ᐃᒃᓯᕚᑐᐃᓐᓇᕐᓗᓯ.  

 

>>ᑲᑎᒪᔨᑦ ᓄᖅᑲᑲᐃᓐᓇᖅᑐᑦ 17:19 ᑲᔪᓯᒃᑲᓐᓂᖅᖢᑎᒃ 17:21ᒥ 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᑕᕋ. ᒥᔅᑕ ᒪᐃᓐ ᐊᐱᕆᔪᒪᔭᕋ, 

ᐱᓕᕆᔨᑎᒃ ᐃᕝᕕᑦ ᓴᓂᐊᓃᖁᓂᐊᖅᑭᒌᑦ ᐅᕙᒍᑦ ᓵᖓᓂ? ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᐱᓕᕆᔨᖏᑦ ᒥᓂᔅᑕᐅᑉ ᓴᓂᐊᓃᒍᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ. ᖁᔭᓐᓇᒦᒃ. ᑎᑎᕋᖅᑕᐅᒍᓐᓇᓂᐊᕐᖓᑦ ᐱᓕᕆᔨᑎᒃ 

ᓇᓗᓇᐃᕈᓐᓇᖅᑕᑎᒃ ᐊᒻᒪ ᒪᑐᐃᖅᓯᒍᑎᓄᑦ ᐱᒋᐊᖅᑕᐅᑎᔪᓐᓇᖅᑐᑎᒃ ᒥᓂᔅᑕ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐅᓐᓄᖃᑦᑎᐊᖅ. ᐃᒃᓯᕙᐅᑖᖅ, ᖁᕕᐊᓱᒃᑐᖓ ᐅᕙᓃᑦᑑᓪᓗᐊᕋᒪ 

ᑖᒃᑯᐊ ᑮᓇᐅᔭᑦ ᐊᑐᖅᑐᔅᓴᐃᑦ 2024-2025−ᒧᑦ ᑐᕌᖓᔪᑦ ᐋᓐᓂᐊᑕᐃᓕᑎᑦᑎᔨᒃᑯᓐᓄᑦ ᓴᖅᑭᑎᒃᑐᐊᖅᑐᒋᑦ, 

ᐅᖃᐅᓯᕆᓱᐊᖅᑐᒋᑦ. ᑕᒫᓂᖃᑎᒋᔭᒃᑲ, ᓯᕗᓪᓕᖅᐹᒥᒃ ᑐᖏᓕᕋ, ᒪᐃᒐᓐ ᕼᐊᓐᑦ, ᑕᓪᓕᖅᐱᓐᓃᑦᑐᖅ ᐊᒻᒪ ᒍᕆᐊᒡ 

ᐹᑉᓯᑖᒃ, ᐱᔨᑦᓯᕋᖅᑐᓕᕆᓂᕐᒧᑦ ᐃᒃᓯᕙᐅᑕᕆᔭᐅᔪᖅ.  

 

(ᑐᓵᔨᑎᒎᓕᖅᑐᖅ) 2024-2025−ᒧᑦ ᐊᑭᑐᔪᓄᑦ ᖃᔅᓯᑐᕐᓂᐊᕋᓱᒋᔭᐅᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

ᑕᑯᒃᓴᐅᑎᑦᑎᓂᐊᖅᐳᑦ ᐅᔾᔨᕐᓇᖅᑐᒻᒪᕆᖕᒥᒃ ᓯᕗᒻᒧᐊᖅᑎᑦᑎᕙᓪᓕᐊᓂᕐᒥᒃ ᖃᔅᓯᑲᓪᓚᖕᓄᑦ ᐊᖏᔪᓄᑦ ᐊᑭᑐᔪᓄᑦ 

ᐱᓕᕆᐊᖑᔪᓄᑦ − ᖁᕕᐊᓇᖅᑐᑦ ᐱᒋᐊᖅᑕᐅᓯᒪᔪᑦ ᐅᔾᔨᕐᓇᖅᑐᒻᒪᕆᖕᓂᒃ ᐊᒃᑐᖅᓯᓂᖃᕐᓂᐊᖅᑐᑦ ᐃᓅᓯᕆᔭᐅᔪᓄᑦ 

ᐊᒃᑐᖅᑕᐅᓴᕋᐃᓛᓄᑦ ᓄᓇᕗᒻᒥᐅᓄᑦ.  

 

ᑮᓇᐅᔭᓕᕆᓐᓇᖅ ᐊᕐᕌᒍ 2024-2025 ᑕᑯᒃᑲᓐᓂᕐᓂᐊᖅᐳᖅ ᐊᑯᓂᐅᔪᒃᑯᑦ ᓄᑖᙳᕆᐊᖅᑕᐅᔪᓂᒃ ᐱᓕᕆᕝᕕᖕᒥ 

ᐸᕐᓇᐅᑎᓂᒃ ᓄᓇᓕᖕᓂ ᐋᓐᓂᐊᕕᖕᓂ ᐊᓯᔾᔨᖅᑕᐅᔪᒃᓴᓂᒃ, ᐊᒻᒪᓗ ᐅᓄᖅᓯᒋᐊᖅᓯᒪᔪᓂᒃ ᑮᓇᐅᔭᓂᒃ 

ᐃᖏᕐᕋᐃᓐᓇᖅᑐᓂᒃ ᐊᑐᔅᓲᔭᕈᓐᓇᖅᑐᓄᑦ ᐃᑲᔫᑎᒃᓴᓂᒃ ᓴᖅᑭᔾᔪᑎᒃᓴᓂᒃ ᐅᓄᖅᓯᕙᓪᓕᐊᖏᓐᓇᖅᑐᓄᑦ 

ᐋᖅᑭᐅᒪᔾᔪᑎᓄᑦ ᐱᔭᐅᒋᐊᓕᖕᓄᑦ ᓄᑕᐅᔪᓐᓃᖅᐸᓪᓕᐊᔪᑦ ᐋᓐᓂᐊᕕᑦ ᓄᓇᕘᓕᒫᒥ.   

 

ᑮᓇᐅᔭᓕᕆᓐᓇᖅ ᐊᕐᕌᒍᒧᑦ 2024-2025, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᖅᐳᑦ $21.720 ᒥᓕᐊᓐᑲᓐᓂᕐᓂᒃ 

7−ᓄᑦ ᓇᓗᓇᐃᖅᑕᐅᓯᒪᔪᓄᑦ ᐊᑭᑐᔪᑦ ᐱᓕᕆᐊᖑᔪᓄᑦ.   

 

ᐃᒃᓯᕙᐅᑖᖅ ᐊᒻᒪ ᑲᑎᒪᔩᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᑦᑎᐊᖏᓐᓇᖅᐳᑦ ᓴᖅᑭᑦᑎᕙᓪᓕᐊᓪᓗᑎᒃ 

ᐊᑯᓂᐅᔪᒃᑯᑦ ᑲᒪᒋᔭᐅᒋᐊᓕᖕᓂᒃ ᓄᓇᕗᒥᐅᓄᑦ. ᓯᕗᓪᓕᐅᔾᔭᐅᖏᓐᓇᖅᓯᒪᔪᖅ ᐱᓕᕆᕝᕕᖕᒧᑦ ᓴᓇᓂᕐᒥᒃ 

ᐊᑯᓂᐅᔪᒧᑦ ᐸᖅᑭᔭᐅᓂᕐᒧᑦ ᐃᒡᓕᕐᓂᒃ ᓄᓇᕗᒻᒥ ᐃᑲᔪᖅᑐᕐᓂᕐᒥᒃ ᑕᒪᐃᓐᓂᒃ ᐸᖅᑭᒃᓯᓂᕐᒥᒃ ᐃᓄᑐᖃᕐᓂᒃ.  

 

ᐃᓚᒋᓪᓗᓂᐅᒃ ᓯᕗᓪᓕᕐᐹᖓᓂ ᐊᖏᓪᓕᒋᐊᕆᓂᕐᒥᒃ ᐊᑯᓂᐅᔪᒃᑯᑦ ᐸᖅᑭᔭᐅᓂᕐᒥᒃ ᓄᓇᕗᒻᒥ, ᑲᖏᖅᖠᓂᕐᒥ 

ᐊᑯᓂᐅᔪᒃᑯᑦ ᐸᖅᑭᒃᓯᕕᒃ ᒫᓐᓇ ᐱᔭᕇᖅᑕᐅᕙᓪᓕᐊᓕᖅᑐᖅ ᓴᓇᔭᐅᓂᖓ. ᐱᐊᓂᒃᑕᐅᓂᐊᕋᓱᒋᔭᐅᔪᖅ ᔭᓄᐊᕆ 

2024−ᒥ. ᑭᖑᓂᐊᒍᑦ, ᑕᒪᓐᓇ ᐊᓂᒍᖅᑕᐅᓚᐅᖅᑎᓪᓗᒍ, ᓯᕗᓪᓕᖅᐸᐅᔪᑦ ᓄᓇᕗᒻᒥ ᐃᓐᓇᐃᑦ 

ᐃᓐᓄᒃᑕᐅᓯᒪᓂᐊᖅᑐᑦ ᓄᑖᒥᒃ ᐃᒡᓗᑖᓛᕋᓱᒋᔭᐅᔪᑦ 2024−ᒥ ᐅᐱᕐᖔᒃᑯᑦ.   

 

ᑖᓐᓇ ᓄᑖᖅ ᐋᓐᓂᐊᕕᒃ ᐱᕕᖃᕈᑕᐅᓂᐊᖅᐳᖅ ᒪᓕᒋᐊᓕᖕᓂᒃ ᐱᐅᑦᑎᐊᖅᑐᓂᒃ ᐊᒻᒪ ᐃᓕᖅᑯᓯᕆᔭᐅᔪᒧᑦ 

ᓈᒻᒪᒃᑐᓂᒃ ᐱᔨᑦᑎᕋᐅᑎᓂᒃ ᑕᒪᐃᓐᓄᑦ ᑲᒪᒋᔭᐅᒋᐊᓕᖕᓄᑦ ᓄᓇᕗᒥᐅᓄᑦ ᐃᓐᓇᕐᓄᑦ ᓄᓇᕘᒥ ᐊᖏᕐᕋᒧᓪᓗ 

ᖃᓂᓐᓂᖅᓴᐅᓗᑎᒃ.  

 

ᕿᒥᕐᕈᓂᒃᑯᑦ ᓇᓖᕌᒐᒃᓴᓂᒃ ᑎᑭᐅᑎᔪᒪᓪᓗᑕ ᐅᖃᐅᓯᕆᓯᒪᔭᑦᑎᓐᓂᒃ ᑐᕌᒐᑦᑎᓐᓂᒃ ᓴᓇᑐᓂᒃᑯᑦ, 

ᑲᔪᓯᓂᖃᑦᑎᐊᖅᑐᒥᒃ, ᑲᔪᓯᑎᑦᑎᓂᕐᒥᒃ ᐸᕐᓇᓂᕐᒥᒃ ᓄᓇᕗᒻᒥ ᐊᑯᐅᔪᒃᑯᑦ ᐸᖅᑭᒃᓯᕕᖕᓂᒃ ᑕᒪᒃᑮᖕᓄᒃ 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

54 

ᕿᑭᖅᑖᓗᖕᒧᑦ ᕿᑎᕐᒥᐅᓄᓪᓗ. ᕿᒥᕐᕈᓂᒃᑯᑦ ᓇᓖᕌᕋᒃᓴᓂᒃ ᑎᑭᐅᑎᒍᒪᓪᓗᑕ ᐅᖃᐅᓯᕆᓯᒪᔭᑦᑎᓐᓂᒃ ᑐᕌᒐᑦᑎᓐᓂᒃ 

ᓴᓇᑐᓂᒃᑯᑦ, ᓈᒻᒪᒃᑐᒃᑯᑦ, ᑲᔪᓯᑎᒃᓯᓂᕐᒥᒃ, ᐊᑯᓃᖅᑐᒧᑦ ᐸᖅᑭᑦᓯᕕᓐᓂᒃ, ᐱᓕᕆᐊᖑᐃᓐᓇᖅᐳᑦ ᐸᖕᓇᐃᓪᓗᑎᒃ 

ᓄᓇᕗᒻᒥᑦ ᐊᑯᓃᖅᑐᒧᑦ ᐸᖅᑭᒃᓯᕝᕕᖕᓂ ᑕᒪᐃᓐᓄᑦ ᕿᑭᖅᑖᓗᖕᒧᑦ ᕿᑎᕐᒥᐅᓄᓪᓗ.  

 

ᐊᑲᐅᓛᒃᑯᑦ ᐊᐅᓚᓂᐊᕐᓗᒋᑦ ᓯᕗᒻᒧᐊᒃᐸᓪᓕᐊᖏᓐᓇᖅᑎᓪᓗᒋᑦ ᑖᒃᑯᐊ ᒪᕐᕉᒃ ᐅᔾᔨᕐᓇᖅᑐᑦ ᐱᓕᕆᐊᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᖅᐳᑦ ᑮᓇᐅᔭᓂᒃ ᐊᖏᖅᑕᐅᓯᒪᔪᓂᒃ ᑕᒪᐃᓐᓂᒃ ᐊᕐᕌᒍᒥ, ᐊᓯᐊᒍᖔᖅ 

ᐊᑭᑐᔪᑦ ᐃᓚᒋᐊᕈᑎᒃᑯᑦ, ᐱᒋᐊᕐᓂᐊᕐᓗᓂᔾᔪᒃ ᑕᒪᕐᒥᒃ ᐸᖕᓇᒃᑕᐅᔭᕆᐊᓕᑦ ᓇᓗᓇᐃᔭᕐᓯᒪᔪᒥᓪᓗ 

ᐋᖅᑭᒃᓯᒪᓂᒃᓴᖏᑦ ᑕᒪᐃᓐᓄᑦ ᐃᒡᓗᕐᔪᐊᕐᓄᑦ. ᑐᒃᓯᕋᒃᑲᓐᓂᖅᐳᒍᑦ ᐊᑭᑐᔫᑎᓄᑦ ᓇᓚᐅᑦᑖᒐᓂᒃ 2024-2025−ᒥ 

ᐅᖓᑖᓄᓪᓗ ᐱᐊᓂᒍᒪᓪᓗᑕ ᓇᓗᓇᐃᔭᑦᑎᐊᕐᓯᒪᔪᓂᒃ ᓴᓇᒪᓂᖓᑕ ᑕᐅᑦᑐᒃᓴᖓᓂᒃ ᐊᑭᑐᔫᑎᓄᑦ ᐱᓕᕆᐊᓄᑦ.   

 

ᐱᕙᓪᓕᐊᑎᑕᐅᔪᑦ Class B−ᒥ ᓇᓗᓇᐃᖅᓯᒪᔪᑦ ᐋᖅᑭᒃᓯᒪᓂᒃᓴᖓᓄᑦ ᒥᒃᓴᐅᑦᑎᓯᒪᔪᑦ ᐱᕕᖃᕈᑕᐅᓂᐊᖅᐳᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᒐᓕᐅᕐᕕᖕᒧᑦ ᐅᑎᕈᓐᓇᕐᓗᑎᒃ ᑕᒻᒪᖅᓯᒪᙱᑦᑐᓂᒃ ᐊᒻᒪ ᑕᑎᒋᔭᒃᓴᐅᔪᓂᒃ 

ᑐᑭᓯᒋᐊᒐᒃᓴᓂᒃ ᓇᓚᐅᑦᑖᖅᑕᐅᓯᒪᔪᓂᒃ ᓴᓇᔭᐅᓂᒃᓴᒧᑦ ᐊᑭᓕᖅᓱᕆᐊᓕᖕᓄᑦ ᐃᓱᒪᒋᔭᐅᔪᒃᓴᓂᒃ ᒪᓕᒐᓕᐅᖅᑎᓄᑦ. 

ᐱᕙᓪᓕᐊᑎᑕᐅᔪᑦ Class B−ᒥ ᓇᓗᓇᐃᖅᓯᒪᔪᑦ ᐋᖅᑭᒃᓯᒪᓂᒃᓴᖓᓄᑦ ᒥᒃᓴᐅᑦᑎᓯᒪᔪᑦ ᐱᕕᖃᕈᑕᐅᓂᐊᖅᐳᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᒐᓕᐅᕐᕕᖕᒧᑦ ᐅᑎᕈᓐᓇᕐᓗᑎᒃ ᑕᒻᒪᖅᓯᒪᙱᑦᑐᓂᒃ ᐊᒻᒪ ᑕᑎᒋᔭᒃᓴᐅᔪᓂᒃ 

ᑐᑭᓯᒋᐊᒐᒃᓴᓂᒃ ᓇᓚᐅᑦᑖᖅᑕᐅᓯᒪᔪᓂᒃ ᓴᓇᔭᐅᓂᒃᓴᒧᑦ ᐊᑭᓕᖅᓱᕆᐊᓕᖕᓄᑦ ᐃᓱᒪᒋᔭᐅᔪᒃᓴᓂᒃ ᒪᓕᒐᓕᐅᖅᑎᓄᑦ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓚᒋᔭᐅᓪᓗᑎᒃ ᐊᓯᖏᑦ ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᖏᑦ ᐱᓕᕆᕝᕖᑦ, ᓱᓕ 

ᐱᓕᕆᔪᒪᓪᓚᑦᑖᖅᐳᑦ ᐱᕙᓪᓕᐊᑎᑕᐅᔪᓂᒃ ᐊᑯᓂᐅᔪᒃᑯᑦ ᑲᒪᒋᔭᐅᕝᕕᖕᓂᒃ ᐃᓐᓇᐃᑦ ᖃᓂᓐᓂᖅᓴᐅᖁᓪᓗᒋᑦ 

ᓄᓇᖏᓐᓄᑦ ᐊᒻᒪ ᓄᓇᕘᒥ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᒃᑲᓐᓂᖅᓯᒪᔪᑦ ᓯᕗᓪᓕᐅᔾᔨᓂᕐᒥᒃ 

ᓄᑖᙳᕆᐊᕆᓂᕐᒥᒃ ᐊᖏᓪᓕᒋᐊᕆᓂᕐᒥᓪᓗ ᐱᑕᖃᕇᖅᑐᓂᒃ ᐊᑯᓂᐅᔪᒧᑦ ᐸᖅᑭᒃᓯᕕᖕᓂᒃ ᐊᕐᕕᐊᓂᒃ, ᐃᒡᓗᓕᖕᒥᑦ 

ᐅᖅᓱᖅᑑᕐᒥᓪᓗ ᐃᓱᒪᒋᔭᐅᓂᐊᖅᑎᓪᓗᒋᑦ ᐸᕐᓇᓂᕐᒧᑦ ᐱᓕᕆᐊᓄᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑭᒡᒐᖅᑐᐃᖏᓐᓇᕐᓗᑎᒃ ᓄᑖᙳᕆᐊᖅᑕᐅᖏᓐᓇᕆᐊᓕᖕᓂᒃ ᐊᒻᒪ ᐱᐅᓯᒋᐊᕈᑎᒃᓴᓂᒃ ᐊᑯᓂᐅᔪᒃᑯᑦ 

ᑲᒪᒋᔭᐅᖏᓐᓇᖅᑐᒃᑯᕕᖕᓂ ᓄᓇᓕᖕᓂ.   

 

ᐋᒡᒌᓯᐅᓵᖅᑐᒥ, "ᓄᓇᒥ ᓴᖑᑎᑦᑎᔪᑦ" ᖁᕕᐊᓲᑎᖃᓚᐅᖅᐳᑦ ᐃᖃᓗᖕᓂ ᓴᓇᔭᐅᓯᒋᐊᖅᑎᓪᓗᒍ ᐊᖅᑯᓵᕆᐊᖅ, 

ᑕᐃᔭᐅᕙᓚᐅᖅᑐᖅ ᓄᓇᕗᒻᒥ ᒪᒥᓴᕐᕕᒃ. ᑖᓐᓇ ᐱᓕᕆᕝᕕᒃ ᐊᑐᐃᓐᓇᐅᑎᑦᑎᓂᐊᖅᑐᖅ ᓄᓇᕗᒻᒥ ᐅᐃᕆᓯᒪᓂᕐᒧᑦ 

ᖁᐊᖅᓵᖅᓯᒪᓂᕐᒧᓪᓗ ᒪᒥᓴᕐᕕᐅᓗᓂ ᑐᙵᕕᒋᓗᒍ ᐃᓄᐃᑦ ᐅᖃᐅᓯᖏᑦ ᐃᓕᖅᑯᓯᖏᓪᓗ. ᐱᓕᕆᐊᒃᓴᖅ 

ᐱᖓᓱᓂᒃ ᐱᓕᕆᖃᑎᒋᔭᓕᒃ ᐅᑯᓂᖓ ᓄᓇᕗᑦ ᑐᙵᕕᒃᑯᑦ, ᑲᓇᑕᒥ ᐱᔨᑦᑎᕋᖅᑏᑦ ᓄᓇᖃᖅᑳᖅᓯᒪᔪᓄᑦ, ᐊᒻᒪᓗ 

ᓄᓇᕗᑦ ᒐᕙᒪᒃᑯᓐᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ.  

 

ᐊᖅᑯᓵᕆᐊᖅ ᐊᑎᖓ ᓂᕈᐊᖅᑕᐅᓚᐅᖅᑐᖅ ᐃᓕᖅᑯᓯᓕᕆᔨᒃᑯᓐᓂᒃ ᐊᒻᒪ ᐃᓅᓂᑯᓄᑦ ᐅᖃᐅᔾᔨᒋᐊᖅᑎᒃ 

ᑲᑎᒪᔨᕋᓛᓄᑦ, ᐊᖅᑯᓵᕆᐊᖅ ᐱᕙᓪᓕᐊᑎᑦᑎᔨᑦ, ᐊᒻᒪᓗᑦᑕᐅᖅ ᐃᓐᓇᐃᑦ ᐊᓯᖏᓪᓗ ᖃᐅᔨᒪᔨᑕᑦ ᓄᓇᕘᓕᒫᒥ. 

ᐊᑎᖓ ᓇᓗᓇᐃᖅᓯᔪᖅ ᐊᖅᑯᑎᒥᒃ ᐊᖅᑯᑎᒥᒃᓘᓐᓃᑦ ᐊᑐᖅᑕᐅᔪᒥᒃ ᐅᐸᒐᓱᒃᑕᖓᓄᑦ ᑎᑭᐅᑎᓂᕐᒧᑦ 

ᓇᓗᓇᐃᒃᑯᑕᑦᑎᐊᕙᐅᓪᓗᓂᓗ ᒪᒥᓴᕐᓂᕐᒧᑦ ᐃᖏᕐᕋᓂᕐᒥ.  

 

ᑲᔪᓯᔪᒃᑯᑦ ᐱᖓᓱᐃᓕᖅᑲᖓᓪᓗᑎᒃ ᑮᓇᐅᔭᓕᐅᕋᓱᐊᕈᑎᒃ ᐊᑐᑦᑎᐊᕐᓂᐊᕐᓂᕋᖅᓯᒪᑦᑎᐊᕈᑎᓪᓗ ᐋᖅᑭᒃᑕᐅᔪᑦ 

ᐱᕙᓪᓕᐊᓂᖓᓄᑦ ᐊᖅᑯᓵᕆᐊᖅ ᑭᒡᒐᖅᑐᐃᔪᖅ ᓴᙱᒃᑎᒋᐊᕐᓗᒍ ᓄᓇᕗᒻᒥ ᐃᓱᒪᒃᑯᑦ ᖃᓄᐃᙱᑦᑎᐊᕐᓂᖅ 

ᐋᖓᔮᕐᓇᖅᑐᓄᓪᓗ ᐊᑐᕐᓂᕐᓗᖕᓂᕐᒧᑦ ᐱᑕᖃᖅᑐᑦ ᐃᑲᔪᕈᑎᒃᓴᑦ, ᐃᓚᖓ ᐃᓄᐃᑦ−ᐋᖅᑭᒃᓯᒪᓂᖓ, 

ᐊᑐᖅᑎᑦᑎᔾᔪᑎ, ᑎᑎᕋᕐᕕᖕᒥᐅᑕᓕᕆᓂᕐᓗ ᐅᐃᕆᓯᒪᔭᖃᖅᑐᓕᕆᓂᕐᓂᒃ ᐊᒃᓱᕈᕐᓇᖅᑐᒃᑰᖅᑐᓄᓪᓗ ᒪᒥᓴᐃᓂᕐᒥᒃ 

ᐊᑐᖃᑦᑕᖅᑐᓂ. 

 

ᐊᓯᑖᖅᑎᑕᐅᓂᖏᑦ ᐱᑐᖃᕈᖅᐸᓪᓕᐊᔪᑦ ᓄᓇᓕᖕᓂᒃ ᐋᓐᓂᐊᕖᑦ ᓯᕗᓪᓕᐅᔾᔭᐅᖏᓐᓇᖅᓯᒪᔪᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᐸᕐᓇᒃᑕᐅᓂᖓ ᐱᐊᓂᒃᑕᐅᕙᓪᓕᐊᓕᖅᑎᓪᓗᒍ ᖃᔅᓯᐊᕐᔪᑦ ᐅᑭᐅᑦ ᐊᓂᒍᖅᑐᓂᒃ, 

ᐊᓯᔾᔨᖅᑕᐅᓂᖓ ᕿᑭᖅᑕᕐᔪᐊᕐᒥ ᐋᓐᓂᐊᕕᒃ ᓯᕗᓪᓕᐅᔾᔭᐅᓯᒪᓪᓗᐊᑕᖅᐳᖅ ᓴᖅᑭᑕᐅᓪᓗᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ.   

 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒃᓯᒪᓂᖓ ᓴᓇᔭᐅᓂᖓᓗ ᕿᑭᖅᑕᕐᔪᐊᑉ ᐃᒡᓗᕐᔪᐊᖓᑕ ᐊᓯᔾᔨᖅᑕᐅᓂᒃᓴᖓ ᐊᖏᖅᑕᐅᓚᐅᕋᓗᐊᖅᑎᓪᓗᒍ 

ᐱᒋᐊᓛᖅᖢᓂ 2025-2026−ᒥ ᐃᓚᒋᔭᐅᓪᓗᓂ ᐊᕐᕌᓂᒃ ᐊᑭᑐᔫᑎᓄᑦ ᓇᓚᐅᑦᑖᖅᑕᐅᓚᐅᖅᑐᑦ, ᓄᓇᓕᖕᓂᒃ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑖᒃᑯᐊ ᐃᓚᒋᐊᕈᑎᒃ ᓯᕗᕙᕆᐊᖅᑕᐅᖁᓪᓗᒋᑦ ᐊᕐᕌᒍᒧᑦ ᐊᑕᐅᓯᕐᒧᑦ 

ᐃᑲᔪᖅᑐᐃᓂᐊᕐᓗᑎᒃ ᐱᒋᐊᖅᑕᐅᓂᖓᓂᒃ ᓇᓗᓇᐃᔭᑦᑎᐊᖅᓯᒪᔪᓂᒃ ᐋᖅᑭᒃᓯᒪᓂᖓᑕ ᑕᐅᑦᑐᒃᓴᖓᓂᒃ ᐊᕐᕌᒍᒧᑦ 

2024-2025−ᒧᑦ.  

 

ᑕᒪᓐᓇ ᐱᕕᖃᖅᑎᑦᑎᓂᐊᖅᐳᖅ ᓴᓇᔭᐅᓯᒋᐊᕐᓂᖓᓂᒃ ᐊᐅᔭᐅᓕᖅᐸᑦ 2026−ᒥ ᐱᔭᕇᖅᑕᐅᓗᓂᓗ 2028−ᒥ 

ᐅᑭᐅᒃᑯᑦ.  ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔪᖅᓱᐃᕗᑦ ᑕᒪᑐᒥᖓ ᓱᒃᑲᒃᑎᒋᐊᖅᑎᑦᑎᔪᒥᒃ ᐱᓕᕆᔾᔪᓯᕐᒥᒃ 

ᓈᒻᒪᒃᓯᓕᕈᑎᒃᓴᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᐅᓚᔪᓐᓇᐅᑎᖏᓐᓄᑦ ᐱᔭᐅᔭᕆᐊᓕᖕᓄᑦ ᕿᑭᖅᑕᕐᔪᐊᕐᒥ. 

 

ᖃᒪᓂ'ᑐᐊᖅ ᑭᖑᓪᓕᕐᒥ ᐋᓐᓂᐊᕕᒋᔭᐅᓂᐊᓕᕐᒥᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᓗᓇᐃᖅᓯᒪᔭᖓᑦ 

ᐊᓯᔾᔨᖅᑕᐅᔪᒃᓴᐅᑕᐅᓪᓗᓂ ᑐᒃᓯᕋᐅᑕᐅᓪᓗᓂᓗ ᐸᕐᓇᒃᑕᐅᓗᓂ ᐱᓕᕆᐊᖑᓗᓂ ᑮᓇᐅᔭᓕᕆᓐᓇᖅ ᐊᕐᕌᒍᒥ 

ᐊᒡᒋᖅᑐᒧᑦ.   

 

ᐊᕐᕌᒍᒧᑦ 2024-2025−ᒧᑦ, ᐱᓕᕆᕝᕕᖕᒥᐅᑦ ᑐᒃᓯᕋᖅᐳᑦ $5-ᒥᓕᐊᓂᒃ ᑮᓇᐅᔭᓂᒃ, ᐅᓄᖅᓯᒋᐊᖅᓯᒪᔪᑦ $1.5-

ᒥᓕᐊᓐ ᑮᓇᐅᔭᓂᒃ, ᐊᕐᕌᒍᓕᒫᒧᑦ ᐃᓚᒋᐊᕈᑎᒃ ᐊᑐᔅᓲᔭᕈᓐᓇᖅᑐᓄᑦ ᐊᑭᑐᔫᑎᓄᑦ ᐱᓕᕆᐊᓄᑦ ᐊᒻᒪ 

ᐋᖅᑭᐅᒪᔾᔪᑎᓄᑦ ᐋᓐᓂᐊᖃᓇᙱᑦᑐᓕᕆᔨᒃᑯᑦ ᐱᖁᑎᓄᑦ ᐱᒋᔭᐅᑯᑖᖕᓂᐊᖅᑐᓄᑦ. ᑕᒪᓐᓇ ᐊᕐᕌᒍᑕᒫᑦ 

ᓴᓂᕐᕙᒃᓯᓂᐅᕙᒃᑐᖅ ᑐᕌᖓᑎᑕᐅᕗᖅ ᒥᑭᑦᑐᓄᑦ ᓄᑖᙳᕆᐊᖅᑎᑕᐅᔪᓄᑦ, ᓱᕋᒃᓯᒪᔪᓕᕆᔾᔪᑎᓄᑦ, 

ᐊᓯᔾᔨᕆᐊᖅᑕᐅᔪᓄᑦ ᓄᑖᙳᕆᐊᖅᑕᐅᔪᓄᓪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ ᐋᓐᓂᐊᕕᖕᓂ ᐅᑭᐅᖅᑕᖅᑐᓕᒫᒥ 

ᑕᒪᓐᓇᓗ ᑕᐃᒪᐃᑦᑕᕆᐊᖃᖅᖢᓂ ᖃᐅᔨᒪᔭᐅᖁᓪᓗᒋᑦ ᐊᑐᔅᓲᔭᕈᓐᓇᕐᓂᖏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᖁᑎᖏᑦ.  

 

ᐃᑲᔫᑎᒃᓴᒃᑲᓐᓃᑦ ᑐᒃᓯᕋᖅᑕᐅᔪᑦ ᐊᑐᖅᑕᐅᓂᐊᖅᐳᑦ ᓯᕗᓪᓕᐅᔾᔭᐅᓗᑎᒃ ᐃᑲᔫᑕᐅᓗᑎᒃ ᓴᖅᑭᓪᓗᒋᑦ 

ᐅᖓᕙᕆᐊᖅᑕᐅᓯᒪᔪᑦ ᐊᑭᑐᔪᑦ ᐊᑭᓕᖅᓱᕆᐊᓖᑦ ᐅᓄᖅᓯᕚᓪᓕᖅᓯᒪᔪᑦ ᐊᕐᕌᒍᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᓄᑕᐅᔪᓐᓃᖅᐸᓪᓕᐊᑎᓪᓗᒋᑦ ᐊᒻᒪ ᐱᐅᓂᖅᓴᓂᒃ ᐱᔭᕆᐊᖃᓕᕐᓗᑎᒃ ᐃᒡᓗᕐᔪᐊᓂᒃ ᐱᓕᕆᔾᔪᓯᕐᓂᒃ ᐊᒻᒪ 

ᐋᖅᑭᒃᓯᒪᓂᕆᔭᖏᑦᑕ ᐃᓗᓕᖅᑕᖏᓐᓂᒃ.   

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᖅᐳᑦ ᐊᕐᕌᒍᓕᒫᒧᑦ ᓴᓂᕐᕙᒃᑕᐅᖁᔨᓪᓗᑎᒃ $1.5 ᒥᓕᐊᓂᒃ ᒥᑭᑦᑑᑎᓄᑦ 

ᐊᑭᑐᔫᑕᐅᓪᓗᑎᒃ ᓂᐅᕕᐊᖑᔪᒃᓴᓄᑦ. ᑖᒃᑯᐊ ᒥᑭᓐᓂᖅᓴᓄᑦ ᐊᑭᑐᔫᑎᒃ ᓈᒻᒪᒃᓯᓕᖅᑕᐅᓯᒪᔪᑦ 

ᐱᑖᕈᑕᐅᔪᒃᓴᐅᑕᐅᕗᑦ ᐃᓇᖏᖅᓯᔾᔪᑕᐅᓗᑎᒡᓗ ᐋᓐᓂᐊᕕᖕᒥ ᐃᓗᐊᖅᓴᐅᑎᓄᑦ ᐱᖁᑎᖏᓐᓄᑦ, ᓄᓇᓯᐅᑎᓄᑦ 

ᐃᒡᓗᒥᐅᑕᓄᓪᓗ, ᐊᓯᖏᓐᓄᓪᓗ ᐊᑐᕆᐊᓕᖕᓄᑦ.   

 

ᑕᐃᒫᖅᐸᓪᓕᐊᓕᖅᑎᓪᓗᒋᑦ, ᑲᑎᒪᑎᑦᑎᔨ, ᑖᓐᓇ ᐱᓕᕆᕝᕕᒋᔭᐅᔪᖅ ᑐᕌᒐᖃᓪᓗᐊᑕᖅᐳᖅ 

ᓴᙱᒃᑎᒋᐊᖅᑎᑦᑎᓂᕐᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᑉᐸᖅᑎᖅᑕᐅᓯᒪᔪᓂᒃ ᓄᓇᕗᒻᒥ ᖃᔅᓯᑲᓪᓚᖕᓄᑦ 

ᐱᓕᕆᕝᕕᐅᔪᓄᑦ. ᐱᓕᕆᐊᖃᖅᑐᒍᑦ ᐱᑎᑦᑎᔪᒪᓪᓗᑕ ᐊᕗᖓᑲᓪᓚᒃ ᐃᓐᓇᐃᑦ ᑲᒪᒋᔭᐅᕙᖕᓂᖏᓐᓄᑦ ᓇᐅᒃᑯᓕᒫᖅ 

ᐱᔭᐅᔭᕆᐊᓕᖕᓄᑦ ᑕᒫᓂ ᓄᓇᕗᒻᒥ.   

 

ᐊᒻᒪᓗᑦᑕᐅᖅ, ᐱᔭᕆᐊᖃᕐᓂᖅ ᓄᓇᕗᒻᒥ ᐅᐃᕆᓯᒪᔭᖃᖅᑐᓕᕆᓂᕐᒥ ᐊᒃᓱᕈᕐᓇᖅᑐᒃᑰᖅᑐᓄᓪᓗ ᒪᒥᓴᐃᓂᕐᒥᒃ 

ᒪᑭᐅᒪᐃᓐᓇᕈᑎᒃᓴᑦ ᓴᖅᑭᑕᐅᔪᖅ ᑐᑭᖃᑦᑎᐊᖅᑐᒃᑯᑦ, ᐃᓄᖕᓄᑦ−ᑐᕌᖓᔪᒃᑯᑦ, ᐱᓕᕆᖃᑎᒌᖕᓂᒃᑯᓪᓗ. 

ᓯᕗᒻᒧᐊᖅᐸᓪᓕᐊᖕᒥᔪᒍᑦᑕᐅᖅ ᓄᑖᓂᒃ ᐋᓐᓂᐊᕕᓕᐊᕐᕕᖕᓂᒃ − ᑕᒪᒃᑯᐊᓗ ᐱᒻᒪᕆᐊᓘᓪᓗᑎᒃ 

ᐊᑐᐃᓐᓇᐅᑎᑦᑎᓂᐊᕐᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᓄᓇᕗᒻᒥᐅᓄᑦ. ᖁᕕᐊᓱᒃᑭᕗᖓᑦᑕᐅᖅ ᑐᒃᓯᕋᕈᓐᓇᕋᒪ 

ᐅᓄᖅᓯᒋᐊᖅᑕᐅᖁᓪᓗᒋᑦ ᐱᔪᓐᓇᖅᓯᕙᓪᓕᐊᓂᖏᑦ ᐋᓐᓂᐊᕕᑦᑕ ᓄᑕᐅᔪᓐᓃᖅᐸᓪᓕᐊᓂᖏᑦ. 

 

(ᑐᓵᔨᑎᒎᕈᓐᓃᖅᑐᖅ) ᒪ’ᓈᐸᑦᓯ ᑕᒪᑉᓯ ᑖᑉᑯᓂᖓ ᑲᑎᒪᔾᔪᑎᒋᔭᑉᑎᓐᓂᒃ ᕿᒥᕐᕈᐊᕐᓂᖃᑦᑎᐊᓂᐊᕋᑉᓯ ᐊᒻᒪ 

ᐃᑲᔪᖅᑐᓂᐊᕐᓂᕈᑉᓯᐅᒃ ᒪ’ᓈᖅᐸᒌᖅᐸᔅᓯ. ᐊᐱᖅᑯᓯᔅᓴᓪᓗ ᑕᐃᒪᐅᓂᐊᕐᒥᒻᒪᑕ ᑐᙵᓱᒃᑎᑦᑎᐊᖅᖢᒋᑦ 

ᐊᐱᖅᑯᑎᒃᓴᑦ. ᒪ’ᓇ, ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᐅᖃᐅᓯᒃᓴᖃᖅᐹ? ᒥᔅ 

ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  

 

ᖁᕕᐊᓱᑉᐳᖓ ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ ᐱᔾᔪᑎᓪᓗᒋᑦ ᑲᑎᒪᔨᕋᓛᖑᔪᑦ ᐃᓅᓯᕐᒥᒃ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᑲᑎᒪᑐᐃᓐᓇᓂᕐᒥ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑐᒃᓯᕌᖑᔪᓂᒃ 2024-2025−ᒥ 

ᐊᑭᑐᔪᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᑕ.  
 

ᐃᒃᓯᕙᐅᑖᖅ, ᒥᓂᔅᑕ ᓴᖅᑭᔮᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂ ᓴᖅᑭᖅᓯᒋᐊᖅᑐᖅᓯᒪᓪᓗᓂ 

ᓯᕗᓪᓕᐹᖅᓯᐅᑎᖏᓐᓂᒃ ᐊᑭᑐᔪᓄᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ 2024-2025-ᒧᑦ ᑐᒃᓯᕌᖏᑦ ᐃᓚᖃᔪᒻᒪᑕ 

ᑮᓇᐅᔭᕐᓂᒃ ᑐᕌᖓᔪᓂᒃ ᐊᑯᓂ ᐸᖅᑭᔭᐅᕕᒃᓴᕐᒧᑦ ᑲᖏᖅᖠᓂᕐᒥ, ᓄᓇᕗᒻᒥ ᒪᒥᓴᕐᕕᒃᓴᒧᑦ ᐃᖃᓗᓐᓂ ᐊᒻᒪᓗ 

ᓄᑖᒧᑦ ᐱᓕᕆᓂᐊᔪᒧᑦ ᐊᓯᓂᒃᑕᐅᓂᖓᓄᑦ ᕿᑭᖅᑕᕐᔪᐊᕐᒥ ᓄᓇᓕᖓᑕ ᐋᓐᓂᐊᕕᖓᓂᒃ. ᑕᐃᒃᑯᐊ 2024-2025-

ᒥ ᐊᑐᕈᒫᕐᓂᐊᖅᑐᑦ ᑮᓇᐅᔭᑦ ᐃᓚᖃᔪᒻᒪᑕᑦᑕᐅᖅ ᑮᓇᐅᔭᓂᒃ ᑐᕌᖓᔪᓂᒃ ᓱᕋᒃᓯᒪᔪᓄᑦ ᓴᓇᔾᔪᑎᒃᓴᕐᓂᒃ ᐊᒻᒪᓗ 

ᒥᑭᔫᑎᓂᒃ ᐊᑭᑐᔪᓂᒃ ᓂᐅᕕᕐᓂᕐᒧᑦ ᐱᓕᕆᐊᖃᕐᓗᑎᒃ ᐋᖅᑭᐅᒪᑎᑕᐅᔭᕆᐊᓕᓐᓂᒃ, ᓄᑖᕈᕆᐊᖅᑕᐅᔭᕆᐊᓕᓐᓂᒃ, 

ᐊᒻᒪᓗ ᑐᐊᕕᕐᓇᑐᒃᑯᑦ ᓴᓇᔭᐅᔭᕆᐊᓕᓐᓄᑦ. 

 

ᐋᓐᓂᐊᑦᑕᐃᓕᓕᕆᔨᒃᑯᑦ ᑐᒃᓯᕌᖏᑦ ᐊᑐᕈᒫᕐᓂᐊᖅᑐᑦ 2024-2025-ᒥ ᒫᓐᓇ ᐃᓚᖃᓕᕐᒥᒻᒪᑕ ᖄᖓᒍᒃᑲᓐᓂᖅ 

ᒪᕐᕉᓐᓂᒃ ᐱᓕᕆᓂᐅᔫᓐᓂᒃ ᐊᑯᓂ ᐸᖅᑭᔭᐅᕕᒃᓴᕐᓄᑦ ᐃᖃᓗᓐᓂ ᐃᖃᓗᑦᑑᑦᑎᐊᕐᒥᓗ.  

 

ᐃᒃᓯᕙᐅᑖᖅ, ᐃᓐᓇᑐᖃᐃᑦ ᐸᖅᑭᔭᐅᒋᐊᖃᕐᓂᖏᑦ ᓱᓕ ᐱᒻᒪᕆᐊᓘᓪᓗᓂ ᐃᓱᒫᓗᒋᔭᐅᒻᒪᑦ ᒪᓕᒐᓕᐅᖅᑎᓄᑦ, 

ᐊᒥᓱᓪᓗ ᒪᓕᒐᓕᐅᖅᑏᑦ ᑐᒃᓯᕌᖃᖅᓯᒪᓪᓗᑎᒃ ᐱᖁᑎᕐᔪᐊᓕᐅᕈᑎᒃᓴᕐᓂᒃ ᑮᓇᐅᔭᓂᒃ ᐃᓕᐅᖅᑲᐃᖁᔨᕙᑦᑐᑎᒃ 

ᓴᖅᑭᖅᓯᔾᔪᑎᐅᓂᐊᖅᑐᓂᒃ ᓄᓇᓕᓐᓂ−ᑐᓐᖓᕕᖃᖅᑐᓂᒃ ᐃᓐᓇᒃᑯᕕᓐᓂᒃ ᐊᖏᕐᕋᕆᔭᐅᔪᓂᒃ. ᓴᓐᖏᓂᖅᓴᒥᒃ 

ᐅᖃᐅᓯᕆᔭᒃᓴᐅᖏᒻᒪᑦ ᐊᒥᓱᑦ ᐃᓐᓇᒻᒪᕇᑦ ᐃᓚᒋᔭᖏᓪᓗ ᖁᔭᓕᒐᔭᕐᒪᑕ ᐊᒃᓲᓂᖅᓴᖅ ᐃᑲᔪᖅᓯᖅᑕᐅᖃᑦᑕᖅᐸᑕ 

ᐃᓐᓇᑐᖃᕈᕈᓐᓇᕐᓗᑎᒃ ᐊᖏᕐᕋᖏᓐᓂᒃ ᓄᓇᖏᓐᓂᒃ ᐊᒻᒪᓗ ᖃᓂᒃᓴᕐᓗᑎᒃ ᓇᓪᓕᒋᔭᖏᓐᓂᒃ 

ᐊᑯᓂᐅᓂᖅᐹᖑᒐᓱᐊᖅᑐᖅ ᐊᔪᕐᓇᓐᖏᑐᐊᖅᐸᑦ.  

 

ᑖᒃᑯᐊᓕ ᑲᑎᒪᔨᕋᓛᑦ ᐃᑲᔪᖅᓰᔫᒐᓗᐊᑦ ᑮᓇᐅᔭᓄᑦ ᑐᒃᓯᕋᐅᑎᓂᒃ ᑭᖑᓪᓕᖅᐹᖓᓂ ᐱᓕᕆᐊᖑᓂᖓᓄᑦ ᐊᑯᓂ 

ᐸᖅᑭᔭᐅᕕᒃᓴᖅ ᑲᖏᖅᖠᓂᕐᒥ, ᑭᓯᐊᓂᓕ ᖃᐅᔨᔭᐅᓯᒪᒻᒪᑦ ᓱᓕ ᓇᓗᖅᑯᑎᓂᖅᑕᖃᕐᒪᑦ ᓇᓕᐊᒃ ᑎᒥᐅᔪᖅ 

ᐊᐅᓚᑦᑎᔨᐅᓛᕐᒪᖔᖅ ᐃᓐᓇᒃᑯᕕᒻᒥᒃ ᒪᑐᐃᖅᑲᑦ 2024-ᒥ. ᐊᒻᒪᓗ, ᑕᑭᓯᔭᐅᓯᒪᒋᐊᖃᕐᒪᑦ ᐃᓚᖏᑦ ᓱᓕ 

ᐃᓐᓇᒻᒪᕇᑦ ᐃᓕᔭᐅᖃᑦᑕᓛᕐᒪᑕ ᓄᓇᕗᑦ ᓯᓚᑖᓃᑦᑐᓄᑦ ᒪᓕᓪᓗᑎᒃ ᓯᓂᒃᕖᑦ  ᐊᑐᐃᓐᓇᐅᓂᖏᓐᓂᒃ ᐅᕝᕙᓘᓐᓃᑦ 

ᖃᓄᑎᒋ ᐃᑲᔪᖅᑕᐅᓂᖃᕆᐊᖃᕐᓂᖓ ᑕᑯᓐᓈᖅᑕᐅᓗᓂ.  

 

ᑲᑎᒪᔩᑦ ᐃᑲᔪᖅᓰᔪᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᑕ ᐱᓕᕆᓂᕆᔭᖏᓐᓂᒃ ᐃᓚᒌᓂᒃ 

ᖃᐅᔨᒪᓕᖅᑎᑦᑎᒐᓱᐊᕐᓂᖏᓐᓂᒃ ᖃᓄᖅ ᐃᓱᒪᑖᖅᑐᖃᖅᐸᒻᒪᖔᖅ ᐃᓐᓇᑐᖃᐃᑦ ᐱᓪᓗᒋᑦ, ᑕᐃᒫᒃ 

ᐃᑲᔪᖅᑕᐅᓂᕆᒋᐊᓕᖏᒍᑦ ᐃᑲᔪᖅᑕᐅᖃᑦᑕᕈᓐᓇᓂᐊᕐᒪᑕ.  

 

ᐃᒃᓯᕙᐅᑖᒃ, ᒥᓕᒐᓕᐅᖅᑏᑦ ᓱᓕ ᐅᑕᖅᑭᒻᒪᑕ ᒐᕙᒪᒃᑯᓐᓂᒃ ᓴᖅᑭᖅᓯᓂᒃᓴᖓᓂᒃ ᐃᓗᓕᖅᑐᔪᖅ ᐃᓐᓇᑐᖃᐃᑦ 

ᑲᒪᒋᔭᐅᓂᖏᓐᓄᑦ ᑐᑭᒧᐊᑦᑎᑦᑎᒍᑎᒃᓴᓂᒃ ᐊᒻᒪᓗ ᓴᖅᑭᖅᑕᐅᓗᑎᒃ ᐅᕗᖓ ᒪᓕᒐᓕᐅᕐᕕᒻᒧᑦ. ᑕᒪᒃᑯᐊ 

ᐱᓕᒻᒪᓴᖅᑕᐅᓃᑦ ᐊᔪᓐᖏᔾᔪᑎᓂᓪᓗ ᐸᐃᑉᐹᖅᑖᕐᓃᑦ ᓄᓇᕗᒻᒥᐅᑕᐃᑦ ᐸᖅᑭᖅᑎᔨᐅᓂᐊᖅᑲᑕ 

ᐱᒻᒪᕆᐊᓘᓂᐊᖅᑐᖅ ᐱᓕᕆᐊᖑᓗᓂ ᖃᐅᔨᒪᓇᓱᐊᕐᓗᑎᒃ ᐃᓐᓇᑐᖃᐃᑦ ᐸᖅᑭᔭᐅᒐᓗᐊᕐᒪᖔᑕ ᐃᓄᐃᑦ 

ᐃᓕᖅᑯᓯᖏᓐᓂᒃ ᐊᑐᕐᓗᑎᒃ ᓄᓇᕗᒻᒥ−ᑐᓐᖓᕕᖃᖅᑐᓂ ᐸᖅᑭᑦᑎᕕᐅᔪᓂ.  

 

ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ, ᐱᓕᒻᒪᒃᓴᐃᒐᓱᐊᖅᑎᓪᓗᒋᑦ 

ᐊᒻᒪᓗ ᐊᔪᓐᖏᔾᔪᑎᓂᒃ ᐸᐃᑉᐹᖅᑖᖅᑎᑦᑎᒐᓱᐊᖅᑎᓪᓗᒋᑦ ᓄᓇᕗᒻᒥᐅᑕᕐᓂᒃ  ᐃᖅᑲᓇᐃᔭᕈᓐᓇᖅᓯᓛᕐᒪᑕ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᓗᑎᒃ ᐸᖅᑭᑦᑎᕕᓐᓂᒃ. 

 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑖᒃᑯᐊ 2024-2025-ᒥ ᑮᓇᐅᔭᑦ ᑐᒃᓯᕌᖑᔪᑦ ᓄᓇᕗᒻᒥ ᒪᒥᓴᕐᕕᒃᓴᒧᑦ ᐃᓚᖃᕐᒪᑕ $6 ᒥᓕᐊᓐᓄᑦ 

ᖃᓂᒃᓴᖅᑐᓂᒃ ᑮᓇᐅᔭᓂᒃ ᑭᖑᓪᓕᕐᒥ ᐱᕙᓪᓕᐊᔭᐅᓂᖓᑕ ᐱᓕᕆᐊᖑᓂᐊᕐᓂᖓᓄᑦ. ᒐᕙᒪᑐᖃᒃᑯᓪᓕ 

ᐊᖏᖅᓯᒪᔫᒐᓗᐊᑦ ᐅᖓᑖᓃᑦᑐᓂᒃ $42 ᒥᓕᐊᓐᓂᒃ ᑖᒃᓱᒪ ᒪᒥᓴᕐᕕᐅᑉ ᐊᑭᒃᓴᓕᒫᖑᓄᑦ, ᒪᓕᒐᓕᐅᖅᑏᑦ 

ᑐᑭᓯᑎᑕᐅᔪᒻᒪᑕ ᑖᒃᑯᐊ ᐋᓐᓂᐊᑦᑕᐃᓕᓕᕆᔨᒃᑯᑦ ᑐᒃᓯᕋᐅᑎᓕᐅᖅᓯᒪᒻᒥᒻᒪᑕ ᖄᖓᒍᒃᑲᓐᓂᖅ ᒐᕙᒪᑐᖃᒃᑯᓐᓂᒃ 

ᑮᓇᐅᔭᓂᒃ ᑐᕌᖓᔪᓂᒃ ᑖᒃᓱᒧᖓ ᐱᓕᕆᐊᖑᔪᒧᑦ, ᑕᐃᒫᓪᓗ ᓂᕆᐅᑦᑎᐊᖅᐳᑦ ᓇᓗᓇᐃᖅᑐᐃᕕᐅᓛᕐᓂᕐᒥᓄᑦ 

ᓄᑖᓂᒃ ᑐᓴᕋᒃᓴᓂᒃ ᑖᒃᓱᒥᖓ ᐃᓪᓗᒃᓴᒥᒃ ᐱᔾᔪᑎᖃᖅᑐᓂᒃ.  

 

ᒥᓂᔅᑕᓕ ᓴᖅᑭᔮᕐᓂᕆᔪᔭᖓᓂ ᓄᕕᐱᕆ 2022-ᒥ ᑲᑎᒪᑐᐃᓐᓇᓂᕐᒥᒃ ᐅᖃᐅᓯᖃᕆᐊᖅᑐᖅᓯᒪᓪᓗᓂ ᐱᓕᕆᕕᖓᑕ 

2023-2024-ᒧᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ, ᐅᖃᔪᒻᒪᑦ ᑖᒃᑯᐊᒎᖅ $5 ᒥᓕᐊᓐ ᐊᖏᖅᑕᐅᓯᒪᔪᑦ ᓄᓇᕗᑦ 

ᑐᓐᖓᕕᑦ ᑎᒥᖓᓄᑦ ᑖᒃᓱᒧᖓ ᐱᓕᕆᐊᖑᔪᒧᑦ ᐅᑎᖅᑎᑕᐅᓯᒪᓕᕐᒪᑕ ᑐᓐᖑᕕᒃᑯᓐᓄᑦ ᐃᓗᐊᓂᖔᖅ 

ᐊᑐᖅᑕᐅᓂᐊᕐᒪᑕ. ᒪᓕᒐᓕᐅᖅᑏᑦ ᓱᓕ ᓂᕆᐅᑉᐳᑦ ᑐᑭᓯᒃᑲᓐᓂᕈᑎᒃᓴᕐᓂᒃ ᐱᑎᑕᐅᓛᕐᓂᕐᒥᓄᑦ ᖃᓄᖅ ᑖᓐᓇ 

ᑕᐃᒫᒃ ᐃᓱᒪᑖᒥᓂᖅ ᐊᒃᑐᖅᓯᓯᒪᒻᒪᖔᖅ ᒐᕙᒪᒃᑯᑦ ᑮᓇᐅᔭᖏᓐᓂᒃ ᐊᑐᕈᒫᕐᓂᐊᖅᑐᖁᑎᖏᓐᓂᒃ ᑖᒃᓱᒧᖓ 

ᐱᓕᕆᓂᐅᔪᒧᑦ. 

 

ᑕᒪᓐᓇᑦᑕᐅᖅ ᐃᓪᓗᖃᖅᑎᑦᑎᓂᖅ ᐃᖅᑲᓇᐃᔭᖅᑎᖏᓐᓂᒃ ᓄᓇᕗᒻᒥ ᒪᒥᓴᕐᕕᐅᑉ, ᐅᖃᐅᓯᐅᖃᑦᑕᖅᓯᒪᒻᒥᒻᒪᑦ 

ᐃᓱᒫᓗᒋᔭᐅᓪᓗᓂ ᑕᐃᒫᓪᓗ ᒪᓕᒐᓕᐅᖅᑏᑦ ᓂᕆᐅᓐᓂᐊᖅᐳᑦ ᖃᓄᐃᓕᖓᓕᕐᓂᖓᓂᒃ 

ᓇᓗᓇᐃᖅᑐᐃᕕᐅᓛᕐᓂᕐᒥᓄᑦ ᐱᓕᕆᕕᐅᔫᑉ ᐅᖃᖃᓯᖃᖅᓯᒪᓂᕆᔭᖏᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᓂᒃ ᒥᒃᓵᓄᑦ ᖃᐅᔨᒪᓇᓱᐊᕐᓗᑎᒃ ᑕᒪᓐᓇ ᐃᓪᓗᑭᒃᓱᕐᓂᖅ ᐊᐳᖅᑕᕈᑎᐅᓛᓐᖏᒻᒪᑦ 

ᐃᖅᑲᓇᐃᔭᖅᑎᓴᖅᓯᐅᓕᖅᑲᑕ ᐃᖅᑲᓇᐃᔭᖅᑎᑖᕋᓱᓕᖅᑲᑕᓗ ᒪᒥᓴᕐᕕᒻᒧᑦ.  

 

ᒪᓕᒐᓕᐅᖅᑏᑦ ᓂᕆᐅᒻᒥᔪᑦ ᐱᑎᑕᐅᒃᑲᓐᓂᓛᕐᓂᕐᒥᓄᑦ ᑐᑭᓯᒃᑲᓐᓂᕈᑎᒃᓴᕐᓂᒃ ᖃᓄᐃᓕᖓᔪᓂᒃ ᐱᔨᑦᑎᕋᐅᑎᓂᒃ 

ᐋᖅᑭᒃᓯᒪᔪᖃᓛᕐᒪᖔᖅ ᒪᒥᓴᕐᕕᒻᒥ ᒪᑐᐃᖅᑎᓪᓗᒍ. ᓇᓗᓇᐃᕐᓗᒋᑦ, ᒪᓕᒐᓕᐅᖅᑏᑦ ᐊᒥᓱᑲᓪᓚᓐᓂᒃ 

ᐊᐱᖅᑯᑎᒃᓴᖃᔪᒻᒪᑕ ᖃᓄᐃᑦᑐᓂᒃ ᐱᔨᑦᑎᕋᐅᑎᓂᒃ ᓇᓖᕌᕋᒃᓴᓂᒃ ᐱᑕᖃᓛᕐᒪᖔᖅ ᐃᑲᔪᕈᑎᐅᔪᓂᒃ ᐅᐃᕆᓯᒪᔪᑦ 

ᓄᖅᑲᖅᑎᑕᐅᑎᓪᓗᒋᑦ ᓱᕐᕋᓇᖅᑐᕈᓘᔭᕐᓂᒃ ᖃᕗᖃᑦᑕᕐᓂᕆᓲᖏᓐᓄᑦ ᓴᓐᖏᔪᐊᓗᓐᓂᒃ ᓱᕐᕋᓇᖅᑐᓂᒃ 

ᐅᐃᕆᓯᒪᔪᓄᑦ. 

 

ᐃᒃᓯᕙᐅᑖᖅ, ᐱᑕᖃᕐᒪᑦ ᐊᒥᓱᑲᓪᓚᒻᒪᕆᓐᓂᒃ ᓄᓇᓕᓐᓂ ᐋᓐᓂᐊᕕᓐᓂᒃ ᐱᑐᖃᕈᓕᖅᑐᓂᒃ 

ᐊᓯᓂᒃᑕᐅᔭᕆᐊᖃᓕᖅᑐᓂᒃ ᐅᕝᕙᓘᓐᓃᑦ ᐊᒃᓱᐊᓗᑦ ᓴᓇᒋᐊᖅᑕᐅᔭᕆᐊᖃᓕᖅᑐᓂᒃ. ᑲᑎᒪᔨᕋᓛᑦ 

ᖁᕕᐊᓱᓚᐅᖅᑐᑦ ᑕᑯᒋᐊᒃᓴᖅ ᑖᒃᑯᐊ 2024-2025-ᒥ ᐊᑐᕈᒫᕐᓂᐊᖅᑐᖁᑎᖏᑦ ᐃᓚᖃᕐᒪᑕ ᑮᓇᐅᔭᓂᒃ 

ᑐᕌᖓᔪᓂᒃ ᐱᒋᐊᖅᑕᐅᔾᔪᑎᒃᓴᖏᓐᓂᒃ ᐊᓯᓂᒃᓴᐅᓂᖓᓄᑦ ᐋᓐᓂᐊᕕᖓ ᕿᑭᖅᑕᕐᔪᐊᑉ. ᑭᓯᐊᓂᓕ, 

ᐊᓯᒃᑲᓐᓂᖏᓐᓂᒃ ᐋᓐᓂᐊᕕᓕᐅᕐᓂᐅᔪᓂᒃ ᐱᑕᖃᒃᑲᓐᓂᕋᓂ ᒐᕙᒪᒃᑯᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ 

ᐸᕐᓇᐅᑎᖏᓐᓂᒃ. 

 

ᐃᒃᓯᕙᐅᑖ, ᐋᓐᓂᐊᑦᑕᐃᓕᓕᕆᔨᒃᑯᑦ ᐱᓕᕆᕕᖓᑕ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ 

ᒪᕐᕈᐃᓂᒃ ᑲᑎᓐᖓᔪᓂᒃ ᑮᓇᐅᔭᓂᒃ ᑐᕌᖓᔪᓂᒃ ᓱᕋᒃᓯᒪᔪᓄᑦ ᓴᓇᒋᐊᖅᓯᓂᕐᒧᑦ ᐊᒻᒪᓗ ᒥᑭᔫᑎᓄᑦ ᐊᑭᑐᔪᓄᑦ 

ᐱᓕᕆᓂᐅᔪᓄᑦ. ᒪᓕᒐᓕᐅᖅᑏᑦ ᖁᔭᓕᔪᔪᑦ ᐃᓗᓕᖏᓐᓂᒃ ᐱᑎᑕᐅᒐᒥᒃ ᑮᓇᐅᔭᖅᑐᕈᑎᒥᓂᕐᓂᒃ 

ᓇᓗᓇᐃᖅᑕᐅᓯᒪᔪᓂᒃ ᑖᒃᑯᐊ ᐊᑖᓂᒃ ᐅᓪᓗᒻᒧᑦ.  

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2024-2025-ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᓄᑦ. ᓇᓗᓐᖏᓚᖓ ᒪᓕᒐᓕᐅᖅᑏᑦ ᐃᓛᒃᑯᑦ ᐊᒥᓱᑲᓪᓚᓐᓂᒃ 

ᐅᖃᐅᓯᒃᓴᖃᕐᓂᐊᕐᒪᑕ ᐊᐱᖅᑯᑎᒃᓴᖃᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ.  

 

ᐊᒻᒪᓗ, ᐃᒃᓯᕙᐅᑖᖅ, ᐱᒋᐊᖅᑎᑦᑎᕗᖓ ᓄᖅᑲᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑦᑎᓯᒪᔪᖃᖅᑯ ᓄᖅᑲᕈᒪᓕᖅᑐᒥᑦ. ᑕᒪᓐᓇ 

ᐊᐃᕙᔾᔪᑕᐅᔪᓐᓇᖏᒻᒪᑦ. ᓈᒻᒪᒃᓴᖅᑐᓕᒫᑦ. ᓇᑯᕐᒦᒃ. ᐱᒋᐊᖅᑎᑕᖅ ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ 

ᐅᓂᒃᑳᕐᓂᐊᕐᓗᖓ ᐅᖃᖅᑎᒧᑦ. ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᒃ, ᖃᐅᑉᐸᑦ ᑕᑯᓛᕆᕗᒍᑦ. 

 



ᓇᒡᒐᔾᔭᐅ, ᐅᑐᐱᕆ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᖅᑎᓪᓗᑕ ᐅᓂᒃᑳᓕᐊᖏᑦ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᒃᓴᖅ 31−ᒥ ᑲᑎᒪᔾᔪᑎᖃᖅᑲᐅᒐᑦᑕ ᐱᕙᓪᓕᐊᔪᓕᒪᓕᖅᖢᑕᓗ 

ᓄᖅᑲᖅᐸᓪᓕᐊᓗᑕ ᑲᑎᒪᔾᔪᑎᑦᑎᓐᓂᒃ ᐊᖏᖅᑕᐅᖁᓪᓗᒋᑦ ᑕᐃᒃᑯᐊ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑐᖃᕐᒪᑦ ᓇᑎᕐᒥ. ᐊᐃᑉᐲᔪᖃᖅᐹ? ᒥᔅᑕ ᓚᐃᑦᓯᑑᓐ. ᓈᒻᒪᓴᖅᑐᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᔪᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᑦ ᖃᐅᑉᐸᒧᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᓯᓚᑦᑎᐊᕙᐅᑉᐸᑦ ᖃᐅᑉᐸᑦ, ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒥᒃ 9-ᒧᐊᖅᐸᑦ 

ᑲᑎᒪᓂᐊᖅᑐᑦ ᓇᓄᖅ ᑲᑎᒪᕕᖓᓂ.  

 

ᑲᑎᒪᔾᔪᑎᒃᓴᐃᑦ ᐊᒃᑐᕝᕙ 31:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

 ᒪᓕᒐᒃᓴᖅ 8 

 ᒪᓕᒐᒃᓴᖅ 9 

 ᒪᓕᒐᒃᓴᖅ 11 

 ᒪᓕᒐᒃᓴᖅ 12 

 ᒪᓕᒐᒃᓴᖅ 13 

 ᒪᓕᒐᒃᓴᖅ 14 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 10 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᓂᖅ ᓄᖅᑲᖔᑲᐃᓐᓇᓂᐊᖅᐳᖅ ᐊᐃᑉᐹᖑᕋᓱᓐᓂᖓᓂ, ᐊᒃᑐᕝᕙ 31, 1:30-ᒥ 

ᐱᒋᐊᕐᓗᑎᒃ ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:42ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᐅᑐᐱᕆ 30, 2023



 

 

 


